
БИЦЪОТЫ Гриш 

УЫЦЫ БӔСТӔМ, 
НАНАМӔ 
Роман 

21 
Ӕмдзӕрӕны дуаргӕсы бынаты уыцы бон 
йӕ рады бадти Кати . Йӕ сӕрмӕ рудзынг 
дӕр г о м у ы д и , ӕрбацӕуӕн дуар дӕр, 
уӕддӕр ыл иу дымгӕйы уддзӕф никӕцӕй 
ӕмбӕлд. Уӕладзгуытӕй йӕм ницы хъуыс-
ти, аппӕррӕстытӕ та кодтой ӕбчӕджи-
тийы цъиутӕ — афтӕ хуыдта ӕмдзӕрӕны 
цӕрӕг чызджыты Кати , ам бадгӕйӕ дӕр 
сӕ иртӕста сӕ кӕл-кӕл худынӕй, сӕ за-
раг зӕлланг хъӕлӕстӕй, сӕ къахдзӕфтӕм 
гӕсгӕ дӕр сӕ зыдта. Н ы р та йӕ ӕдзӕм 
ӕмдзӕрӕны хуыссӕг йӕ быны скӕндзӕн. 
Уысмы бӕрц ӕррӕхцыдтаид Кати ӕмӕ нӕ 
айхъуыста йӕ цурмӕ ӕрбацӕуӕджы къах-
дзӕфты уынӕр, фӕлӕ йӕ уӕлхъус куыд 
ӕрлӕууыд, у ы й банкъардта — цыдӕр 
ӕндӕвд ыл сӕмбӕлди, ӕмӕ сонтӕй фехъ-
ал ис. 
— Атӕгӕр дӕн, — загъта хатыр^^урӕджы 
хъӕлӕсӕй дуаргӕс. 
— Фӕрдыг, Дзерассӕ ӕмӕ Азау кӕцы уаты 
цӕрынц? 
— Двадцӕт пиатӕйы, фӕлӕ ныртӕккӕ ин­
ституты сты. Кӕнсултацӕ сӕм ис. 
— Мӕнӕ сӕм ӕй ратдзынӕ. — Чызг ын 
йӕ цуры ӕрӕвӕрдта, дамгъӕйы фӕд дӕр 
ыл нӕ уыди, ахӕм къонверт ӕмӕ фӕстӕмӕ 
фӕзылди. 



Катийы фӕндыди, к у ы афӕстиат ма уыдаид ӕмӕ йӕ фӕдыл 
адзырдта: 

— Рӕхджы сӕ ардӕм хъӕуы, банхъӕлмӕ сӕм кӕс, сӕхи 
сын фен. 

— Тагъд кӕнын, — чызг йӕ цӕсгом иу хатт равдыста, 
ӕмӕ йӕ цӕстыты ӕрхӕндӕг Катийы зӕрдӕ уазал агайд 
фӕкодта. 

«Чидӕриддӕр у, хорз уацхӕссӕг нӕу, — дзырдта йӕхи-
цӕн. — Ӕртӕ ч ы з д ж ы нӕмттӕ ранымадта, Марусы кой — 
нагъ. Мацы йыл ӕрцӕуӕд?!» 

Марус сидзӕр уыди, Кати уый зыдта, арӕвдыдта-иу ӕй, 
кӕм-иу ын дыдагъкъӕбӕры карст авӕрдта, кӕм къафеттӕ, 
халвайы мур. Иунӕгӕй-иу к у ы рацӕйцыдаид, уый-иу ӕй фӕн-
Дыди. 

Ӕмдзӕрӕнмӕ раздӕр фӕзындысты Дзерассӕ ӕмӕ Азау. 
Ӕмӕ сӕм Кати къонверт радта, йе 'рбахӕссӕджы койтӕ 
дӕр сын ракодта. 

Къонверт айста Азау, йе 'ддаг фарсмӕ йын ӕркасти, цӕугӕ-
цӕуын ӕй хӕлдта. Д ы к к а г уӕладзыгмӕ дӕр нӕма схызтаик-
кой , нырма сын сӕ туфлиты къӕрццытӕ дзӕбӕх хъуыста, 
уӕд богъ-богъӕй кӕуын ныццарыдта ӕмдзӕрӕны тыргътӕ, 
бынмӕ ӕривылди. К а т и нӕ бамбӕрста, йӕ къахыл куыд 
алӕууыди ӕмӕ — асинтыл уӕлӕмӕ згъоргӕ. Нӕма сӕййӕфта 
чызджыты, уӕд та айхъуыста адӕргӕй цъӕхахст: 

— Марус нал ис! Бабын ис Марус! 
А с и н ӕртыккаг уӕладзыгмӕ кӕм сзылд, Кати сӕ уым су-

ыдта. Азауы къӕхты бын — чиныг, тетрӕдтӕ. 
— Ц ы кодта, цы йыл ӕрбамбӕлд?!— Удаистӕй нырдиаг 

ласта Дзерассӕ, ӕмризӕджы ныррызти. 
Асины фӕрсӕнцрйыл ныддӕлгом Азау. Ц ы ма дзы-иу сир-

вӕзти зӕгъыны охыл, уыдон хӕкъуырцц куыдӕй скъуыд 
ныхӕстӕ. 

Фӕдисон тъӕбӕрттӕй сӕм згъордтой, ӕмдзӕрӕны ма цы 
иугай цӕрджытӕ уыди, уыдон. 

Кати уый дӕр зыдта, ӕви йӕ зӕрдӕйӕ хатыдта — Мару-
сӕн ӕмдзӕрӕны чызджытӕй Азауӕй адджындӕр нӕ уыди, 
ӕмӕ Кати схӕцыди Азауыл, йӕхимӕ йӕ ӕрбазылдта, хъарӕг 
сайӕг хъӕлӕсӕй йӕм бадзырдта: 

— Ц ы 'рбамбӕлди дӕ адджын, дӕ зӕрдӕбын ӕмбалыл? Зӕгъ 
ма н ы н ӕй, зӕгъ! У ы ц ы ф ы д б о н ы урс гӕххӕттыл сау 
дамгъӕтӕй цы ныффыстой?! Сау уац ӕрбахӕссӕг ӕй мӕ 



разы к у ы фӕуагъта. К у ы д фидар разынди, фӕстӕмӕ дӕр 
мӕм куынӕуал фӕкасти! 

Азауы къухӕй айстой гӕххӕтты сыф, кӕрӕдзи уӕхсчыты 
сӕрты кастысты фыдуац дзурӕг фыстытӕ. Цӕссыгтӕй ӕхсад 
дамгъӕтӕ. 

Азау ӕмӕ Дзерассӕ сӕ уаты хибарӕй к у ы аззадысты, уӕд 
та йӕ алчи йӕхӕдӕг бакасти. Фӕрдыгӕн хабар дуаргӕс Кати 
адзырдта ӕмӕ, хъӕрӕй кӕугӕйӕ, сызгъордта ӕртыккаг уӕ-
ладзыгмӕ, фӕмидӕг сӕ уаты ӕмӕ ӕртӕйӕ дӕр ныккуыд-
той, ныдздзынӕзтой. 

Ӕрӕджиау кӕддӕр Фӕрдыг стъолыл ӕвӕрд гӕххӕтты сыф 
ӕрбайста ӕмӕ сау уацы хабар бакасти: «Фӕрдыг, Дзерассӕ, 
Азау. Ӕмдзӕрӕны уемӕ цы чызг царди, Марус, уый дӕс боны 
размӕ машинӕйы бынмӕ бахауди. Реанимацийы ма иу бон 
ацарди. Рынчындонмӕ йӕ, йӕхи нал ӕмбӕрста, афтӕмӕй 
ӕрбаластой. Карточкӕ аразынмӕ йын фесты, фӕлӕ йӕм 
документӕй ницы разынди. И у рӕстӕджы чызг ӕрчъицыдта, 
цӕстӕй ракаст ӕмӕ бафарста: «Кӕм дӕн?» Афтӕ цалдӕр 
хатты ӕрчъицыдта, нӕмттӕ дзырдта, арӕхдӕр сымах нӕмттӕ. 
Цыдӕр чингуыты кой йӕм-иу рауади. И у рӕстӕджы хъуыр-
духӕн кӕнын байдыдта. Дзырдта нӕлгоймӕгты нӕмттӕ, цыма 
Бухар, иннӕ ном — Битта, къухтӕй-иу цыма йӕхи хызта 
лӕбурӕгӕй. Ӕхсӕвы ахицӕн. Йӕ ныхӕстӕм гӕсгӕ базонӕн 
нӕ уыди, чи у. Милицӕ йын йӕ фӕдтӕ агуырдтой. М о р д ж ы 
фӕлӕууыди. Агурӕг ӕй нӕ фӕци ӕмӕ йӕ сыджыты хайыл 
сӕмбӕлди. У ы й фӕстӕ фӕзындысты йӕ документтӕ. Ма-
шинӕ йӕ кӕм скъуырдта, уымы цӕрджытӕ афтӕ радзырд-
той: « У ы н д ж ы цӕхгӕрмӕ куыд базгъордта, афтӕ машинӕйы 
бынмӕ бахауди». Авари кӕм ӕрцыд, уыцы уынг мӕрзӕг ын 
ссардта йӕ паспорт. Хатыр курын , мӕхи кӕй нӕ бацамыдтон, 
уый тыххӕй. Медицинон кусӕгӕн дӕр йӕ зӕрдӕ ӕфсӕйнагӕй 
конд нӕу. Кӕд ын исчи разынид, йӕ сӕфтыл чи сдзура. 
Хъыгдарӕг ӕй уыди. 

Ахӕм бӕллӕхтӕй хызт ут.» 
Фӕрдыг адӕргӕй сдзырдта: 

— Мӕнӕ цы диссӕгтӕ цӕуы царды! Мӕнӕ цытӕ цӕры 
зӕххыл! — чызджытӕй иумӕ дӕр бакасти, иннӕмӕ дӕр. — 
Хабар ӕрбахӕссӕджы чи федта? 

— Махӕй йӕ ничи федта. 
Фӕрдыг бацыди Марусы сынтӕджы размӕ, зоныгыл ӕр-



кодта, йӕ цонг сивӕзта Марусы нывӕрзӕнмӕ, нызгъӕлдысты 
йӕ цӕссыгтӕ, зӕрдӕйы риссӕгтӕ ӕмӕ судзӕгтӕ чи ныхсы, 
уыцы цӕссыгтӕ. Марусы нывӕрзӕнмӕ дзырдта: 

— Сӕттын ыл, Марус, рамӕсты дӕм-иу дӕн. Афтӕ ӕнхъ-
ӕлдтон, нӕ мыл ӕрвӕссыс. А л ц ы дӕр дын ӕнцрнӕй уади. 
Ц ы лӕппуты цӕстытӕ дӕм батадысты, ӕмӕ дзы ды та никӕй... 
Ӕмӕ дын уый дӕр нӕ барстон: ау, дӕу аккаг лӕппу нӕма 
райгуырди?!. Уӕ, Марус, цӕуылнӕ-иу загътай, цы агайӕг дӕ 
ис? Дӕ хъынцъымтӕ де 'хгӕд зӕрдӕйы норстӕй дардтай, 
сау сыгъдӕй сыгъдтӕ. И у лӕппуйы цӕуылнӕ бауагътай дӕ 
фарсмӕ цӕуын? Авгау дын ӕрхауынӕй тарстаид, цӕстыгагу-
ыйау дӕ хъахъхъӕдтаид, ӕмӕ уыцы ӕнаккӕгты амӕддаг нӕ 
бауыдаис. Уӕ Марус, куыд ӕвгъау уыдтӕ, куыд ӕвгъау ӕмӕ 
сау ингӕны хай куыд бадӕ?! К у ы д тӕригъӕд дӕ, Марус, дӕ 
маст дын чи райсдзӕн, де 'фхӕрджыты дын чи сбӕрӕг кӕндзӕн, 
сӕ ных сын чи бакъуырдзӕн? 

— Биттайы кой дзы цӕуы, — загъта Азау, — фӕлӕ иннӕ 
та чи у? Зоныс ӕй? 

— У ы й к у ы базыдтон, уыцы бон к у ы бакуырм уыдаин! 
* * * 

Авдан Марусы хабар дыккаг бон базыдта. Хъӕуӕй кон -
сультацимӕ ссыди. Фӕсахуыр тыргътӕм куыд рахызтысты, 
афтӕ йӕм ӕрбауади Фӕрдыг, йӕ донызылд цӕстытӕ йӕм 
февдыста, сдзырдта: 

— Авдан, тынг ӕвзӕр хабар! — йӕ црнгыл ын рахӕцыд. — 
Цом-ма, — сӕрибар аудиторимӕ йын ацамыдта. Уырдӕм 
к у ы бацыдысты, уӕд Фӕрдыг лӕппумӕ йӕ цӕнгтӕ баивӕзта. 
— Авдан, Марус нын нал ис.— Иӕ сӕр лӕппуйы риуыл авӕ-
рдта ӕмӕ йӕ ӕрбахъӕбыс кодта. Уысмы бӕрц афтӕ, уый 
фӕстӕ дзы аиртӕст, йӕ риуӕй сирвӕзтысты, богъ-богъӕй 
кӕуын расайынц, ахӕм хӕлбурцъытӕ, къухтӕй цӕсгом ам-
бӕрзта. 

Авданмӕ исдуг йӕ зӕрдӕ афтӕ сдзырдта: «Ахъазыны охыл 
цыдӕр ӕрымысыдысты, дзӕбӕх мыл цы фӕхудой, ахӕм 
уавӕры мӕ авӕринаг сты». 

Фӕлварӕнты мӕт дӕр куыннӕ агайдта Авданы, фӕлӕ Ма-
русыл хъуыдытӕ фӕрӕбинагдӕр сты. Зӕххы скъуыды цыма 
ныххаудта, ӕвӕдбӕрӕгӕй цыдӕр ӕрбаци. Галкаимӕ сӕм чи 
фӕзынди Софийы ныхӕстӕм гӕсгӕ сӕ базыдта, уый у, Ма­
рус арвы кӕрӕтты кӕмӕй лидзы, уыцы лӕппу, Марус, дам, 

уымӕй фӕлыгъди, ӕнӕгуырысхойӕ дзырдта йӕ мад. Бӕсты 
хин ӕмӕ кӕлӕн кӕмӕй фӕзӕгъынц. Цалынмӕ Галка ракӕ-
бакӕ кодта, уӕдмӕ уый кӕрты фӕмидӕг. Софи Галкайӕн 
лӕгъӕстӕтыл фӕци, уый хӕдзары скуыси. Марус аирвӕзти, 
фӕлӕ диссаг — иу уынӕг ӕй куыннӕ фӕци. Чыссӕгонд ма 
йӕ къухы бафтыди, йӕ 'хцайы капеччытӕ, йӕ паспорт. Иӕ 
иннӕ дзаумӕттӕ дыууӕ хызыны ӕмӕ чумӕданы ӕфсӕрст 
ӕвӕрдӕй баззадысты. Софи ӕмӕ йӕ Сакро хурхынарӕджы 
скодтой, цыдӕртӕ, дам, нӕ ӕмбӕхсыс ӕмӕ, нӕ хӕдзары цытӕ 
цӕуы, уымӕн бамбарӕн нал ис. Ныхас фӕливӕнтӕй сӕ цӕу-
ылдӕрты ӕууӕндын кодта — нӕ йыл баууӕндыдысты. Ӕндӕр 
кой сӕм нал уыди: уыцы ч ы з д ж ы агурын хъӕуы, йӕ дарӕс 
цӕмӕй айва, уый дӕр, дам, ын куынӕ ис, уӕд цытӕ кӕнд-
зӕн. Милицӕмӕ кӕй нӕ азгъордтай, уый дӕр, дам, не 'мбарӕм. 
У ы ц ы бонтӕй кӕцыдӕры та йӕм Фӕрдыг ӕрбауырдыг: 
«Авдан, нӕ хъустыл цыдӕр ныхӕстӕ ӕрцыд. У ы ц ы чызджы 
ӕцӕгӕй дӕр ма аскъӕф ?» Исты зӕгъын хъуыди ӕмӕ загъта: 
«Ӕз дӕр иу хатт к у ы фӕсӕрон уон, уӕд цас диссаг у?» 

Гъе, ахъазинаг мӕ сты, зӕгъгӕ, Авданмӕ кӕцыдӕр уысм 
ахӕм хъуыды фӕзынди, фӕлӕ Фӕрдыг куынал ӕмӕ куынал 
сабыр кодта, уӕд ӕй фӕцагайдтой ч ы з д ж ы уынгӕгзӕрдӕйы 
хӕлбурцъытӕ, лӕппуйы улӕфт ферхӕцыд, саст хъӕлӕсӕй 
сдзырдта: 

— Фӕрдыг, фӕлваргӕ мӕ кӕныс? К у ы д нал ис Марус? 
Гӕххӕтты сыф систа чызг йӕ ридикулӕй ӕмӕ йӕ 

лӕппумӕ радта. Дыууӕ хатты йӕ бакасти Авдан, фӕлӕ 
уӕлӕмӕ ницы сфӕрӕзта, йӕхицӕн загъта: «Ам ӕндӕр цыдӕр 
ис. Бынтон ӕндӕр цыдӕр. — У ы ц ы ныхӕстӕ йӕхицӕн загъта 
ӕмӕ йӕ зӕрдӕ фӕсабыр. — Фӕдсафӕн митӕ йын сты, сыгъ-
дӕгӕй дӕр. Мӕгуыр, Марус ма йӕ сӕр кӕм фӕцӕва, уый 
нал зоны ӕмӕ йӕ тартӕгӕнаг зондӕй цы скарста, ацу ӕмӕ 
йӕ базон». 

Уыдон — зноны хабӕрттӕ. А б о н та Марусы ӕмкурсонтӕ 
ӕрцыдысты институтмӕ. Н и ч и сӕ хуыдта — Марусы сӕфты 
хабар сӕ ӕрӕмбырд кодта. Нырма йын йӕ и н г ӕ н дӕр 
нӕма бацагуырдтой. Кӕцы рынчындоны ахицӕн, уый дӕр нӕ 
базыдтой. 

У ы ц ы гӕххӕтты сыфыл цы фыстӕуыди, Авданн уыдон 
кӕрӕдзиуыл бӕттын нӕ бакуымдтой ӕмӕ сӕ ӕцӕгӕн райса, 
йӕ зӕрдӕ уый нӕ загъта. Гъе, йӕ зӕрдӕ дзы тынг цӕмӕ 
ӕхсайдта, уый — Марусы сафджыты кой дзы кӕй рауади, 



уыдонӕй иу Битта кӕй разынди... 
Авданы та Фӕрдыг иуварс акодта ӕмӕ йын афтӕ: 
— Марусы сафджытӕ сӕхицӕн афтӕ ӕнцад хъуамӕ сба-

дой? Галка хъуамӕ ма зона хабар? Битта фӕлварӕнтӕ 
дӕтдзӕн, цыма ницы ӕрцыди, уыйау. 

Марус сӕ к у ы фӕлыгъди, уӕдӕй фӕстӕмӕ Авданӕн 
зӕрдӕ иудадзыгдӕр Бухаримӕ дзырдта. Ӕрмӕстдӕр уый 
базонгӕйӕ сбӕрӕг уаид, Марусыл цы 'рцыди, уый. Ӕмӕ 
афарста Фӕрдыджы: 

— Бухар чи у? Зоныс ӕй? Ссарӕн ын ис? 
— Ис ын ссарӕн, — загъта Фӕрдыг мынӕг хъӕлӕсӕй, ома 

бамбар мӕ, ам аивӕй дзургӕ у. — Оргӕнты кусӕг у, ӕн-
хъӕлдӕн. 

— Ныхасмӕ йӕ зоныс? 
— О... К у ы д дӕм кӕсы, ныхъхъус уыдзыстӕм? Сидзӕр 

ч ы з д ж ы сӕрыл сдзурӕг нӕ разындзӕн? 
— Бухар Марусмӕ цы бар дардта? И с т ы дзы зоныс? 
— Нӕ уаты смидӕг. Бирӕ йыл нӕма цӕуы. Мӕн уым байй-

афдзӕн, уый ӕнхъӕл нӕ уыди. Цыдӕрхуызӕттӕ аци. Уай-
тагъд мӕ ӕддӕмӕ раскъӕфта. Уӕд ницӕуыл фӕгуырысхо 
дӕн, ныр мӕ фидарӕй уырны: уӕд ӕрмӕстдӕр Марусы агурӕг 
бацыд. Уарзонгӕндтӕ уыдыстӕм Бухаримӕ. Бирӕ рӕстӕг мӕ 
нал федта. Институты ахуыр кӕнын, уый дӕр кӕд бӕлвырд 
нӕ зыдта... 

— Марус зыдта, ды Бухаримӕ... 
— Уарзонгӕндтӕ кӕй уыдыстӕм? У ы й кой амӕй размӕ 

никуы н и к ӕ м ӕ н ^ 
— Марусы Бухар кӕд базыдта? 
— Афтӕ ӕнхъӕл дӕн, ӕрӕджы кӕддӕр. 
Фӕрдыг ын йӕ цонгмӕ февнӕлдта, сдзырдта: 
— Аивӕй акӕс. Дӕлӕ тыргътӕм ӕрбахызти Бухар. 
Авдан ӕй фыццаг хатт уыдта. «Ай , ӕвӕццӕгӕн, сӕ хӕрзтӕй 

нӕу.— Йӕ цӕст дзы нал иста Авдан. — Гъе, амӕй бафснайд-
та Марус йӕ сӕр.» 

— Авдан, — катайӕдзаг хъӕлӕсӕй дзырдта Фӕрдыг, — куыд 
акӕнон? Хъӕрӕй йӕ зӕгъон: «Мӕнӕ Марусы сафджытӕй иу!» 

— Ӕрсабыр у, Фӕрдыг! — ӕнӕуынӕр хъӕр ыл фӕкодта 
Авдан, йӕ къух ын ацахста, ӕнгуылдзтӕ ӕрӕлхъывта, ома, 
ӕрчъиц. — Ахӕм рӕстӕг масты фӕдыл цӕуӕн ис? 

— Мӕнӕ ӕрбацыд. Нӕ мӕ фӕнды йемӕ дзурын. 
— Дӕхиуыл ныххӕц. Байхъус ӕм. А з ы м д ж ы н хъӕлӕс аивы, 



дӕ хъус ӕм ӕрдар. 
Фӕрдыг Бухармӕ чъылдымыздӕхтӕй лӕууыди, барӕй, ӕмӕ 

нӕ федта аудиторийы дуармӕ лӕуджытӕн салам куыд рад-
та. Иӕ къахдзӕфтӕ йын хъуыста ӕмӕ, сӕ разы кӕй ӕрлӕу-
уыд, у ы й дӕр базыдта. И ӕ чырынтӕ к о с т ю м ыл, у ы д и 
бӕгъӕмсар, хилдасӕгӕй цыма рацыди — йӕ духийы тӕф ыл 
ӕрбакалди. Сӕрӕй акуывта Бухар Авданӕн ӕмӕ афтӕ: 

— Бахатыр кӕн, Фӕрдыг мӕ чысыл ныхасӕн хъӕуы. 
Бухар — Марусы фӕдтӕ агурӕг, ӕнхъӕлдта абон паддза-

хадон фӕлварӕн дӕттынц, ӕмӕ Марус ӕнӕмӕнг фӕзындзӕн. 
Фӕхибар сты Фӕрдыг ӕмӕ Бухар, лӕппу загъта: 

— Фӕрдыг, цыдӕр тыхстхуыз дӕ. Уырыссӕгтӕ ахӕм рӕстӕг 
к у ы фӕзӕгъынц: « Н и пуха, ни пера!» А ц ы фӕлварӕн дӕр та 
ратдзынӕ. И у гӕпп ма ӕмӕ фӕуӕлбыл дӕ. 

«Мӕнӕ йын цы цъаммар цӕсгом ис! — ауыдта йын йӕ 
цӕстытӕ — сагъӕсы фӕд дӕр сыл нӕ фӕхӕцыд. — Маргхъӕ-
стӕ у йӕ туг. Дӕлимоны амӕддаг баци Марус дӕр». 

— Дӕ зӕрдӕ мыл истӕмӕй фӕхудти? 
Нагъ, зӕгъгӕ, йӕ сӕр батылдта Фӕрдыг. 
— Командировкӕйы уыдтӕн. Бонтӕ ахардз вӕййынц. Ӕмӕ 

ӕрдӕбон загътон: ацы бон Фӕрдыгимӕ кинотеатры къӕсӕрӕй 
ӕнӕ бахизгӕ нӕй. 

— Гъер кинотыл дӕн! — ӕргом ыл сбустӕ кодта Фӕрдыг. 
— Дӕхи чысыл аирхӕфсдзынӕ. Сеансы райдианмӕ фӕзын-

дзынӕ. 
«Нагъ, бафӕлварон ӕй, — скарста фидарӕй Фӕрдыг. — 

Зӕгъон ын ӕй ӕмӕ йӕм бакӕсон». 
— Цом, — загъта Бухар, — кӕртмӕ уал акӕсӕм. Нырмӕ 

цы нӕ базыдтай^ 
Афтӕ зӕгъынмӕ хъавыд Фӕрдыг. «Кӕй тыххӕй ӕрбацыд-

тӕ, уый к у ы нал ис, уӕд ма цы цӕсгомӕй ӕрбацыдтӕ?» 
Зӕгъгӕ та кодта: 

— Марус нын машинӕйы бынмӕ бахауд, — ӕмӕ йӕм йӕ 
уымӕл цӕстытӕ сӕвдысты. — Нал ис Марус. 

— Ц ы загътай?! —сонтӕй дзы сирвӕзти, фӕудаист, уый 
дӕр фӕбӕрӕг йӕ хъӕлӕсыуагӕй. — Марус нал ис? — аджих 
цъусдуг ӕмӕ сабыр, ӕвронг хъӕлӕсӕй загъта: — Демӕ иу 
уаты чи цӕры?.. Сӕ иуы ном дзы Марус?.. Кӕд ӕрцыд фыдбы-
лыз? 

— Бонтӕ йыл рацыди. M a x ӕй ӕндӕрӕбон базыдтам. 
— Ӕнӕфыдбылыз ут. 



— Ингӕны хай баци... Йӕ сафдлсытӕй иу разынди не 
студент. Иннӕ дӕр бӕрӕг у. 

— Бӕлвырд хабӕрттӕ?.. Кӕй кой кӕныс? Кӕй машинӕйы 
бынмӕ бахауди? 

— Иӕ цард ын сӕнад кодтой, йӕ фӕдыл зылдысты. Уын-
гӕджы сӕ фӕци йӕ сӕр, йӕ уд снарӕг. К у ы д та сӕ лыгъди, 
афтӕ машинӕйы бын смидӕг. Бабын ис Марус. — Фӕрдыг 
азылди, ӕрбауынгӕг йӕ зӕрдӕ, сӕрфта йӕ цӕссыгтӕ. 

— Дӕхи цӕстӕй исты федтай? Ч и уын сӕ дзырдта? 
Фӕрдыг йӕ ридикулӕй систа гӕххӕтты сыф дыдӕгътӕ-

гондӕй. Бухар ӕм йӕ къух ӕрбаивӕзта, Фӕрдыг гӕххӕтт 
фӕстӕмӕ бафснайдта, скаст лӕппумӕ ӕмӕ загъта: 

— Бахатыр кӕн, аудиторимӕ бакӕсон, — ӕмӕ йӕ лӕугӕ 
фӕуагъта. 

22 
Сафонка ахӕстӕй к у ы суӕгъд, уӕдӕй мӕй рацыди, фӕлӕ 

нырма уынгмӕ дӕр нӕ акасти. Хӕдзары — йӕ мад, йӕ кӕстӕр 
ӕфсымӕр, сӕ чындз, дыууӕ сабийы. Сафонка цалынмӕ суӕгъд 
уа, уӕдмӕ чындзӕхсӕвӕн йӕ к о й дӕр нӕ уагъта кӕстӕр 
ӕфсымӕр, фӕлӕ мад Д о к к а йӕ зӕрдӕйӕ хорз нал уыди, ӕру-
атон, хӕдзар ныдздзӕллаг, ӕмӕ кӕстӕр ӕфсымӕры ӕнӕ хъу-
ыддаг бакӕнгӕ нал ныууагътой. 

Ахӕсты рӕстӕг ссардта Сафонка ахсӕнниз. Йӕ мӕй 
ахицӕн, фӕлӕ йӕ рыст ӕппын нӕ фӕсабырдӕр. Буцдӕрӕн ын 
цы хӕринӕгтӕ кодтой, уыдонӕй йын ницы тади, изгарды хос 
ы н - и у фесты йӕ нымад комдзӕгтӕ, йӕ хъарм хуыппытӕ. 
Комдзӕгтӕ-иу фестадысты тад здыйы ӕхсидгӕ ӕртӕхтӕ, ахс-
ӕны къултӕ гӕрстой, ӕндзыггӕнаг, къуырмагӕнагрис йеддӕмӕ-
иу ницыуал ӕнкъардта, цы у, уымӕй-иу ӕгасӕй дӕр сымӕр 
хъӕд фестади. 

Чындз Сафонкамӕ уайсӕста. Д о к к а ӕнхъӕлмӕ касти: 
рынчыны йӕ низ иучысыл к у ы суадзид, йӕ цӕсгом к у ы рангас 
уаид, уӕд ӕртӕ чъирийы фынгмӕ рахӕссид ӕмӕ йӕ сдзурын 
кӕниккой. Сабитӕй хистӕр къахӕй згъордта, Сафонка хӕдза-
ры нӕй, уӕд — дзыхы къӕбӕл, науӕд-иу йе змӕлын нал хъу-
ысти. Иуахӕмы Сафонка стъолы уӕлхъус бадгӕйӕ афынӕй. 
Д о к к а сабийы хъусы бадзырдта: «Ма суынӕр кӕн». Лӕппу 
ӕввахс бацыд фынӕйгӕнӕгмӕ, фӕкасти йӕм ӕмӕ, ӕнгуылдзӕй 
Сафонкайы цӕсгоммӕ амонгӕйӕ, цымыдисӕй сдзырдта: «Нана, 



уӕлӕ ма, йӕ русыл — урс ӕндӕхтӕ». Сафонка райхъал, фӕлӕ 
йӕм нӕ ракаст. Лӕппу та афтӕ: «Мӕнӕ Цафонка бахудти». 
Чызг къахӕй уади, фӕлӕ йӕ Сафонка ӕдзух хъӕбысы уыдта. 
Ӕмӕ цы бафиппайдта — ч ы з д ж ы цӕст-иу ыл ӕрхӕцыд, уӕд 
— мады хъӕбысмӕ лидзгӕ. «Мӕ уды гӕлиртӕ мӕ цӕсгомыл 
баззадысты, — хъуыды кодта Сафонка. — Маммайын дӕн ӕмӕ 
мын ӕй ӕмбарын кӕны* . Сӕ хӕдзары дӕр йӕ уд не 'рсабыр 
уыдзӕн, уый хатыдта Сафонка, сӕ рӕзты цӕуджытӕ сӕ кӕртмӕ 
ӕдӕрсгӕ не 'рбакӕсынц, к у ы фӕзынди, уӕдӕй нырмӕ сӕм 
ӕрбахойӕг, ӕрбадзурӕг нал ис. 

Ахӕсты рӕстӕг ӕй йӕ фыды карӕн профессор йӕхицӕн 
ныхасӕмбалӕн равзӕрста. Уырыссаг ахуыргонд лӕг. Иӕ фӕсно-
мыг ныхӕстӕм къӕрцхъус уӕвын хъуыди. Иӕ дзырдӕвзаргӕ 
зӕгъинӕгтӕ Сафонкайы куыд ӕхсызгон уыдысты! Сӕрибары 
сахат ма йыл к у ы скӕна, уӕдмӕ йын зондӕн райсинаг ныхӕстӕ. 
Д о х т ы р ы ӕвзагӕй дзургӕйӕ, зӕрдӕ фыды кӕрдих у, дӕ ар-
мытъӕпӕны йӕ ӕрӕвӕр ӕмӕ йӕм кӕс. Фӕлӕ ма, загъта, ад-
ӕймагӕн ис уд. Удгоймаг у адӕймаг. Хъӕудзӕн, дам, дӕ ахӕм 
дохтыр, дӕ уд дын чи сдзӕбӕх кӕна. Ахӕм хъомыс кӕмӕ 
разыны, уыдон стӕм адӕймӕгтӕ сты. Уӕвӕн ис, ӕмӕ дын уд-
ӕндидзӕн басгуыха цӕугӕдон, хъӕды къох. 

Ахӕм ӕвдадз ын цы басгуыхдзӕн, уый агуырдта Сафон­
ка, ӕмӕ-иу йӕ цӕстытыл ауадысты, адӕймаджы къах кӕдӕм 
нӕ хӕццӕ кӕны, ахӕм фӕсвӕд ӕмӕ аууон рӕттӕ. Мадӕн дӕр 
йӕ иудадзыг сагъӕс Сафонкайыл уыди ӕмӕ йӕм йӕ кӕцыдӕр 
тыхст сахат сдзырдта: «Лӕппу, мӕ бон дӕм кӕсын нал у. Х о й ы 
ад мын кӕны Масуркӕ, уый зоныс. Иунӕг у, ӕмӕ йӕм хохмӕ 
фӕцӕуӕм. Нымадӕй дзы цалдӕр змӕлӕджы, цӕст сыл нӕ 
хӕцы. Дзӕнӕты къуымау — сабыр ӕмӕ дзы рыст уд кӕд иучы-
сыл ӕрсабыр уаид. Масуркӕ ӕдзухдӕр уый фӕдзуры — сӕ 
алыварс хъӕуты ахсӕнниз никуы исчи зыдта. Ӕ н и у ӕй дӕхӕдӕг 
нӕ хоныс, нӕ хӕхбӕсты уӕлдӕф ӕмӕ ӕвдадзы дӕттӕн ӕмбал 
кӕй нӕй». 

Масуркӕйы хӕдзары къӕсӕрӕй к у ы бахызтысты, ууыл 
дӕр рацыди ӕртӕ къуырийы. 

Д о к к а сӕ хӕдзарӕй рахаста дзуллаг ссад, ногахст цых-
тытӕ, арахъхъ, цӕхджын дзидзайы хӕйттӕ. Фыццаг хуыцаубо-
ны ӕртӕ чъирийы, дзидзайы хӕйттӕ ӕмӕ арахъхъы графи-
нимӕ хъӕуы кувӕндонмӕ ссыдысты. Мӕхъхъӕлы хъӕутӕм 
алидзынын фӕстӕ ма ам нымадӕй баззади фондз хӕдзары. 



Лӕгты хистӕр — Ахамбег. У ы й сын скуывта сӕ чъиритӕ. Са-
хуыстой кувинӕгтӕй. Уӕд Масуркӕ Ахамбегмӕ бахатыд: «Рад-
зур-ма, ацы дзуар уӕ бинонты цардӕн цы ахъаз фӕци, уый 
тыххӕй». 

Хабар ӕрцыди Ахамбегӕн йӕ фыдыфыды рӕстӕджы. Йӕ 
Дада сабийӕ йӕ мады ӕвджид баззад, йӕ фыд зӕйы бын фӕци, 
ӕмӕ мыггаджы хистӕртӕ сидзӕргӕсы йӕ цӕгатмӕ арвыстой. 
Чындз сӕ коммӕ нӕ бакасти. Тых-тухитӕй хъомыл кодта йӕ 
сабийы. Ц у м а х ъ о м фӕци сидзӕр лӕппу, уӕд ӕрвадӕлтӕ 
сусӕгвӕнд скодтой, ома, к у ы рахъомыл уа, уӕд нӕ йӕ мады 
мӕстытӕ исдзӕн, ӕмӕ йӕ исты фӕкӕнӕм. Кӕсгон къниазы 
амӕттаг хъуамӕ бауыдаид саби. Сидзӕргӕсмӕ фӕхабарчынд-
ӕуыд. Мад йӕ фыртимӕ ацы кувӕндонмӕ ссыди, семӕ скодтой 
нывондаг фыр. Хъӕуыдзуары цур ӕй аргӕвстой. Мад дзуармӕ 
бакувта: «Нӕ кувинаг дын барст фӕуӕд. Мӕ хъӕбулы дын 
фӕдзӕхсын ӕмӕ йӕ фыдбылызӕй бахиз». Иӕхи-иу хъӕуыдзу-
арыл чи бафӕдзӕхста, хӕубӕстӕ-иу уый сӕрыл хӕцӕг систы. 
Мад йӕ фыртимӕ ам цӕргӕйӕ баззади. 

Хъӕуыдзуары кувӕндонӕй здӕхгӕйӕ, Сафонкайы зӕрдыл 
ӕрлӕууыд, ацы коммӕ фыццаг хатт Аццейы фӕдыл кӕй ӕрбаф-
тыди. Куыддӕр аци: ам ыл цал боны аивгъуыдта, ӕмӕ Ацце йӕ 
зӕрдыл куыннӕ ӕрлӕууыди? Уӕвгӕ та ӕмбӕрста, йӕ ӕмбӕхст 
мысинӕгтӕй йӕм Ацце иуахӕмы йӕхи кӕй сӕвдисдзӕн. 

Аццейӕ уӕд К о м ы тӕрхондоны тыххӕй цы фехъуыста, 
уыдӕттӕ йӕ зӕрдыл ӕрлӕууыдысты. Ӕмӕ ныр, хъӕуыдзуары 
кувӕндонӕй здӕхгӕйӕ, Сафонка Ахамбеджы афарста: «Афтӕ 
ӕрыхъуыстон, цыма ам хӕстӕг кӕмдӕр уыди К о м ы тӕрхон-
дон?» «О, загъта Ахамбег. — Дыууӕ хъӕуы астӕу уыди. Уыцы 
бынат уӕртӕ комы фӕзилӕнӕй хорз зыны. Бӕрзонд хъилдур 
дзы уырдыг слӕууыд. Иӕ сӕрмӕ ис ссӕуӕн, йӕ быны — дзӕбӕх 
фӕзуат. Уыдӕттыл та цы дзурын —дӕхӕдӕг ӕй фендзынӕ. 
Иӕ диссаг уый уыди, ӕмӕ ӕгас комбӕсты хъуыддӕгтӕ дӕр 
уыцы тӕрхондон кӕй ӕвзӕрста. Т у д ж д ж ы н т ы фидауын код-
той ам, загътой-иу, туг чи дары, уый цас хӕрдзтӕ хъуамӕ скӕна. 
Тӕрхон хастой ӕвзӕргӕнджытӕн. Давӕг уа, дам-думгӕнаг, чи 
ныххылтӕ ӕмӕ чи нал фидыдта, ахӕмты хъуыддӕгтӕ дӕр 
ӕвзӕрстой. Н ы х а с ы бар алкӕмӕн дӕр лӕвӕрдтой нӕлгой-
магӕй, сылгоймагӕй, хистӕрӕй, кӕстӕрӕй. Цалынмӕ-иу раст 
дӕр ӕмӕ з ы л ы н дӕр сбӕрӕг с т ы , уӕдмӕ хъуыддӕгтӕ 
ӕвзӕрстой. Тӕрхоны лӕгтӕ уыдысты зонынджын, фенынджын, 
хӕдӕфсарм, у ӕ з з а у з о н д ы л хӕст ӕвзаргӕ адӕймӕгтӕ. 
Аиппӕрд-иу сты тӕрхоны лӕгтӕ, алцыдӕр-иу бахынцтой ӕмӕ-



иу сӕ тӕрхон к у ы сбӕрӕг, уӕд-иу ӕй адӕмӕн фехъусын код-
та к о м ы дзырддзӕугӕдӕр лӕг. У ы р д ы г ӕ й мӕ хъуыдытӕ 
ӕрхӕццӕ вӕййынцабоны тӕрхоны лӕгтӕм, цымӕ дзы ахӕмтӕ 
цал разындзӕн, балхӕнӕн кӕмӕн нӕй?.. 

* * * 
Д о к к а ӕмӕ Масуркӕйы ныхасмӕ фехъал Сафонка. Бо-

нырдӕм афынӕй ӕмӕ йе уӕнг кӕй фӕрог ис, уый дӕр куыннӕ 
банкъардта, фӕлӕ йӕ цины агайд та фӕкодта, йӕ ахсӕны ху-
ынчъытӕгӕнаг рисмӕ кӕй нӕ райхъал. Иӕ мидфынмӕ дӕр 
хатыдта, зӕрдӕрухс ӕфтауӕг ныхас кӕй бацайдагъ дыууӕ сыл-
гоймагӕн. Чысыл рудзынгӕй ауыдта, Ӕррадоны фаллаг фарс 
ӕмдзӕхгӕр къӕдзӕх-къулмӕ хур кӕй нӕма бакасти, уыгард 
бӕрӕгӕй чи зынди , у ы ц ы уӕлӕнгай ададжы былтыл дӕр 
къутӕртӕ сӕхи нӕма сӕвдыстой. Х у р ы тынтӕ къӕдзӕхы къул-
тыл нӕма сӕмбӕлдысты, фӕлӕ йӕ рухсмӕ фӕбӕрджытӕ сты 
дзӕгвӕз къӕдзӕхтыл зайӕг иугай нӕзы бӕлӕстӕ. 

Рабадти Сафонка. А ц ы райсом суар хӕссынмӕ хъуамӕ 
йӕхӕдӕг фӕцӕуа. Йӕ дзаумӕттӕ скодта. Тыргътӕм рацыди. 
Х и к о н д табуреткӕйыл — тас ӕвӕрд, йӕ сӕрмӕ къулы къуырд 
зӕгзлыл цӕнгӕт хихсӕн ауыгъд, йӕ цӕппузыркъоппа дондз-
ӕуӕныл схӕцыд ӕмӕ йӕ арм донӕй айдзаг. Масуркӕ йӕ ауыдта 
ӕмӕ сдзырдта: 
— Ӕнхъӕлдӕн дӕ райхъал кодтам?! 

— К у ы уал хуыссыдаис, йӕ райсомы уазал емынӕ у, — 
загъта Докка . 

Сӕхимӕ йӕ бинонтӕ хуымӕтӕдлсы ныхӕстӕй дӕр хыз-
той, ӕмбӕрстой йӕ, агъуды бацӕуын ӕй кӕй фӕнды. А м та 
йӕм йӕ зӕрдӕ афтӕ сдзырдта: Масуркӕ хъуамӕ ма бамбара, 
агъуды бадын, уый. Хъӕуы иннӕ змӕлджытӕй йӕхи хиздзӕн, 
сӕ азмӕлӕнтӕм сын йӕ хъус дардзӕн ӕмӕ йӕ цӕуӕнтӕ 
ӕндӕруылты тырндзысты. Масуркӕ йын йӕ ӕрдзон хъӕлӕс 
хъуамӕ хъуса, йӕ цӕстӕнгас дзы ма 'мбӕхса. Иӕ хъуыдытӕй 
нӕ батыхсти Сафонка ӕмӕ йӕ уырныдта, Масуркӕимӕ сӕм-
иу цы кадавар ныхас рауайа, уый фаг зӕгъинӕгтӕ йӕм-иу кӕй 
разындзӕн. Мӕнӕ ныр сӕ фысыммӕ бахудти ӕмӕ загъта: 
— Куырдуаты бадӕг мӕ рауади. Иучысыл ӕддӕмӕ акӕсон. 

— Х у р иучысыл уӕлдӕр ссӕуа, — сдзырдта мад. — Дӕ 
рыст ахсӕны уазал к у ы смидӕг уа. 
— А ц ы райсом суар схӕссон. 

— М ӕ н дӕлӕ Адоскамӕ ныууайын хъӕуы, — загъта 



Масуркӕ. — Уырдыгӕй ма суармӕ — иу гӕпп. 
— А ц ы бон мӕ фӕнд хъуамӕ атӕрон, — бахудӕнгас 

С а ф о н к а ӕмӕ й ӕ х и ӕ х с ы н р а й д ы д т а , ома нӕ у ӕ м 
байхъусдзынӕн. 

Сӕумӕйы дымгӕ уазал ӕлхысчъытӕ кодта, ӕмӕ йын мад 
рахаста батинкӕтӕ, фӕсмын цъындатӕ, х ъ у с д ж ы н х у д ӕмӕ 
бӕмбӕджджын. 

Сафонка йемӕ айста ӕртӕлитруат авг, йӕ хъуыры — хъузг 
тъыст. 

Д з у р ы н ц : ацы хъӕуы сӕдӕ хӕдзарӕй фылдӕр уыди, 
сӕрвӕттӕ — иумӕйаг, уыгӕрдӕнтӕ — уӕрст. Хос карстой 
ӕвӕдат, ц ӕ х г ӕ р к ъ у л б ӕ р з ӕ н д т ы дӕр. Х ъ и л д у р кӕнӕ 
фидаруидаг къудзитӕм дӕхи бабӕтт ӕмӕ ӕмдзӕхгӕр къултыл 
кӕрд. 

Сӕ фысымы тыргътӕй кӕсгӕйӕ базыдта Сафонка, цӕрӕг 
кӕм ис, уыцы хӕдзӕрттӕ кӕцытӕ сты. Ӕмбӕлӕг ыл куыд нӕ 
фӕуа, афтӕ фӕсвӕдты йӕ фӕндаг адардта Сафонка. Зӕронд 
хъӕуӕй ахызти ӕмӕ ныууыдта: дӕлӕ доны сӕрмӕ уӕлбылы 
фӕхибар цалдӕр хӕдзары. «Дӕллаг хъӕу адоны хондзысты, 
— ахъуыды кодта Сафонка. Фӕндаг комкоммӕ цыди уырдӕм. 
— Адоска, ӕвӕццӕгӕн, уым цӕры?» Суармӕ уӕлӕ уӕлдӕрты 
дӕр ӕрцӕуӕн ис, — цасдӕр ӕруай к о м ы фӕндагыл ӕмӕ 
ӕруырдыг кӕн суаргуырӕнмӕ, фӕлӕ ма ныр куыд аздӕхтаид. 
Дӕллаг хъӕуы хӕдзӕрттӕ фӕндаджы рахиз фарс арӕгъ сты. 
Се 'рбакомкоммӕ фӕндаджы галиу фарс — цъупкъахыр мӕсыг. 
Фыццаг хӕдзарӕй ма баззади ӕрмӕст къултӕ. Фӕхсдурӕй амад 
ӕмбонды сӕрты дыккаг хӕдзары кӕрты бауыдта сылгоймадлсы. 
И ӕ развӕндаг йеддӕмӕ цыма н и ц ы у ы н ы , афтӕ рӕвдз 
ныццӕуинаг уыди Сафонка ацы хӕдзары дуӕртты, фӕлӕ 
сылгоймаг йӕ размӕ рауади ӕмӕ загъта: 

— Дӕ райсом хорз, Сафонка. Зонын дӕ — Масуркӕйы 
уазӕг дӕ. Хатыр дӕ курын. А ц ы сахат иунӕг дӕн ӕмӕ ма мын 
уӕртӕ цуайнагыл схӕц. 

— Уӕззӕуттӕ исӕн м ы н нӕй, — йӕ уӕгъд къухӕй 
зӕрдӕмӕ ацамыдта лӕппу, ӕхсгӕ каст фӕкодта дзурӕгмӕ — 
фыдцъылызтӕ с ы л г о й м а г , йӕ цӕсгом ныссау . Бирӕ нӕ 
ныууадаид, афтӕ айхъуыста: 
— А ц ы горӕтӕгтӕ ӕхсынчъы хӕстӕй дурӕфхӕлд кӕнынц. 

«~Нӕ мӕ уындзынӕ, — маст фӕцагайдта Сафонкайы. — 
Ӕмгӕрон дӕр — никӕмӕ...» Ц ы 'рцӕудзӕн, уый нӕ зыдта, 
фӕлӕ йӕ мидзӕрдӕйы х а т ы д т а , цыдӕр агайӕг ӕй кӕй 



ф ӕ у ы д з ӕ н , ӕ х с ы з г о н а г а й ӕ г . Х а т ы д т а : афтӕ цадӕг 
къахдзӕфтӕй бирӕ-бирӕ к у ы фӕцӕуид, уӕд ыл цыдӕр 
ӕхсызгон хъуыдытӕ раивыликкой. 

К о м ы мидӕмӕ цӕугӕйӕ фыццагдӕр кӕмӕ бахӕццӕ уай, 
уыцы хъӕуы уӕд ӕртӕ боны фӕци... Арв куыд ӕввахс уыди, 
ӕхсӕвы стъалытӕ куыд ныхъхъомылтӕ сты! Сӕ кӕцыдӕр демӕ 
райгуырди, ды нал уыдзынӕ, фӕлӕ де стъалы арвы риуыл 
фидаудзӕн, ӕнусты нымады дӕ номыл бӕрӕг дардзӕн. Уӕд 
уӕларвмӕ хӕццӕгӕнаг хъуыдытыл кӕй бафтыди, уый йӕм цы 
'нахуыр диссаг касти. 

Ф ӕ х с д у р т ӕ й амад ӕмбонды мидӕг чысарӕх зӕххы 
гӕбӕзты картофы саухалыг ӕвзартӕ дзӕбӕх кӕм фӕбӕрӕг 
сты, уырдӕм ныххӕццӕ, уӕд ауыдта, йӕ ныхмӕ чи сцӕйцыди, 
уыцы лӕппуйы. Суарӕй здӕхти. Иӕ тымбылгопп къепкӕйы 
хъӕбӕргӕххӕттӕй тӕлыгонд ӕвӕрд, йӕ гуырыл — уырынгтӕ 
морӕ хъӕдабӕ ковбойкӕ. Арф ададжы фӕуырдыг кӕна, зӕгъгӕ, 
уӕд ауыдта лӕппуйы, — уый та мӕнӕ фӕуӕлбыл уыдзӕн, 
афтӕ хӕстӕг ӕм разынд. Цыдӕр ӕхсызгон агайӕг ӕй кӕй 
фӕуыдзӕн, уыцы хъуыдытыл фӕци Сафонка ӕмӕ лӕппуйы 
уымӕн нӕ бафиппайдта рагацау. Лӕппуйы цӕст ыл дзӕбӕх ма 
'рхӕца, зӕгъгӕ, рф ададжы нызгъордта. Иннӕ фарсыл дӕр ӕй 
цыма ӕнӕмӕнг сызгъорын хъӕуы, исдуг афтӕ фенхъӕлдта, 
фӕлӕ йӕ ахсӕн судзгӕ рыстӕй кӕй срисдзӕн, уыцы хъуыды 
йӕ фӕурӕдта. Уӕд дзуццӕджы сбад ӕмӕ галиу фӕрсчыты 
бынмӕ гуыбын тымбылкъухӕй мидӕмӕ ӕлхъив, — ахсӕны 
судзаг рис буармӕ ма аивыла. 

Иннӕ фарсыл Сафонка ссыди сындӕг къахдзӕфтӕй. 
Уӕддӕр ӕй цыдӕр ӕхсызгон агайӕг хъуамӕ фӕуыдаид, — 
ӕмӕ йӕм фӕкомкоммӕ — Ахамбег! Хъӕуыдзуары кувӕндоны 
сын сӕ чъиритӕ к у ы скуывта... Иӕ ном ӕхсызгон зӕлау азӕлыд 
йӕ хъусты.Уӕд ын фӕдзӕхстой: ӕнӕмӕнг-иу фен Ахамбеджы, 
Аццейы тыххӕй йӕм дзуринӕгтӕ разындзӕн. Ӕмӕ йӕм сыхаг 
хъӕуӕй ардӕм ӕрбацыд. Нӕ йыл фӕхӕст — мӕхъхъӕлы 
хъӕутӕй кӕцыдӕрмӕ алыгъдысты. Ӕртӕ мӕйы фӕстӕ йӕм 
фӕцыди уырдӕм. У ы м та йын загътой: «Фӕстӕмӕ хохмӕ 
алыгъдысты». Н ы р Сафонка Ахамбеджы ныхасмӕ агурдзӕн, 
фӕлӕ хъуамӕ ма бамбара, кӕддӕр ма йӕ кӕй агуырдта. 

Уартӕ йӕ уӕд Ацце фӕхуыдта Комбӕсты тӕрхондоны 
бынат уынынмӕ.Сафонкайы фӕндыди уӕды тӕрхоны лӕгты 
сурӕттӕ ауынын, сӕ нӕмттӕ дӕр ын к у ы загътаид... Фӕлӕ, 



Сафонкайы истытӕ базонын фӕнды, уыцы сагъӕс нӕ бахъардта 
А ц ц е м ӕ , й ӕ х и ц ӕ й н ы б б у з н ы г , д ы , д а м , и с т о р ы к дӕ, 
дипыломджын исторык, фӕлӕ, дам, уӕ ахуыр хъуӕгтӕ ӕмӕ 
хъаджджынтӕ рауайы. Тӕрхоны лӕгтӕм ӕй нӕ равдӕлд йӕхи 
царды койтӕй, ома уымӕн, Аццейӕн, уӕды рӕстӕг цӕргӕ куы 
рауадаид, уӕд тӕрхоны лӕгты ӕхсӕн бӕрӕг дардтаид. 

И у б о н , кувӕндонӕй здӕхгӕйӕ, Ахамбег тӕрхоны лӕгты 
кой зӕрдӕаивӕй кӕй кодта, уый дӕр та йӕ зӕрдыл ӕрлӕууыд. 
Балхӕнӕн, дам, сын нӕ уыди. У ы ц ы ныхӕстӕ загъта ницӕмӕ 
даринаг хуымӕтӕджы хабар дзурӕгау. Ахамбег ӕй дисы 
бафтыдта. Ахӕсты кӕй базыдта, уыцы профессор афтӕ дзырдта: 
«Фӕсреволюцийы стырдӕр бӕллӕх уый уыди, ӕмӕ, магусатӕ, 
цурон дымысдӕртӕ, дзырдхӕсджытӕ, гъе, мӕ удыдзӕбӕхӕн 
ӕвӕлмонӕй ацӕрон, зӕгъгӕ, и б л и с ы ц а р м ы чи бацӕуы, 
у ы д о н ӕ н м а с т и с ы н ы фадӕттӕ кӕй сарӕзтой . Н о г цард 
саразыны хъуыдфыйы ныхмӕ хуымӕтӕджы гуырысхогӕнаг дӕр 
зӕххыл хъуамӕ ма разындаид. Ӕмӕ сӕ адоны дзыхӕй сӕфтой. 
А д о н хъысмӕтлыггӕнджытӕ систы. Рӕстӕг уӕззау фӕлварӕн 
басгуыхти Ахамбегӕн дӕр. И с к у ы ма сӕмбӕлдзысты, Сафонка 
уый ӕнхъӕл нал уыди, ӕмӕ мӕнӕ йӕхӕдӕг йӕ размӕ фӕци. 

М а р у с ӕмӕ М а р т а з н о н фӕссихор ӕрбахӕццӕ сты 
Ахамбегтӕм. К о л х о з ы машинӕ фыййӕуттӕн хойраг ӕрбаласта. 
У ы ц ы машинӕйы Марта ӕмӕ Сери хъӕуы абадтысты, Марус 
та... Марта ӕмӕ шофырӕн Сери загъта: «Ме 'мхӕрӕфырты 
лӕппу мӕм Хъӕрӕсейӕ ссыди, низты бын фӕци. Хохаг уӕлдӕф 
ӕмӕ й ы н с у а р ы д о н амонынц. Быдаты лӕппу, йӕ н о м — 
Серӕуыз». Гъе, ӕмӕ сӕм Серӕуыз та горӕты кӕрон ӕнхъӕлмӕ 
касти. Сери уыцы изӕр фӕстӕмӕ аздӕхти. 

Машинӕ уӕлмӕрдты иувӕрсты к у ы нызгъордта ӕмӕ 
фӕзилӕны а у у о н к у ы фӕци, уӕд М а р у с ы къӕмисӕнтӕ 
рацӕйрӕдывтой, йӕ сӕр разылди . Фӕцуддзӕн ӕмӕ рыг 
фӕндагмӕ ӕрхаудзӕн, уый ма фембӕрста ӕмӕ ма йын бантысти 
дзуццӕджы ӕрбадын, зӕхмӕ йӕ цонг фӕбыцӕу кӕнын. К у ы 
ӕрчъицыдта, уӕд ӕм бахъардта, йӕ зӕрдӕ цӕмӕн сфӕйлыдта, 
уый: Сери ацыди, ӕмӕ нал ис Марус, йӕ бынаты балӕууыд 
Серӕуыз. Марус нал ис, уӕлион дунейӕ фӕлыгъди Бӕлгъуыры 
бӕстӕм. А х ӕ м м ӕ г у ы р ы б о н ӕрмӕст а р г ъ а у ы хъӕбатыр 
л ӕ п п у т ы л акӕны. А р г ъ а у ы л ӕ п п у й ы йӕ сӕфты фӕндаг 
дӕлдзӕхы бӕстӕм н ы к к ӕ н ы ӕмӕ с а р ӕ х с ы , ӕрыздӕхы 



фӕстӕмӕ хъӕмӕ. Зӕххон царды арӕнӕй аргъаумӕ ничима 
ссардта. 

Ӕмӕ мӕнӕ ныр дӕр, суарӕй цӕугӕйӕ, хъуыдыты ахӕсты 
уыди — Марус нал ис, мӕнӕ уӕлӕ кӕй хӕрв ӕркодта, уыцы 
Серӕуыз та гуыргӕ дӕр нӕ ракодта, гуыринаг дӕр нӕу. 

Ахсӕны суары цурӕй фӕндаг цасдӕр пыхбынты суайы, 
ӕмӕ рагацау не суыдта йӕ ныхмӕ ӕрцӕйцӕуӕдлсы. Арф 
а д а д ж ы н ы з г ъ о р д т а ӕмӕ, фӕуӕлбыл у а , зӕгъгӕ, уӕд 
хӕрхӕмбӕлд фесты. Марус суар хаста нарӕгхъуыр дурыны, 
йӕ фарсыл — хӕцӕн. Хъӕуӕй ӕрцӕйцӕуӕдлсы сонтӕй 
ауынгӕйӕ фӕудаист, уӕззау дурыны хӕцӕн къухӕй фӕбырыд, 
фӕлӕ и н н ӕ к ъ у х ф ӕ ц а р ӕ х с т ӕ м ӕ йӕ а ц а х с т а . Й ӕ 
маройӕфтауӕг хъуыдытӕй хуры рухс нал ахадыдта, цӕст цы 
у ы д т а , у ы д о н з ӕ х х о н ц ы м ы д и с а г н а л р а з ы н д ы с т ы . 
Ӕрбамбӕлӕджы фӕрсты сфардӕг уыдаид, фӕлӕ уый, цалынмӕ 
у ы р д ы д ж ы нӕма н ы з г ъ о р д т а , уӕдмӕ йӕ у ӕ д д ӕ р 
цӕстыкӕронӕй ауыдта. С а ф о н к а й ы б ӕ з д ж ы н ӕрфгуытӕ 
ӕрбамбӕлӕг йӕхи бакодта. Стыр базары цурфедта Сафонкайы 
фӕстаг хатт, — адӕм хӕлоф кодтой, хӕдтӕхӕг кӕй раппӕрста, 
уыцы гӕххӕттыты сыфтыл. Ц ы хъуынтъыз уыдысты, цы уӕззау 
йӕ бӕзджын ӕрфгуытӕ!.. Йӕ цӕсгоммӕ йын ӕдӕрсгӕ фӕкӕсын 
н и к у ы бауӕндыд. У ы й фӕстӕ-иу йӕ зӕрдыл ӕрлӕууыди — 
уыцы бон йӕ уӕззау, хъуынтъыз ӕрфгуыты уындӕй йӕ зӕрдӕ 
куыд ауазал. Сафонка дзы йӕ цӕстытӕ ӕмбӕхста, фӕлӕ сӕ 
Марус кӕцыдӕр уысм ауыдта: цӕстыты сагъӕс нындзыг ис, 
фӕлӕ ма дзы бафиппайдта, Марус ӕй хъуамӕ ма федтаид, 
ахӕм цыдӕр... У ы й фӕстӕ-иу ӕм ахӕм х ъ у ы д ы ӕрцыди: 
Сафонка цӕмӕйдӕр фӕудаист, йе 'муд нал ӕрцыди, ӕмӕ йыл 
уыцы уавӕры Марусы цӕст хъуамӕ ма 'рхӕцыдаид. 

Ӕрцӕйцӕуӕг, ададжы нызгъоргӕйӕ, куыд фӕгуыбыр, уый 
дӕр хорз бафиппайдта Марус. Йӕхи сабыр кӕнынмӕ фӕци 
чызг — адӕймаг цы фены уыдон ӕдзух ӕцӕгтӕ нӕ рауайынц. 
Чидӕр дын, рагӕй кӕй нӕ федтай, ахӕм зонгӕйы цӕрмыстыгъд 
бакодта, дӕ цурты ауади, йӕ фӕдыл азгъордтай, фӕурӕдтай 
йӕ. Фӕзылди дӕм — ӕмӕ хатыртӕ курынмӕ фӕдӕ. А д а д ж ы 
нызгъорӕгмӕ фӕстӕмӕ фӕкӕсын нал бауӕндыд Марус... 

Ахамбегты кӕрт кулдуарырдӕм фӕуйрдыг, ӕмӕ дзы чи 
фезмӕлы, уыдон армытъӕпӕны ӕвӕрд цыма вӕййынц. Ахамбег 
ӕмӕ Марта гом тыргъты бадтысты, цыдӕр зӕрдиаг ныхас сын 
бацайдагъ, ӕмӕ Марус цалынмӕ йӕ суары д у р ы н стъолы 
ӕрӕвӕрдта, уӕдмӕ йӕ нӕ бафиппайдтой. 



— Серӕуыз, разведкӕйы дӕ арвит, уӕд сарӕхсис, — загъта 
Ахамбег. — Пыхсбынты ӕртӕрдӕм уайынц къахвӕндӕгтӕ ӕмӕ, 
зӕгъын, куы адзӕгъӕлуай. Ахамбеджы бинойнаг Кызги дӕр ыл 
бацин ис. А р ы н д ж ы хыссӕ надта ӕмӕ, дам, кӕд ӕххормаг дӕ, 
уӕд уазал дзул ӕмӕ ӕхсыр ахӕр, науӕддӕр, дам, уал дӕхи ӕруадз, 
аулӕф. 

Иӕ сӕрӕй йӕ къепкӕ исын кӕй фӕхъӕуы, уымӕй тыхсти 
Марус — бафиппайдта: Ахамбег куыддӕр къӕсӕрӕй бахизы, 
афтӕ йӕ худ сисы. Йӕ къепкӕ ныллӕг ӕруадзы Марус — йӕ 
цӕстытӕн ӕмбӕхсӕн. Н ы р йӕ уатмӕ бацыд, къепкӕ систа, йӕ 
ӕлвыд сӕр кӕсӕны ауыдта ӕмӕ йӕм айчы хуызӕн фӕкасти, 
йӕ цыргъдӕр цъупп — уӕлӕрдӕм. Н о д ж ы сӕр ӕмӕ цӕсгом 
иумӕ ӕппын нал фидыдтой — лӕппуйӕн ахӕм тыппыр, нарст 
хӕмпус рустӕ кӕм фендӕуыд! 

Дысон хуыссӕджы хъӕстӕ нӕ фӕци Марус, ныр дӕр ӕй 
хуыссӕг нӕ ахста, фӕлӕ йе уӕнгтӕ зды-уӕззауӕй лӕууыдысты. 
Хуыссӕг ӕм ӕмгӕрон нӕ цыд, уӕддӕр ӕй сынтӕг йӕхимӕ 
ласта. йӕхи к у ы ӕруадза, уӕд та йӕ хъусты зӕллангӕй йӕ 
сӕрымагъз сдон уыдзӕн. Хъӕдынкъух, хъулджын сынтӕг йӕхи 
ӕфснайд уыди. Иӕ цӕсгом ыл йӕхи ӕруадзын нӕ бахъӕцыд. 
Къӕлӕтджын бандоныл сбадти, йӕ сӕр стъолыл ӕрӕвӕрдта. 

Уаты дуар гом уыди, ӕмӕ йӕ нӕ бассыдта, кӕд ӕй Кыз ги 
гомӕй барӕй ныууагъта, зӕгъгӕ. Тыргътӕй дзӕбӕх хъуыст им 
хо ӕмӕ ӕфсымӕры ныхас. Иӕ хъус сӕм цасдӕр нӕ дардта, 
фӕлӕ б а ф и п п а й д т а : и у р ӕ с т ӕ д ж ы А х а м б е д ж ы хъӕлӕс 
фӕфидар, фӕдӕрзӕг: 
— Нӕ, нӕ! Ӕгӕр бирӕтӕ дзы домдтай! Загътон-иу дын: уый 
бынаты ма дӕхи сӕвӕр, уымӕй цы домыс, уыдон дӕхицӕй 
бадом. Нагъ, дӕхицӕй растдӕр никӕй хоныс. Зӕрондӕй ма 
мой чи скодта ӕмӕ уайтагъд фӕстӕмӕ чи рафардӕг, уыцы 
сылгоймаджы фарстой: лӕджы тӕф, дам, дзы кӕ нал кӕлы, 
уый тыххӕй рацыдтӕ? У ы й афтӕ: цӕрӕг уды алцыдӕр 
хъӕуы. Д ы дӕр цӕрӕг уд дӕ, дӕ чындз дӕр цӕрӕг уд у... 

— Цӕмӕн мӕ раскъӕфтай мӕ хӕдзарӕй? — Мартайы 
хъӕлӕсы фӕбӕрӕг сты кӕуыны мыртӕ. — Мӕ чындзӕй мӕ 
фенӕхай кодтай. 
— Мӕнӕ дын ам цы чындз ис, ныр та дӕ уый рӕвдауӕд. 
— Мӕ царды фылдӕр бонтӕ кӕм арвыстон, уым мӕ мӕлын 
бауагътаис. 

— Уӕ, куыд зындзӕрин дӕ, мӕ хо, куыд хивӕнд! Дӕ уды 
къоппа дӕм куыд зынаргъ у. Ц ы уды фидар ыл уыди, цы 



лӕггӕдтӕ дын фӕкодта... — А х а м б е д ж ы хъӕлӕс фӕсасти, 
фӕфӕлмӕн. — Н и ц ы дӕ ӕмбӕрсын. Афӕдз кусӕгӕн цыппар 
ӕмӕ ссӕдз улӕфты боны раттынц, ӕмӕ дӕ чындзӕн уал азы 
дӕргъы иу отпуск не 'мбӕлди? Афтӕ йӕ нымай, цыма отпусчы 
ацыди. Фӕлӕуу-ма, фӕлӕуу, ардӕм дӕ к у ы ластон , уӕд 
ӕнцонӕй к у ы фӕраст дӕ. 
— Н и з мӕ сбырста. 

— Къамандӕ кӕнын сахуыр дӕ. Къамандӕ кӕнын дӕ 
бон нал уыди ӕмӕ дӕ къамтӕ ӕрӕвӕрдтай. К у ы ӕрчъицыдтай, 
уӕд загътай: алӕма, уым мӕ чындз хӕдзары хицау сси ӕмӕ 
йын уынаффӕгӕнӕг нӕй. Ардыгӕй сусӕгӕй ахъуызыдтӕ ӕмӕ 
— быдырмӕ тъӕбӕртт. У ы ц ы хамасхорты машинӕйы та куыд 
ӕнцонӕй абадтӕ? 
— Ӕмӕ кӕд Дзӕбийы мӕстӕй афтӕ бакодтон... 
— Дзӕбийы та ма дзы цӕмӕн тъыссыс? 
— Машинӕйы аууонӕй уӕм хъуыстон. Тынг сӕм смӕсты 
дӕн. Уӕлдайдӕр дӕ разы Аццейы тӕрных фыртмӕ. Зӕгъын, 
ӕз адӕймаг ма фӕхуыйнон, сымахӕн Дзӕби к у ы батайа. 
— Бӕгъӕмсӕр Аццейы фырт уыди? 
— Гуыгуызаты Аццейы фырт. Бухар цыма хуыйны. 

— Смӕсты сӕм дӕн, зӕгъыс, ӕрбацыдаис ӕмӕ мфын 
загътаис — сӕ фӕд-сӕ фӕд афардӕг уыдаиккой . 
— Цӕмӕй хӕйрӕг дӕн, Аццемӕ цы зӕрдӕ дарыс. 
— Гъо, ӕмӕ куыд рауад, куыд? 
— Лӕсӕнты дон та раивылди фӕскъӕвдаты. Цыдӕр уӕрдон 
фӕндаг ӕрцахста. Гуыфффӕйы дуар байгом кодтон, ӕмӕ 
Дзӕби агӕпп ласта. У ы й размӕ йын йӕ бӕстытӕ суагътон. 
— Ӕрцардтай мӕ уыцы хабарӕй, мӕ хо. Уӕ, Хуыцау дӕ 
сараза, лӕдясы ми сын чи бакодта! 

Хъуыста сӕм Марус ӕмӕ хатыдта: мӕнӕ-мӕнӕ ӕртхутӕг 
фестдзӕн ӕгасӕй дӕр. Зынджы мурау йӕ ныфс тади, йӕ ӕвронг 
зондӕй цы скарста, аддӕргӕй цы фӕдфӕливӕнтӕ ӕрымысыд, 
уыдон ын, ӕнхъӕлдӕн, хӕрз дзӕгъӕлы конд рауадысты. А ц ы 
к о м дӕр та Бухарӕн сгӕрст к у ы разынд. 
24 

Сафонкайы уырныдта, хъӕуӕй дӕрддзӕф рӕтты, искуы 
фӕхстыл, къутӕр арӕхы кӕй разындзӕн дзӕбӕх ӕмбӕхсӕн 
бынат. Уӕлдай хуыздӕр уаид, фӕныгъуылӕн бынат бӕрзонд 
рӕтты к у ы разынид, уӕд. Чъылдымырдыгӕй дӕм ӕрбацӕуӕн 
нӕй, дӕ бынмӕ, дӕ фӕйнӕ фӕрсты чи змӕлы, уыдон дӕ нӕ 



уынынц, дӕхӕдӕг сӕ уыныс. Ц ы 'рцыди, цы хӕрӕмттӕ йын 
фӕчынди, уыдӕттӕ йӕ хъуыдыты сӕйраг систы. Ивылд доны 
гуылфӕнтау ӕй кӕдфӕнды дӕр ӕрӕййафынцйӕ маройаг 
хъынцъымтӕ. уӕвгӕ, адӕймаг ивылд фурдӕй дӕр, араугӕ-
уыраугӕ зӕйӕ дӕр фервӕзы. Сафонкайӕн йӕ мысинӕгтӕ 
уысмы бӕрц ӕнцой никуы раттынц. Ау , ӕппын дзы никуы айрох 
уыдзысты? Хъуыды кодта ӕмӕ йӕ зӕрдӕ чысыл цӕуылдӕр 
фӕлӕууыд... И с ӕнӕмӕнг ахӕм чидӕр, иунӕг адӕймаг... Кӕй 
зыдта, кӕй уыны, уыдонӕй, чи зоны, иу исчи разына уыцы 
чидӕр, чи йӕм байхъусдзӕн, йӕ рис кӕмӕ бахъарид. Иӕ 
цӕстытӕм ы н кӕс ӕмӕ а у ы д т а й , йӕ зӕрдӕ й ы н к у ы д 
сфӕйлыдтой рӕстуды хъизӕмӕрттӕ. У ы й дзурынмӕ нал 
сарӕхсид, цӕстӕнгасӕй дзурид: цы уды фидар дын ис, зындоны 
арты к у ы фӕсыгъдтӕ ӕмӕ ма ноджыдӕр к у ы судздзынӕ... Уыцы 
чидӕры зӕрдыл цал хатты ӕрлӕууай, уал хатты дӕ-иу айрох 
уаиккой. . . Хъуыды хъуыдыйы агайдта ӕмӕ... У ы ц ы чидӕрыл 
ӕрӕгмӕ к у ы ӕмбӕла... Ӕмӕ уыцы чидӕр разындзӕн, къӕмы 
бӕрц дӕр кӕуыл нӕ фӕгуырысхо уа? Ӕмӕ ма, уӕвгӕ, ахӕм 
адӕймаг искуы ис? Уӕд та сӕ бӕласӕн фӕдзурдзӕн... дургомыг 
к ъ ӕ д з ӕ х ӕ н . . . Д у р г о м ы г к ъ ӕ д з ӕ х ы г у ы б ы н м ӕ цӕмӕй 
ныхъхъуысой.. . Цымӕ, цавӕр хъӕлӕсӕй бауӕндид дзурын?.. 
уӕдӕ сӕ уымӕй уӕлдай н и к у ы фервӕздзӕнис?.. 

Иӕ фӕллад хъуыдытӕй йӕ уд к у ы бафӕлмӕцыд, уӕд 
иуафон Сафонка фӕкомкоммӕ адӕймаджы зондӕй диссагӕн 
райгуыргӕ дамгъӕтӕм, хъуыдытӕн ӕнусон ӕвӕрӕнтӕ чи 
разыны. Ӕрмӕстдӕр дамгъӕты руаджы фервӕздзӕн йӕ судзаг 
хъынцъымтӕй. Дамгъӕ йын коммӕгӕс к у ы суа... К у ы д ӕнцон 
агурӕн уыди ацы мадзал ӕмӕ йӕм куыд ӕрӕгмӕ фӕкомкоммӕ. 
Ц и н ы хуызӕн цыдӕр ӕхсызгон ӕнкъарӕнты агайд рахатыдта... 
Дамгъӕ свӕййы рӕстӕджы змӕлд ӕвдисӕг, царды ӕцӕгтӕ 
дзурӕг . Уӕддӕр хатыдта , — йӕ уд дзӕбӕх не ' рсабыр . 
Дамгъӕтӕ дыл гадзрахатӕй к у ы рацӕуой... Дамгъӕтӕ куы систы 
дзырдхӕсджыты къухты лӕгсафӕн хотых! 

Ӕмбӕхст хъуыдытӕ дзурынӕн ивгъуыд заманты цы нӕ 
мадзӕлттӕ агуырдтой. Инктӕ импери сарӕзтой, хӕстмондаг 
адӕм уыдысты ӕмӕ сын цӕмӕй сӕ сусӕг хъуыдытӕ мачи 
ӕмбӕрстаид, уый тыххӕй пайда кодтой ӕлхынцъ фыстытӕй. 
Бӕлвырд цӕуылдӕр дзрӕг уыди, ӕлхынцъытӕ кӕуыл кодтой, 
уыцы бӕттӕнӕн йӕ хуыз дӕр, цавӕр ӕмӕ йӕ цал ӕлхынцъы 
бакодтаиккой, уыдӕттӕ дӕр. Бӕрз бӕласы цъарыл фыстытӕ 



ф ӕ л ӕ у у ы д ы с т ы аст ӕнусы . Ц у р к - д а м г ъ ӕ т ӕ й фыстытӕ 
баззадысты фӕйнӕглӕгъздуртыл, къӕдзӕхты фӕхстыл... 

Сафонка февзӕрста ӕмӕ йӕ зӕгъинӕгтӕ гӕххӕттыл 
ныууадзынӕй хуыздӕр мадзалыл нӕ фӕхӕст. Ӕрмӕстдӕр 
гӕххӕттыл баууӕнддзӕн. Хӕрамӕй й ы н цы рачынди, цы 
фыдӕвзарӕнтӕ а х а с т ы б а х а у д , йӕ у д ц ы фӕсыгъд — 
фӕфысдзӕн сӕ ӕмӕ йӕ кӕд ӕнуд сыгъдӕй нал судзиккой. 

Сафонка йемӕ райста хус дзулы кӕрстытӕ, — ахсӕнӕн 
ӕнцондӕр тайӕн, — и н д ж ы н цыхты хай, авджы йын ныккодтой 
фых ӕхсыр. Йӕ мад ӕмӕ Масуркайӕн загъта: мӕхи аирхӕфсон, 
мӕсгуытӕ фенон ӕмӕ афӕстиат уыдзынӕн. Йӕ ахсӕн ӕххормаг 
рыст скӕны, ӕмӕ уӕд исты комдзӕгтӕ акӕн, ӕнцон ӕууилӕн 
комдзӕгтӕ, хъӕрмуст хуыппытӕ. Йемӕ райста ӕдкӕрддзӕм 
кард — дзӕбӕх лӕдзӕггаг ракӕндзӕн, Масуркӕйӕн та — сау 
бӕрзы къалиутӕ иу уисойваг. Ӕррадоны сӕрты нарӕг хидыл 
бацыди фаллаг фарсмӕ ӕмӕ Ӕхсӕрдзӕнты коммӕ йӕ ных 
сарӕзта. 

Йӕ хъус дардзӕни. агурдзӕни, йӕ фыст сыфтӕ кӕм 
хуыздӕр бамбӕхса, — сӕфгӕ дӕр ма фӕкӕной, къӕвдайы 
ӕртах сӕм кӕдӕм нӕ ныхъхъара. Алцӕмӕ дӕр амонд кӕсы, 
уӕвӕн ис, ӕмӕ йӕ фыст гӕххӕттыты сыфтӕ ма фесӕфой, 
уымӕлӕй к у ы н н ӕ бафӕлурс у о й , ахӕм агъуды ӕвӕрдӕй 
фӕлӕууой, фӕстӕдӕры фӕлтӕртӕй сыл чидӕр кӕддӕр 
бамбӕла. 

Ӕхсӕрдзӕнты к о м разынд нарӕг. Галиуырдыгӕй уыцы 
ӕмдзӕхгӕркъултӕ, рахиз фӕрстӕ фӕдзӕгвӕз сты, фылдӕр 
рӕтты — нӕудзар, ӕдӕрсгӕ ссӕуӕнтӕ дзы — арӕх. Ӕввахс 
фӕхсты — ӕхсӕр къутӕртӕ. Уӕллозты-иу цӕст ацахста иугай 
нӕзы бӕлӕстӕ, кӕм та-иу ӕмвӕтӕнӕй цъӕх адардтой. Ардӕм 
змӕлӕг арӕх ӕфтдзӕн. А м , фос хизынмӕ кӕдӕм сыздахай, 
хос кӕм ныккӕрдай, ахӕм ӕрдузтӕ — арӕх. 

С а ф о н к а й ы зӕрдӕ ӕмдзӕхгӕр к ъ у л т ӕ м ӕхсайдта, 
хъуынахӕрв сӕвӕрдтой хус рӕтты. Иӕ цӕст-иу галиу къултыл 
схаста— хӕрз ӕмдзӕхгӕр къултӕ цъӕх арвы бӕрзӕндтыл 
ӕндзӕвыдысты. 

Гъе, ахӕм ӕмдзӕхгӕр къулы, чи зоны, разына, йӕ зӕрдӕ 
кӕимӕ дзырдта, уыцы сусӕг ӕвӕрӕн, — уа бӕрзонд ран нагъ, 
фӕлӕ йӕм ӕнӕмӕнг схизын куыд хъӕуа. 

К о м ы дон -иу кӕм дыууӕ къабазы фӕци, кӕм ӕртӕ. 
Сафонка тынгдӕр тырныдта ӕмдзӕхгӕр къулрӕбынтӕм, доны 



сӕрты-иу ӕй х и з ы н бахъуыди ӕм-иу стыр дурӕй дурмӕ 
бакъахдзӕфтӕ кодта. 

Ӕхсӕрдзӕнмӕ бахӕццӕ С а ф о н к а ӕмӕ ӕрлӕууыди. 
Уӕдӕй нырмӕ дӕр-иу ауыдта, къздзӕхты зыхъхъырты дон 
фӕзын-фембӕхсгӕнгӕ кӕм лӕдӕрсти, ахӕм рӕттӕ, фӕлӕ ам 
уӕлӕ ссӕдз м е т р ы бӕрзӕндӕй б ы н м ӕ к ъ ӕ д з ӕ х - к ъ у л 
ф ӕ б а й б ы н , д о н л ӕ д ӕ р с ӕ н т ӕ у ӕ л д ӕ ф м ӕ , с ӕ р и б а р м ӕ 
раивылдысты, тӕмӕнкалгӕ ӕндӕхтау бынмӕ ивӕзтысты. 

К о м рахизырдӕм базылди ӕмӕ дзы фӕсте цы аззад, уый 
фӕаууон. А м к о м фӕуӕрӕхдӕр. Сафонкайы цӕст ӕрхӕцыд 
хӕрз чысыл доны сахайыл, калди рахиз фахсрӕбынӕй ӕмӕ 
комы доныл бафтыди, йӕ былгӕрӕттӕ згӕхуыз дардтой, — 
цыдӕр суары мыггаг кӕй уыди, уый бӕрӕггӕнӕн. Иӕ гуырӕн 
ы н ссардта: фахсрӕбынӕй хъардта ӕмӕ дзы чысыл мал 
р а й г у ы р д . М а л ы б ы н ӕ й - и у т а п п у з т ӕ сгӕппытӕ к о д т о й . 
Дзуццӕдлсы ӕрбадти Сафонка, йӕ къух дзы атъыста — уазал, 
ӕмӕ дзы нуазын нӕ бауӕндыди. Фӕлӕ йӕм бацыбӕл, цымӕ 
цы ад кӕны, зӕгъгӕ, йӕ армы дзы систа, чысыл ӕй ахъарм 
бауагъта ӕмӕ дзы ацахуыста. Суар цы вӕййы, уый уыдис. 

У ы й фӕстӕ дӕр ма бамбӕлди Сафонка суаргуырӕнтыл. 
Сӕ иу калди метрдӕргъӕн цыхцырӕгыл, йӕ гуырӕн разынд 
фахсыл. Ӕвӕццӕгӕн, къулыл лӕдӕрсти ӕмӕ йӕ нукыл згъоргӕ 
скодтой. Иннӕ суӕрттӕй йӕ пайдайагдӕрыл банымадтой, 
бӕлвырд цыдӕр низсафӕгыл ӕмӕ йӕм базылдысты, хъуыдытӕ 
кодта Сафонка. 
* * * 

Марус та А х а м б е д ж ы зондӕй фӕраст Ӕхсӕрдзӕнты 
коммӕ. Афтӕ йын загъта: «Серӕуыз, нӕ фӕлӕ ма уӕртӕ 
Ӕхсӕрдзӕнты суар дӕр бафӕлвар. Суӕрттӕ уым бирӕ ис, 
фӕлӕ уый ӕнцон арӕн у. К о м ы фыццаг фӕзилӕнӕй ма цасдӕр 
бауай, рахизырдыгӕй цыхцырӕгӕй кӕлы. Иӕ низ бӕлвырд 
бӕрӕг кӕмӕн нӕ равӕййы, ахӕмтӕн уыцы суар фӕамонынц. 
Ӕмӕ кӕмӕндӕрты хорз ахъаз фӕвӕййы. Гъе, дӕ хорз хорз у 
ӕмӕ иу чысыл рӕбындӕр бауай, уисойӕгтӕ суарӕй чысыл 
фалдӕр ракодтон. Мӕ кард ӕд кӕрддзӕм ахауд». 

комы мидӕмӕ цыди Марус, къӕхты бынмӕ кӕсын ӕй 
хъуыди — ӕдкӕрддзӕм кард судзин нӕу, ӕмӕ йӕ кӕд ничи 
ссардта, уӕд ыл йӕ цӕст ӕрхӕцдзӕн. Иӕ фӕйнӕ фӕрстӕм 
дардта йӕ хъус, уӕдӕ йӕ фӕстӕмӕ фӕкӕсын дӕр хъуыди, йӕ 



развӕндаг ӕддозмӕ ауынын дӕр. Коммӕ нӕма ӕрбахызт, уӕд 
йӕ зӕрдӕ катайтӕй айдзаг. Бӕлвырд йӕ цӕстытыл нӕ ауад, 
фӕлӕ ам цыдӕр сырды мыггаг кӕй цӕры, уый тӕссӕй йӕ буар 
ауазал. И у дзагъул-иу фӕласта рахиз фӕхсты ӕввахсдӕр 
къутӕртӕм дӕр. 

Ӕдзӕм дуне байдзаг комы чысыл доны уылӕнты хӕл-
хӕлӕй, ӕмӕ йӕм исты уынӕргъгӕ к у ы 'рбацӕйхъуыза, уӕддӕр 
ӕй нӕ фехъусдзӕн. 

Ф ӕ з и л ӕ н ӕ й к у ы б а х ы з т и М а р у с ӕмӕ йӕ н ы х м ӕ 
ӕрбацӕйцӕуӕгыл йӕ цӕст к у ы аныдзӕвыд, уӕд йӕ тарст уды 
фӕдисӕй а к ъ у ы р м а , а к у ы р м . Б ы н т о н д ӕ р дзы ӕрбайрох, 
лӕппуйы хӕрвы кӕй бацыди, ардӕм рацӕуыны размӕ йӕм 
Ахамбег Серӕуыз-номӕй кӕй дзырдта, цыма йӕ уӕлӕ цъӕх 
быдырыл урс дидинджытӕ къаба ис, уӕртӕ чи ӕрбацӕуы, уый 
та Бухар разындзӕн... 

И ӕ ныхмӕ цӕуӕг ӕмдзӕхгӕр къӕдзӕх к ъ у л ы р д ӕ м 
баздӕхти, ӕрӕвӕрдта куырисбаст къалиутӕ, чъылдымздӕхтӕй 
алӕууыди йӕ куырисы раз. Базыдта йӕ — знон ахсӕны суарӕй 
здӕхгӕйӕ арф адагмӕ нызгъоргӕ кӕй ауыдта... Сафонкайы 
ӕрфгуытӕ йын йӕ цӕстытыл кӕй ӕрфгуытӕ ауайын кодтой. 
Уӕртӕ сбадти. 

Марусы къахдзӕф ныссӕндӕг, зивӕг ыл бахӕцыд. К у ы 
йӕм бахӕстӕг, уӕддӕр нӕлгоймаг уӕлдай змӕлд не скодта, 
уӕд та лӕбурӕг у, зӕгъгӕ, дӕр нӕ ракасти . Й ӕ рӕзты 
бацӕуинаг уыди , фӕлӕ ахъуыды кодта : « А ф ӕ р с о н ӕй». 
Серӕуыз-ном кӕй хаста, уый дзы домдта, цӕмӕй ныфсджын 
къахдзӕфтӕ кӕна, ма ныллӕхъир уа. Иӕ къахдзӕфтӕ хъуамӕ 
фӕдаргъдӕр уой, йӕ гуыр уыцы ӕнӕ ӕнкъуысгӕйӕ хӕсса... 
Зонгӕ лӕппутӕ-иу йӕ цӕстыты раз фегуырдысты. Авданы 
бафӕзмын ӕй бафӕндыд, фӕлӕ йын йӕ къахдзӕфтыл нӕ 
фӕхӕст, — уӕзбын къахдзӕфтӕ, цыма йӕм н и к у ы ничи 
ӕнхъӕлмӕ кӕсы. Сафонкайы афӕзмын ын ӕхсызгон уыди — 
ивазгӕ цыдӕй ӕнӕвдӕлон даргъ къахдзӕфтӕ. А м йӕ хъӕлӕс 
аивын йӕ бон нӕ баци. Ц ы йӕ бон уыди, мадзура йӕ рахонӕнт, 
фылдӕр — хъусгӕ, йӕ дзуӕппытӕ — цыбыр. 

— Бахатыр кӕн, — бадӕджы чъылдыммӕ ӕрлӕууыдис 
Марус. — Ӕдкӕрддзӕм кард агурын. А м кӕмдӕр ӕрхауди... 

Х ъ у с д ж ы н х у д д ж ы н ы уӕхсчытӕ уӕлӕмӕ ссыдысты, ома 
ницы зонын. Ӕдзӕмӕй ма абадти, рахиз к ъ у х базмӕлыд, 
ӕдкӕрддзӕм кард ӕм раппӕрста, йӕхицӕй цасдӕр ӕддӕдӕр 



йӕ чъылдыммӕ ӕрхауди. 
— Бахатыр кӕн, — сдзырдта та чызг. — Суар ма дард у? 

Цыхцырӕгӕй чи кӕлы уыцы суар? 
— Идите, — хъусджынхудджын къух ӕй комрӕбынырдӕм 

бацамыдта. — Т у т недалеко. 

Ахамбегты хӕдзары бӕрӕгбоны змӕлд сӕумӕрайсом 

райдыдта. К ы з г и уӕларынг балӕууыд, хыссӕ нӕмыныл фӕци, 
гъе, раздӕр, дам, арындлсы хъуамӕ сфыца хыссӕ. Ахамбег карк 
аргӕвста. Марта карчы фыцгӕ доны адардта ӕмӕ йын йӕ 
бумбули тоныныл балӕууыд. Ахамбег чысыл тъӕпӕнӕджы 
кӕттаг ӕмбӕрзӕн аиуварс кодта, ныккасти йӕм. Бӕгӕны уыди 
йӕ тӕккӕ ӕнхъизгӕйӕ, йӕ сӕр ӕмвӕтӕнӕгӕй фынк равӕрдта. 
фӕстӕмӕ йӕ ӕрӕмбӕрзта кӕттагӕй, рацыди кӕртмӕ ӕмӕ 
Мартайы афарста: 
— Серӕуыз та кӕм ис? 
— Ӕнхъӕлдӕн, скъӕт ӕфснайы. 

Лӕг хӕдзары чъылдыммӕ н ы ц ц ы д и , скъӕты дуарӕй 
бакасти: 

— Серӕуыз, ам дӕ? Рауай-ма. — Скъӕтмӕрзӕг ӕм 
рауади. — Уӕлӕ Масуркӕты уазджыты нӕ зоныс? 

— Нагъ, — йӕ сӕр батылдта чызг. 
— Мад ӕмӕ фырт ӕм цӕрынц. Федтаис лӕппуйы — 

уӕлдзармхуд ӕмӕ бӕмбӕджджын дары. Ӕнхъӕлдтон базонгӕ 
стут. Ныхас кӕимӕ акӕнай ахӕм ӕмбал дӕ хъӕуы. Науӕд 
дӕм кӕсын ӕмӕ цыма дӕхимӕ хъусыныл фӕвӕййыс. 
— Нагъ, ӕнкъард мын нӕу. 
— Уалӕ фӕндаджы сӕрмӕ рахизырдыгӕй ӕппӕты уӕллаг 
хӕдзар уыныс? Суай сӕм ӕмӕ Сафонкайӕн зӕгъ, Ахамбег 
дӕ, зӕгъ, агуры. 

«Кӕй федтон, уый Сафонка уыди! Нӕ фӕрӕдыдтӕн! — 
ч ы з д ж ы зӕрдӕ ӕнкъусаг цӕфтӕй цыдӕрхуызон аци. Арф 
ададжы нызгъора, зӕгъгӕ, афтӕ йын йӕ уӕззау, хъуынтъыз 
ӕрфгуытӕ к у ы ауыдта, уӕд кӕцыдӕр цъусдуг йӕ уд к у ы ауади, 
Сафонка у, зӕгъгӕ. Зӕрдӕнкъусӕн цин цӕуылнӕ бавзӕрста, 
уый фембӕрста Марус — цингуырӕн ын цы басгуыха, ахӕмӕй 
ма искуы исты ӕрцӕудзӕн йӕ царды, йӕ зӕрдӕйы уый нал 
уырныдта, уыцы зӕрдӕ йын амарди. Ахӕм разӕнкъарӕн ӕм 
фӕзынди: «Сафонкайӕн дӕр ацы хохы цъас авддуары фӕстӕ 
ӕмбӕхсӕн у!» 



Ахамбег ма цыдӕр загъта, дзуапп раттын кӕмӕн хъуыд, 
фӕлӕ йын чызг йӕ ныхӕстӕ нал бамбӕрста. Ӕмӕ йӕ Ахамбег 
афарста: 

— Серӕуыз, исты хъыгдарӕг дӕ ис? — йӕ ныхыл ын йӕ 
арм авӕрдта, загъта: — Мацӕмӕ ӕвнал. Дӕ чемы уал ӕрцӕуай, 
Серийы фӕндиаг дӕ хъуамӕ адзӕбӕх кӕнӕм. 

Сафонка хӕдзары нӕ разынд. Ч и йӕм ракаст, у ы ц ы 
с ы л г о й м а г ы н х ъ ӕ у ы фӕстӕ кӕ рдӕгфӕлыст фӕхстӕм 
бацамыдта: 

Чысыл раздӕр уыцырдӕм ацыди, ӕмӕ йӕ уым фен, фӕлӕ, 
хъусыс, — йӕ хъӕлӕс фӕмынӕг. — Ӕ з дӕ нӕ арвыстон йӕ 
фӕдыл. 

Хъӕуӕй ахызти Марус . А м нырма уӕрдонвӕндаджы 
д ы у у ӕ цӕлхвӕды бӕрӕг д а р д т о й , уӕвгӕ й ы л кӕрдӕг 
фӕхӕцыди. Фӕлмӕн фӕхстыл картоф ӕмӕ сысдлсыйы чысыл 
хуымтӕ, стӕм уисӕй быд ныллӕг кауын бырутӕй ӕхгӕд. Ранӕй-
рӕтты-иу бырутӕ зын суайӕн фӕхстӕм схызтысты, уымыты 
та — дидинӕгарӕх бӕрзонд кӕрдӕг. Фембӕрста йӕ — уыдон 
хъӕуы уыгӕрдӕнтӕ сты, фысы къах сӕм ма хӕццӕ кӕна. 

Ӕхгъд гӕбӕзтӕ фӕсте аззадысты, къахвӕндаг дзӕгвӕз 
рӕттӕм тырныдта, уӕддӕр ын фӕзындӕр цӕуӕн. А м кӕрдӕг 
фестӕмдӕр. 

Иурӕстӕджы Марус бынмӕ хъӕуырдӕм н ы к к а с т и — 
хъшӕу фӕаууон. Скасти уӕлӕмӕ, бӕрзондмӕ — хуры рухсӕй 
дзаг парахат ӕнӕкъӕм арв цы суыдта, ӕндӕр сау къӕдзӕхтыл 
йӕ цӕст нал ӕрхӕцыд, хъӕуӕй скӕсгӕйӕ ӕдзухдӕр кӕй 
суыны, у ы ц ы сау къӕдзӕхтыл. Фембӕрста йӕ: уӕлӕ йӕм 
ӕфцӕдлсы хуызӕн цы бӕрзонд зыны, уырдыгӕй к у ы фӕуӕле 
уа, уӕд та суындзӕн уыцы сау къӕдзӕхты. 

М а р у с ы къӕхтӕ зды-уӕззау н ы й и с т ы , г а к ъ о н - м а ъ о н 
къахвӕндагыл ӕддозты ма зилон, зӕгъгӕ-иу ӕй бафӕндыд 
цӕхгӕр х ӕ р д ы йӕ ц ы п п ӕ р т ы л ссӕуын . Ӕ п п ы н ф ӕ с т а г 
ӕфцӕгхуыз бӕрзӕндӕй фӕуӕле, скасти уӕлӕмӕ ӕмӕ суыдта 
Сафонкайы. Дымгӕ дымдта уӕле цъуппӕй бынмӕ ӕмӕ йӕм 
ардыгӕй йӕ ныхас не сыхъуысид. «Дымгӕ к у ы фӕсабыр уа, 
уӕд ӕм схъӕр кӕндзынӕн,»— загъта чызг йӕхицӕн. Иӕхи 
хъустыл ауади йӕ азӕлгӕ хъӕлӕс. Зӕрдӕргомӕй, дзыхыдзагӕй 
йӕм к у ы сыхъуыса Марусы хъӕлӕс... Базондзӕн ӕй Сафонка 
ӕмӕ йӕм ӕртындздзӕн... Марусӕн йӕхицӕн дӕр йӕ фӕллад 
айсӕфид ӕмӕ йӕ размӕ рог къахдзӕфтӕй сфардӕг уаид. 



Ӕ р л ӕ у у ы д М а р у с ӕмӕ та л ӕ п п у м ӕ с к а с т и . 
Бӕмбӕджджын ыл нӕ уыди, йӕ худ — йӕ къухы. Дымгӕ йын 
йӕ сӕрыхъуынтӕ пыхцылтӕ кодта, уый сӕ йӕ сӕрибар къухӕй 
ахста. 

Н а г ъ , С а ф о н к а й ы ц у р м ӕ с т ы н д з ы н ы ныфс ӕм нӕ 
р а з ы н д з ӕ н . Ӕрлӕмӕгъ сты йе уӕнгтӕ, йӕ фӕллад ыл 
ӕртӕфсти , йӕ зӕрдӕйы фӕндиаг ма йӕ р и у ы д з а г к у ы 
сулӕфыдаид, фӕлӕ уыйбӕрц уӕлдӕф нал разынди ацы арвы 
бын. Ӕрдзуццӕг кодта, йӕ цӕнгтӕ фӕбыцӕу сты, йӕ ӕрмттӕй 
банкъардта чысӕмбӕрзт зӕххы дӕрзӕджытӕ. Н а г ъ , йӕ 
хъӕлӕсӕй йӕ нӕ базондзӕн Сафонка. Нымадӕй цалдӕр хатты 
сӕмбӕлдысты, ӕмӕ сӕм-иу цанӕбӕрӕг ныхӕстӕ рауади. 
Марус фембӕрста, сӕ фембӕлд куыд ӕнахъинон рауайдзӕн, 
уый. Сафонка йӕ уымӕй уӕлдай йӕхимӕ ӕмгӕрон к у ы нӕ 
уадза, уӕд сӕм ныхас цы хуызы хъуамӕ рауайа? 

Иӕ дзыкку бынтыл ӕлвыд к у ы нӕ уаид, уӕд ӕй дзурыны 
сӕр бӕргӕ нӕ бахъӕуид, йӕ худ фелвасид, йӕ хӕмпусбадт 
сӕрыхъуынтӕм йе 'нгуылдзтӕй — фасыны ӕвнӕлдтытӕ ӕмӕ 
йӕ Сафонка базонид. А ц ы фембӕлд сын хъуамӕ ӕхсӕвыгон 
рауадаид — Сафонка йын кӕд йӕ дарӕстӕ нӕ уынид, уӕддӕр 
ӕй йӕ хъӕлӕсӕй базонид. 
* * * 

Сафонкайы ахсӕн схойгӕ рыст скодта, цыма дзы теманы 
фындз фӕцавдӕуыди, сырхзынг теманы фындз ӕмӕ рис ӕгас 
буарыл анхъӕвзта. Нагъ, уый ахӕм рыст нӕ уыди, ӕхсыры 
хуыппытӕ, хус дзул ӕмӕ и н д ж ы н ц ы х т ы комдзӕгтӕй чи 
фенцайа. Ӕрдзуццӕг кӕнынӕй хуыздӕр мадзал ын нал уыди. 
Уырдыдлсы к у ы нӕ ныттулин, зӕгъгӕ, дӕр ма ахъуыды кодта 
ӕмӕ дзуццӕдлсы ӕрбадти, рахиз къухы мучъа фӕрсчыты бынмӕ 
бахаста, балхъывта къуырмагӕнаг рисы гуырӕн бынат, — ныннуд 
уа, ахуыссӕ йӕ судзаг рис. Дыууӕ ӕхсӕвы дзӕбӕх бафынӕй 
ӕмӕ йӕ зӕрдӕ йӕхиуыл ӕгӕр фӕдардта, ӕгӕр стындзыдта 
ацы хӕрды. 

Иӕ рис ӕй чысыл к у ы суагъта, уӕд хъӕрмуст ӕхсырӕй 
цалдӕр х у ы п п ы скодта. Авг йӕ дзыхмӕ нӕма схаста, уӕд 
бынмӕ иу каст ныккодта ӕмӕ Ахамбегты лӕппуйы ныууыдта. 
Н о д ж ы д ӕ р ма цалдӕр хуыппы, хус дзулы комдзаг ӕмӕ та 
ныккасти бынмӕ. Лӕппуйы нал ауыдта. «Сыгъдӕгӕй дӕр мын 
ӕй мӕ фӕдыл бафтыдӕуыди! — йӕ улӕфт йӕ риуы алхынцъ. 
— Уӕдӕй н ы р м ӕ дӕр мӕм йӕ цӕст д а р ы ӕмӕ н и ц ы 
бафиппайдтон.» 



Ахӕсты арӕнтӕй раирвӕзт, сӕмбӕлд йӕ хӕдзарыл, фӕлӕ 
йӕ уд не 'рынцади, ӕдзӕм ӕхсӕвты дуары къуырццыты азӕлд 
йӕ хъусты баззади, Хуыцауӕн табу, уӕддӕр ма ахӕсты рӕстӕг 
цы рӕстуд, рӕстзӕрдӕ, фарнӕй хайджын лӕгты базыдта! царды 
мидис бамбарынӕн ын сӕ ныхӕстӕ цы ахъаз фесты! Цыбыр 
рӕстӕгмӕ адӕймаджы афтӕ х о р з ахӕм ран ис базонӕн, 
ӕрмӕстдӕр ахӕм ран. Уӕддӕр ӕй профессорӕй афтӕ тагъд 
кӕй нӕ фӕхицӕн кодтой. 

Ссӕдзӕм ӕнусӕй ӕхсӕрдӕс ӕмӕ ссӕдз азы рацыди, 
р а л ӕ у у ы д и у ы ц ы ӕлгъыстаг рӕстӕг, ӕмӕ п р о ф е с с о р ы 
ӕ р ц а х с т о й . А х а с т о й йӕ В о р к у т а й ы л а г е р т ӕ м дӕс азы 
ӕмгъуыдӕй. Раст йӕ дӕс азы бон суӕгъд ис. Мӕскуыйы йын 
цӕрыны бар нал уыди. Ӕцӕгӕлон горӕты уал ӕрбынатон, 
м у з е й ы й ы н н а у к о н к у с ӕ д ж ы бынат радтой . Кӕддӕрӕй 
кӕддӕрмӕ йын уыди Мӕскуыйы йӕ бинонты бабӕрӕг кӕныны 
бар. Хъизӕмӕрттӕ ӕвзарӕн уазал л а г е р т ы йӕ хъарутӕ 
байсыстысты, уӕддӕр йӕхимӕ нӕ ныхъхъуыста. Н о г чиныг 
ныффыссыны хъуыды йын цӕрыны ныфс лӕвӕрдта. Иуахӕмы 
та йӕ бинонтӕм ӕхсгӕ уад бакодта ӕмӕ базыдта: ӕрӕджы 
ахӕстӕй чи суӕгъд, уыцы «адӕмы знӕгты» та ногӕй хӕссынц. 
Бинонтӕ йӕ ног «балцмӕ» бацӕттӕ кодтой. 

Уыдӕттӕ С а ф о н к а профессорӕн йӕхицӕй базыдта. 
Къӕсӕрӕй камерӕмӕ ӕрбахызт, фӕгуыбыр, йӕ дӕргъӕлвӕс 
цӕсгомы царм — ӕнхъырдтӕ, зӕбултӕ. Ӕ з , дам, дӕн Николай 
Алексеевич, профессор. Сафонка чи у, цы у, уый базонын дӕр 
ӕй бафӕндыд. Ӕрбадти ӕмӕ дзурынмӕ фӕци: «Дӕс азы 
Воркутайы лагерты фӕдӕн. Сӕдӕ лӕгӕй ма удӕгасӕй кӕд 
баззади дӕс. Ӕрмӕст йӕ уазӕлттӕй дӕр скъуыдысты. Суӕгъд 
дӕн... Чиныг ныффыссыны хъуыды мӕ тавта. М ы х у ы р ы рацӕуа, 
ма р а ц ӕ у а , г о н о р а р д з ы р а й с о н , — у ы ц ы х ъ у ы д ы т ӕ 
цӕлхдурӕвӕрӕнтӕ сты. Me 'рмӕг бабирӕ, ч и н ы г ӕ н ӕнӕ 
ныффысгӕ нӕ уыди. Me 'муд ӕрцыдаин. Ӕмӕ гъа, мӕ фӕндтӕ 
мӕ хъуыры фӕбадтысты... Уӕлӕуыл зындон иу хатт бавзӕрстон 
ӕмӕ, дам, дын уый фаг нӕу, н о д ж ы ма, дам, ӕй иу хатт бавзар... 
Мӕ уд баихсыд, хӕрв ма мӕ баззади, быгъуы. А м нӕ камерӕйы 
бирӕ бонты нӕ дардзысты, ӕнӕмӕнг нӕ искӕцы лагермӕ 
фӕласдзысты. Кӕд дӕм искуы удисӕг лӕджы рис бахъардта, 
уӕд, дӕ хорзӕхӕй, цалынмӕ мӕ нӕма аластой... И с т ы мын 
ӕрхъуыды кӕн...» 

Сафонка аджих: «Цытӕ мӕ домы, мӕ бон ын цы у?» 



Профессор ӕм йӕ донызылд цӕстытӕ равдыста, йӕ цӕссыгтӕ 
нӕ сӕрфта: «Сӕнттӕ нӕ цӕгъдын, мӕ зонд мӕхимӕ ис. 
Л а г е р м ӕ цӕмӕй м а у а л б а х а у о н , у ы й к у р ӕ г дӕ дӕн. . . 
Тӕригъӕдӕй ма тӕрс, у ы й мӕ фӕстаг к у р д и а т у, мӕхи 
зӕрдӕйӕ карст фӕндон... И с т ы мын ӕрхъуыды кӕн... Мӕ 
улӕфӕнтӕ цӕмӕй фенуд уой. . . Т у г д а д з и н фегом уӕд...» 
Зӕрдиагӕй д з у р ы , у ы й бахъардта Сафонкамӕ ӕмӕ йӕм 
сдзырдта: «Мӕ фыды фӕлтӕрӕй дӕ ӕмӕ нын сымах ныфс 
к у ы нӕ дӕттат... У ы ц ы диссӕгтӕ бавзарыны фӕстӕ удӕгасӕй 
баззадтӕ, уӕд дӕ къух дӕхимӕ куыд хъуамӕ сисай? Кӕд та 
исты уаид...» «Хуыздӕрмӕ ницӕмӕуал ӕнхъӕлмӕ кӕсын, — 
йӕ цӕссыгтӕ йӕ рустыл лӕсыдысты ӕмӕ сӕ нӕ фиппайдта. — 
Фӕстаг аз мӕ низтӕ скаст нал суагътой. Дӕрдджын бызгъуырты 
мӕ к о т е л о к и м ӕ б ы р о н к а л ӕ н т ы х о й р а д ж ы ӕмбыд муртӕ 
агуырдтон. Уазал — дӕс ӕмӕ ссӕдз градусы. Дымгӕ рӕстӕг-
иу дӕс градусы фӕуазалдӕр. Н ы р дӕр та дзы ӕндӕр ницы 
уыдзӕн». 

Йӕхи ӕфхӕрын та кӕй байдайдзӕн, ууыл ахъуыды кодта 
мӕнӕ н ы р , ӕмӕ п р о ф е с с о р ы н ы х ӕ с т ӕ йӕ з ӕ р д ы л 
ӕрбалӕууыдысты: «Империтӕ цал уыди. Фехӕлын ӕнхъӕл сын-
иу нӕ уыдысты. Импери цасфӕнды ахӕссӕд, йӕ саразӕджы 
цӕст к у ы фӕцъынд вӕййы, уӕд ын ӕнӕ фехӕлгӕ нӕ вӕййы. 
Фӕрндясын къухтӕй арӕзт цы не 'рцӕуы, уыдонӕн ӕнӕхӕлгӕ 
нӕй». Ӕндӕр ницы загъта, ӕмӕ йӕ Сафонка афтӕ бамбӕрста: 
« Н ӕ х у р т ы х у р кӕй х о н ӕ м , у ы ц ы фӕтӕджы цӕст к у ы 
фӕцъынд уа, уӕд хӕлгӕ кӕндзӕн Советты паддзахад». Иӕ 
буар ауазал, профессор ахӕмӕй к у ы ницы загъта, уӕд мӕм 
ахӕм хъуыдытӕ цӕмӕн фӕзынди, зӕгъгӕ. Хъуыдытӕ — норст 
цӕхӕртӕ, кӕддӕр дзы з ы н д ж ы мур астъӕлфдзӕн... Фӕтӕджы 
марды хабар ахӕсты бӕзджын къултӕ ӕмӕ ӕфсӕн дуӕрттӕ 
дӕр нӕ баурӕдтой. Уӕд профессорӕй фӕхицӕн Сафонка. 
Империйы хӕлды кой никуы ничи скодта, фӕлӕ-иу ӕрыхъуыста 
ныфсӕвӕрӕн ныхӕстӕ: « Н ы р хъуамӕ п о л и т и к о н климат 
фӕфӕлмӕндӕр уа, ӕндӕр гӕнӕн ын нал ис. Алцӕмӕн дӕр 
кӕрон вӕййы». 

Лӕппуйы та ныууыдта Сафонка, дӕлӕ дзӕгвӕзмӕ схызти, 
къахвӕндагыл ӕм ссӕуы, ӕнхъӕлдӕн, йӕ зӕрды иувӕрсты 
азилын дӕр нӕй. Комкоммӕ йӕм к у ы 'рбацӕуа, уӕд ын, цы 
гӕнгӕ у, уыцы хъуыдытыл фӕци Сафонка. 

Бухар мӕ зӕрдыл к у ы нӕ ӕрлӕууид, зӕгъгӕ-иу ахъуыды 
кодта, к у ы байрох уаид. Н ы р бамбӕрста: Бухарӕй никӕдӕм 



аирвӕздзӕн, ӕнӕмӕнг ӕм йӕ хъуыдыты фӕзындзӕн... Йӕ 
цӕстыты раз фегуырди Аццейы фырт Бухар уыцы ӕвзыгъдӕй. 

Йӕ куыст къухфыстӕй ӕртыккаг хатт касти Сафонка, 
йӕ зӕрдӕ дзы барухс ӕмӕ, длсиппыуагъдӕй йӕ алы дамгъӕйы 
уынд дӕр цӕстӕн цы ' х сыз гон уыдзӕн, у ы ц ы цин рагацау 
ӕвзӕрста. Бахӕццӕ мидхӕсты цӕутыл дзурӕг фӕрстӕм ӕмӕ 
йӕ ничердыгӕй бацагайдтой. И ӕ ныхасы сӕр — А ц ц е й ы 
хъысмӕт, ӕмӕ йӕз х ъ а й т а р ы л лӕджыхъӕд бӕрӕггӕнӕн 
рӕстӕджы уӕз кӕй ӕрӕнцад, цыдӕр зындзинӕдтӕ дзы кӕй 
бавзӕрста, уыдӕттӕ ӕвдыст ничердыгӕй ӕрцыдысты. Радзурӕн 
кӕмӕн ис, цӕстытыл чи ауайы, уӕд та иу-дыууӕ ахӕм бӕлвырд 
хабары... Иӕ цин ӕрмынӕг. Нырма йӕ нӕма фӕндыди йӕ куыст 
ӕн фыццаг аргъгӕнӕг уый уыдаид. Ноджыдӕр ма къухфысты 
бамбӕлди зӕрдӕхсаинаг бынӕттыл. Фӕцыди та Аццемӕ, аивӕй 
йӕ фарста , хабӕрттӕ д з у р ы н м ӕ к у ы д смондаг уа. У ы й 
ныкъкъӕрцхъус, цыдӕр гуырысхоты ахӕсты, дам, бахаудтӕ 
ӕмӕ дӕ куыд бамбарон. Йӕ зӕрдӕ фӕкъӕпп кодта зӕрондыл, 
х и ц ӕ й ц ы д ӕ р а р а з д ж ы т ӕ ма р а з ы н д ӕ , зӕгъгӕ , ӕмӕ 
нырхӕндӕг. А г у р ы н байдыдта, Аццейы тыххӕй ӕргом ныхас 
зӕгъын чи бауӕндид. Иӕ лӕджы кары фылдӕр азтӕ милицӕйы 
арвыста Ацце, ӕмӕ уыцы к у с д ж ы т ы ӕхсӕн разынди, Аццейы 
хорз чи зыдта, ахӕмтӕ. Ныхас афтӕ арӕзта Сафонка, йӕ 
хъайтары кой сӕм-иу ӕнӕнхъӕлӕджы куыд рауадаид. Ӕмӕ-
иу сӕ зӕгъинӕгтӕ кӕд ивылдысты у ы ц ы иу ранмӕ: Ацце 
иумӕйаг ӕмбырдты — пайдайаг хъуыдытӕ дзурӕг, фӕндӕттӕ 
хӕссӕг. Иуахӕмы милицӕйы кусджытӕй иу йӕ фӕдыл уынгмӕ 
рауади ӕмӕ йын афтӕ зӕгъы: «Аццейы хабӕрттӕ дӕ цӕмӕн 
хъӕуынц, уый нӕ зонын, фӕлӕ дын бацамондзынӕн, айдӕнмӕ 
кӕсӕгау бын ӕй чи равдиса, ахӕмы. Райсом мӕм-иу телефонӕй 
ӕрбадзур.» Кӕмӕ йын бацамыдта, уый разынди Бека. Н о д ж ы 
ма йын загъта: «Ъека ныртӕккӕ ам, горӕты ис, « — ӕмӕ йын 
телефоны номыртӕ радта, бадзур, дам-иу ӕм ӕмӕ йын-иу дӕ 
ном зӕгъ. Бека йын загъта: «Мӕ разӕй уал дӕ байхъусын 
хъӕудзӕн Къаламӕ. Цӕры Уӕрӕсейы, ӕрӕджы фӕзындис». 
Къала йын раздӕр бацагуырдта йӕ къухфыст. 

Къалайыл йӕ къухфыст нӕма сӕмбӕлд, уӕд сафонкамӕ 
фӕзынди Бухар. Йӕ дӕлармӕй цыдӕр тыхтон райста, стъолыл 
ӕй ӕрӕвӕрдта ӕмӕ йӕ райхӕлдта. Разынди дзы авджыдзаг 
нозт , фыдызгъӕлы кӕрстытӕ, булкъ. Мӕ зӕрдӕ, дам, иу 
арахъхъ ӕрцагуырдта ӕмӕ мӕ демӕ баназын ӕрфӕндыд. 



Рӕстӕг ӕрвитӕн ныхӕстӕ. Къахӕн фарстытӕ ӕмӕ къухфысты 
кой дӕр скодта, куыд, дам, цӕуынц хабӕрттӕ? Сафонкайы 
зӕрдӕ фехсайдта: «Къалайы ссыды хабар сӕ хъустыл ма 
'рцӕуӕд? Хабарзонӕгмӕ арвы кӕронмӕ дӕр фӕцӕудзӕн, уый 
к у ы зыдтой, уӕд мын Къалайы кой дӕр ӕмӕ Бекайы кой дӕр 
цӕуылнӕ скодта Ацце?» Бухар к у ы здӕхти, уӕд ын афтӕ: 
«Ацце дӕм тынг зӕрдиагӕй ӕнхъӕлмӕ кӕсы. Ӕнхъӕл нал 
уыдтӕн, ахӕм бӕлвырд хабӕрттӕ, дам, мӕ хъуыдыты сӕхи 
сӕвдыстой. Къухфыстытӕй йын иу экземпляр ратт, йӕхӕдӕг 
дӕр ӕй фӕлдахдзӕн, ӕз дӕр-иу дзы акӕсдзынӕн». Ӕртӕ 
экземплярӕй йын иу радта. Д ы к к а г экземпляр уый фӕстӕ бон 
ахаста Къалайӕн. Къалайы фысымты хӕдзармӕ бацӕуӕнмӕ 
ӕввахс С а ф о н к а й ы цӕст ӕ р х ӕ ц ы д и у л ӕ п п у й ы л . 
Чъылдымздӕхтӕй йӕм лӕууыд, уӕлӕ ӕртыккаг уӕладзыджы 
гом рудзынгмӕ цыма касти. Къалайы фатеры нӕ баййӕфта. 
К ъ а л а й ы царды хабӕрттӕ С а ф о н к а й ӕ н ставд ныхӕстӕй 
радзырдта йӕ хо. Мидхӕсты рӕстӕг сырх партизантимӕ 
хъӕдты, хӕхты фӕци. Кировы-иу бахъуыди тӕссаг рӕттӕм 
цӕуын, К ъ а л а й ы н цалдӕр х а т т ы фӕци фӕндагамонӕг . 
Ӕмбӕхсгӕ дӕр-иу ӕй бакодта йӕ хӕстӕджытӕм. Къорд азы 
фӕстӕ Кировы курдиатмӕ гӕсгӕ Къала ацыди ахуыр кӕнынмӕ 
Ленинградмӕ. Ц ы скъоламӕ бацыд, уый Хъӕууонхӕдзарадон 
университет хуыдтой. Уымӕн йӕ дыууӕазыккон хайады сахуыр 
кодта. Кусынмӕ йӕ арвыстой Карелы бӕстӕмӕ, ӕмӕ уым 
цӕргӕйӕ баззади. Уынгмӕ рахызти Сафонка ӕмӕ та уыцы 
лӕппуйы йӕ цӕст ацӕхста — хӕдзарӕй иу-ссӕдз санчъехы 
ӕддӕдӕр рӕбынты фӕцӕйцыд. «Мӕ фӕдыл ӕй бафтыдӕуыд!» 
— ӕнӕгуырысхо хъуыды фегуырди йӕ сӕры, кӕмдӕр йӕ 
тугдадзин ныдздзӕхст ласта. Дыууӕ боны фӕстӕ Къалайы 
бабӕрӕг к о д т а . К ъ у х ф ы с т ы фӕрстӕ фӕлдӕхта К ъ а л а , 
кърандасӕй нысангонд бынӕттӕм фӕкасти, рӕнхъы бынты-иу 
амонӕн ӕнгуылдз абырыди. « Ӕ р г о м дзурын ӕй нӕ фӕнды 
ӕмӕ йыл зивӕг бахӕцыд, — х ъ у ы д ы кодта Сафонка . — 
Р е в о л ю ц и й ы а р х а й д ж ы т ӕ й бирӕты нӕмттӕ х ъ о д ы г о н д 
ӕрцыдысты, зна г гадгӕнджытӕ р а з ы н д ы с т ы ӕмӕ йӕ кӕд 
уыдонӕй искӕй азар басыгъта? Ирыстонмӕ дӕр, ӕвӕццӕгӕн, 
уымӕн нал ӕрыздӕхт цӕрынмӕ...» 

И у рӕстӕджы базмӕлыди Къала, мыхуыргонд сыфмӕ 
касти ӕмӕ дзырдта: «Уыцы рӕстӕгыл фыссынц,фыссынц.. . 
Кӕсын цӕ, уӕдӕ цӕм ӕгӕсгӕ дӕр — куыд фӕлӕууон. Диссаг 



куыннӕ у — иу хъӕлӕсӕй дзурынц. Кӕрӕдзийы ныхӕстӕ 
исынц. Нал цӕ фембарын фысдлсыты. Зноны лӕппу, ӕмӕ уӕды 
хабӕрттыл дзуры, цыма цӕ йӕхи цӕстӕй федта. Чернилӕ бирӕ, 
п ъ е р о нӕ и х с и й ы , к ъ у х нӕ ф ӕ л л а й ы . Ф ы с с ы н ц . 
Революциацаразын куыд ӕнцон уыди! Гуыппытӕ, гӕрӕхтӕ ӕмӕ 
— ура! Ц ы йын ӕмбӕрстам, цытӕ цӕуы Уӕрӕсейы. Мӕнӕ 
ныр лыстӕг хабары онг алцыдӕр ныффыстой ӕмӕ найзуст 
дзурынц. Х о х ы уынгӕг цъасаӕй быдырмӕ лидзын кӕй нӕ 
фӕндыди. Фыдӕбонгӕнӕдлсы хъынцъым чи бамбара, ахӕм 
паддзах цардӕн фӕткӕвӕрӕг уа, уый нӕ бӕллиц уыди. Адӕм 
банхъӕлцау сты, мӕнӕ-мӕнӕ ныл амӕндтӕ ныккӕлдзысты. 
Бӕргӕ, фӕлӕ амонд хӕдзӕй ласгӕйӕ нӕ цӕуы... Гуыгуызаты 
Ацце к у ы д зӕгъы, афтӕ. Дӕ фысты бӕрӕг дарынц, иннӕ 
ф ы с д ж ы т ы ныхӕстӕ кӕм фӕзмыс. Дӕхӕдӕг г у ы р д нӕма 
уыдтӕ, ницы федтай, дӕхи удӕй ницы бавзӕрстай ӕмӕ иннӕ 
фысджыты ныхӕстӕй пайда кӕныс. Бамбарӕн дӕ ис, афтӕ дӕ 
размӕ дӕр бирӕтӕ амӕлттӕ кодтой. Фӕлӕ Гуыгуызаты Ацце 
та? У ы й д ы н цы фӕдзырдта , у ы д о н сты дӕ сӕйрагдӕр 
дзуринӕгтӕ. Д ы йыл баууӕндыдтӕ, ӕцӕгӕн сӕ райстай. Ӕмӕ 
джиппӕй фыст дӕр ӕрцӕудзысты. А р т фӕсыгъди, фӕсыгъди 
ӕмӕ ӕрмынӕг ис. Буары хъӕдгӕмттӕ байгас сты, фӕлӕ уды 
рыст рох нӕу. Тырысахӕсджыты кой дын фӕкодта Ацце. Мӕн 
дӕр дзы ранымадта. Цал ын баисты, комы хъӕутыл чи ӕрзылди 
ӕд тырыса? Авд. Фынӕй адӕмӕн дзырдтой, революци кӕй 
ф ӕ у ӕ л а х и з . З ӕ г ъ ы : « Т ы р ы с а б а х у ы д т о й с а у д ж ы н ы 
дзаумӕттӕй». Ахӕм бӕлвырдзинӕдтӕ чи дзура, ууыл, ай-гъай 
дӕр, баууӕндӕн ис. Фӕлӕ ма йӕ бафӕрс: чи сӕ бахуыдта? 
Кӕцы хъӕуы куыста, кӕй дзаумӕттӕй бахуыдтой тырыса, уыцы 
сауджын? Т ы р ы с а х ӕ с д ж ы т ӕ н кӕцы х ъ ӕ у к к а г зӕронд ус 
фӕкалдта алывыдтӕ: «Сымах дӕр кӕд кадеттӕ стут, уӕд та? 
хӕйрӕг уыл баууӕндӕд». Н ы р , дам, бонрухсы уӕ цӕст цы 
фена, у ы д о н ахсӕв фӕдавдзыстут. Кӕддӕр, революцийы 
рӕстӕджы сӕ хъӕумӕ чи бафтыди, ӕмӕ гъа. Йӕ ӕвӕрд арахъхъ 
ын ссардтой тулдз боцкъайы кондӕй. К у ы йӕ ахӕссат, уӕд, 
дам, мӕхи амардзынӕн ӕмӕ-иу йӕ хурхысӕртӕм фӕлӕбурдта... 
Тырысахӕсджытӕй ма ӕз баззадтӕн, ардӕм нал сӕфтын ӕмӕ 
айрох дӕн кӕмӕйдӕрты. Н ы р ма Аццейы чи багӕды кӕндзӕн. 
Сӕ хъӕумӕ к у ы бацыдыстӕм, Ацце тырыса уӕд цы федта, 
ӕндӕр иу къахдзӕф немӕ нӕ ракодта. Тырысаимӕ хъӕутыл 
зылдыстӕм ссӕдзӕм азы. У ы й та йӕ афтӕ д з у р ы , цыма 



О р д ж о н и к и д з е й ы ардӕм к у ы нӕма ӕ р ӕ р в ы с т о й , уӕд 
зылдыстӕм тырысаимӕ хъӕутыл. Цӕвӕг марӕджы не 'мбӕрста. 
Къӕмисар Серго ӕрмӕстдӕр 18-ӕм азы ссыди ардӕм. Хуыдтой 
йӕ Чрезвичайни Югӕ Рӕссийӕ къӕмисар... Урс ахӕстӕттӕй 
ахстытӕ чи рауагъта, уыдонимӕ дӕр фӕци Ацце. Чи зоны. Фӕлӕ 
афтӕ кӕй зӕгъы, зындгонд революционеры суӕгъд кодтам... 
Ӕмӕ-гъа, уӕд ахӕм хабар нӕ райхъуыстаид? уӕвгӕ, уыцы 
змӕст рӕстӕджы цынӕ диссӕгтӕ ӕрцыди? Мӕ хӕстӕджы 
суӕгъд кӕнон, зӕгъгӕ-иу ахӕстонмӕ дӕр бабырстой...» 

«Гонорар акусынмондаг уацтӕ фыссӕгӕй цӕмӕй хуыздӕр 
дӕн?» — йӕхи ӕфхӕрдта Сафонка. И у журналисты ныхӕстӕ 
ӕрымысыд: «Дӕхимӕ диссаг , у ы р н и н а г цы нӕ фӕкӕса, 
уыдӕттӕ фыссинаг не сты». Аццейы мысинӕгтӕ, йӕхи загъдау, 
хъуӕгтӕ ӕмӕ хъаджджынтӕ уыдысты, уӕддӕр сыл ныццин 
ис. Басаст ыл: йӕ диссертаци хъахъхъӕныны афонтӕ цалынмӕ 
нӕма ралӕууыдысты, уӕдмӕ йын мыхуыры иу-цалдӕр дзӕбӕх 
куысты к у ы фӕзынид, уымӕ тынг тырныдта, ӕмӕ йын Аццейы 
кой к у ы ракодтой, ӕвӕджиауы сгуыхт лӕг рохуаты аззади, 
зӕгъгӕ, уӕд ын цыма зынаргъ лӕвар рачынди. 

Къалайӕ к у ы рацыди, уӕд джихауӕй аззади: « Ц ы гӕнгӕ 
мын у?» Бӕлвырд хъуыдымӕ нӕма ӕрцыд, афтӕ та йӕм 
фӕзынди Бухар. Ц ы экземпляр мын радтай, уый, дам, нӕ 
хӕдзармӕ нӕ бахӕццӕ. Сӕ хӕстӕг цардбарӕг лӕг ӕрбамард 
ӕмӕ ӕваст зианмӕ фӕраст ис — хабар у ы н д ж ы фехъуыста. 
Къухфыст кӕмӕдӕр авӕрдта. Марды цурӕй к у ы раздӕхти, 
уӕд... къухфыст цыдӕр ӕрбаци. У ы ц ы ныхӕстӕ кӕнгӕйӕ Бухар 
фелвӕста, стъолыл цы экземпляр уыди, уый. Ацце, дам, ӕм 
тынг ӕнхъӕлмӕ кӕсы. 

Къаламӕ бацӕугӕйӕ йӕ зӕрдӕ кӕуыл фӕкъӕпп кодта, 
уыцы лӕппуйыл ныр та у ы н д ж ы ӕрхӕцыд йӕ цӕст. Ӕ р т ы к к а г 
экземпляр Серийы быгъдуан бакодта, уӕд ма йӕм Бухар ног 
курдиатмӕ фӕзынди: «Рацу дӕ къухфыстимӕ ӕмӕ, Аццеимӕ 
къухфыстмӕ цы бафтыдтам, уыдон дӕхионмӕ бахӕсдзынӕ». 
Сафонка йӕхицӕй ныддомдта «Ды дӕр ӕй асай, ӕрмӕст дӕ 
маст ма равдис. Дӕ экземпляр фесӕфт, ахауд, басыгъд». 
Сафонка загъта: «Райсом ӕнӕвдӕлон дӕн». Бухар: «Ацце афтӕ: 
ӕнӕ ракӕнгӕ йӕ ма фӕу» . Мӕстӕй с с ы г ъ д и С а ф о н к а : 
«Хилӕгыл дӕр мӕ нӕ нымайы. Иучысыл мӕ мӕхи бар цӕуылнӕ 
бауадзы?!» Йӕ маст срӕмыгъта: «Ныууадзӕм ӕй бынтондӕр. 
Т ы х митӕ... Ӕддӕгуӕлӕ нӕ хӕцы!. .» « Ч и сӕ сардыдта? 



Ӕндӕрӕбон дӕр ма цъӕх арт уагътай, акусон ма йыл, зӕгъгӕ. 
Ма сӕм хъус. Ацце дын к у ы загъта: кӕмӕндӕрты адджын нӕ 
фӕдӕн ӕмӕ ма-иу сӕ мӕ разы ӕрлӕууын кӕн». 

Зӕй йыл рауагъта Бухар. 
Райсомӕй Сафонка куыстмӕ цыдӕй рацыди фатерӕй. 

Кӕртӕй уынгмӕ рахызти ӕмӕ, мӕнӕ галиуырдӕм фӕзила, 
афтӕ р а х и з ы р д ы г ӕ й т р о т у а р ы л ц ӕ с т ы к ӕ р о н ӕ й ауыдта 
уыйырддӕм сындӕг къахдзӕфтӕй ӕрбацӕйцӕуӕджы. «Мӕнмӕ 
ӕнхъӕлмӕ кӕсы! — фегуырди йӕм ӕнӕгуырысхо хъуыды. — 
Мӕ фӕдыл кӕй бафтыдтой, уыдонӕй у » . Цӕхгӕрмӕ у ы н д ж ы 
проспектырдӕм атындзыдта, фӕстӕмӕ нал фӕкаст, фӕлӕ йӕ 
фӕсонтӕй ӕнкъардта, йӕ фӕдылдзу ӕй кӕй ӕрбаййафы. 
Тигъмӕ бахӕццӕ, афтӕ та дӕргъмӕ у ы н д ж ы сцӕйцӕуӕгимӕ 
фесты хӕрхӕмбӕлд. У ы й йын салам радта, ома иуварсӕй кӕсӕг 
фенхъӕла: зонгӕтӕ сты. Йӕ галиувӕрсты йе 'мдзу акодта. 
Уӕдмӕ сӕ фӕсте цӕуӕг дӕр ӕрбаййӕфта ӕмӕ сын загъта: 
«Уӕ райсом хорз!» «Дӕ фыдыфсымӕры дӕ фенын фӕнды? — 
бафарста галиуфӕрсты цӕуӕг. — Ныртӕккӕ йӕ фендзынӕ». 

Йӕ фыдыфсымӕр ссӕдз азмӕ ӕввахс Америкӕйы фӕци. 
Уым компартийы уӕнг сси, сӕ организаци бахуызӕнӕн, бастыр. 
Ирыстонмӕ сӕ писмотӕ цыдысты. Газет «Рӕстдзинады»-иу 
фӕзындысты сӕ уацтӕ. Сафонкайы фыд сӕ-иу хъӕрӕй касти. 
Иуахӕмы ирон америкдзаутӕ ӕхца бамбырд кодтой ӕмӕ сӕ 
зӕрды уыди кӕцыдӕр хъӕуӕн машинӕ балхӕнын. 

Йӕ фыдыфсымӕр йӕ сӕрӕн нал уыди, ӕмӕ Сафонка 
афтӕ фенхъӕлдта: рынчындонмӕ бахауди. Ӕмӕ исты ахӕм 
хабар, уӕд ӕм хиуӕттӕй ничи ӕрбауӕндид? 

Фӕсвӕд уынгты йӕ акодтой йӕ фӕйнӕфарс цӕуджытӕ 
ӕмӕ йӕ У Ы Ц Ы Х Ӕ Д З А Р Ы фӕмидӕг л а с т о й . Ӕ м ӕ йӕ 
райдыдтой фӕрсынтӕ, къахынтӕ: хуыздлсын нывтӕй фӕлыст 
чингуытӕ йын цал ӕрбаласта йӕ фыдыфсымӕр Америкӕйӕ? 
Аспиратурӕмӕ цӕуыны размӕ йӕ англисагау дзурыныл цас 
рӕстӕгмӕ фӕцалх кодта? Америкдзаутӕй сӕм арӕхдӕр чи 
цыди? Иуахӕмы слестгӕнӕгӕн загъта: «Мӕ фыдыфсымӕр 
к о м п а р т и й ы уӕнг сси А м е р и к ӕ й ы , ӕмӕ у ы м дӕр цард 
социалистон уагыл арӕзт цӕмӕй ӕрцӕуа, ууыл тох кодта, 
ардӕм ӕрбаздӕхти ног цард аразынмӕ, нӕ хъӕусовет ма ныр 
дӕр йӕ м ы х у ы р г ӕ н ӕ н м а ш и н к ӕ й ӕ п а й д а к ӕ н ы . М ӕ 
фыдыфсымӕры азымы цӕмӕй бадарат, ахӕмӕй уӕм ницы ис. 
Кӕд ӕндӕр аххоссаджы тыххӕй ӕрбахаудтӕн ардӕм, уӕд мӕ 



уымӕй фӕрсут». Бухары койтӕ сын кодтафӕсномыгӕй, ома 
чидӕр мӕ йӕ маст исы ӕмӕ ма йӕ мӕ цуры ӕрлӕууын кӕнут, 
Сафонка ахӕстӕй кӕй суӕгъд, Бухар у ы й ӕнӕ зонгӕ нӕ 
уыдзӕн ӕмӕ йын къепкӕджыны йӕ фӕдыл бафтыдта. Иӕ маст 
дзы цы домдта, уый бакӕныны зонд фӕзынди Сафонкамӕ: 
к ъ е п к ӕ д ж ы н ы ӕввахс ӕрбауадздзӕн, йӕ хъару цы амона, 
уымӕй йын лӕдзӕг йӕ сӕрыл ӕруадздзӕн. Уӕддӕр сӕфт ӕмӕ 
сӕфт. 

Me 'мгӕрӕтты дӕр ма цу, зӕгъгӕ, къепкӕджынӕнцал 
хатты бамбарын кодта, — ӕрдумӕ дӕр ӕй не 'рдардта. Н ы р та 
ма йӕм кӕс, фосы сӕфтӕджытӕй надвӕдтыл ын цал ӕмӕ 
цалырдӕм азилӕн ис, уый йӕм уӕддӕр комкоммӕ слӕсы. 

К ъ е п к ӕ д ж ы н ӕй ӕ н х ъ ы р д ц ӕ с г о м ӕ й х ъ у а м ӕ ма 
'рбаййӕфтаид, йӕ артӕнтыл хӕцгӕ. Кӕд ардыд къуырма куыдз 
нӕу, уӕд хъуамӕ бафиппайа, Сафонка рахиз къухӕй лӕдзӕгыл 
цӕвӕнгарзы хӕст кӕй ӕркодта. 

Лӕппу ӕрлӕууыди дӕрддзӕфгомау, къепкӕ йӕ ныхыл 
— ныллӕг конд. 

— Дӕумӕ мӕ рарвыста... — бустӕгӕнӕджы хъӕлӕсӕй 
райдыдта лӕппу ӕмӕ ферхӕуыд. — Ахамбег мӕ рарвыста. 
Ӕнӕмӕнг, дам, ӕй ссар. — Цӕуылдӕр та фӕтыхсти. — Ӕртӕ 
чъирийы, дам, акувӕм. — Азылди къепкӕджын, уырдыдлсы 
цӕуыныл фӕци, йе уӕз-иу ӕй тӕссармӕ к у ы фӕцӕйхаста, уӕд-
иу зӕхмӕ йӕхи ӕрӕппарӕгау кодта ӕмӕ — црнгӕй быцӕу. 

Сафонка ахъуыды кодта: «Нагъ, ацы лӕппу уыдонӕй нӕу. 
А х а м б е д ж ы х ӕ д з а р м ӕ х ъ у а м ӕ а х ӕ м ма б а и р в ӕ з а » . 
Хӕхбӕстӕм, ӕвӕццӕгӕн, фыццаг хатт ӕрбафтыд, ӕвӕццӕгӕн, 
йӕхи дзӕбӕх кӕнынмӕ. Бастади ӕмӕ йе 'нарӕхст бамбӕхсын 
йӕ бон кӕй нӕу, уымӕй дӕр тыхсы... 

Уӕдмӕ лӕппу фӕлӕууыди ӕмӕ йӕм сдзырдта: 
— Ахамбег фӕдзӕхста, ныртӕккӕ, дам, рацӕуӕд. 

Макӕуал уынон, йӕ цӕст мыл мачиуал ӕрӕвӕра, зӕгъгӕ, 
ардӕм хохы цъасмӕ ратырныдта Сафонка. А дунейы ничиуал 
хъуыди, хуымӕтӕджы койӕ дӕр ын йӕ зӕрдыл хъуамӕ мачи 
макӕй ӕрлӕууын кӕна. Иӕ зӕрдӕ дардта, ацы фӕсвӕды йӕм 
йӕ хъуыдыты дӕр йӕхи кӕй ничиуал бавдисдзӕни. А ц ы дунейыл 
кӕд мӕрдырохы мигъ ныббадид. А х ӕ м хъуыдытӕ нывӕзта 
Сафонка, уӕвгӕ та йӕ зыдта, уӕвӕн цӕмӕн нӕй, уымӕ кӕй 
бӕллы. 



Цардӕй кӕй лидзы, иунӕг уыцы хъуыдыйы ӕвджид к у ы 
баззайы, уӕд йӕ удӕй нал вӕййы, уӕддӕр къуырцдзӕвӕны 
уынгӕгмӕ фӕлидзы. Лыгъди ӕмӕ, йӕ хъуыды дӕр кӕдӕм нӕма 
фӕхӕццӕ, ахӕм фӕсвӕдмӕ хъуамӕ фӕхӕццӕ уыдаид. Гъе, 
уыцы хъуыдыты ахӕсты к у ы фӕци, уӕд ӕм йӕ зӕрдӕ сдзырдта, 
цыдӕр р у х с г у ы р ӕ н , ц и н а г а й ӕ н кӕй б а с г у ы х д з ӕ н . А ц ы 
зӕрдахаст ӕй ӕрцардта ӕмӕ дын ӕм к у ы фӕзынид адджын 
бӕллиц, ацы зӕрдахаст ма йын иу ӕгӕрон уысмы бӕрц куыд 
ахӕсса. Басасти йыл: Ахамбег йӕ зӕрдыл ӕрбалӕууы, ныхасмӕ 
йӕ фена, у ы й дӕр ӕй ӕрфӕнды. Мӕнӕ йӕ ныр Ахамбег 
йӕхӕдӕг бацагуырдта. 

Хъӕуыастӕу уындясы йӕ фысымты хӕдзары ӕркомкоммӕ 
ӕрхӕццӕ Сафонка, скасти уӕлӕмӕ. Кӕрты суыдта йӕ мад 
Д о к к а ӕмӕ М а с у р к ӕ й ы . Уӕлӕ йӕм ӕнхъӕлмӕ кӕсынц. 
Ныртӕккӕ йӕм цыма ардӕм дӕр ӕруайдзысты, Ахамбег дӕм 
кӕдӕй ӕнхъӕлмӕ кӕсы, зӕгъгӕ. 

Мӕнӕ йӕм чысыл раздӕр цы зӕрдахаст уыди, уый йын 
цыдӕр ӕрбаци. Нагъ, ацы сахат ӕй нӕма фӕндыди Ахамбедясы 
уынын дӕр. Ӕндӕр хатт ӕй ӕнӕмӕнг фендзӕн, фӕныхӕстӕ 
кӕндзысты, фӕлӕ ныртӕккӕ, абон нагъ. Сылгоймӕгтӕ мыл 
ма фемварс уой, зӕгъгӕ, астӕу уынгӕй хӕдзармӕ ӕртӕ хатты 
дзуццӕдясы ӕрбадти, ома мӕнӕ та мӕ сӕлхъывдтытӕ кодта 
мӕ ахсӕн. 

Ӕ н д з ӕ л м т т ӕ й к о н д д у а р ӕ й кӕртмӕ к у ы б а х ы з т и 
Сафонка, уӕд сылгоймӕгтӕ йӕ размӕ рауадысты. Хӕдзары 
дӕлбазыры аууоны ӕвӕрд хъӕдын сынтӕгыл ын нымӕт ӕмӕ 
бӕмбӕдясдясын ӕрытыдтой, авджыдзаг ын суар рахастой, йӕ 
хъуыры — нартхоры хъуздясы къӕдзил тъыст. Уӕларты доны 
йӕ схъӕрмуст кодтаиккой йе ссӕуынмӕ. А л ю м и н к р у ж к ӕ й ы 
йын дзы рауагъта йӕ мад, загъта: 
— Аназ ма дзы. Ӕвдыдзы хос у, уый зоныс ӕмӕ йӕ 
адджынӕн нуазын хъӕуы. 

— Гъо, гъо, Сафонка, — Масуркайы хъӕлӕс дӕр — 
рӕвдауӕн фӕлмӕн. — Кӕцӕйты нӕм нӕ цӕуыйц. Ласгӕ-иу 
сӕ ӕрбакодтой , сӕ хӕдзӕрттӕм здӕхтысты, уӕд-иу к у ы 
скафыдысты. Фӕахъаз мын уыдзӕн, зӕгъгӕ, суарыл ӕууӕндын 
хъӕуы. 

— Дӕхи ӕруадз ӕмӕ аулӕф, — загъта мад. 
— Сӕ уазӕг лӕппу нал, фӕлӕ нӕм Ахамбеджы бинойнаг 
К ы з г и ӕрдӕбон ӕруади. Демӕ-иу ӕй рахон, зӕгъгӕ, нӕ 
бафӕдзӕхстой уазӕг лӕппуйӕн? Ӕнӕрхъуыды ныхас, дам, 



нын уыди. Уӕздан адӕймаджы хорзы миниуӕг. Бон афӕдзы 
дӕргъӕн у ӕмӕ, ома ма стагъд уай. Дзӕбӕх аулӕф, арӕдзӕ-
мӕдзӕ кӕн ӕмӕ сӕм иурӕстӕджы дӕхи сисдзынӕ. 

— Н ы н х ъ ы р д т ӕ вӕййын, ныггӕлиртӕ, — сынтӕгыл 
бадгӕйӕ йӕ риссаг-судзагш бынат тымбылкъухӕй ӕлхъывта 
Сафонка, иннӕ къухы рӕмбыныкъӕдз йӕ уӕрагыл, афтӕмӕй 
ӕргуыбыр. — Мӕхимӕ сӕ ӕркӕсын кӕнон? Рынчыны лӕггӕдтӕ 
сӕ домдзынӕн? 

— Дӕ ныфс ма-иу ӕгасӕй ма асӕтт, ныззӕлдаг фӕлмӕн 
мады хъӕлӕс, — иучысыл дӕ зӕрдӕ истӕуыл фӕлӕууа. 
Уӕлӕмӕ йӕ не сдзырдтай, фӕлӕ ибон Ахамбегӕй дӕ зӕрдӕ 
барухс, иучысыл абаддзынӕ. 

— Мӕнӕй цӕй хуынды лӕг ис? Фынг цыдӕртӕ домы. 
— Нагъ, Ахамбег уыдонӕй нӕу, — ныхас та айста Масуркӕ. 

— Уазӕг бахӕра, баназа, ӕрмӕст уый тыххӕй фынг не 'вӕрынц 
уыцы хӕдзары. Гъе, фыццаг хатт бакъахдзӕф кӕндзынӕ сӕ 
къӕӕсӕрӕй, ӕмӕ фыдӕлтӕй цы баззад, уый сыгъдӕгцӕсгомӕй 
аразынц. Баууӕнд мыл, Сафонка, ды йӕ удӕн хӕстӕг адӕймаг 
кӕй дӕ, уый зӕрдӕйӕ хаты Ахамбег. Ӕфхӕрдтытӕ баййӕфта 
ӕмӕ йӕм искӕй рис хъары. Масуркӕ аджих, йӕ ӕрмттӕ йӕ 
рустыл авӕрдта. — Оу-уа, уый уын куыннӕ дзурын. Ӕфхӕрд 
комкоммӕ мӕн аххосӕй баййӕфта... 

— Уанцон нӕу?! — ныййирдцӕст ис Докка . 
— Гъо, гъо! Колхозтӕ нӕм арӕзт фесты, ӕви сӕ аразын 

к у ы райдыдтой, уӕды хабӕрттӕ... Ахамбег ам тынг нымад лӕг 
уыди. Уӕд сын ницы ӕмбӕрстон ӕмӕ нал хъуыды кӕнын, цы 
бӕрнон бынӕтты йӕ ӕвӕрдтой... Гъе, мӕн тыххӕй йӕм ӕфхӕрд 
к у ы ӕрхауд, уыцы рӕстӕг колхозы сӕрдар уыди. Ӕ з — мӕ 
тӕккӕ ног чындзӕй. ӕхскыл ӕвӕргӕ къӕлӕтӕй дыууӕ дзаг 
ведрайы дон сцӕйхастон. Ахамбег дуканийы рӕзты ӕрцӕйцыди 
ӕнӕвдӕлон тагъд. Мӕсыгмӕ фӕзилӕнӕй с х ы з т ӕ н ӕмӕ 
А х а м б е д ж ы суыдтон. Иу-ӕртӕ хӕдзары уӕлдӕр уыди. Йӕ 
фӕндаг ын куыд алыг кодтаин. Ӕрлӕууыдтӕн. У ы й мӕм аивӕй 
йӕ къух тилы, ома, дӕ фӕндагыл цу. Иӕхӕдӕг цыма кӕмӕдӕр 
фӕзилинаг у. Мӕ сӕр батылдтон: нагъ, нӕ ахиздзынӕн. Цас 
фӕлӕууыдаин, нӕ зонын. У ы й згъорӕгау ӕркодта мӕ рӕзты. 
Фӕлӕ ӕгас И р ы с т о н ы л а й х ъ у ы с т и : п а р т и й ы уӕнг , н о г 
цардаразӕг, колхозы сӕрдар зӕронд ӕгъдӕуттыл ныббызычъи, 
цымамӕ ӕд бедратӕ уындлсы къӕйыл боны ӕмбис фӕдардта. 
Газеты йӕ ныффыстой. Хъӕуы кӕсӕндоны кой дӕр дзы рауади. 
Хъуамӕ, дам, ӕм партчыры секретарь ӕмӕ йӕ хӕдивӕг ӕппӕты 



разӕй цӕуой, у ы д о н та, дам, иннӕтӕн дӕр — цӕлхдур. 
Кӕсӕндоны цур ӕнцой бон хъулӕй ӕмӕ хъӕлӕй хъазынц, чи 
рамбулы, уыдон иннӕтӕм хъӕр кӕнынц: « Ӕ р и мын мӕ бадт!» 
Бон-изӕрмӕ кӕрӕдзи ӕккойӕ рахӕс-бахӕс кӕнынц. Партийӕ 
йӕ аппӕрстой, йӕ куыстӕй фӕхауд. У ы й фӕстӕ быдыры 
хъӕутӕй иуы ахуыргӕнӕгӕй бакуыста. Ӕнӕуи у р о к т ы дӕр 
сын амыдта, зырнӕйзилӕдясы дӕсныйадыл дӕр сӕ ахуыр кодта. 
Уартӕ кӕд уыди ӕмӕ та сӕ ӕрымысы. Йе скъоладзаутӕн зӕрдӕ 
бавӕрдта: хорз к у ы ахуыр кӕнат, уӕд уӕ уалдзӕджы горӕтмӕ 
аласдзынӕн, трамвайы сбаддзыстут. Сабитӕ бавдӕлдысты ӕмӕ 
к ъ ӕ л и н д а р ы с ы ф т ӕ а р ӕ х ӕ н ф е с к ъ у ы д т о й , и у а х ӕ м ы 
къӕлиндармӕ амонынц, мӕнӕ, дам, зымӕг фӕци. Н ы р уындясы 
та мит фадхъултӕм. Сынтӕджытӕ, авдӕнтӕ, хӕдзары ӕндӕр 
дзаумӕттӕ аразын райдыдтой скъоладзаутӕ, уӕй сӕ кодтой. 
Ахамбег стъолы лагъз сӕхгӕдта дӕгъӕлӕй, ӕхца ныппарыны 
бӕрц дзы зыхъхъыр ныууагъта. Сӕ дӕсныйадыл дӕр сын фӕцин 
кӕны, фӕлӕ, дам, сӕ т у д ж ы цы фидар ӕгъдау уыди. Стъолы 
лагъз-иу сӕхӕдӕг бакодтой, ӕхцатӕ-иу ӕм схастой ӕмӕ дзы 
иу капекк н и к у ы фесӕфти... 

С ы л г о й м ӕ г т ӕ м фӕстӕмӕ с д з у р ы н нал сфӕрӕзта 
Сафонка. Араст уыдзӕн, афтӕ дын ӕм Ацце йӕ хъуыдыты 
йӕхи к у ы равдисид. У ы й тыххӕй дӕр ӕй фӕндыди Ахамбегимӕ 
фембӕлын. Аццейы тыххӕй йын Ахамбег уӕд цы радзырдтаид, 
уыдон ныр хъуамӕ базона. Иӕ ном ын нӕ зӕгъдзӕни, фӕлӕ 
йын йӕ кой исты хуызы хъуамӕ расайа. 

Хъӕуы ма уыди нӕлгоймаг змӕлдясытӕ, фӕлӕ дзы никӕй 
бацагуырдта Ахамбег. Нӕ уазӕг лӕппу Серӕуыз та, загъта, 
ӕвзаг бӕргӕ хорз зоны, фӕлӕ ирон ӕгъдӕуттӕн ницы ӕмбары 
ӕмӕ ӕфсӕрмӕй б а р у а й ы , ӕмӕ, дам , ӕй нӕ б а т ы х с ы н 
кодтон.Са-фонка фиппайдта: фысымӕн йӕ алы дзырд, йӕ алы 
фезмӕлд дӕр — барст ӕмӕ хъуыдыгонд, ома ма мӕ батыхс. 
Иӕ хъуырдлсын морӕ хӕдонӕн — ӕвӕргӕ дзыппытӕ, йӕ аив 
гуырыконд ын равдыста. Йӕ нуарвидар хӕрздаст цӕсгом — 
йӕ сабыр зӕрдахасты ӕууӕлтӕ ӕвдисӕг. Минасы уындӕй чи 
скувынмондаг вӕййы, кувгӕ-кувын йӕхи хъӕлӕсмӕ хъусынӕй 
чи нал фефсӕды, уыдонӕй нӕ разынди Ахамбег. 

Куывта Ахамбег ӕмӕ йӕ хъӕлӕсы азӕлд нагъ, — йӕ 
зӕгъинӕгтӕ ӕрыхъусын кодтой сӕхимӕ Сафонкайы. Зӕронды 
зӕрдӕйы нымбырд-ныццӕнд сты уӕззау хъынцъымтӕ, уӕлион 
царды хӕрам ӕмӕ галиу мийӕ цы фӕчынди ӕмӕ ма ныр дӕр 



цытӕ ӕрцӕудзӕн... Ц ы ӕбуалгъ ӕмӕ цы бирӕ сты лӕджы 
удхӕрджытӕ! Рӕстаг ныхас зӕгъыны сӕр куыд арӕх бахъӕуы, 
фӕлӕ адӕймаг к у ы д ц ы б ы р к ъ у х у, ныхас к у ы д никӕдӕм 
хъуысы... 

Сафонка бамбӕрста: Ахамбег ӕртӕ чъирийы к у ы фӕкувы, 
уӕд ы н фӕвӕййы йӕ судзаг зӕгъинӕгтӕ скалыны фадат. 
Хӕрӕмттӕ кӕмӕн фӕкодтой, уыдонӕй кӕй никуы базондзӕн, 
уыцы ӕназым удты Стыр Иунӕг Хуыцауыл ныффӕдзӕхсы. 
Фӕкуры: рӕхджы ахӕм рӕстӕджытӕ куыд скӕна, Хуыцауы 
фӕрнӕйдзаг закъонтӕм гӕсгӕ цӕргӕ куыд рауайа кусӕгӕн 
дӕр ӕмӕ бӕрзонд къӕлӕтджсыныл бадӕгӕн дӕр. 

Й ӕ зӕрдӕйы рухсдӕр ӕмӕ сыгъдӕгдӕр ӕвӕрӕнты 
агуырдта, Хуыцаумӕ чи фехъуыса, ахӕм ныхӕстӕ. Фӕлӕ сӕ-
иу нӕ банымадта Дунескӕнӕгӕн зӕгъыны аккагыл ӕмӕ-иу 
фӕкъуызыди, дзырд-иу дзырдӕй аивта. 

Ӕрмӕст иунӕг хатт скасти Ахамбег раг-рагон-незаманон 
бӕрзонд арвмӕ: 

— Дунесфӕлдисӕг Хуыцау, ахӕм арфӕ ракӕн, дӕ фарнӕй 
нӕ афтӕ фӕхайджын кӕн ӕмӕ де сфӕлдыст адӕймаг нӕ дарӕг 
зӕххыл фидауцӕн куыд цӕра! — нуазӕн радта Сафонкамӕ. — 
Нуазгӕ нагъ, дӕ был дзы ахуылыдз кӕн. Чъирийӕ дӕр саход. 

К у ы сбадтысты, уӕд та фысым загъта: 
— Сафонка, ардӕм суар нуазджытӕй фылдӕр ничи фӕцыди. 
Ахӕмтӕ дзы разыны, суарӕй ӕвдадзы хосӕн цас баназы, 
фондз ахӕмы та карз нозт ацӕуы йӕ хъуыры. Вӕййы дзы дӕ 
уавӕрӕн дзӕбӕхгӕнинӕгтӕ дӕр, ӕппын кӕмӕн ницуал 
фӕтайы. Ницӕмӕй дӕм бахатдзынӕн. Дӕ разы карчы фыд 
хӕрзфых у ӕмӕ дын дзы иу-къорд комдзаджы кӕд батаид. 
Ӕ з дӕр фӕхиуылхӕст дӕн нозтыл, алы комдзаг мын 
фарсылхӕцрн нал рауайы... 

Ӕртӕ сидты рауагъта хистӕр, нозтӕй-иу ацахуыста ӕмӕ 
та-иу исты ӕмбисонд ӕрхаста. Уалынмӕ адзырдта: 
— Ӕфсинтӕ, цыдӕр хӕлар хӕринаг ма нӕ зӕрдӕ 
ӕрцагуырдта. 

Ахамбеджы бинойнаг къуырф тӕбӕгъы рахаста тӕнӕгфых 
кас. 

— С ы с д ж ы й ы касагӕй фых у, — загъта Ахамбег . — 
Иурӕстӕджы мӕ хо Мартайӕн дӕр ницуал тади ӕмӕ нын ацы 
касаг Дзӕуджыхъӕуӕй ӕрбахаста иу нӕ хӕстӕг. Йӕ фарсыл-
иу бахӕцыд. Фен ма йӕ, ӕвзаг базоны, адӕймагӕн цы фӕхӕлар 
уыдзӕн... 



Хъусӕй абадтысты, ӕмӕ Ахамбег загъта: 
— Бирӕ, бирӕ диссӕгтӕ. Адӕймаг сыл сахуыр вӕййы, 

цыма афтӕ ӕмбӕлы. — Цъусдуг фӕхъус, къухӕй фындлсы 
кӕрон цӕвӕнау ӕркодта, йӕ цӕстытӕ мӕстӕрттывд фӕластой. 
— Н а г ъ , цӕимӕдӕрты не сразы уыдзынӕ. Цыдӕртӕ нӕ 
нынныхъхъуырдзынӕ. Ӕ р ӕ д ж ы газеты диссӕгтӕ бакастӕн. 
Кастӕн сӕ ӕмӕ мӕ нӕ уырныдта. Ногӕй та йӕ ракастӕн. 
Йафтӕ фест, дӕ газетимӕ И р ы дзыхъхъы фӕзил ӕмӕ уыцы 
диссӕгтӕ д з ӕ н г ӕ р д ж ы т ӕ й фӕцӕгъд. Алӕ-ма , мӕ газет 
рахӕссон. — мидӕмӕ хӕдзармӕ фӕцыди, цасдӕр афӕстиат, 
рауади ӕмӕ сылгоймӕгты афарста: — Ӕмбисӕндтӕ уын цы 
газетӕй кастӕн... К у ы нӕ йӕ уынын. Рацагурут ма йӕ. — Ӕмӕ 
фӕстӕмӕ йӕ бынатмӕ ӕрбацыди. 

Нӕй, нӕ разынди Ахамбеджы газет. 
— Афтӕ йӕ, зӕгъын, цӕстӕй дӕр уынӕм, — загъта 

фысым, — ӕндӕр уыцы диссӕгтӕ рох кӕнынц. А м нӕм уӕртӕ 
сыхаг хъӕуы царди иу ахӕм... Кад фӕлгъауӕг...былысчъил худт 
бакодта. — Кӕс-ма, маст адӕймаджы куыд акъуырма кӕны. 
Кӕй кой ракӕнинаг дӕн, уый тыххӕй ницыма загътон, афтӕмӕй 
пихлӕйттӕ калынмӕ фӕдӕн. Цӕвиттон, кӕрӕдзи сабийы кары 
базыдтам. О, газеты цы бакастӕн, уыдоны тыххӕй уал. И у 
ӕмӕ ссӕдзӕм азы ӕртхъирӕны мӕй Сырх Ӕфсады иу хай 
х ъ у а м ӕ а ц ы к о м ы м и д ӕ м ӕ б а ц ы д а и д ӕмӕ ӕ ф ц ӕ г ы л 
Гуырдзыстонмӕ ныххызтаид. Революци Уӕрӕсейы фӕуӕлахиз, 
бӕлсшвикты власт ам дӕр ӕрфидар. Уым, Гуырдзыйы та, хицау 
мӕнсӕвиктӕ уыдысты, ӕмӕ сӕм сырхытӕ ныр сӕттынмӕ 
ц ы д ы с т ы . К ӕ й к о й р а к ӕ н и н а г дӕн, у ы м ӕ н йӕ м ы г г а г 
Гуыгуызатӕй, йӕ ном — Ацце. Гуырдзымӕ бырсӕг ӕфсӕдтӕ 
М ӕ л д з ы д ж ы т ы зӕйуатмӕ ӕрбахӕццӕ сты, дӕлӕ хъӕумӕ 
ӕввахс фӕндаг тигъыл кӕм ӕрбазылы. У ы ц ы райсом Ацце 
хъӕды уыди. А ц ы фӕзилӕны уый размӕ саха ӕрцыди — мит, 
сыджсыт ӕмӕ дзӕххор ӕрлӕсӕн кодтой , фӕндаг сӕхгӕдта. 
Ф и с т ӕ г ӕ й б а ц ӕ у ы н ы л а р х а й д т о й ӕ ф с ӕ д д о н т ӕ , 
фӕфӕлдӕхтысты-иу ӕмӕ та-иу былӕй ахаудтой. А ц ы Ацце 
сӕ уынӕрмӕ фӕфӕдис. Уавӕр бамбӕрста, цалдӕр сӕрӕн 
лӕппуйы ссардта, белтӕ ӕмӕ сӕм къахӕнтӕ. Ӕрӕхсӕстой 
фӕзилӕн ти гъ , ӕмӕ ацӕуӕн фӕуӕрӕхдӕр. Сӕ фӕндаг 
адардтой ӕфсӕддонтӕ. Н ы р Киров дӕр семӕ. Ӕхсӕв ӕй Ацце 
с ӕ х и м ӕ б а х у ы д т а . З а л т ы м и т н ы у у а р ы д , ӕфцӕгмӕ 
куыдхӕстӕгдӕр — фылдӕр. Ӕфцӕгыл — ӕфцӕггӕсты хӕдзар. 



У ы р д ӕ м а р в ы с т о й с г а р д ж ы т ы , у ы д о н ӕ н к ъ а х д з о н ы г ъ т ӕ 
ссардтой. Ӕфсӕддӕонты дарддӕр ацӕуын хъуыди, фӕлӕ 
куыд? Утӕппӕт миты фыййӕгтӕй фӕндаг куыд айгӕрстаиккой? 
Ӕмӕ сын ӕрхъуыды кодтой — ссардтой нымӕттӕ, кӕттаг 
ӕмбӕрзӕнтӕ. Ӕфсӕддонтӕн ӕххуысгӕнджытимӕ та Ацце 
дӕр. Кӕттӕгтӕ, нымӕттӕ айтау, бӕх сыл бацӕуы, фӕсте чи 
суӕгъд вӕййы, уыцы нымӕт кӕнӕ кӕттаг размӕ адав ӕмӕ та 
йӕ а й т а у , бӕх д а р д д ӕ р ц ӕ у ы . Б ӕ х т ы у ӕ з ӕ й - и у м и т 
ӕрӕфсӕрста, сӕ фӕстӕ цыдысты ӕфсӕддонтӕ... 

С а ф о н к а й ы зӕрдыл ӕрлӕууыди, йӕ к у ы с т д ж и п п ы 
уагъдӕй к у ы кӕса, уӕд цы ӕнахуыр адджын цин бавзардзӕн... 
Ахамбег ын мӕнӕ ныртӕккӕ цы хабӕрттӕ радзырдта, уыдон 
йӕ къухфыстмӕ бацыдысты ӕмӕ йӕ фӕндыди базонын: кӕд 
сӕ ӕрымысӕггаг хабӕрттыл нымайы, уӕд сӕ лӕмбынӕг цӕмӕн 
фӕдзырдта? 

Ныкъкъӕрцхъус Сафонка, йӕ цӕсгом тугхъулӕттӕ кӕй 
адардта, уый йӕхӕдӕг хатыдта. 

— Гуыгуызаты хӕдзарвӕндаджы кой дӕр рауади газеты, 
— дзырдта Ахамбег. — Ардӕм ӕрбафтыдысты фӕсӕфцӕгӕй. 
Гуырдзиаг ӕлдар сӕм хъалон исынмӕ фӕзынди. Хӕдзары — 
йӕ фыдыфыд, ӕнӕбон зӕронд лӕг. Къниазӕн йӕ сӕрӕй кувы 
ӕмӕ хъӕрӕй дзуры: «Батъоно! Батъоно!» Ӕндӕр ницы фӕразы 
дзурын. У ы й йӕ фӕрсы: «Уӕ хъалон цӕуылнӕ фидут?» Ц ы 
бакӕнӕм, цыбыркъух, дам, стӕм. Уӕд къниаз арты размӕ бацыд 
ӕмӕ зӕрондмӕ дзуры: « М о д и , м о д и » . Ардӕм, дам, рацу. 
Бацыди йӕм. ӕргуыбыр, дам, кӕн, дӕ зон гуытыл ӕрлӕуу. 
Ӕрлӕууыди йӕ зоныгыл зӕронд. Къниаз ын йӕ къубалыл 
ныххӕцыд ӕмӕ йын йӕ сӕр артмӕ ныддардта. Иӕ боцъоты 
арыды тӕф скалди. аццейы фыдӕн уыцы рӕстӕг йе 'рбахӕццӕ. 
Амардта къниазы ӕмӕ уырдыгӕй фӕлыгъдысты. 

Нал гуырысхо кодта Сафонка, йӕ фыст ын кӕй дзуры. 
Ӕнхъӕлмӕ касти, Ахамбег ын ӕнӕмӕнг йӕ ныффыссӕгӕн 
дӕр истытӕ кӕй ныдздзурдзӕн ӕмӕ та ныццымыдис. Ахамбег 
загъта: 
— Ныхасы зӕй дыл рауагътон. хӕрзаг зӕгъыс, мӕ фыны дӕр 
кӕй н и к у ы федтон, уыдоны койтӕ мын мӕ размӕ цӕмӕн 
рахаста? Бафӕлмӕцыдтӕ мӕ... 

— Нӕ-гъа, — сдзырдта сафонка, — хъусын дӕм, хъусын. 
— Гъе, уартӕ иу ӕмӕ ссӕдзӕм азы цы хабӕрттӕ ӕрцыди, 

уыдон раст радзырдтой. Ӕфтуӕнтӕ ма сыл кӕй афтыдтой, уый 



кой нал кӕнын. Фӕлӕ мӕ афтӕ тынг цы бацагайдта, уый куы 
зӕгъон, уӕд мӕ бамбардзынӕ. Къӕппӕг ӕвӕрд дзы ис, ӕмбӕхст 
къӕппӕг ӕвӕрд. Мӕ зӕрдӕ мын сфӕйлыдта, зӕгъынуыцы газет 
демӕ айс ӕмӕ, кӕуылдӕриддӕр амбӕлай, уыдонӕн дзур: 
«Цӕхджсын сайд та уӕ чындӕуы!» А ц ы кадфӕлгъауӕг уартӕ йе 
'рвады хабӕрттӕ йӕхи бакодта. Адӕдзейы царды хабӕрттӕ. Мӕ 
зӕрдыл ма хорз лӕууы. Адӕдзейы хабӕрттӕ кастӕн ӕмӕ сӕ 
хъуыды кӕнын. Мӕнӕ царциаты ӕмбисӕндтӕ! К у ы кастӕн, уӕд 
ма афтӕ дӕр загътон: «Уыцы фыссӕгӕн ахӕм зӕгъӕг цӕуылнӕ 
фӕци: цытджын, сгуыхт лӕгты кой кӕныс ӕмӕ сын сӕ нӕмттӕ 
ӕнӕхъӕнӕй цӕуылнӕ фыссыс? Бирӕ рӕстӕг рацыд, ӕмӕ 
Адӕдзейы чи зоны, нал ӕрымысыдаин. Кӕс-ма, кӕс, Ацце уыцы 
фыст бавӕрдта ӕмӕ ныры фысджытӕй кӕмӕндӕр дырдта: 
«Мӕнӕ мӕ ацы хабары тыххӕй дӕр йӕ рӕстӕджы фарстой, 
фӕлӕ талф-тулфӕй.. .» Ацце дзурын зоны ӕмӕ Адӕдзейы 
сгуыхтытӕ лӕмбынӕг фӕдзырдта, йӕхи сӕ бакодта. Марды 
цацатӕ ралас ӕмӕ сӕ дӕ уӕлӕ скӕн... 

Ацце у ы ц ы газеты бур гӕбаз йӕ дзыппӕй систа, йӕ 
сӕстытӕ баихсыдысты ӕмӕ йӕ кӕцыдӕр рӕнхъытӕн бакӕсӕн 
нал уыди. Йӕ наукон разамонӕг Дудары фырт Сафарби Ац­
цейы коймӕ ӕппын нӕ бацымыдис, ӕмӕ йӕм Сафонкӕ ихсыд 
бур газеты гӕбаз равдыста: мӕнӕ сӕ дӕхи цӕстӕй бакӕс. 
Хъусгӕ дӕр ӕй цыма нӕ фӕкодта... 
— Ӕ н и у кӕдӕмфӕнды хъӕр кӕн: «Фӕдис!» Ч и дӕ фехъ-
усдзӕн? Дӕхи ма дын исты схондзысты. 

— Ч и у сӕ фыссӕг? — бафарста Сафонкӕ. 
— Ӕмӕ йӕм мӕ хъус к у ы нӕ ӕрдардтон. Фырдиссагӕй 

ын йӕ автормӕ дӕр не 'ркастӕн. 
«Мыхуырӕй мын исты рацӕуа, кӕд мын уый йӕ цӕст нӕ 

уарзы, — афтӕ хъуыды кодта уӕд Сафонкӕ йӕ наукон раза-
монӕджы тыххӕй. — Иӕхӕдӕг ницы фыссы ӕмӕ искӕмӕн 
дӕр йӕ цӕст нӕ уарзы. Кӕд мын ме 'нтыстыл нӕ цин кӕны, 
кӕд мын ницы ӕнхъӕл у, уӕд мӕ йӕхи сӕнӕмӕт кӕнӕд». 

Дудары фырт Сафарби Сафонкӕйӕн лекцитӕ нӕма кас­
та, уыцы рӕстӕг дзы сусу-бусу ныхӕстӕй цытӕ дзурдтой, 
уыдӕттӕ дӕр ӕрбалӕууыдысты йӕ зӕрдыл. Хистӕр студенттӕн 
лекцитӕ касти советон д у д ж ы историйӕ. Загътой: Ленинӕй 
Плехановӕн стырдӕр аргъ кӕны, Ленины, дам, Плехановы зон-
дыл ныххӕцын хъуыди. Афтӕ дӕр дзы райхъуысти, цыма йын-



иу обкомы бюройы ӕмбырдты йӕ пакъуы кӕддӕрты дзӕбӕх 
ацагътой. П л е х а н о в ы к о й скӕныны фадат, дам, дын к у ы 
фӕвӕййы, уӕд фырцинӕй дӕ сӕр разилы. Худӕгӕй йыл мар-
дысты. Бӕстӕйы ӕхсӕнадон цард нывыл арӕзт цӕмӕй ӕрцӕуа, 
кълӕсты ӕхсӕн, дам, тох ууыл к у ы цӕуа, уӕд уым галиуӕй 
ницы ис. Фӕлӕ, дам, ӕддагон фыдгултӕй Фыдыбӕстӕйӕн 
тӕссаг к у ы вӕййы, уӕд кълӕстӕ бафидауынц, ӕмзондӕй ӕдда-
гон знаджы ныхмӕ ӕрлӕууынц. Н ы р уыдӕттӕ мысыд Сафонкӕ, 
йӕ пакъуы йын-иу кӕй ацагътой, уый йын-иу ӕхсызгон уыди. 
Ау , революцийы руаджы к у ы нӕ ссӕрибар уой фӕллойгӕнӕг 
дзыллӕтӕ, уӕд чи у сӕ ирвӕзынгӕнӕг? 

— Адӕймаг кадмӕ бӕллаг у, йӕ ном дӕрдтыл айхъуыс-
та, — дзырдта Ахамбег. — Ӕ з дӕр-иу кӕддӕрты бацыбӕл 
дӕн, бӕрнон бынат к у ы бацахсин. Уыди цыдӕртӕ, уыди. А ц ы 
цардараздлсыты дуг к у ы ралӕууыди, уӕд адӕм сӕнхъӕлцау 
сты, ома кӕд хӕрӕмттӕн кӕрон ӕрцӕуид... Цӕуылнӕ скад-
д ж ы н рӕстзӕрдӕ фыдӕбонгӕнӕг?. . Х ӕ р з и у д ж ы т ӕ й ы н , 
лӕвӕрттӕ, зӕрдӕлхӕнӕнтӕ. Гъо, фӕллойгӕнӕгӕн кад кӕнын 
хъӕуы. Фӕлӕ мӕнӕ Ацце цы аргъӕй ӕлхӕны кад? Бауӕнды-
дысты адӕм: Уыдзӕн ӕгъдау, закъон, рӕстдзинад ӕнцондарӕн 
суыдзӕн. Ӕмӕ кусынӕй нал ӕфсӕстысты. Колхозтӕ аразыны 
хӕд размӕ дӕр ма Ирыстонӕй ахуыр кӕнынмӕ канд Уӕрӕ-
сейы алы горӕттӕм не 'рвыстой, фӕлӕ Германмӕ, Амырыкмӕ. 
А л ы дӕсныйӕдтӕ хъуамӕ базыдтаиккой, цӕмӕй заводты, фаб-
рикты куыстаиккой . И р о н газет ма 27-ӕм азы сидти ирон аме-
рикдзаутӕм, цӕмӕй алы дӕсныйӕдтыл сахуыр кодтаиккой , на-
уӕд, дам, к у ы сыздӕхт ӕмӕ рувӕны хъӕдыл хӕцыд йеддӕмӕ 
к у ы ницӕмӕ арӕхсат, уӕд стыр зиан ӕрхӕсдзыстут... Бӕстӕ 
сабыр уыди, стӕй ныл цыдӕр ӕрбамбӕлд ӕмӕ нын уыцы аме-
рикдзаутӕ фыдызнӕгтӕ фестадысты. Газетты уацхӕсджытӕн 
— фӕсномыг нӕмттӕ: « Ц ы в з ы » , « У ӕ х с т » , « П ы с ы р а » . . . 
Хӕлӕггӕнаг магусатӕн фадат фӕци ӕмӕ сӕ маст исынмӕ фе-
сты... Маст исгӕ, адӕмы сафгӕ. 

Иӕ къухфыст машинкӕйӕ рамыхуыркӕнынӕввонг сси, 
уыцы рӕстӕг Дудары фырт Сафонкамӕ радта, хӕсты рӕстӕгӕй 
ч ы с ы л фӕстӕдӕр р а ц ы д , ахӕм газетӕмӕ й ы н з а г ъ т а : 
«Лӕмбынӕг ӕй бакӕс, цымӕ дӕм дзы ныхасмӕ рахӕссинаг 
цы фӕкӕсид? Газет мыл-иу фӕстӕмӕ сӕмбӕлын кӕн». Сцы-
мыдис Сафонка ӕмӕ дзы иу рӕнхъ дӕр ӕнӕ бакӕсгӕ нӕ ныу-



уагъта. Гъе, фӕсхӕст иннӕ газеттӕ цӕуыл дзырдтой, ӕндӕр 
дзы уадиссагӕй йӕ цӕст ницӕуыл ӕрхӕцыд. Ногӕй та йӕ ба-
касти, ныр та истори зонӕджы цӕстӕй. Ӕмӕ дзы йӕ хъус 
ӕрдардта иу уацмӕ, хуынди «Историон закъон». Автор фыс-
та: «Советон тӕрхондон йӕ куыст арӕзта ӕмбал Сталины амын-
ддзинӕдты бындурыл». Уац ныффыссӕг ма фӕтӕгӕй ӕрхаста 
ӕндӕр хъуыдытӕ дӕр, зӕгъгӕ, адӕмы исбонад хӕлӕттаг чи 
кӕны, уыцы давӕг у шпион, гадзрахатӕйцӕуӕг. Советон дуд-
ж ы закъонтӕ фӕтӕджы амынддзинӕдтӕ хынцгӕйӕ арӕзт кӕй 
цыдысты, уый йӕм хорз фӕкасти. Афтӕ нымадта: марксизм-
ленинизмы удӕгас теоретикы зондӕй арӕзт чи ӕрцӕуа, уыдон 
уыдзысты, ныронг чи никуыма уыи, ахӕм ӕмбисонды хорз закъ-
онтӕ. Давӕг шпион ӕмӕ гадзахатӕйцӕуӕг у загъд дзы кӕй 
уыди, уыцы ныхӕстӕ йӕ тынг фӕцагайдтой... Ӕххормаг аз ӕй 
йӕ мад сӕ сыхӕгтӕм нырвыста. Бинонтӕй никӕй ныййӕфта 
ӕмӕ сӕм мидӕмӕ бацыди. Стъолыл — чъирийы кӕрстытӕ. И у 
дзы ахордта, иннӕ та йӕ дзыппы авӕрдта. Сыхӕгты лӕппу-
тимӕ-иу фӕткъуытӕ давынмӕ ацыди. Ӕмӕ уӕд мах дӕр шпи-
онтӕ уыдыстӕм, зӕгъгӕ, ахъуыды кодта ӕмӕ йын тынг фӕхъыг 
ис, ахӕм ном ыл кӕй сбадти йӕ сабибонты. Фӕлӕ йӕ зӕрдӕ 
фӕсабыр ис — уыцы кары саби ницыма фембары ӕмӕ йын 
цыдӕртӕ хатыргонд ӕрцӕуы. Нӕ бамбӕрста уӕд, Дудары фырт 
ын уыцы газет цӕмӕн бакӕсын кодтаид. Мӕнӕ ныр та афтӕ 
хъуыды кодта: «Институты ахуыры рӕстӕг мын ницы ӕнхъӕл 
уыди, фӕлӕ мыл аспиранты ном к у ы сбадти, уӕд, ӕвӕццӕгӕн, 
загъта: «Алӕ-ма, ахуыргонд лӕг суӕвынмӕ йӕ былыцъӕрттӕ 
чи хӕры, уый хи хъуыдыйӕ фӕхайджын ӕви садзгӕ зондӕй 
суыдзӕн наукӕйы лӕг?» Дзуапп дӕттын нӕ бахъуыди Сафон-
кайы — Гуыгуызаты азар ӕй басыгъта. 

— А ц у ӕмӕ бамбар, адӕймаг черыгӕтты свӕййы. Ӕндӕр 
ма Аццейы цы хъӕуы? Дӕ цоты цоты рӕвдау, сӕ хурмӕ дӕхи 
тав, — нагъ, абон дӕр, бӕрзонддӕр нӕй, ахӕм кӕлӕтджыныл 
дӕр сбадид. Ӕмӕ суаид кристально чистый, йӕ зондӕн ӕмбал 
кӕмӕн нӕй, ӕппӕтӕй ӕххӕст. Ӕмӕ уый амындӕй закъонтӕ 
арӕзт цӕуиккой. Иннӕрдӕм, Асиат, — ныр та уый зондӕй 
аразиккам цард. 

Ахамбегтӕй рацыди Сафонка ӕмӕ уалӕ йӕ фысымты 
хӕдзар суыдта, кӕрты ауыдта йӕ мад Д о к к а й ы . У ы й уӕдӕй 
нырма ардӕм йӕ хъус дардтаид ӕмӕ йӕ ӕруыдтаид. 



Уӕллаг хъӕуы мӕсыдлсы аууӕтты цасдӕр ныууади Са­
фонка, мӕсыдлсы цурты фӕндаг дӕлсапмӕ н ы х х ы з т и ӕмӕ 
уыцырдӕм фӕраст ис, доны былты къахвӕндагыл суарырдӕм 
йӕ ных сарӕзта. Кӕдӕмыты ахӕццӕ уыдзӕн, уый нӕ зыдта. 
Иӕхицӕй домдта: «Цалынмӕ мӕхи ӕрӕмбарон, уӕдмӕ цӕуд-
зынӕн, цӕудзынӕн. А х а м б е д ж ы ныхӕстӕ й ы н йӕ зӕрдӕ 
сфӕйлыдтой. Цӕмӕн ӕй бацагуырдта афтӕ ӕнувыдӕй? Кӕд 
ӕй кӕцӕйдӕр зоны, искуы йыл йӕ цӕст ӕрхӕцыд? Иӕ зӕрдӕ-
иу ӕм афтӕ сдзырдта, цыма Ахамбег ӕмӕ Д у д у р ы фырт 
кӕрӕдзи хорз зыдтой. Уӕд ын йӕ наукон разамонӕг йӕхӕдӕг 
ницы загъта, фӕлӕ цыма кӕмӕндӕр бафӕдзӕхста: мӕнӕ ма 
мын мӕ аспиранты Ахамбегмӕ фӕцӕуын кӕн». «Ахӕстӕй 
раивӕзтӕн, кӕд уый дӕр зоны? — хъуыды кодта Сафонка. — 
Ӕууӕнды мыл. Ӕ в и йын рагӕй нал фӕци, йӕ тыппыртӕ кӕй 
разы суагътаид, ахӕм ныхас-ӕмбал. Америкдзауты к о й дӕр 
ӕм хуымӕтӕджы нӕ рауади». Кӕддӕр Дудары фырдтӕн Са­
фонка дзырдта, йӕ фыдыфсымӕр Америкӕйы кӕй уыди. 

Уӕд ӕй нӕ фӕндыд Дудары фыртимӕ сӕмбӕлын, йӕ 
газет ын кафедрӕйы ныуадзинаг уыди. У ы й фӕндиаг дзуапп 
раттын йӕ бон нӕ бауыдаид, ӕмӕ йын йӕ наукон разамонӕг 
цӕстӕнгасӕй загътаид: «Гӕвзыкк дӕ, афтидуд!» 

Н ы р ӕй ӕмбӕрста Сафонка: Дудары фырт ӕй уӕд нӕ 
бафхӕрдтаид. Н о г цард арӕзт ӕрцыди нӕ бӕстӕйы. Сафонка 
ӕмӕ йӕ фӕлтӕры хӕс уыди уыцы цард н о д ж ы фӕрӕсугъддӕр 
кӕнын. 

Й ӕ зӕрдӕ й ы н сфӕйлыдтой А х а м б е д ж ы ныхӕстӕ. 
Уыйбӕрц фӕцарди ӕмӕ йӕм абоны хуызӕн н и к у ы бахъардта, 
хи хъуыды йӕм кӕй нӕ уыди, уый. Рӕстӕг адӕймаджы ахӕм 
уавӕрты ӕвӕрдта, цӕмӕй хи сӕрӕй хъуыды кӕнынхъом ма 
уа. Адӕймаджы ӕрдз та афтӕ арӕзт у, ӕмӕ афтид бынӕттӕ 
нӕ быхсы. Ӕмӕ ныр Сафонка хатыдта, хи хъуыдыйӕ хызт 
уӕвгӕйӕ йыл цы рӕстӕг аивгъуыдта, иу уыйбӕрц рӕстӕг ма 
йыл аивылдзӕн, уӕддӕр ӕм фаг нал бахъардзӕн йӕ мӕгуира-
ды уавӕр. Н ы р дзы н и к у а л ферох у ы д з ы с т ы А х а м б е д ж ы 
ныхӕстӕ. Уӕвӕн уыд ӕмӕ, дам, Ацце кӕнӕ уый скондӕн лӕг 
сбадтаид, бӕрзонддӕр нӕй, у ы ц ы къӕлӕтджыныл ӕмӕ та 
кӕцыдӕр фӕлтӕртӕн уый зондӕй цӕргӕ ӕрцыдаид. Ӕмӕ йӕ 
куыд хорз бамбӕрста, куыд хорз: цалынмӕ йӕм хи хъуыды 
фӕзына, уӕдмӕ йӕ уд не 'рсабыр уыдзӕн, нӕ бамбардзӕн 
царды ад. 



Сери уыцы уатмӕ бацыди, нӕ фӕрӕдыди, фӕлӕ дзы 
цӕмӕдӕр гӕсгӕ урс-урсид кӕрдӕйнагӕй ӕмбӕрзт сынтӕд-
ж ы т ӕ нӕ разынд. Гом р у д з ы н д ж ы раз — бандон пъолыл 
фӕлдӕхтӕй лӕууыд, ӕндӕр уаты йӕ цӕст ницы ӕруыдта. 
Цыдӕрхуызон аци ӕмӕ хъуамӕ уатӕй рауадаид. Дуарыл ахӕ-
цыди ӕмӕ — ӕхгӕд. Ныххоста йӕ тымбылкъухӕй, фӕлӕ дис-
саг, — цыма бӕзджын къул хойы, тымбылкъухты цӕфты уынӕр 
йӕхимӕ дӕр нӕ хъуысти. Гом рудзынгмӕ бауади, бынмӕ нык-
касти ӕмӕ дӕлӕ хӕдзармӕ ӕрбацӕуӕн дуары акомкоммӕ 
у ы н д ж ы лӕууыди бӕгъӕмсар лӕг, йӕ урс-урсид сӕрыхъуынтӕ 
раст къаппа-къоппайау фидыдтой. Ныдздзура йӕм, зӕгъгӕ, 
афтӕ йӕм скасти, бахудти, йӕ иу уӕхскыл ауыгъд топп рай­
ста, иннӕ у ӕ х с к ы л ӕй ӕ р ц а у ы г ъ т а ӕмӕ рӕвдз ацыди . 
«Фӕлӕуу-ма!» — ныхъхъӕр кодта Сери ӕмӕ фехъал. 

У ы ц ы хъӕрмӕ фехъал йӕ ног цардӕмбал дӕр, йӕ хуыс-
сӕны рабадти ӕмӕ йӕ афарста: 
— Сери, цы кӕныс? 

Сери цыма тӕбӕрттӕй фезгъордта, — йӕ тыхулӕфт йӕ 
риуӕй рӕмыгъта. 
— Дӕ фыны исты федтай? 

— Марусыл цыдӕр сӕмбӕлди! — йӕ мидбынат рабадти 
Сери. — Ох, ныссуйтӕ дӕн! Серӕуызыл мын мацы ӕрцӕуӕд?! 
Цыдӕр ӕнахъинон фынтӕ федтон. 
— Хъӕбысы саби нӕу. Ц ы йыл хъуамӕ ӕрцӕуа? Ӕрсабыр у. 

Ӕндӕрӕбон ӕм Асинет суади. Бухар, дам, дын Марусы 
тыххӕй цыдӕр зӕгъинаг у, ӕмӕ йӕм ӕруай. Калмы дзыхмӕ 
йӕхи къахӕй цӕуӕг хӕфсы уавӕры цыма бахауди. Марусы 
«сӕфты хабар» йӕ ӕмдзӕрин чызджытӕ базыдтой. У ы й кӕцы 
бон уыди?.. Н ы р ай хъустыл дӕр ӕрцыдаид. Ӕруади Бухармӕ. 

Ц ы цӕстытӕ йӕм ныззынг ласта Бухар! Ома мӕнӕй ницы 
бамбӕхсдзынӕ, уӕ ныгъуылӕнтӕ ӕмӕ ӕмбӕхсӕнтӕ мӕ ар-
мытъӕпӕнмӕ кӕсӕгау уӕлӕнгай сты. Сӕ сарайы стъолыл ӕвӕрд 
хызынмӕ йын ацамыдта: « А ц ы чингуытӕ Марус горӕты сӕйраг 
библиотекӕйӕ райста, — загъта Бухар ӕмӕ йын радзырдта, 
уымӕ куыд ӕрбахаудтой, уый. — Схӕсс сӕ ӕмӕ сӕ радт. Сӕ 
дӕттыны ӕмгъуыд аивгъуыдта ӕмӕ йӕ къӕрных рахондзыс-
т ы » . 

Сери аджих: « Ц ы гӕнгӕ мын у?» Бухар ӕй афарста: 
« Ӕ в и сӕ Марус йӕхӕдӕг бахӕсдзӕн?» «Зӕрдӕ дын нӕй 



ӕппындӕр? — загъта Сери, куыд ӕрбауынгӕг йӕ зӕрдӕ. — 
Кӕм дӕн, уый нӕ зонын» . «Ие 'мбал чызджытӕ дын Марусы 
ӕмбӕхсӕн нӕ бацамыдтой?» — афарста Бухар. «Ӕмдзӕрӕнӕй 
лидзгӕ к у ы фӕкодта. Уыдон дӕр ын к у ы ницы бамбӕрстой. 
Цӕмӕн дӕ арвы кӕрӕтты лыгъди? Ӕ п п ы н тӕригъӕд нӕ зо-
ныс? Н ы р дӕр цыдӕр зоныс ӕмӕ мын ӕй цӕуылнӕ зӕгъыс?» 
— йӕ цӕссыгтӕ сӕрфта Сери. «Зонын цыдӕртӕ, фӕлӕ сыл не 
'ууӕндын, — дзырдта Бухар. — Аразгӕ хабӕрттӕ сты». Сери: 
«Омӕ цы зоныс? Цӕуылнӕ йӕ зӕгъыс?» Бухар: «Ӕппындӕр 
мын гуырысхойаг нӕу, Марусӕн гамхуд кӕй ссардтат ӕмӕ 
Бирӕгъ-Бухарӕй фервӕзти. Сери, ау, ахӕм мамма дӕн? Ц ы 
дӕн, уый загътаис дӕ хойы чызгӕн ӕмӕ ӕрсабыр уыдаид. Фӕлӕ 
нагъ, ды дӕр ӕй мӕнӕй тӕрсын кӕныс». Сери: «Афтӕ зынд-
зырд цӕмӕн дӕ, Бухар?!» Бухар: «Гамхуд дӕр ыл ӕркодтат. 
Иӕ цацатӕ цыфӕнды хуызы дӕр аивӕд — йӕ къахдзӕфтӕ 
йыл комдзог рацӕудзысты, йе 'рфгуытӕ. — Бухар йӕ амонӕн 
ӕнгуылдзӕй иуырдӕм-иннӕрдӕм аныв кодта ӕрфгуытӕ, уыдон 
астӕуӕй цыбыр хахх ӕруагъта, ома йӕ фындзырагъ, уырдыг 
хаххы фӕйнӕ фӕрсты фӕнысан кодта фындзы базыртӕ. — 
Ахӕм ӕрфгуытӕ, ахӕм цӕстытӕ ӕмбӕхсын тӕригъӕд у » . 

Раздӕр фын к у ы федтаид Сери, Бухар та йӕ уый фӕстӕ 
к у ы бацагуырдтаид, уӕддӕр сӕ, чи зоны, иумӕ бастаид, фӕлӕ 
йын ныр иу рӕхысы дыууӕ цӕгау ӕмхӕст фестадысты йӕ фын 
ӕмӕ Б у х а р ы фӕзынд. Цыдӕр бӕллӕх кӕд нӕма ӕрцыди, 
уӕддӕр рӕхджы ӕрцӕудзӕн. Ӕмдзӕрӕны уат афтид цӕмӕн 
уыди? Фӕрдыджы сынтӕджы бынаты пъолыл ламаздыхъ ауыдта, 
к у ы рацӕйлыгъди, ӕрмӕст уӕд. Ома нӕ фӕрӕдыдтӕ, ацы уаты 
цардысты Марус ӕмӕ йе 'мбӕлттӕ. У ы ц ы къаппа-къоппасӕр 
хӕцӕнгарз иу уӕхскӕй иннӕмӕ райста, ома мӕнӕ дӕхи цӕстӕй 
уыныс, фыдбылыз кӕй ӕрцӕудзӕн. Ф ы н ы дӕр Сери хатыдта: 
кӕйдӕр хуызӕн ӕм фӕкасти гӕрзифтонг лӕг. К у ы сбон, 
уӕддӕр ма йӕ хъуыдыты кӕйдӕр агуырдта, ^^^ӕцӕйдӕр ӕй зыдта 
къаппа-къоппасӕры. 

Лӕг Серийы катайтӕм йӕ хъус ӕрдардта ӕмӕ йын загъ­
та: «Кӕсын дӕм ӕмӕ нал ӕрсабыр уыдзынӕ. Райсом сӕумӕ-
раджы хохмӕ фӕраст у » . Д ы к к а г бон сӕударӕй колхозы ма-
шинӕйы абадти ӕмӕ йӕ горӕты ӕрӕргъӕвта, уырдыгӕй йӕ 
комыдымӕгмӕ ӕндӕр машинӕ баскъӕфта. А м дӕр бирӕ нӕ 
афӕстиат. Фӕзынди кӕттагӕй ӕмбӕрзт машинӕ, Сери йӕм 
йӕ къух рагацау сдардта. Раст йӕ тӕккӕ цур фӕурӕдта ма-



шинӕ, кабинӕйы Серийырдыгӕй бадӕг дуар фегом ласта. 
Нагъ, цы уыдта, уымӕ ӕцӕг дунейы уӕвӕн нӕ уыди. 

Къаппа-къоппасӕры йӕхи цӕстытӕй кӕй уыны бон-сихорафон, 
ууыл ӕй баууӕндын нӕ фӕндыди, ӕмӕ Сери фынты дунейы 
фегуырди. Цыма та ӕмдзӕрӕны чыздлсыты уаты рудзынгӕй 
кӕсы ӕмӕ Къаппа-къоппасӕры уыны... 

— Мидӕмӕ хохмӕ цӕуыс? — афарста Къаппа-къоппасӕр, 
уӕддӕр нӕма ӕрчъицыдта Сери. 

— Сери, — радзырдта йӕм,шофыры бынаты чи бадти, 
уый. — Нӕ мӕ уыныс? 

У ы й та рызынди Бухар, ӕмӕ Сери бынтондӕр нал хатыд-
та, ӕцӕгӕй фынмӕ ӕви фынӕй ӕцӕгмӕ бафтыди. Бамбарӕн 
цӕмӕн нӕй, уый куыд хъуамӕ бамбӕрстаид? Бухар ӕм боны-
гон фӕзынди, Къаппа-къоппасӕр та уымӕн йе 'хсӕвы. Н ы р 
мӕнӕ фӕиу сты! 

— Сери, — радзырдта та Бухар. — Дӕ цӕстытыл не 'ууӕ-
ндыс? Ацафон дӕ хъуамӕ ам ма 'рбаййӕфтаиккам? Афтӕ нӕу? 
Сбад ӕмӕ нӕ фӕндаг дарӕм. Н ы р ма нӕ кӕдӕм фӕлидзд-
зынӕ? 

Къаппа-къоппасӕр ӕргӕпп кодта зӕхмӕ, сдзырдта: 
— Схиз, ӕз гуыффӕйы сбаддзынӕн. 

— Нагъ, — загъта Сери, хъӕзӕй быд хызын фелвӕста. — 
Бузныг, ӕз уӕле бадын. 

— Галка Хадзметович, Сери фырнымд сылгоймаг у. Фыд-
ӕлтыккон ӕгъдӕуттыл хӕст, — загъта Бухар. — Йӕхи бар ӕй 
уадз. Сыхӕгтӕ стӕм. Хорз сыхагтӕ. Уӕддӕр, Сери, ме зноны 
ныхас ӕцӕг куыд рауади. Д ы ныр цӕуыс Марусы уынынмӕ. 
Дӕ размӕ фӕуыдзыстӕм, уый цӕмӕй хӕйрӕг уыдтӕ. 

Бухар ӕй куыд фехъуса, Сери афтӕ хъӕрӕй загъта: 
— Мартайы уынӕг цӕуын. Нӕфӕразгӕ, дам, у. 

К а б и н ӕ й ы д у а р ӕ й йӕ сӕр р а д а р д т а Б у х а р ӕмӕ 
фӕстӕрдӕм радзырдта: 

— М а р т а й ы фендзынӕ, фӕлӕ дӕ зӕрдӕ М а р у с м ӕ 
ӕхсайы. Max дӕр сӕ дыууӕйы дӕр фендзыстӕм, н о д ж ы Ахам-
беджы. Гъе, ӕрмӕст дӕм Мартайы зонд ма разынӕд — нӕ 
фысы нын гуыффӕйӕ ма раппар. Ахамбегӕн ӕй ласӕм. 

«Ау , ситы зона?! — гуыфӕйы бадгӕйӕ йыл гуырысхойаг 
хъуыдытӕ тас бафтыдтой. — Мӕ фӕдыл мын кӕд искӕй баф-
тыдта? Марусы Ахамбегтӕм к у ы баластон, уӕд мыл йӕ къӕбы-
латӕй кӕйдӕр цӕст ӕрхӕцыди, ӕнхъӕлдӕн. Мӕнӕ дуне куыд 



скъуындӕг! Марус йӕ сӕр кӕм фӕцӕва, иу ахӕм къуым а 
дунейыл нал разындзӕн». Ц ы судзгӕ катайты ахӕсты фӕци 
Сери, цы саумаройы арты сыгъди: куыд рауайдзӕн? Сери гу-
ыффӕйӕ нӕма ӕрхиздзӕн, афтӕ ацы хӕйрӕг Ахамбегты кӕрты 
бауындзӕн Марусы. Иӕ ц о н д ж ы змӕлд, йӕ къахайст, йӕ тып-
пыр рустӕ... Уӕлдӕфы йын ӕнгуылдзӕй йӕ сурӕт куыд аныв 
кодта! Базондзӕн ӕй ӕмӕ йӕ мӕстӕймарӕн нӕргӕ худын комы 
иу къулӕй иннӕмӕ азӕлдзӕн. Ц ы ӕбуалгъ, цы ӕгъатыр дӕ, 
Бухар! Х о х а г хъӕуы цӕрджытӕ йӕм к у ы д фезгъорой, йӕ 
хъӕлӕс афтӕ нӕрдзӕни. Адӕмӕн амондзӕн Марусмӕ: «Сы-
мах ӕй лӕппу хонут. Уӕдӕ ма иннӕрдӕм азилут, ӕз ӕй ным-
ӕтын ехсӕй ӕрцӕвон, цымӕ чызг нӕ фестид». 

Къаппа-къоппасӕр та йӕ цӕстыты раз фегуырди: «Уый 
та йын чи у? Иӕ чегъре ма уӕд, йӕ цумайы лӕппу, къӕппӕг 
ӕвӕрӕг?.. — йӕ къухтӕ сивӕзта. — О, Хуыцау, батӕригъӕд 
кӕ! Ахӕм арфӕйаг мӕ фӕкӕн, ӕмӕ нӕ бацӕуынмӕ Марус 
Ахамбегты ӕмгӕрон куыннӕ разына! О, хохы дзуӕрттӕ, ацы 
ӕгъатырӕй нӕ бахизут, нӕ машинӕ нын Марус рагацау куыд 
ауына, афоныл йӕ сӕр куыд бафснайа...» 
* * * 

Марус фынгӕй к у ы ссӕрибар, уӕд тыргъты бандоныл 
ӕвӕрд газет йемӕ айста ӕмӕ кӕртӕй ахызти. Фӕстаг рӕстӕг-
иу уыцы газет арӕх ауыдта Ахамбеджы къухы. Иуахӕмы йӕм 
йӕ хъус ӕрдардта Марус, хӕдзары хицау, газеты кӕцыдӕр 
уацмӕ ӕнгуылдзӕй амонгӕйӕ, дзырдта Мартайӕн, йӕ хъӕлӕс 
— масты зӕлтӕй дзаг. Сӕ ныхасы мидис сын тагъд ацахста — 
рауади сӕм Гуыгуызаты Аццейы кой . Газет ракурын уӕд йӕ 
цӕсгом нӕ бахъӕцыд, ныр йӕ разы фӕци. 

Сафонкайы къухфыст чызджыты сусӕгӕй бакасти Ма­
рус, Сери йӕм ӕй к у ы ӕрбахаста, уый фӕстӕ. Ныртӕккӕ къух­
фыст Авдантӕм ис, ӕмӕ чызг хъуыды кодта: «Авдан мын мӕ 
«сӕфты» х а б а р ы л к у ы баууӕнда, уӕд мӕ дзаумӕттӕм 
лӕмбынӕг кӕсдзӕни, къухфыстыл дӕр йӕ цӕст ӕрхӕцдзӕни, 
бакӕсдзӕн ӕй. Чызджытӕм-иу ныр арӕх бауайдзӕн, уыдон 
ын Серийы кой ӕнӕ скӕнгӕ нӕ фӕуыдзысты, ӕмӕ уӕд мӕ 
дзаумӕттӕ бынатыл сӕмбӕликкой». 

Газет цалынмӕ йӕ къухы хаста, уӕдмӕ дӕр ӕрхъӕцмӕ 
нал хъӕцыди, фӕлӕ йӕ куыддӕр рафӕлдӕхта, афтӕ йӕ 
цӕстытӕ ацагуырдтой Сафонкайыл гадзрахатӕй рацӕуӕджы 



мыггаг ӕмӕ ном. Ивгъуыд заманты тыххӕй фыстыты искуы 
к у ы бакастаид, ахӕм ӕмӕ ахӕм ахуыргонд лӕг йӕ ном афтӕ 
фӕчъизи кодта, уӕддӕр ӕм цы ӕлгъаг фӕкастаид, фӕлӕ ахӕм 
худинаг йӕ сӕрмӕ ӕрхаста X X ӕнусы цӕрӕг, рухс фидӕн 
аразджытӕн зондамонӕг, ахуыргонд лӕг!.. 

Сафонка йӕ хӕдзарыл сӕмбӕлд, зӕгъгӕ, Галкайы хъустыл 
к у ы ӕрцӕуа, уӕд ма, цымӕ, бонрухсмӕ рацӕуын йӕ цӕсгом 
бахъӕцдзӕн?! 

Д ж и п п ы уагъд рӕнхъытыл згъордтой Марусы цӕстытӕ 
ӕмӕ хатыдта: ацы фыст Сафонкайӕн йӕхи номыл уагъдӕй цы 
цин, цы зӕрдӕрухс бавзӕрстаид! 

Цӕстытӕ ма рӕнхъытыл згъордтой, уӕд ын йӕ зӕрдӕ 
замманай ӕхсызгон хъуыды бацагайдта. Ахамбегты хӕдзарӕй 
рацӕуӕнтӕ йӕм куыд зыной, афтӕ йӕхи ӕввахсдӕр сисдзӕн, 
ӕмӕ С а ф о н к а к у ы рацӕуа, уӕд цыма ӕнӕнхъӕлӕджы 
фембӕлдысты. А ц ы газеты руаджы йӕ фӕуромдзӕн. Хъуыды 
хъуыдыйы агайдта ӕмӕ, фыццагдӕр цы ныхӕстӕ зӕгъдзӕн, 
ууыл дӕр асагъӕс кодта. Ныхас сӕм к у ы рауайа, уӕд ын Марус 
зӕгъдзӕни: «Ныртӕккӕ дӕ аууон ӕрлӕудзынӕн ӕмӕ мӕ цыма 
нӕ федтай, ӕрмӕст мын мӕ хъӕлӕс айхъуыстай. Ма -иу мӕм 
ракӕс, мӕ хъӕлӕсмӕ м ы н - и у лӕмбынӕг б а й х ъ у с » . Иӕ 
хъӕлӕсӕй йӕ к у ы нӕ базона, уӕд ын афӕзмдзӕни, зӕронд 
усы фатеры амбӕхсинаг к у ы уыди, уыцы изӕр сӕм цы ныхас 
рауади, уый. Фӕлӕ йӕ цин тагъд ӕрмынӕг — кӕд Сафонка 
газет нӕма касти, уӕд уадз ӕмӕ мацыма зона. Н ы р Сафонка 
С е р ӕ у ы з ы л ӕрӕууӕндыд ӕмӕ йӕ зӕрдӕ д а р д т а , к ӕ й 
с а р ӕ х с д з ӕ н и . С е р ӕ у ы з ы хӕрв а п п а р д з ӕ н , а ф т ӕ м ӕ й 
Сафонкайӕн йӕхи раргом кӕндзӕн. Гъе, уыцы фембӕлдӕн та 
кӕдмӕдӕр ӕргъӕвӕн нал уыди. У ы й фӕстӕ... хъӕуккӕгтӕн 
Серӕуыз уыдзӕн, Сафонкайӕн та — Марус... Цӕст сыл кӕм 
не 'рхӕца, ахӕм фӕсвӕдтӕм дӕр-иу ахӕццӕ уыдзысты... Йӕ 
цӕсгом бахъӕцыди ӕмӕ, фыццаг байы ад кӕм базондзысты, 
уыцы бынат дӕр йӕ цӕстытыл ауади. 

Нӕфӕтчиаг хъуыдытӕй йӕ буарыл ӕхсызгон арт ссыди, 
йӕ ных хиды таппузтӕй баумӕл, уый банкъардта. 

Ц и н ӕй ахӕм бӕрзондмӕ нӕма систа, базыртӕ йӕ кӕцӕй 
ахастаиккой. Серӕуызы хӕрвы кӕдмӕ ӕмбӕхсдзӕн? Кӕд дзы 
фервӕздзӕн? Цӕмӕн дзы ӕрбайрох вӕййы, уартӕ институтмӕ 
курдиат к у ы балӕвӕрдта, уӕдӕй нырмӕ Бабойы номы ауон 
кӕй ӕмбӕхсы? Иӕхи фыд Габойы номыл цыма хъоды бакодта. 



У ӕ д ц ы х о р з ф ӕ ц а р ӕ х с т йӕ ф ы д ы н о м ы ӕмзӕл н о м 
равзарынмӕ, цы хорз ӕмбӕхсӕн ын разынди, йӕ уд ӕрсабыр 
ӕмӕ йӕ уырнын байдыдта, кӕй нал фӕудаист уыдзӕн... Фӕлӕ, 
йӕ нана Гуассӕйы загъдау, уӕлион цард куыд тӕлӕссонд у. 
Ц а р д м ӕ х ъ у а м ӕ а х ӕ м г у ы р д р а н т ы с а , ӕмбӕхсӕнтӕ, 
ныгъуылӕнтӕ сгарын йӕ царды нысан кӕмӕн хъуамӕ суа... 
Дарддӕр цы уыдзӕн, уый йӕ цӕстытыл нӕ уади. Ау , йӕ нана 
йӕ ӕцӕгӕй дӕр хъуамӕ й ӕ х и р д ы г ӕ й фӕкӕна?.. У ы ц ы 
хъуыдытӕн ауазӕнтӕ арӕзта, уымӕн ӕмӕ уал Марус хъуамӕ 
Сафонкайы размӕ рацӕуа, Сафонка ӕмӕ Сурӕуызы хӕрвыдзыд 
М а р у с ам цы рӕстӕг а р в и т д з ы с т ы , у ы й с ы н н ы б б и р ӕ , 
ныддӕргъвӕтин уыдзӕн, ӕнусау сыл сахаддзӕн... 

Марусы зӕрдӕ уӕддӕр цыдӕр ныфсӕй хъуамӕ фӕфидар 
уыдаид, ӕмӕ йӕ цӕстыты раз фегуырди, Биттайыуылты йӕм 
чи ӕрцыди, уыцы Забе. Цыдӕр ивддзинӕдтӕ хъуамӕ ӕрцӕуа 
царды, загъта, дӕу пайдайӕн дӕр чи рауайой, ахӕм ивддзинӕдтӕ. 
Уӕд ын йӕ ныхӕсты ницы ахӕм мидис рахатыдта, уӕддӕр ӕй 
мӕнӕ н ы р ф ӕ ц а г а й д т о й . Зебайы н ы х ӕ с т ы а у у о н ахӕм 
ӕвӕрӕнтӕ разынди, ӕмӕ сӕ йӕ буар сисбынтӕ абадти. Зебайы 
зӕгъинаг йӕхицӕн р а р г о м кодта , ӕмӕ йӕ х ъ у с т ы афтӕ 
азӕлыдысты йӕ ӕргом хъуыдытӕ: «Дӕуӕн, Сафонкайӕн, 
бирӕтӕн сӕ уӕлӕуыл цард зындон кӕй рӕстӕджы фестади, 
уыцы Фӕтӕг нал ис, йӕ бынаты балӕудзӕн...» 

Аргъауы хуызӕн-иу кастысты Марусмӕ ивгъуыд ӕнусты 
хабӕрттӕ скъолайы ахуыры рӕстӕг. Фӕлӕ йӕ царды хӕрӕмтты 
азар к у ы басыгъта, уӕд-иу ӕнӕ бафиппайгӕ нӕ фӕци, ныры 
рӕстӕджы цаутӕ йын кӕддӕры цӕутӕй йӕ зӕрдыл цыдӕртӕ 
кӕй ӕрлӕууын кӕнынц. А б о н ы диссӕгтӕ-иу куыд ӕнцонӕй 
абарста рагон диссӕгтмӕ, йӕ былылгъыл-иу куыд абадтысты 
йӕ дзуринӕгтӕ ӕмӕ-иу куыд фӕудаист. 

Дыууӕ мин азы размӕ уартӕ Римы император Т и т йӕ 
рӕстӕджы мӕгуирадыл дзурӕг бӕллӕхтӕй иуыл банымадта, 
царды бирӕ цыдӕртӕ дзырдхӕсдлсытӕ ӕмӕ н ы м у д з д ж ы т ы 
фӕндиаг арӕзт кӕй цыдысты, уый. Ӕмӕ император карз тох 
самадта сӕ ныхмӕ — надтой сӕ ехсытӕй, лӕдзджытӕй адӕмы 
цӕстыты раз, цагъары сӕ уӕй кодтой, ӕдзӕрӕг сакъадӕхтӕм 
сӕ хастой. Ӕ н а х у ы р зӕрдӕхӕлар адӕймаг разынди император 
Тит, йӕ тыхстӕй йӕм чи цыди, уыдонӕй иу дӕр йӕ цурӕй 
ӕрхӕндӕгзӕрдӕйӕ н и к у ы раздӕхт. Йӕ ныхӕстӕ ӕмбисондӕн 
баззадысты. Иуахӕмы сихор кӕныны афон фӕхъуыды кодта, 
уыцы бон хорзӕй кӕй никӕмӕн ницы ракодта ӕмӕ йӕ дзыхӕй 



схауди: «Мӕ хӕлӕрттӕ, мӕ бон дзӕгъӕлы фесӕфт!» Афтӕ 
ахъуыды кодта Марус: кӕд ын историк Светоний йӕ сурӕт 
барӕй афтӕ рӕсугъдӕй равдыста, нӕ императортӕ сегас адӕмы 
удхортӕ нӕ уыдысты. Фӕлӕ Т и т райдианы чысыл ту г нӕ 
ныккалдта , чъизи митӕй фӕсте н и ц ы ныууагъта , адӕм-иу 
ныммарой к о д т о й : « Д ы к к а д ж ы Н е р о н ы ахӕсты фестӕм!» 
Уалынмӕ йӕм фӕсмон ӕрхъардта, йӕ хорз туг фӕуӕлахиз. 

Марус йӕхицӕн дзырдта: «Ӕвӕццӕгӕн, Забе афтӕ загъта: 
чи нал ис, уыцы фӕтӕджы бынат бацахсдзӕн, йӕ нана Гуассӕйы 
загъдау, Хуыцауы фарнӕй х а й д ж ы н адӕймаг». 
* * * 

М а р у с ахсӕны с у а р ы ц у р дзӕвгар рӕстӕг абадти , 
знӕтлӕбурд, хӕлофуылӕн ӕрвхуызцъӕх доны былты дӕр 
фӕфӕстиатгӕнгӕ фӕцыди, фыццаг хатт Софонкайы кӕм ауыдта, 
у ы ц ы арф а д а д ж ы уӕлбылмӕ с ы з г ъ о р д т а ӕмӕ суыдта 
Сафонкайы — уӕлӕ Дӕллаг хъӕуӕй ӕххӕст нӕма ӕрхызт. 
«Ныртӕккӕ йӕ ӕруромдзынӕн, —ахъуыды кодта Марус ӕмӕ 
йӕ зӕрдӕйы ӕнкъусаг цӕвтӕй йе уӕнгтӕ ӕрлӕмӕгъ сты. — 
Д з у р ы н ӕм бауӕнддзынӕн. Бауӕнддзынӕн, бауӕнддзынӕн!..» 

Уӕлӕ йӕ ӕруыдта Сафонка йӕхӕдӕг дӕр. Ч и зоны, 
йӕхӕдӕг ӕм раздӕр сдзура... 

Уӕлӕ кӕройнаг хӕдзар фӕсте аззад, ӕмӕ Сафонка 
галиуырдӕм базылди. У ы м картофы хуымы гӕбӕзты дӕллаг 
фӕрсты зӕронд фӕндаджы над фӕдтӕ кӕрдӕг ӕрӕмбӕрзта, 
фӕлӕ сӕ уӕддӕр цӕст ахста. Ууылты ацыди Сафонка. «Федта 
мӕ, фӕлӕ йӕ Серӕуызы у ы н ы н ӕппындӕр нӕ фӕнды, — 
йзӕхицӕн дзырдта Марус, Ахамбегты кӕртмӕ к у ы бахызт, 
уӕддӕр ӕй хистӕртӕй уымӕ нӕ равдӕлд. 

Дӕллаг хъӕуӕй схызти чызг ӕмӕ йӕ хъустыл ауади 
машинӕйы уынӕр. Уӕлӕ к о м ы фӕндагыл кӕттагӕмбӕрзт 
машинӕ хъӕумӕ баввахс. Серийы фӕдзӕхст дзы рох нӕ уыди: 
хъӕумӕ н о г ӕ р б а ц ӕ у д ж ы т ӕ м дӕ х ъ у с д а р » . Дӕлсапмӕ 
уырдыдлсы цасдӕр ныуад ӕмӕ аууонӕй машинӕмӕ касти. 
А х а м б е г т ы дуармӕ баурӕдта. Гуыффӕйӕ цы с ы л г о й м а г 
ӕ р х ы з т и , уымӕ ӕдзынӕг н ы к к а с т и ӕмӕ й ы н уӕлӕ йӕ 
хъӕзӕйбыд хызын дӕр суыдта. 

«Сери у! Сери мӕм фӕзынди! — йӕ зӕрдӕ ӕрбауынгӕг, 
йӕ цӕссыг фемӕхсти. Ӕмӕ йын куыд фенцон, ӕмӕ йӕм куыд 
фӕтъӕбӕртт ластаид, фӕлӕ ауыдта гуыффӕмӕ хизгӕ дыууӕ 
н ӕ л г о й м а д ж ы . Ц ы д ӕ р ӕристой зӕхмӕ, ӕмӕ йӕ кӕртмӕ 



схастой. Уӕлӕ сӕм рацыди Ахамбег, тыргътӕй ӕрхызтысты 
Марта ӕмӕ К ы з г и . Цасдӕр цыма ӕнцад лӕууыдысты, уый 
фӕстӕ иртасын байдыдта, сӕ къухтӕ-иу кӕй батылдтой. 

Уалынмӕ та йӕ цӕст Серийы ацахста. Уӕлӕ йӕ къухы 
цыдӕр райста ӕмӕ дӕлсапырдӕм ратындзыдта. 

Дӕлсапмӕ ацырдыгӕй ныццӕуӕн уыди къӕмбырджын 
фахсыл нарӕг къахвӕндагыл. Къахвӕндаг хуыдта уыргты суары 
гуырӕны цурмӕ. 

Уалӕ уӕрдонвӕндагыл Сери ӕрхызти. Уӕдмӕ Марус 
ныххӕццӕ суаргуырӕнмӕ. Уӕрдонвӕгдаг цыди къӕмбырджын 
фахсы рӕбынты, ӕмӕ хъӕуӕй кӕцӕйфӕнды кӕс, уӕддӕр 
ууылты цӕуӕгыл цӕст не 'рхӕцдзӕн, уый зыдта Марус ӕмӕ 
фӕтъӕбӕртт ласта Серийы размӕ. 

Уӕлӕ Сери фӕлӕууыди, — ӕвӕццӕгӕн, йӕ цӕстытыл 
цалынмӕ баууӕндыд, уӕдмӕ сагъдауӕй аззад, ныр уый дӕр 
разгъоры. 

Ц ы а д д ж ы н та рауад сӕ хъӕбыс! Ардӕм к у ы д тынг 
тырныдта! Фендзӕн ма йӕ, уый йӕ ӕппын к у ы нӕуал уырныдта 
ӕмӕ та йӕм мӕнӕ ӕрбахӕццӕ. Мӕт ӕмӕ йӕ сагъӕстӕ кӕй 
х о р д т о й , уыдӕттӕ дӕр ы н загътой Серийы уӕрдӕхӕлвас 
цӕнгтӕ. Алцыдӕр дзы фембӕхсы Сери, фӕлӕ ацы хатт йӕ 
кӕуыны скъуыддзӕгтӕй дӕр цыдӕртӕ сирвӕзти, йӕ цӕссыгтӕ 
дӕр ӕруадысты, ӕмӕ сӕ куыд тагъд асӕрфта йӕ сӕрбӕттӕны 
кӕронӕй. Иӕ къухтӕ йын йе уӕхсчытыл авӕрдта, ныккасти 
йӕм ӕмӕ дзы зӕрдӕбын улӕфтимӕ сирвӕзт: 
— Ц ы хорз у, дзӕбӕхӕй та дӕ кӕй ӕрбайӕфтон! Ӕрцардтай 
мӕ! 

— Исты хабар?! — фӕудаист Марус. 
— Диссӕгтӕ! Ӕнӕрцӕугӕ диссӕгтӕ! 
— Ӕвзӕр исты фынтӕ федтай, ӕви исты хабар?.. 
— Н ы р дӕр ӕй нӕма хатын, фынӕй ӕцӕджы ӕхсӕн цыма 
къӕсӕр дӕр нал баззад... 
— Уыдӕттӕ дыл иууылдӕр мӕн тыххӕй цӕуынц. Ф ы н ы дӕр 
мӕ ничердӕмуал фӕлидздзынӕ... 

— У ы й чи у, уый?! Кӕд ма исты зонын — ды мын кодтай 
йӕ к о й . К ъ а п п а - к ъ о п п а й а у ӕмдымбыл йӕ сӕр, хъӕддых 
сӕрыхъуын, сӕнтсау, сӕнтурс хилтӕ. Ӕмдзӕрӕны цы уаты 
цардыстут , у ы й рудзынгӕй йӕ к у ы н ы у у ы н и н . Мӕ фыны. 
Ӕндӕрӕхсӕв. А б о н райсом комыдымӕгмӕ фӕурӕдтон машинӕ 
— ӕндӕрӕхсӕв фыны кӕй федтон, уый мӕм кабинӕйӕ куы 
ракӕсид! Къаппа-къоппасӕр.. . 



— У ы й Галка Хадзметович у, нӕ декан. Йӕ кой арӕх 
фӕкӕнын, къаппа-къопайы хуызӕн — йӕ чуб. Ӕрдӕбон цы 
машинӕйӕ ӕрхызтӕ, уый кабинӕйӕ дӕм ракаст?! 

— О, уыцы машинӕйы кабинӕйӕ. Ц ы 'рбадӕн — ницуал 
ын бамбӕрстон. Me 'муд ныр дӕр дзӕбӕх нӕма ӕрцыдтӕн. 

— Сери, уӕдӕ, мӕнмӕ дӕр цы дзуринӕгтӕ ис! Дӕ 
диссӕгтӕ амы диссӕгтӕм рацыдысты комкоммӕ. — Марусы 
улӕфт ферхӕцыди, йӕ къухы арм йӕ зӕрдӕйы сӕрмӕ риуыл 
авӕрдта. 
— А м дӕ ахӕм исты?.. 
— Д ы куыд зӕгъыс, ӕз дӕр раст афтӕ. Сафонкайы к у ы 
ауыдтон, уӕд. 
— Дӕ фыны ӕрӕджы искуы? 

— С у а р ӕ й сцӕйцыдтӕн . Дӕллаг хъӕуы дӕле арф 
ныууайӕны хӕрхӕмбӕлд фестӕм. Базыдтон ӕй — йӕ цӕстытӕ, 
ӕрфгуытӕ, фындз. Уӕддӕр мӕхиуыл нӕ баууӕндыдтӕн. 
— Цытӕ дзурыс, Марус? Сафонкайы фыны нагъ, фӕлӕ... 
— Йӕ мад дӕр ам ис. 
— Хуыцау, табу дӕхицӕн! Сафонка сӕрӕгас у! Ӕмӕ куыд? 
Раргом ӕм дӕ? 
— Нӕ уӕндын. 
— Мӕнӕ ацы сахат дӕр ам ис, хъӕуы? Кӕд ма йӕ федтай? 
— Ӕрдӕбон чысыл раздӕр ахсӕны суарырдӕм фӕцӕйцыд. 
Дӕрддзӕфмӕ йӕ ауыдтон. 

— Ох, Марус, иу хабар ма, ӕмӕ дзы ма фӕудаист у. Дӕ 
деканимӕ Бухар дӕр ӕрбацыди. К ы з г и мын дӕуӕй афтӕ: суар 
хӕссынмӕ фӕцӕуы. Ӕмӕ разгъордтон. Зӕгъын, сӕ цӕст дыл 
к у ы нӕ ӕрхӕцид — Къаппа-къоппасӕрмӕ фыны хӕцӕнгарз 
уыди. 

Иӕ къухы газет кӕй нал ис, уый фӕхъуыды кодта Марус, 
серимӕ к у ы р а т ы н д з ы д т а , уӕд ы н ахаудаид. И ӕ зӕрдӕ 
гуырысхотӕй айдзаг: кӕд уыцы газет Сафонкамӕ бафтыди, йӕ 
фыст Галкайы номыл кӕй рацыди?.. Уӕд Галкаимӕ хъуамӕ ма 
сӕмбӕлой. 

Ахамбегтырдыгӕй райхъуысти машинӕйы уынӕр. 
— Ӕнхъӕлдӕн, рацӕуынц! — сдзырдта Сери. — Ц ы 

фыдбылыз ма нӕм кӕсы? Суармӕ ма фездӕхӕнт? 
— Ӕ з сӕм уӕлбылӕй скӕсон, — Марус къӕмбырдлсын 

фахсыл тӕссармӕ суади, ӕххӕст нӕма фӕуӕлбыл, афтӕ 
дзуццӕджы ӕрбадти, йӕ къухы фӕтылдӕй ацамыдта: машинӕ 
быдырырдӕм фӕцӕуы. Фӕстӕмӕ здӕхгӕйӕ-иу йӕ къухтӕй 



дӕр быцӕутӕ ацарӕзта, кӕрдӕгарӕхы-иу йӕ фазыл ӕрбырыди. 
Серийы цур алӕууыд ӕмӕ сдзырдта: — Тынг тӕрсын, Сафонка 
ӕмӕ Галка Хадзметовичы ӕхсӕн исты к у ы рауайа... Иӕ фыст 
ын йӕхи бакодта, газеты цы дзӕбӕх хай рауагъта. Сафонкайы 
суары раз к у ы ныййафой.. . 

— Суары цурмӕ фӕуайын! — Сери ӕрбахъӕбыс кодта 
чыздлсы, иу зӕрдӕбын улӕфт ма дзы сирвӕзт. — Дӕхи ӕвдисӕн 
дын нӕма ис. Цом , уӕлӕ сӕм уӕлбылӕй аивӕй кӕсдзынӕ. 
Мӕнӕ цы диссӕгтӕ! Хуыцау,фыдбылызӕй нӕ бахиз! 

Галка ацы хатт Аццейы ныхасӕй фӕраст хохмӕ. Суар 
раласдзысты, уый кой дӕр дзы рауади, фӕлӕ, загъта, уыцы 
лӕджы раз тынг азымджын стӕм ӕмӕ дзы хатыр куыд нӕ 
ракурӕм. Чысыл ма сӕрӕндӕр к у ы уаин, уӕд ӕм фӕцӕуин... 
Ӕмӕ, Галка, дӕхӕдӕг зоныс цы зӕгъын хъӕуы. Мӕ зӕрдӕйы 
хъынцъым мын куыд бамбара. Афтӕ-иу ма зӕгъут: мӕнӕ дын 
дӕ дзӕбидыры ныхмӕ кусӕрттаг. Зӕгъут-иу: Хуыцауы лӕвар 
фос у ӕмӕ искӕцы бӕрӕгбонмӕ нывондӕн снысан кӕн, бакув 
нӕ хохы дзуӕрттӕм, табу сӕхицӕн». Ома йӕ дзӕбидыры йын 
иумӕ расайдтат, иумӕ йӕ афӕлывтат ӕмӕ дын дӕхи иуварс 
айсӕн нӕй. 

Галкайы сусӕгӕй ма Ацце йӕ фыртӕн ныффӕдзӕхста: 
цымӕ Ахамбег цы цӕстӕй ракасти, газеты йыл цы фыст рацыди, 
уымӕ? Иӕ бинойнаджы дӕр, дам, ма-иу аивӕй афӕрс, цымӕ 
ахӕм газет исынц. 

У ы м мидӕмӕ иу хъуыдыйы ахӕсты фӕци Галка: «Адонӕй 
ма искуы фервӕздзынӕн?» Д з у а п п агуырдта, фӕлӕ, зӕрдӕ 
цӕуыл фӕлӕууа, ахӕмӕй ницы ссардта. 

Б у х а р ӕмӕ Галка А х а м б е г т ы кӕртмӕ ӕвӕстиатӕй 
кусӕрттаг бахастой. Раздӕр сӕм ракати хӕдзары хицау, сӕ 
къухтӕ сын райстаӕмӕ фырмӕ бацамыдта: 
— Куывды ӕрбацыдыстут? Уӕ кусӕрттаг ам цӕмӕн 
ӕрӕвӕрдтат? 

— А ц ц е ф ӕ д з ӕ х с т а , и с к ӕ ц ы б ӕ р ӕ г б о н м ӕ йӕ 
нывондагӕн... — райдыдта Галка. 
— Хуыцау уын бирӕ радтӕд, дзугты хицау куыд суат, фӕлӕ 
йӕ к у ы зонут: кӕмӕн йӕ бон у, уый йӕ бӕрӕгбонӕн йӕхи 
фосӕй снывонд кӕны. Иӕ къух кӕмӕн нӕ фӕамоны, уый та 



ӕртӕ чъирийӕ скувы. Кусӕрттӕгтӕ хъуаг не стӕм, 
Хуыцауӕн табу. 

Сылгоймӕгтӕ дӕр рацыдысты, ныхӕстӕ фехъуыстой, ӕмӕ 
Марта сдзырдта: 

— Нӕ сӕ ӕмбарыс? Дзӕбийы сӕрмӕ дын ӕй ӕрбаластой, 
— ӕмӕ хъуындлсын ӕрфгуытӕ равдысты Бухармӕ. 

— Ӕмӕ сын Дзӕбийы уӕй к у ы нӕ акодтон, — загъта 
Ахамбег, Бухаримӕ дӕр фемдзаст, Галкаимӕ дӕр. — Загътат: 
Хъуыдӕмӕ ӕнахуыр каддясын уазӕг сӕмбӕлд Мӕскуыйӕ, тынг 
хынцинаг уазӕг, ӕмӕ йӕ фынг дзӕбидыры фыдӕй физонӕгӕй 
тынгдӕр ницӕмӕй сфидаудзӕн. Ц ы мӕхӕдӕг, цы къӕбӕргӕнӕг 
— н ы ф ф ӕ р с к стӕм ӕмӕ уӕ кӕд с д з у р ы н дӕр уагътам. 
Хъуыдӕйӕн чи стут, уымӕй дӕр уӕ нӕ афарстон. — Галкамӕ 
ацамыдта. — Кастӕн дӕм, ӕмӕ дӕхи уӕздан дардтай, афтӕ 
фенхъӕлдтон, обкомы завхоз дӕ. — Н ы р та Бухармӕ бакаст. 
— Д ы А ц ц е й ы фырт дӕ, у ы й нӕ бамбӕрстон уӕд. Афтӕ 
ахъуыды кодтон , завхоз дӕуӕй уый хъуамӕ уаид — цӕуы 
тъӕпп-дыгъд ӕркӕндзынӕ ӕмӕ д ы н ӕхсыр ӕруадздзӕн. 
Хӕсгӕут машинӕмӕ уӕ кусӕрттаг, ӕппындӕр мӕ ницӕмӕ 
дарут. 

— Ацце тынг фӕдзӕхста... — райдыдта дзурын Галка, 
фӕлӕ та йӕ хъӕлӕс нӕ бафидар. 

— У ы ц ы ныхас ахицӕн, — цӕхгӕр загъта Ахамбег ӕмӕ 
къухӕй уӕлдӕф ӕрфазта. 

— Иӕхӕдӕг рацӕуинаг уыди, ф фӕразгӕ у, — 
сдзырдта Бахар. — Т ы н г хъыг ын уыдзӕн. Ӕфхӕрдӕн ӕй 
райсдзӕн... 

— Хъуыдӕйы уазӕг ам цас фӕци? — афарста Ахамбег. 
Галка бамбӕрста: ацы лӕг, ӕнцонтӕй кӕй асайай ӕмӕ 

дын дӕ тӕфтырыкъо митӕ чи ныббара, уыдонӕй нӕу. Ӕмӕ 
йӕхицӕн загъта: «Дӕ пъири сӕхгӕн. Хӕйрӕджы фӕтдзӕгъдӕн 
йӕхӕдӕг дзуапп дӕтдзӕн». 

— К у ы ницы дзурут? — бабылысчъил Ахамбег. — Ц ы 
бон бахуыдта Хъуыдӕ йӕ уазӕджы? 

— Мах ам кӕд уыдыстӕм? — Галкамӕ бакаст Бухар. — 
Ӕнхъӕлдӕн майрӕмбоны. О, хуыцаубоны йӕ бахуыдта. 

— М ӕ х и м ӕ к у ы д з ӕ м г а д ӕ р к а с т ӕ н . К у с ӕ р т т а д ж ы 
тыххӕй мын цас лӕгъстӕтӕ бахъуыди, — дзырдта Ахамбег. — 
Ц ы хуыцаубоны кой кӕнут, уӕд горӕты балӕууыдтӕн, зӕгъын, 
хъуыддӕйӕн йӕхицӕн басӕдтон мӕ цъындыйыл, куыддӕриддӕр 



уыди, афтӕ йын сӕ радзурон. Йӕхицӕй фӕстӕмӕ йын йӕ 
бинонты сӕ хӕдзары баййӕфтон. Зӕгъын, уазӕджы сӕ дачӕмӕ 
ахуыдта Хъуыдӕ? Цавӕр уазӕг, дам? Хъуыдӕ, дам, ныр къуыри 
Мӕскуыйы к у ы ис. 

— Ахамбег, Марта дын ӕй нӕ дзырдта? — кӕнгӕ худыны 
мыртӕ схауди Бухарӕй. — Дзӕби ныл к у ы нӕ бахӕцыди. 
Иунӕг ӕрду дӕр дзы уырдӕм нӕ ныххӕццӕ. 

— Д ы к к а д ж ы Ацце! — сдзырдта Марта. — Истӕуыл дын 
басӕтдзӕн, фӕсырх уа! 

— Лӕгты ныхасы-иу сылгоймаг йӕ дзых тъыста! — карзӕй 
загътаАхамбег. — И р о н дзырд ма уӕм кӕд хъары — кусӕрттаг 
сӕвӕрут машинӕйы. 

— Дӕ хорзӕхӕй, Ахамбег, ма нын ӕй арвит, — йӕ цӕнгтӕ 
ныттылдта Бухар ӕмӕ Галкайы цонгыл ахӕцыд. — Max цӕуӕм. 

Ахамбег фыры цурмӕ бацыд ӕмӕ Галкамӕ фӕдзырдта: 
— Рацу-ма, схӕцӕм ыл. 

Галкайы не суагъта Бухар, машинӕйырдӕм ӕй схуыста. 
Уӕд хӕдзары х и ц а у йе 'фсинмӕ фӕдзырдта ӕмӕ фыры 
машинӕмӕ бахастой. Бухар ма йын йӕ фӕндаг ахгӕдта, нӕ йӕ 
бауадздзынӕн, зӕгъгӕ. Ахамбег ын афтӕ: 

— Д ы кӕцы Аццейы фырт дӕ? А м нӕ сыхаг хъӕуӕй чи 
ацыди быдырмӕ, ӕз кӕй зыдтон? Ӕ в и ӕрӕджы газеты кӕй 
сгуыхты таурӕгътӕ радзырдтой. — Дзуапмӕ нӕ банхъӕлмӕ 
касти, Галкамӕ баздӕхт. — Д ы та сын чи дӕ? Дӕ сӕр сӕ цы 
рӕстӕджы тынгдӕр бахъӕуы? Кӕсын дӕм ӕмӕ хъуыддӕгтӕ 
аразынмӕ гӕрзарм нӕ дӕ, уӕд дыл цы сӕнувыд сты? 

Ӕндӕр ницуал загъта Ахамбег, сӕ кӕртмӕ бараст. 
Бирӕ цыдӕртӕ ф е р о х у ы д з ы с т ы Г а л к а й ӕ , фӕлӕ 

Ахамбеджы дзыхӕй уӕлӕмӕ чи не схауд,уыцы уайдзӕфтӕ ӕиӕ 
ф и д и с т ӕ йӕ х ъ у с т ы а з ӕ л д з ы с т ы . И ӕ х и м ӕ к ӕ с д з ӕ н и , 
уайдзӕфгӕнӕг хистӕрмӕ скӕсын чи нӕ фӕуӕнды, ахӕм 
лукъахор сабийау. 

Машинӕйы кабинӕйы та Бухары фарсмӕ сбадти Галка, 
фӕлӕ йӕхи цӕсты ӕппын нал сахадыдта. Иуцасдӕр к у ы 
ӕруадысты, уӕд Бухар машинӕ фӕурӕдта, фӕндаджы сӕрмӕ 
уӕллаг хӕдзармӕ скасти ӕмӕ йӕхицӕн дзурӕгау загъта: 

— Фӕлӕуу-ма, мӕ зӕронд фыд мын куыд фӕдзӕхста? 
— кабинӕйӕ ахызти. 

Цас ныффӕстат, у ы й нӕ базыдта Галка, машинӕйы 
моторы иугӕндзон тыр-тырмӕ афынӕй. Райхъал ис Бухары 



ныхасмӕ: 
— Хъуыды кӕныс, Ацце нын куыд фӕдзӕхста: ye 'ртӕ 

чъирийы-иу хъӕуыдзуары кувӕндоны скувут. Ахамбег уым к у ы 
нӕ разына, уӕд, дам-иу афӕрсут, дзуарылӕг дзы, чи зоны, 
разына. Уӕлӕ уыцы хӕдзары сылгоймӕгты афарстон. Ахамбег, 
дам, уын сӕ цӕуылнӕ скуывта? Ц ы ма загътаин. Уӕддӕр мӕ 
цыд нӕ фӕдзӕгъӕл — замманай мисыны къус дзы банызтон, 
— цасдӕр хъусӕй абадти ӕмӕ афарста. — К у ы д гӕнгӕ нын у? 
Дзуары бынмӕ цӕуӕм? Чъиритӕ скувдзынӕ? 
— Нӕ зонын кувын. 
— Цыбыр дзырдӕй, ды дӕ атеист. 

Машинӕ тылди сындӕггай. Галка ӕнхъӕлдта, Бухары ма 
кӕд фӕстӕмӕ аздӕхын фӕнды. 

— Цӕй, не 'ртӕ чъирийы дӕлӕ суары цур скувдзыстӕм, 
— ӕмӕ Галкайы ӕрбасхуыста. — Галка Хадзметович, дӕхимӕ 
цы ныхъхъуыстай? А ц ы хистӕртӕ диссаг сты. Сӕ рӕстӕг 
аивгъуыдта, уӕддӕр ма сӕ афтӕ фӕнды, сӕ дзырд ма исты 
к у ы марид. Зондамонын мын чи райдайы, уымӕн мӕ афтӕ 
зӕгъын фӕфӕнды: «Бонцухӕй дын дӕ фындз мӕрздзынӕн, 
ӕрмӕст мӕ дӕ зондӕй бахиз». 

М а ш и н ӕ х ъ ӕ у ы а р ӕ н т ӕ й а х ы з т и , т ы л д и с а б ы р , 
дзыхъхъытӕй йӕхи хызта. Ӕрбасхуыста та Галкайы: 

— Дӕ хос нӕхимӕ ис, ныртӕккӕ нӕхи бахуызӕнӕнтӕ 
кӕндзыстӕм. — Иӕ к ъ у х фӕхъил ласта. — Гъа-ма, уӕдӕ 
ныццӕлхъ ӕй ласӕм! — Иӕ улӕфӕнты дзаг ныззӕлыди йӕ 
хъӕлӕс, зарӕг самыдта: 

Н ы р нын ацы азы уалдзӕг 
Кӕд ӕмӕ цыкарийы уалдзӕг, гъей-й-й! 

Ӕрбасхуыста Галкайы ӕмӕ сдзырдта: 
— Дзӕбӕх ма йӕ сис! 

Галка дзургӕ дӕр нагъ, кӕсгӕ дӕр. Ӕмӕ та Бухар 
фӕхъӕр ласта: 
— Гъа, уӕдӕ уал ыл мӕхӕдӕг схӕцон: 
Уӕд та нын Тотраты Байти, 

Ой ӕмӕ къуыдатты цар ӕрдаутта! 
Ой, ой ӕмӕ мӕгуыр фӕллойгӕнӕг дзыллӕтӕм 
Ц ы т д ж ы н фӕтӕджы руаджы 
Кӕд ӕмӕ ныхасы бар ӕрхаудта, гъей-й-й! 



* * * 
Къутӕрбынӕй ахызти Сери ӕмӕ суаргуырӕны цур бадгӕ 

ныууыдта... Нӕлгоймаг у, уый йӕ дарӕстӕй дӕр бӕрӕг уыди 
— йӕ сӕрыл — къепкӕ,йӕ хӕдон гӕрӕм хъулӕттӕ цыма дардта. 
Х у р уӕлӕ кӕрдӕгӕмбӕрзт рагъы аууонмӕ нӕма ныххызти, 
дымгӕйы уддзӕф никӕцӕй калди , ӕмӕ сатӕг д о н ы был 
абадынмӕ адӕймаг цыбӕл кодта . Ныввахс ис д о н ы был 
бадӕгмӕ Сери, фӕлӕ уый уӕддӕр нӕма базмӕлыди, йе 'р гом 
— донырдӕм, йӕ сӕр цыма йӕ риуыл ӕрхауди. Ӕвӕццӕгӕн, 
афынӕй. Гъе, пырхӕндӕгкалаг, схъиуаг-лӕбурӕг ӕвзистбарц 
уылӕнтӕ Серийӕн йӕхицӕн дӕр цыдӕр удӕнцрй лӕвӕрдтой, 
комы иу фахсӕй иннӕмӕ доны уылӕнты иугӕндзон хъӕлӕбайы 
азӕлдмӕ адӕймаг цы афынӕй уа, у ы й й ы н ӕвдадзы хос 
фестдзӕн. Сайдта Серийы дӕр доны был йӕхимӕ — фыны 
ӕндидзӕг удӕнцой бавзарид, — хуыссӕгӕй н и к у ы бафсӕды, 
хӕдзары ӕрвылбоны ӕнӕсихсигӕ талф-тулфы фӕллад ыл 
ӕртӕфсти. 

Фынӕй адӕймагмӕ ныввахс Сери, базыдта Сафонкайы 
ӕмӕ фӕтыхсти — куыд ӕй райхъал кӕндзӕни? 

Хӕсты рӕстӕг немыц Кавказмӕ сӕ ных к у ы сарӕзтой, 
уӕд И р ы с т о н м ӕ ӕрбацӕуӕнты фидӕрттӕ аразынмӕ алы 
хъӕутӕй дунейы адӕмы фӕластой. У ы ц ы рӕстӕг базыдта 
Сафонкайы — сӕ хъӕуӕй ардӕм хӕринаг ласта. И у рӕстӕджы 
Серимӕ йе 'фсин Мартайӕ ныхъхъуысти: «Сынтӕгӕй ӕддӕмӕ 
рахизын йӕ бон нӕу, афтӕ ӕррынчын ӕмӕ йӕм кӕсӕг нӕй». 
Нӕ йӕ рауагътой, Фӕллойадон фронт, дам, нӕ хонынц, ӕмӕ, 
дам, фронтӕй хӕдзармӕ фӕндаг нал вӕййы. К у ы амӕла де 
'фсин, уӕд, дам, ӕй хъӕубӕстӕ бавӕрдзысты. Уалынмӕ Сери 
йӕхӕдӕг дӕр ӕрбарынчын — артау сыгъди, йӕ сӕр зылди. 
К ӕ с г о н хъӕумӕ йӕ баласта С а ф о н к а . К ъ у ы р и м ӕ йӕхи 
ӕрӕмбӕрста, фӕлӕ ма лӕмӕгъ уыди. Фӕзынди та йӕм Сафонка 
ӕмӕ йын афтӕ: «Цом, уӕхимӕ дӕ фӕласон», Бӕргӕ, дам, 
фӕлӕ чи уӕнды. Сафонка йын: «Дӕхи нӕма ӕрӕмбӕрстай, 
афтӕмӕй дӕ уӕ хӕдзармӕ аластон». Фӕндаггӕттӕм хъусдард 
тынг цыди, Сери-иу гуыффӕйы ныттымбылтӕ ӕмӕ-иу ӕй 
хъӕмпӕй ӕрӕмбӕрзта Сафонка. Йӕ буар схъулӕттӕ, афтӕмӕй 
схӕццӕ йе 'фсинмӕ. 

Фӕсхӕст Сери Марусмӕ институтмӕ дыккаг хатт к у ы 
фӕцыди... Фойейӕ уынгмӕ ахизӕн дуармӕ ӕввахс дзӕвгар 
фӕлӕууыди, иу рӕстӕджы йӕм иу чызг ӕрбауади, Марус, дам, 



горӕтмӕ ацыди. Ахизӕны асинтыл ӕй ныййӕфта иу бӕрзонд 
лӕппу, гуырысхо каст ӕм ӕрбакодта ӕмӕ афарста: «Мӕздӕгӕй 
бричкӕйы хъӕмпы бын кӕй фӕластон...» «Сафонка! Нӕ дӕ 
б а з ы д т а и н ! — С е р и й ы цӕнгтӕ й ы л х ъ у а м ӕ сӕхи 
ӕрбатыхтаиккой, фӕлӕ йӕм ничердӕм сарӕхстысты, — ӕгасӕй 
ныллӕг ис, ныффӕтӕнуӕхск, ӕмӕ ма йӕ иу цонг лӕппуйы 
уӕхскмӕ сӕххӕсти, иннӕ йӕ дӕлармы фӕмидӕг. Дзӕбӕхдӕр 
ӕм к у ы ӕркаст, — йӕ цардӕмбалы гуырыконд ын, йӕ фындз 
дӕр афтӕ къӕлӕтрагъ... Серийы риуы цыдӕр ӕнахуыр ӕлхынцъ 
аци. 

У ы ц ы бон базонгӕ сты Марус ӕмӕ Сафонка. 
Сафонка йӕ бӕлвырд цӕстызулӕй бафиппайдта, йӕ 

цӕсгом ын ауына, ахӕм бӕстон ӕм не 'рбакаст. Фынӕй уыди, 
ӕндӕр ӕй раздӕр ауыдтаид ӕмӕ афойнадыл йӕхи айстаид. 
Афтӕ йӕ бамбӕрста Сери. Хъӕрӕй сдзырдта: 
— Сафонка! 

Фӕкасти йӕм лӕппу, — фӕстиноны цӕсгом. 
— Ӕ з Сери дӕн. Марусы мадыхо... 

— Сери... — йӕ былты змӕлдӕй дӕр ӕй бамбӕрстаид, 
йӕ мынӕг фӕсус хъӕлӕс, ныхас рагӕй кӕмӕй нал сыхъуыст 
ӕмӕ йын мӕнӕ ныр ӕнӕнхъӕлӕджы сдзурын бантысти. — 
Сери... — Йӕ цӕстытӕй рухс ракалди, ӕдзынӕг ӕм ӕрбакасти. 
— Ц ы хорз мӕ базыдтай... 
— А м дӕ, уый Марусӕй базыдтон. 
— Марусӕй?! Марус зоны, ам дӕн, уый? 
— Марус дӕр ма ис. 
— Демӕ ӕрбацыди? 
— Н ы р къуырийӕ фылдӕр ам ис. 

— Иӕхи мӕм не 'вдисы... 
— Йӕ хабӕрттӕ ӕнахуыр куыддӕр рауадысты... 

Ахӕм рӕстӕджы куыд вӕййы — арфӕйы ныхӕстӕ йӕ 
былалгъыл абадтысты: «Хуыцау ӕй саразӕд, дӕу уыцы зындоны 
ранӕй чи ратыдта, фӕрныг цард ыл бацайдагъ уӕд». Фӕлӕ уал 
цыма раздӕр алывыд ныккалын хъуыди, Сафонка кӕй хахуырты 
амӕддаг фӕци, искӕй тӕригъӕды бацӕуынӕй зӕрдӕрухс чи 
бавзары, уыдонӕн... 

Ахӕм рӕстӕг йӕ мад Гуассӕ йӕ аууоны ӕрбалӕууы, йӕ 
фӕдзӕхст ын айхъусы: «Хуыцауӕн ӕнадмигӕнджы ӕвзагӕй 
ч и д з у р ы , у ы й дӕр у ы д о н ы б ы н а т ы ӕвӕры й ӕ х и . 
Ӕппӕтысфӕлдисӕг Хуыцау сӕ уыны ӕмӕ сын тӕрхонгӕнӕг 



фӕуӕд!» 
Машинӕ суары размӕ к у ы фездӕха, зӕгъгӕ, ардӕм 

фӕдисон уадӕй кӕй фӕуад, у ы й ӕрбайрох Серийӕ. Д о н ы 
абухгӕ уылӕнты уынӕрӕй ницуал ӕрыхъуыста, йӕ цӕст 
Сафонкайӕ атонын нал куымдта ӕмӕ, машинӕ цалынмӕ сӕ 
тӕккӕ размӕ ӕрбатылди, уӕдмӕ йӕ нӕ бафиппайдта. Н ы р 
фембӕрста, чи д з ы бады, у ы д о н и м ӕ ардӕм, сӕ цурмӕ 
фыдбылыз дӕр кӕй ӕрбахӕццӕ. 

М а ш и н ӕ ӕрлӕууыди, фӕллады сонт улӕфт ма дзы 
сирвӕзт ӕмӕ ныхъхъус. 

Н ы р Сери машинӕйӕ йӕ цӕст нал иста, галиу къухы 
армӕй йӕ дзых амбӕрста. Цъӕхфӕлыст рагъы фӕстӕмӕ 
тырнӕг хуры тынтӕ кабинӕйы авгыл арты ӕвзӕгтӕ ссыгътой, 
цӕстытӕ сӕ рухс тӕмӕнтӕм нӕ лӕууыдысты. Кабинӕйы авджы 
а у у о н С е р и й ы цӕст н и ц ы а х с т а , ӕмӕ ц ы м а м а ш и н ӕ 
йӕхигъдауӕй фӕтылди, ардӕм ма ӕрхӕццӕ, бастади ӕмӕ 
ныхъхъус, ныссыпп. 

Ныццырддзаст Сери, уымӕн ӕмӕ, цыдӕр бӕллӕх кӕй 
ӕрцӕудзӕн, уый Сафонкайӕн йӕ фӕсонӕрхӕджы дӕр нӕй, 
ӕмӕ йӕ хъуамӕ йӕхӕдӕг бахиза фыдбылызӕй. 

Раздӕр байгом ис машинӕйы кабинӕйы рахиз дуар. Сери 
айхъуыста йӕ фӕдисон мидхъӕлӕс: ныртӕккӕ уал ӕрхиздзӕн 
М а р у с ы д е к а н Г а л к а . . . Й ӕ ц ӕ с т ы т ы л та а у а д и , ф ы н ы 
ӕмдзӕрӕны р у д з ы н г ӕ й к ӕ й н ы у у ы д т а , у ы ц ы К ъ а п п а -
къоппасӕр, йе уӕхсчы сӕрты кӕсдзӕни топпы хӕтӕл... Рахиз 
гом дуарӕй ничима ӕрхызти, уӕд байгом галиу дуар дӕр. Галка 
ӕмӕ Бухар фӕзындысты уыцыиу рӕстӕг, машинӕйы фӕйнӕ 
фарс ӕндзыгӕй аззадысты. Галка — бӕгъӕмсар, йӕ цыбырдыс 
хӕдон ы н уынгӕгад к о д т а , йӕ х ӕ ц ъ ӕ ф д ж ы н цӕнгтӕ — 
хъуынджын . Бухар дӕр — бӕгъӕмсар, йӕ къухтӕ радыгай 
ӕвнӕлдтой ӕгоммӕгӕс сӕрыхъуынтӕм, сӕ фидауцбынатмӕ сӕ 
ссывтой. Ӕмкъахдзӕф ракодтой Галка ӕмӕ Бухар, машинӕйы 
разӕй фесты ӕмӕ кӕрӕдзимӕ ӕввахс балӕууыдысты. Бухар 
Галкайы цур нӕ сахадыдта, йӕ хӕдоны дыстӕ йӕ цӕнгтӕн — 
уӕрӕх, асӕй бӕрӕг ныллӕгдӕр. Сери ацахста Г а л к а й ы 
цӕстӕнгас, фӕндыди йӕ Сафон^^^амӕ дзӕбӕх ӕрбакӕсын, фӕлӕ 
хуры рухсӕй байдзаг сты йӕ цӕстытӕ, къухаууон-иу акодта. 
Б у х а р цыма ивддзаг фӕци ӕмӕ ам йӕ х а л д и х адӕймаг 
ӕрбалӕууыд, фӕныгъуылдхуыз, Галкамӕ-иу ӕрбакасти, ома 
дӕ хъус мӕм дар. 



«Галка Сафонкайыл гадзрахатӕй рацыди, сӕфтыл ӕй 
банымадта, рохуаты фӕсвӕды йӕ зынг бамынӕг уыдзӕн, зӕгъгӕ, 
ныр мӕнӕ, уӕларвӕй дур ӕрхауӕгау, йӕ разы фегуырди, ӕмӕ 
фӕуыргъуыйау Галка. О, фӕлӕ Сафонкайы уындӕй Бухар дӕр 
хорзау к у ы нал у, уӕд уый та цы азымджын фӕци йӕ разы», 
— хъуыды кодта Сери. 

Машинӕйы разӕй нымад къахдзӕфтӕ ракодтой, ӕмӕ 
ӕрлӕууыди Галка. Ӕ р л ӕ у у ы д и Б у х а р дӕр. Н ы н д з ы г сты 
цъӕхфӕлыст рӕгътӕ сӕ сӕрмӕ, ныкъкъуытты сты уалӕ хъӕуы 
с к о м к о м м ӕ сау къӕдзӕхтӕ, н ы с с ы п п ис ӕрра уылӕн , 
абухгӕуынӕр комы ӕрра дон... 

— Галка , — сдзырдта Б у х а р , ӕмӕ фӕрухс сты йӕ 
цӕстытӕ, йӕхи ӕрӕмбӕрста, йӕ ас ссардта, Сафонкамӕ 
ацамыдта, — гуырысхо ма кӕныс? Сафонка у! Иӕ къух ын 
райсӕм. — Г а л к а й ы дӕларм йӕ цонг фӕцавта ӕмӕ йыл 
рахӕцыд. 

Се 'хсӕн ма баззад нымад къахдзӕфтӕ, уӕд Галка йӕ 
цонг раскъуыдта, иуварс фесхуыста Бухары ӕмӕ дзы к у ы 
феуӕгъд, уӕд мӕстӕлгъӕд хъӕлӕсӕй загъта: 

— Иӕ къух ын райсдзынӕн, фӕлӕ уал... — фӕкъуызыди 
Галка. — Дӕ фыд Аццейыл Сафонка ныффыста чиныг. Уымӕй 
ӕрӕджы газеты цы скъуыддзӕгтӕ рауагътой, уыдон мӕ номыл 
цӕмӕн рацыдысты, уый уал ын бамбарын кӕнӕм... 

— Галка Хадзметович, — ӕназымы хъӕлӕсӕй сдзырдта 
Бухар. — Алцӕмӕн дӕр вӕййы фадат ӕмӕ рӕстӕг. Уӕртӕ 
уал... — машинӕмӕ ацамыдта. — Не 'ртӕ чъирийы уал скувӕм. 
Адӕймаг цы ӕнахуыр зилдухӕнты бахауы... Ӕртӕ чъирийы 
Сафонкайы амондӕн конд ӕрцыдысты. Ф ы н ы дӕр... 

— Хорз зилдухӕнты нӕ бахаудыстӕм ӕз ӕмӕ ды ӕмӕ 
нын иумӕ чъиритӕ кувгӕ нал у. — Галка Бухарӕй йӕ цӕст нал 
иста. — Мӕрдкъахы бынаты цӕмӕн смидӕг дӕн, уый йын к у ы 
нӕ радзурӕм ӕз ӕмӕ ды, уӕд ын йӕ къух йӕ цӕсгомӕй хъуамӕ 
райсӕм? — ӕмӕ Бухармӕ йе 'нгуылдз ныддардта. — Ц ы нӕ 
домдӕуы, уый ӕмбарыс?! 

— Галка Хадзметович! — сдзырдта Бухар. — Ӕрсабыр у. 
Дӕхи ӕрӕмбар. 

— Ӕ з райдайдзынӕн, — Галкайы ӕнгуылдз Б у х а р ы 
тӕрныхыл фӕцӕйӕндзӕвыд. — Д ы сӕ кӕронмӕ ахӕццӕ 
кӕндзынӕ. 
— Хорз , Галка, фӕлӕ уал чъиритӕ рахӕссон... 



Машинӕмӕ фӕзылди Бухар, фӕлӕ йӕ Галка рацахста, 
рогӕн ӕй фелвӕста ӕмӕ йӕ Сафонкайырдӕм ӕргомздӕхтӕй 
садзӕгау ӕркодта. — Мӕ фыны дӕр дӕ никуы федтон, Аццейы 
фырт. Иуахӕмы мӕм институтмӕ фӕзындтӕ. Машинкӕйӕ 
мыхуыргонд къухфыст мын мӕ разы ӕрӕвӕрдтай, загътай: 
«Лӕмбынӕг ӕй бакӕс, рӕхджы дӕм зындзынӕн ӕмӕ йыл 
лӕмбынӕг адзурдзыстӕм». Ӕ р т ы к к а г бон фӕзындтӕ. Д ы мын 
афтӕ: «Ӕвгъау у ацы фыдӕбон сӕфынӕн. Иӕ ныффыссӕг цы 
азымджын фӕци, уымӕн мах тӕрхонгӕнӕг не стӕм. Цӕй ӕмӕ 
дӕ номыл дунейы рухс фенӕд ацы куыст» . Цӕхгӕр дын загътон: 
« К о й дӕр ӕй мауал скӕн». 

— Галка Хадзметович, дӕ хӕрам туг райхъал ӕмӕ дӕ 
хорзмӕ не 'ркӕндзӕн... 

— Дарддӕр дын цытӕ бантысти, уыдон дӕхӕдӕг дзур, 
—Бухары цонгыл ӕрхӕцыди Галка. — Ӕндӕр гӕнӕн дын нал 
ис. Дзургӕ! 

— И у хатт ма дын ӕй зӕгъын: дӕ хӕрам туг дзуры, Галка, 
— йӕ к ъ у х ӕ р р и у ы г ъ т а ӕмӕ ф ӕ т ъ ӕ л л а н г л а с т а : — 
Сӕрсӕфӕнмӕ фӕцӕуыс, Галка, ӕрчъиц! 

Сери федта, Бухары цонг Галкайы къух мӕстӕлгъӕдӕй 
ӕлхъывта. Ныртӕккӕ йӕ цӕхӕртӕ ныккалдзӕн, фыдбылыз 
ӕрцӕудзӕн, фыдбылыз ӕрцӕудзӕн. Бауади сӕм Сери ӕмӕ 
лӕгъстӕхъӕлӕсӕй сдзырдта: 
— Галка, дӕ хорзӕхӕй, ныууадз ӕй! 

— Нӕхи бар нӕ бауадз, — загъта Галка сабыр хъӕлӕсӕй 
ӕмӕ та баздӕхт Бухармӕ. — Мӕ ныхас мын ӕрдумӕ дӕр не 
'рдардтай. Редакцийӕ мӕм ӕрбадзырдтой: «Де 'рмӕг райсомы 
номыры цӕуы, рацу ӕмӕ йӕ бакӕс». Ӕнӕтуг ӕргӕвст... — 
мынӕг хъӕлӕсӕй бафарста: — Афтӕ нӕ уыди? 

— Афтӕ кӕй нӕ уыди, уымӕн ис ӕвдисӕн. — Бухары 
хъӕлӕс ӕрнывыл. — Сӕрӕгас ӕвдисӕн редакцийы кусӕг Бетти. 
Д ы къухфыст бакастӕ ӕмӕ бахъынцъым кодтай, ӕвгъау, дам, 
у дзӕгъӕл сӕфтӕн. Редакцимӕ фӕуадтӕ. Ӕрмӕг типографимӕ 
ӕрвыст ӕрцыди, уӕд ма тыбырттытӕ райдыдтай: «Нал ӕй 
уадзын, к у с ы н ма йыл хъӕуы». Уыдӕттӕн Бетти цардӕгас 
ӕвдисӕн... 

Г а л к а Б у х а р ы иннӕ ц о н г дӕр а ц а х с т а , зӕхмӕ йӕ 
ӕрриуыгъта. Ӕрсӕстытӕ Бухар, йӕ мидбынаты ӕртымбылтӕ. 
Рогӕн ӕй фелвӕста Галка, донырдӕм ӕй скъӕфгӕ. Суары 
гуырӕнӕй чысыл ӕддӕдӕр уӕгъды кӕлӕг суар кӕм смал ис, 



уырдӕм ӕй адавта ӕмӕ йын йӕ сӕр малы нытътъыста. 
Сери сӕм бауади, сдзырдта: 

— Галка, дӕ хорзӕхӕй, ныууадз ӕй. 
— Ма йын тӕрс, — сдзырдта Галка. — Кӕд йӕ цӕсгомы 

чъизитӕ ссӕуиккой... 
Сери Сафонкайӕн алӕгъстӕ кодта: 

— Зӕгъ ын, ныууадзӕд ӕй. 
Бухары йӕ къӕхтыл алӕууын кодта Галка. Лӕппуйы фын-

д з ы х у ы н ч ъ ы т ӕ й , йӕ с ӕ р ы х ъ у ы н т ӕ й л ӕ д ӕ р с т и д о н , 
ныппыррыччытӕ кодта, ферхӕцыди ӕмӕ хуыфынмӕ фӕци. 

С а ф о н к а д з у ц ц ӕ д ж ы бадти , йӕ т ы м б ы л к ъ у х ӕ й йӕ 
артӕнтӕ мидӕмӕ ӕлвӕста, йӕ сӕрыл схӕцыд ӕмӕ хъӕрзгӕ 
хъӕлӕсӕй загъта: 
— Ныууадз ӕй... 

Суагъта Бухары Галка. Лӕппу йӕ фындзыкӕлмӕрзӕнӕй 
йӕ цӕсгом фӕсӕрфта ӕмӕ мынӕг хъӕлӕсӕй Галкамӕ 
бадзырдта: 

— Дӕхи къухӕй дӕхицӕн ингӕн скъахтай! — машинӕмӕ 
фӕтындзыдта, кабинӕйы дуӕрттӕ батъӕппытӕ ласта. 

М а ш и н ӕ у ы н ӕ р г ъ г ӕ с с ы д и к о м ы фӕндагмӕ ӕмӕ 
быдырырдӕм афардӕг. 



БИАЗЫРТЫ Кромвел 

ЗЫРНӔДЖЫТӔ АГУРӔГ... 

Дзӕуджыхъӕу — 
мӕ сахар — 

Иры/ 
хӕрзфидиуӕджы/ дзӕнгӕрӕг. 

* * * 
Зымӕгон Алондон 1 

цадӕг 
рӕсуг — 

сыгъдӕгӕй 
згъоры 

ӕмӕ згъоры 
мӕ цурӕй. 

Кӕсын 
гӕбына миты урсыл 

халоны гаккӕй фыстытӕ. 

* * * 
Хӕрисыл 
саузымы 

сӕудзавдӕй 
халоны уаст ныссалд. 

Алондон 
мӕнӕн ӕдзӕмӕй 

йӕ дзыгы дуртимӕ дзиглойагау дзуры. 

А л о н д о н — Теркӕн йӕ ра го н и р о н ном. 



* * * 
Иутикис 

уалдзӕджы къӕсӕрыл 
зымӕджы къуди 

ӕргӕвста 
йӕ ниугӕ уасты къуымыхӕй 

талынджы. 
Рӕстӕг 
аци дыууӕ дихы мӕ цӕсты, 

касти уалдзӕгмӕ сӕ иу, 
иннӕ зымӕгимӕ ивгъуыдта. 

* * * 

Иста 
зымӕг 

Сӕнамӕ йӕ сӕр, 
рагъӕй-ма, 

зына-нӕзына урсӕй, 
малусӕгау зынди. 

Хур 
трамвайлӕууӕны релсытыл 

хафта йӕ ных. 
* * * 

Зырнӕджытӕ агурӕг 
иуафон 
араст-ацыдтӕн 
фӕззӕгӕн йӕ размӕ. 

Зымӕг мыл 
иуафон 
фембӕлди 
фӕндагыл, — 
ихӕн-уазӕлттӕ 
ӕййӕфтон. 

Уалдзӕг мыл 
иуафон 
фембӕлди 
фӕндагыл, — 
буарихсыд-уарынтӕ 
ӕййӕфтон. 



Сӕрд мыл 
иуафон 
фембӕлди 
фӕндагыл, — 
фӕд ӕмӕ фадӕфхӕрд 
ӕййӕфтон. 

Ӕмӕ фӕндагыл 
фӕззӕгимӕ 
мах, 
бурхуызы бындартӕ, 
нӕ базыдтам 
быгъдӕг-бӕгънӕджытӕй 
кӕрӕдзи. 

Фӕззӕг агурӕг 
араст-ацыдтӕн 
фӕззӕгӕн йӕ размӕ. 

* * * 

Бур куыдз 
уыди 

ӕфсӕст. 

Бур мӕй 
уыди 

нӕрст. 

Фӕззӕг 
уыди 

бурызгъӕлст. 

Ӕмӕ уасыд бурыл 
дыууӕафонастӕуӕй 

ололи. 



* * * 
Цард цӕуы 
адӕймаджы хойгӕ... 
Цард цӕуы 
адӕймаджы хосӕн. 

Ницытӕ ӕмӕ мацытӕ. 

Цард цӕуы 
адӕймаджы рӕвдаугӕ... 
Цард цӕуы 
адӕймаджы маргӕ. 

Ницытӕ ӕмӕ мацытӕ. 

Цард цӕуы 
адӕймаджы кадӕн... 
Цард цӕуы 
адӕймаджы мардӕн. 

Ницытӕ ӕмӕ мацытӕ. 

Цард цӕуы, 
хуымӕллӕджы къутӕрыл 
сырддонцъиуы сӕррӕттау, 
ницӕйаджы цауӕй 
мыггагмӕ. 

Ницытӕ ӕмӕ мацытӕ. 

* * * 

Сослан ӕмӕ Лонийӕн 
Сгӕрста, 

сывӕллӕты рагон 
найӕн змисыл, 

донгӕрон 
мӕ цӕст, 

зӕгъын, ме 'мгар сагсур 
лӕппутӕй 

искӕй къахвӕд 
ссарон. 



Донбыл агуырдтон мӕхи, 
ӕмӕ уалдзыгон цъалайы Леуахи 

буцӕй абухта буд. 

* * * 

Сагамонти Ларӕйӕн 
Дӕуау 

Алондоны улӕнтӕй 
ифтонг; 

кӕны та 
хӕрис 

стъалытӕм 
хӕтӕндзу. 

Мӕхи ӕвзагыл, 
ӕвадат уынгдзырагъы рухсмӕ, 

дзӕгъӕл куыдзыл узӕлын. 

* * * 

Уӕлӕ, стъалы-
сылгоймаг, 

ратӕх мӕныл; 

уӕлӕ стъалы-
сылгоймаг, 

абад зӕххыл; 

мӕнӕ, стъалы-
сылгоймаг, алӕуу мӕ цуры 

гыццыл. 

* * * 

Дарынц 
мӕнӕн 
къаппа-къуппатӕ 
кӕрдӕгхуыз. 

Дарынц 
мӕнӕн 
къаппа-къуппатӕ 
бур. 



* * * 
Хаджийӕн 

О, Хуыцау, 
цурк, 

зыфнӕджыпы сконд ӕмбал, 
арвгӕронӕй 

мӕ ныфсы тӕлмы 
ахызт, 

мӕ уды дуррыстӕй 
арӕдывта сыг, 

ацыд. 

Хуыцауы цавдӕй цӕф, 
ныххаудтӕн, 

мӕ тых фӕцудыдта мӕ хуылфы. 

* * * 

АВД. — 
ЦЫППАР ӕфсургъыл: 

Зымӕг, Уалдзӕг, Сӕрд, Фӕззӕг... 
Хуры фырт 

Ӕртхур 
нӕ зӕххӕн,— 

УРС-СЫРХ-БУР, — 
ӔРТӔ фарны ӕрхаста. 

Дарынц 
мӕнӕн 
къаппа-къуппатӕ 
хур. 

Давынц 
мӕнӕн 
къаппа-къуппатӕ 
пух. 



ӔМБАЛ 
Тезиаты Алӕгӕн 

Мӕнӕн тыхгӕнӕг 
нӕ ракӕндзӕни тых, — 

мӕ Ир, 
дӕ тыхӕй дӕн 

тыхджын; 

* * * 
Харебаты Аланӕн 

Фӕстӕмӕ ма фӕкӕс, Кудзи! 
Таурӕгъӕй. 

Бесӕ, фӕстӕмӕ ма фӕкӕс! 
Елбыздыхъойӕ. 

Фыццагау 
ракасти, 
цыдӕр фӕнд ӕм ис 
хурмӕ... 
Зӕрватыкк ӕрхаста 
цин. 

Фыццагау 
ракасти, 
цыдӕр фӕнд ӕм ис 
хурмӕ... 
Зырнӕджытӕ ахастой 
цин. 

Цӕй уӕдӕ куыд кӕнон, 
фыццагау 
у размӕ цӕуын хӕс... 
фӕстӕмӕ фӕкаст — 
ӕнкъарӕн? 

Фыццагау цы кӕнон?.. 
О, Хуыцау, куыд кӕнон?! 



Иры хӕхты 
уагъылыйау, 
ницы дарын 

ирӕй, 

ӕрмӕст цӕргӕ-
цӕрӕнбонты тырнын — 

бӕззон ирон лӕгӕн ӕмбалӕн. 

* * * 

Хозиты Петийӕн 
Хохӕй 

хур 
ыскаст. 

Сагъӕс 
хуры тынӕй 

каст. 

Сӕнттӕ 
хуры рухсӕй 

хаст: 

хохыл 
хур 

ыскаст. 

* * * 

Токати Георӕн 
I 

Алондоны былӕй, 
зӕрӕхсиды 
ӕфсургъыл, 

тахти 
нарты хурӕй конд 

цыкурайы стъалымӕ 
иу лӕппу. 

Уалдзыгон хӕрисыл 
мӕ цӕст 

сфардӕг и Хуыцаумӕ. 



II 
Тардта 

ӕрвхӕтӕны бӕрзондмӕ 
дӕсныамал 

армӕй 
нӕртон лӕг 
хӕдтулгӕ; 

донау кодтой 
цалхы раз 

цӕлхдуртӕ 
ӕмӕ тахти 

рухсӕмтагъд 
цыкурайы стъалымӕ 

Ӕртхуры конд 
уӕрдон. 

Буци 
бӕласы бын бафынӕй, 

мыдыбындзыты зиууон змӕлдмӕ 
разылди хурмӕзилагӕн йӕ сӕр. 

III 
Тардта 

амалӕвзыгъд 
армӕй 

ӕрвхӕтӕны бӕрзондмӕ 
Нӕртон лӕг 
хӕдтулгӕ, 

донау кодтой 
цалхы раз 
цӕхдуртӕ 
ӕмӕ тахти 

рухсӕмтагъд, 
уӕрӕхнымӕр 

стъалыты тыгъдады, 
ӕндӕр дунейаг 

ӕмсӕрфат 
семты зиумӕ 

Ӕртхур 
йӕ зондӕй кондӕххӕст 

уӕлнауыл. 



Антигӕды 
ӕмӕ антимыст 

фӕйнӕ бӕласы бын фӕйнӕ хӕрздӕффыны уыдтой, 
мыдыбындз ныгъуылгӕ хурырдыгӕй здӕхти йӕ чыргъӕдмӕ. 

* * * 

Мӕ зӕрдиаг 
кӕстӕр, 

йӕ уды фарнӕй 
Иры сомбон-фидӕнӕн 

фиддонфидӕг 
гуырд, 
Бзар, 

ӕз дӕ урс хистӕр ӕрдхорд, — 
дӕуӕн 

дӕ мад-дӕ фыды мон-
уӕлаудӕг 

куывдӕн, — 
омменгӕнӕгӕй 

лӕууын 
нӕртон 

Алан ӕмӕ Ӕхсаримӕ 
уӕнгвидар. 

АЛОНДОНЫ БЫЛГӔРОН 
Стъалытӕ 

кӕрӕдзи сӕртыл 
симӕгау кодтой, 
мӕйы рухсмӕ 

донуатӕй 
нал истой сӕ цӕст: 

«Мӕ лӕппын — 
хуры тын, 

мӕ лӕппын — 
хуры тын, 

мӕ лӕппын — 
хуры тын»,— 
цырен уастӕй 

хӕфс слӕууыди йӕ сӕрыл, 
йӕ уастӕн снывонд и, сӕрӕй. 



Хӕфсы уаст 
фӕсхохӕй 

скӕсын кодта хуры. 

Ме стырмады ӕвзагыл 
дзурынц 
бӕрз 
ӕмӕ сӕрд 
кӕрӕдзимӕ хурбон. 

Бӕрзы бын аууоны кӕрдӕг 
мӕнӕн ме стырмады хуызивд 
хаутӕ кӕлмӕрзӕны ад кӕны. 

Иунӕг 
Хуыцауӕй арфӕгонд 

ирӕттӕ, 
уӕхийау 

Урс-Сырх-Бур 
тырысайыл ысхӕцут 

иумӕ хӕдбарӕй 
хӕрдмӕ, 
хохмӕ, 
хурмӕ! 



З А К А Т Ы Алыкси 

ЗӔРОНД ХЪӔУ 
Радзырд 

ӕнгты хъару, ӕнӕниздзинадӕй ӕххӕст 
уыд Бодзи . Фӕллад нӕ зыдта, ӕхсӕв 
бонӕй нӕ иртасгӕйӕ, иу куыст иннӕмӕй 
ивта, сӕрд уа, зымӕг уа — уӕлдай йын 
нӕ уыд. Ӕнӕрынцрй рӕстӕг афтӕ атын-
дзыдта, ӕмӕ йӕ Бодзи йӕхӕдӕг дӕр нӕ 
бамбӕрста, йӕ азтӕ дӕс ӕмӕ ссӕдзӕй 
куыд фӕуӕлӕмӕ сты, уый. А ф о н уыд 
бинонты хъуыддагыл ахъуыды кӕнынӕн 
дӕр — хионӕй, сыхагӕй, ӕмгарӕй — 
иууыл ӕй сӕ куыст скодтой, суанг ма 
йын кӕй к у р ы н хъӕуы, уый дӕр зыдтой. 

Цыбыр ныхасӕй, Кокайты Бабуцаимӕ 
рагӕй зонгӕ уыдысты, кӕрӕдзи бауарз-
той ӕмӕ, кӕд Бабуцайы ӕфсымӕртӕ нӕ 
разы кодтой, уӕддӕр ӕмгӕртты, хӕстӕ-
д ж ы т ы цӕстуарзон ӕххуысы руаджы сӕ 
цард баиу. Хӕдзары рӕвдз арӕхст Бабу-
ца — йӕ иу фӕкастӕй дӕр ӕмбӕрста 
Бодзийы, ӕмӕ сӕм зул дзыхы ныхас ни-
к у ы рауад. Сыгъдӕгдзинад та йӕ удӕй 
фылдӕр уарзта. Хӕдзары алы къуымыл 
дӕр йӕ арм аххӕст ӕмӕ сыгъдӕгӕй 
сӕрттывтой. Бодзи афтӕ ахуыр нӕ уыд 
ӕмӕ-иу хатгай батыхсти. И у бон та йын 
кӕрты йӕ хӕдон раласын кодта. 

— Омӕ йӕ нырма ӕндӕрӕбон к у ы 
ныхсадтай! — бахъуыр-хъуыр кодта Бо­
дзи. 



— Хиды тӕфӕй мары. Уынгмӕ дзы адӕмы 'хсӕнмӕ куыд 
ацӕудзынӕ? — нӕ басаст Бабуца. 

Сӕ цардӕй разы уыд Бодзи, фӕлӕ-иу йӕхимидӕг бахъын-
цъым кодта, сӕ хӕдзары бӕркад, йӕ каистимӕ абаргӕйӕ, ка-
давардӕрӕй к у ы разынд, уӕд. Сывӕллӕттӕ сӕм к у ы фӕзынд, 
уӕдмӕ цыдӕр амӕлттӕй д у к а н и дӕр сарӕзта, фӕлӕ йын 
уӕддӕр зӕххы ӕмӕ фосдарыны к у ы с т фылдӕр удӕнцрй 
лӕвӕрдтой. Хъӕуы ма ӕрмӕст Бабуцайы 'фсымӕртӕм уыд 
дукани. Ӕртӕ 'фсымӕрӕн сӕ фыд Ахмӕтӕй баззад ӕмӕ йӕ 
адӕм ныр дӕр «Ахмӕты дукани» хонынц. Сӕхӕдӕг ӕртӕйӕ 
дуканийы куыстытыл ӕххӕссыдысты, фӕлӕ сын гӕнӕн фӕци 
ӕмӕ иу ӕрцӕуӕккаг лӕджы баххуырстой. У ы й кусгӕ дӕр ӕмӕ 
цӕргӕ дӕр д у к а н и й ы кодта . Н ы р сӕхи фылдӕр авдӕлд 
чындзӕхсӕвтӕ ӕмӕ хъазтизӕртӕм. Фӕлӕ сӕ хистӕр Асте-
мыр ӕрвылбон бӕрӕг кодта дукани, ӕмӕ дзы истытӕ фӕкада-
вардӕр, зӕгъгӕ, уӕд-иу кӕстӕрты арвыста товарласӕг. Бо-
дзийы дукани дӕр дзы рох нӕ уыд —уый ӕфтиагмӕ дӕр йӕ 
къухтӕ ивӕзта — иу ӕмӕ йӕм дыууӕ хатты нӕ баминӕвар 
кодта, нӕ дуканитӕ баиу кӕнӕм, зӕгъгӕ. Фӕлӕ Бодзи нӕ 
разы кодта. Бодзийӕн йӕ сывӕллӕттӕй йӕ зӕрдӕ рухс кодта. 
Зӕринӕ асӕй йӕ мады сӕййӕфта, хӕдзары куыстытӕм, хуы-
йынмӕ хорз арӕхсы. Ӕхсарбег сӕрӕн, ӕнӕзивӕг, зӕрдӕргъӕвд, 
ныридӕгӕн д у к а н и й ы хъуыддӕгтӕ йӕхимӕ айста. Дзибла 
кӕстӕр у, ӕмӕ йӕ ӕгӕр буц кӕнынц, уый хорз нӕу... Фӕлӕ 
ахуырмӕ сӕрӕн у. У ы ц ы фӕндагыл ӕй саразын хъӕуы, уый 
ӕвзӕр нӕ уаид... 

И у изӕр Бодзи йӕ бинойнаджы кӕрты хъуццытӕ дуцгӕ 
'рбаййӕфта. Бӕласы бын бандоныл ӕрбадт. Бабуца бамбӕрс-
та, лӕгмӕ цыдӕр зӕгъинаг кӕй ис, уый ӕмӕ ӕд ӕхсыры бедра 
йӕ цурмӕ бацыд. 

— Цыдӕр сагъӕсхуыз дӕ. 
— Мӕнӕ, зӕгъын, кӕстӕры ахуырмӕ раттиккам? Нӕ фосӕй 

исты ауӕлдай кӕндзыстӕм... 
— Уымӕй та мӕн цы фӕрсыс? 
— Раст нӕ дӕ. Ахӕм хъуыддӕгтӕ бинонтӕн иумӕ лыггӕ-

нинаг сты. Ӕ з ма хистӕры дӕр афӕрсинаг дӕн. 
— Гъемӕ уынаффӕ кӕнут... 
Бодзи бӕхуӕрдонӕй Дзиблаимӕ горӕтмӕ ацыд. Уайтагъд 

хъӕуыл айхъуыст: Бодзи йӕ кӕстӕры ахуырмӕ радта. 
Ч и сӕм хӕлӕг кодта, чи та сыл дис кодта — ахуыры сӕр сӕ 



цӕмӕн бахъуыд, афтӕ дӕр сӕ хӕдзары кусӕг къухтӕ к у ы нӕ 
фаг кӕнынц? Бабуцайы ӕфсымӕртӕ ӕргом худтысты: 

— Уалынмӕ нӕ хӕрӕфырт афтидсӕр к у ы суа! Нӕ бонӕй 
уыдзыстӕм! 

...Зӕронд Хъӕуы адӕм стырӕй-чысылӕй атындзыдтой Бо-
дзитырдӕм. Уайтагъд уынг адӕмӕй байдзаг ӕмӕ, кулдуары 
цур цы ног найгӕнӕн машинӕ лӕууыд, уымӕ хӕстӕг бацӕуӕн 
нал уыд. 

Хистӕртӕ кӕрты Бодзиимӕ ныхас кодтой йӕ фӕндаджы 
хабӕрттыл, ӕргътыл ӕмӕ ӕппын фӕстагмӕ бауынаффӕ код­
той: 

— Найгӕнӕн не 'ппӕты дӕр хъӕуы. Бодзи ахӕм хъӕздыг 
нӕу, ӕмӕ нын лӕвӕрттӕ кӕна. M a x дӕр афтӕ мӕгуыр не 
стӕм... Иӕ аргъ ын ӕртымбыл кӕнӕм ӕмӕ дзы иумӕ кус-
дзыстӕм... 

Ууыл сӕ ныхас ахицӕн. Бӕркад загъта хистӕр, Бодзийӕн 
иа н о д ж ы арфӕтӕ ракодтой ӕмӕ сыстадысты. 

Д ы к к а г бон Бодзи райсомӕй аходӕнмӕ нӕ разынд. Бабуца 
йӕ цотимӕ аходӕн скодта ӕмӕ хӕдзары куыстытыл фӕци. И у 
афон йӕ зӕрдӕ фехсайдта ӕмӕ Бодзийы хуыссӕны цурмӕ 
бауади. Бодзи фынӕй уыд, ӕмӕ сабыргай фӕстӕмӕ рацыд. 
Ц ы х т ахсыныл ма афӕстит, фӕлӕ Бодзимӕ йӕ зӕрдӕ 'хсайд-
та — цыфӕнды фӕлладӕй дӕр афтӕ 'рӕгмӕ н и к у ы сысты. Йӕ 
размӕ та бауад, йӕ ныхыл ын йӕ арм ӕрхаста ӕмӕ фестъӕл-
фыд — цыма тӕвд къӕйыл аныдзӕвыд. Бодзи йӕм скаст, ба-
худт. 

— Дӕ ных артау судзы... 
— Мидӕггӕгтӕ мын ивынӕн радт — сыстон. 
— А й хидӕй зыбыты хуылыдз к у ы ныддӕ! Раив сӕ ӕмӕ уал 

хуысс. Ӕ з дын бас ахъарм кӕндзынӕн ӕмӕ дзы ам ахуып-
пытӕ кӕн. 

— Х у ы с с ӕ н ы ? Ц ы т ӕ д з у р ы с ? Д ы ц ы нӕ ' р х ъ у ы д ы 
кӕндзынӕ... 

Бодзи йӕ уӕлӕдарӕс скодта, йӕхи ахсадта, фынджы фарсмӕ 
сбадт. 

— Кӕд дӕм исты цӕттӕ ис, уӕд мын авӕр. Ӕ з хуымтӕм 
акӕсон. 

Бодзи цыдӕртӕ ӕнӕбарыгомау акомдзӕгтӕ кодта, фӕлӕ 
дуарӕй куыддӕр ахызт, афтӕ уайтагъд фӕстӕмӕ фездӕхт, йӕ 
худ йӕ къухы, йӕ ныхы хид калд. Тыхамалӕй ма йӕ хуыссӕнмӕ 



бахӕццӕ. Н ы р бамбӕрста, ӕцӕг кӕй ӕррынчын, уый. Д ы к к а г 
бон сыстыныл дӕр архайдта. Ӕфсымӕрты хистӕр Ӕхсарбег 
дуканимӕ уӕлдай зӕрдиагдӕрӕй ӕрдардта йӕ хъус — товар 
ласынмӕ дӕр ацӕуы к у ы мадыфсымӕртӕй искӕимӕ, к у ы — 
иунӕгӕй. Хъӕуыл разилы, кӕй цы хъӕуы, уый базоны ӕмӕ 
бацархайы се 'рбаласыныл. Адӕмӕй чи куыд цӕры, уый уыны 
ӕмӕ уӕлдай капекк никӕмӕй исы. Бирӕтӕн бӕтгӕмӕ дӕр 
ратты истытӕ, ӕмӕ сӕ кӕд йӕхимӕ афыссы, уӕддӕр цалынмӕ 
сӕхӕдӕг ӕрбахӕссынц, уӕдмӕ сын ницы хуызы ской кӕны... 

Адӕм дӕр ын аргъ кӕнынц ӕмӕ йӕ чи къухылхӕцӕгӕн агу-
ры, чи 'мдзуарджынӕн Ӕрмӕст йӕ мадыфсымӕртӕн цӕсты сындз 
фестад, се сныхасы, сӕ цӕстӕнгасы цыдӕр гуымиры ӕнӕуынон-
дзинад хатыд зӕрдӕйӕ, фӕлӕ цӕй фӕстиуӕг уыд, уымӕн ӕппын 
раиртасыны амал нӕ ардта. Мады сӕр хъуыдыгӕнгӕйӕ сын се 
схуыст, ӕлхыскъ ныхас дӕр уал хатыр кодта. 

И у бон та Астемыр у ы н д ж ы Ӕхсарбеджы к у ы ауыдта, уӕд 
йӕ бӕх фӕурӕдта. 

— Лӕппу, ардӕм-ма рауай! Ӕ з чи дӕн, уый зоныс? 
— Дӕ райсом хорз , Астемыр! Мӕ мад ӕдзух тыхсы: ме 

'фсымӕртӕ нӕм хӕстӕг нал цӕуынц... 
— Дзӕнгӕда цӕгъдыс! У ы й сылгоймаджы куыст у! Мӕнмӕ 

хъус! Дӕ фыд мӕм нӕ хъуыста ӕмӕ гӕвзыкмӕ 'рхаудыстут! 
Н ы р ды хӕдзари-хӕдзар зилыс, зӕгъгӕ, фехъуыстон. У ы й ӕцӕг 

— Уӕдӕ куыдӕй рабӕрӕг уыдзӕн, кӕй цы хъӕуы, уый? 
Дада мын афтӕ... 

— Дӕ Дада раджы базӕронд... Раст зӕгъгӕйӕ та, ӕрыгонӕй 
дӕр ницы 'мбӕрста сӕудӕджеры хъуыддагӕн! Д ы мӕнмӕ хъус 
ӕмӕ сойы ленк кӕндзынӕ! 

— Бузныг, Астемыр, ницы хъуаг стӕм. 
— Зонд хъуаг! Дзӕнгӕда! Йӕд у... — Цыдӕр зӕгъынмӕ 

хъавыд, фӕлӕ йӕ бӕхы фесхуыста ӕмӕ уындлсы уӕлӕмӕ сив-
гъуыдта. 

У ы ц ы изӕр Ӕхсарбег йӕ мадӕн радзырдта, Астемыримӕ 
фембӕлдтӕн, зӕгъгӕ. Мады цӕсгом барухс. 

— Мӕнӕй дӕ нӕ фарста, мӕ игӕр ын айхӕла? Дӕ фыдимӕ 
цӕуылдӕр фӕбустӕ сты ӕмӕ нӕм хӕстӕг нал цӕуы. 

— Нӕ нӕ уарзы, Ӕна, ӕмӕ йӕ ныууадз! Ницӕуыл нӕ ны-
майы — бӕхӕй мӕм хизгӕ дӕр не 'ркодта! 

— Фӕстӕмӕ йӕм исты сдзырдтай, мӕ цӕстырухс? Д ы ныр-



ма ' в зон г дӕ, у ы й та лӕг у. Дӕхимӕ йӕ ма фыдӕх кӕн. 
— Уӕлӕ Бимболат, Ӕна, уымӕй бирӕ хистӕр у, фӕлӕ сы-

вӕллонмӕ дӕр ӕрхизы. Уӕлбӕхӕй ныхас кӕнын, дам, худинаг 
у. Уӕздандзинад кӕстӕрыл дӕр фидауы, хистӕрыл дӕр. 

— Хорз , мӕ хур, хорз! Д ы - и у ӕрхиз сабимӕ дӕр, раст дын 
амоны Бимболат, мӕ сӕр йӕ нывонд фӕуа! 

— Адӕмимӕ 'н гом кӕй цӕрӕм, уый дӕр ӕм хъыг кӕсы: 
хӕдзари-хӕдзар, дам, цы зилыс! Гӕвзыкк нӕ схуыдта! 

— Ма йӕм мӕсты кӕн, мӕ къона, уый хистӕр у. 
— Хорз , Ӕна, хистӕр у, уый ӕз дӕр ӕмбарын, фӕлӕ раст 

нӕу. Фарон Хъызларӕй кӕфтӕ иумӕ сластам, иу аргъӕй сӕ 
иу ран райстам. Адӕмӕн та афтӕ дзырдта: Ӕхсарбег ӕмбыд 
кӕфтӕ асламӕй райста. 

— Мӕ арт бахорз! У ы й та куыд?.. 
— Уӕддӕр йӕ хинтӕ йӕ сӕрыл рацӕуынц — махӕн раздӕр 

фӕуӕй сты!.. 
И у райсом сын Астемыр ехсы хъӕдӕй сӕ кулдуар ӕрбахос-

та. Бабуца йӕм рауади: 
— Астемыр, мӕ цӕстырухс! Мидӕмӕ... 
— Дӕ райсомы хорзӕх дӕ уӕд! Лӕппумӕ мын фӕдзур! 
— Рахиз дӕ бӕхӕй, мидӕмӕ... 
— Йӕд у... Нӕ мӕ 'вдӕлы, фӕдзур ӕм! 
— Уӕртӕ аходӕныл ӕрбадтысты... Д ы дӕр ӕцӕгӕлон, мый-

йаг, нӕ дӕ! Рахиз... 
— Йӕд у... Демӕ дзӕнгӕдамӕ не 'рбацыдтӕн, рӕвдздӕр!.. 
— Де 'гӕр фӕкалай! И у бон хистӕр дӕ уӕддӕр дӕн. И у 

хатт ма мӕ ныхасӕн дӕр аргъ скӕн. 
— Марадз! — фӕтъӕлланг ласта Астемыр. 
Ӕхсарбег дуарӕй, йӕ хӕдон роны бын дзӕбӕхгӕнгӕ, ра-

хызт. 
— Ӕгас нӕм цу, Астемыр! Дӕ хойы хӕдзар дӕ ферох? Дуар 

нӕм ӕцӕгӕлоны хост к у ы кӕныс, — бахъуыр-хъуыр кодта 
Ӕхсарбег ӕмӕ йӕм хӕстӕгдӕр рацыд, уӕлбӕхмӕ йӕм йӕ 
къух радта, ӕви нӕ, ууыл хъуыды кӕнгӕйӕ. 

— Лӕппу, ӕрӕгмӕ стыс райсомӕй! — тызмӕг цӕстӕнгасӕй 
ӕркаст йӕ хӕрӕфыртмӕ Астемыр. 

— Нӕ, раджы сыстын, цӕхӕрадоны архайдтон... 
— Хӕдзардарӕг дӕ ныр, афтӕ 'мбӕлы. Йӕд у... Никуыдӕм 

цӕуыс? Мӕн Хъызларырдӕм ныккӕсын хъӕуы. 
— Нӕ бӕхтӕн сӕ цӕфхӕдтӕ ивинаг сты. Куырдмӕ ба-



уадтӕн ӕмӕ, дам, мӕ дыууӕ бонӕй раздӕр нӕ равдӕлдзӕн. 
Цыдӕр кӕсгонӕн файтон аразы. 

— Цӕфхӕдтӕ уӕртӕ нӕ сарайы — асыччы дзаг... 
— К у ы зоныс, Астемыр, Дада искӕй цӕфхад ... 
— Уӕ бонӕй ут, Бодзийы фырттӕ! Уӕ цӕфхады фӕд дӕр, 

хъуамӕ, бӕрӕг дара! Иӕд у... Гъемӕ кӕд мемӕ нӕ цӕуыс, 
уӕд мӕм дӕ ливор авӕр. Мӕхъхъӕлырдыгӕй та абырджытӕ 
базмӕлыдысты. 

— Нӕхионтӕ дӕр фынӕй нӕ кӕнынц. 
— Марадз, рӕвдздӕр! — фӕзыст Астемыры ныхас. Ӕхсар-

бег ӕм фыццаг ливор хуымпъыры мидӕг слӕвӕрдта, уый фӕстӕ 
— сӕрак чъисса. 

— А й та ма цы у? — ӕркаст ӕм Астемыр. 
— Гилдзытӕ, мӕ бакуйаг хӕлар мын сӕ 'рбаласта. 
— Кӕд дын хӕстмӕ нӕ цӕуын! — бахъуыр-хъуыр кодта 

Астемыр ӕмӕ йӕ бӕхы фӕрстӕ фесхуыста, йӕ цырыхъхъыты 
зӕвӕттыл цы 'рттиваг цӕлхытӕ уыд, уыдонӕй. Ӕхсарбег фыц­
цаг хатт федта ахӕм цӕлхытӕ ӕмӕ йӕ фӕдыл кӕсгӕйӕ аззад. 

А фӕстаг аз Бодзи йӕ сӕрӕн нал кӕны — к у ы дыууӕ-ӕртӕ 
боны фӕхуыссы, к у ы — къуыри, фӕлӕ та сысты ӕмӕ н о д ж ы 
зӕрдиагдӕрӕй балӕууы йӕ куыстытыл. И у фӕсссихор та сӕ 
хуымӕй рагацау ӕрбацыд, дуканимӕ ма фездӕхынмӕ хъавыд, 
уысмы бӕрц алӕууыд, стӕй хӕдзармӕ бахызт. Бабуца йӕм 
фӕрсӕгау каст. 

— Мӕ чемы нӕ дӕн. Цыдӕр уӕззау сты ме 'рӕвналӕнтӕ. 
Мӕхи уал ӕруадзон. 

Бодзи хуыссӕны йӕхи ӕруагъта ӕмӕ уайтагъд йӕ хуыр-
хуыр райхъуысти. 

— Бафӕллади, мӕгуыр! К у ы д тагъд афынӕй! — батӕригъӕд 
ын кодта Бабуца. Ӕхсӕвӕрафон фынг ӕрӕвӕрдта, иу-дыууӕ 
хатты лӕгмӕ бадзырдта — рацу, зӕгъгӕ, фӕлӕ Бодзи нӕ ра-
зынд. Уӕд ӕм йӕ хуыссӕны цурмӕ бауад: 

— Ӕхсӕвӕр цӕттӕ у, дӕумӕ кӕсӕм... 
Цыдӕр ӕнахуыр ӕрзӕбул йӕ къух хуыссӕнӕй, йӕ дзых 

хӕлиуӕй дӕр к у ы н и к у ы фынӕй кодта... Бабуца йӕм бауад, 
йӕ ныхыл ын йӕ арм авӕрдта — уазал, йӕ риу ын асгӕрста — 
уый дӕр уазал... 

— Бабын стӕм! — ныхъхъӕр ласта Бабуца. 
Уайтагъд адӕм ӕрбамбырд сты. Д ы к к а г бон хъӕргӕнӕг 

хъӕуи-хъӕу ӕрзылд... 



Дыууӕ мӕйӕ фылдӕр рацыд, сӕ зианы дыууиссӕдзӕм боны 
хабӕрттӕ дӕр фӕивгъуыдтой, уӕддӕр ын йӕ ливор нӕма 'рба-
хаста Астемыр. Сӕхимӕ дӕр ӕм бауад Ӕхсарбег, фӕлӕ йӕ 
хӕдзары нӕ баййӕфта. Иуахӕмы фалӕсыхы кӕйдӕр зианы 
Ӕ х с а р б е г йӕ мадыфсымӕры дардмӕ ауыдта , йӕхи йӕм 
хӕстӕгдӕр байста ӕмӕ сӕ куыд ничи фехъуса, афтӕ мынӕг 
хъӕлӕсӕй бадзырдта: 

— Астемыр, Мӕздӕгмӕ цӕуын мӕ хъӕуы, мӕ ливор мын... 
— Цавӕр ливор?! — фӕтъӕлланг ласта Астемыр. — Дӕ 

фындз уал ныммӕрз! Ливорӕн лӕг хъӕуы! 
Ӕхсарбег нӕ бамбӕрста, йӕ мадыфсымӕр ын йӕ гарз рат-

тынмӕ нал хъавы, ӕви ӕндӕр истӕуыл мӕсты уыд ӕмӕ йыл 
уый адыл акалдта йӕ пырх. Изӕрырдӕм зианӕй сӕхимӕ 'рба-
цыд Ӕхсарбег, сӕ фосмӕ базылд, холлаг сын нывӕрдта ӕмӕ 
бӕхтӕ дон дарынмӕ ракодта. Д о н ы был та ӕнӕнхъӕлӕджы 
Астемыримӕ хӕрхӕмбӕлд фесты. 

— Астемыр, мӕ ливор мын цӕуылнӕ раттыс? Кӕд дӕ нал 
хъӕуы... — Дзургӕ-дзурын ӕм йӕ бӕх хӕстӕгдӕр баздӕхта. 

— Гъа-а, хӕц! Куыдзы 'фтыддзаг! — ехсы къӕдзил йӕ хъуы-
рыл ӕрбатыхст, йӕ хъӕд та фындзы хъӕлыл ӕрбауад. 

Ӕхсарбегӕн йӕ цӕстыты цӕхӕр акалд... Бӕхӕй ӕрхауд ӕмӕ 
иуцасдӕр ницыуал бамбӕрста, стӕй сыстад, йӕ цӕсгомы тугтӕ 
донӕй ӕрӕхсадта. Фӕстӕмӕ бӕхыл к у ы абадт, уӕд ма ауыд­
та: Астемыр цыппӕрвадӕй сӕхирдӕм фӕтӕхы... 

Ӕхсарбег дуармӕ Дзиблайыл бамбӕлд. А м кӕцӕй фӕци 
къуырийы астӕу? Ц ы йыл ӕрцыдаид? Уӕдмӕ Дзибла йӕ алы-
варс ӕрзылд ӕмӕ йӕм ӕдзынӕг бакӕстытӕ кодта. 

— Уӕллӕй, ме 'рвад, дӕ фындз дзывыры хуызӕн ныппӕлӕх-
сар. Ц ы дын кодта? Хъуырыл цыдӕр тӕлм зыны... Ц ы дыл 
ӕрцыд? 

— Астемыр мӕ... 
— Астемыр!? Цӕй тыххӕй?! 
— Мӕ ливор мын, зӕгъын, ратт... 
— Ӕ-ӕ, ӕнаккаг, бирӕгъ! Фырзыдӕй йӕ кӕрцы фӕдджитӕ 

аныхъуыра! Нӕ карабин кӕм ис?! Ӕ з ын фенын кӕндзынӕн! 
— Тобӕ! Тобӕ! Нӕ мады хъуымыз нырма дӕ донгӕмттыл 

к у ы зыны... Исчи йӕ мадыфсымӕры мары... Худинаг! Худинаг! 
— Х у д и н а г А с т е м ы р ы сӕр фӕуӕд! Ӕ д з у х нӕ цӕуыл 

ӕфхӕры?! 
Рӕстӕг цыди. Царды хъуыддӕгтӕй иутӕ рӕзыдысты, фидар 



кодтой, иннӕтӕ та рохуатмӕ хаудысты. Ӕхсарбегӕн йӕ фын-
дзыхъӕл байгас, ӕрмӕст ыл зына-нӕзына чысыл урс фӕлм нос 
баззад. Йӕ ливор ын Астемыр нал радта. Дзибла ма ацархайдта 
йӕ райсыныл, фӕлӕ дзы уымӕн дӕр ницы рауад, ӕмӕ 'фсымӕртӕ 
ӕрсабыр сты. Н ы р Ӕхсарбег, дард балцы цӕугӕйӕ, сӕ кӕрӕбин 
авӕры йӕ дзаумӕтты аууон. Ӕдасӕй къахавӕрӕн ничердӕм уал 
ис, абырджытӕ фӕндӕгтыл сарӕх сты. Фыдбылызы хабӕрттӕ 
куы иуырдыгӕй ӕрбайхъуысынц, куы — иннӕрдыгӕй. 

И у фӕззыгон изӕр Бабуца йӕ хистӕр фырты хӕдзары ӕнцад 
бадгӕ 'рбаййӕфта. Йӕ фарсмӕ 'рбадт, уарзӕгой цӕст ыл ӕрхас-
та — рагӕй йӕ нал федта афтӕ хӕстӕгмӕ. Ӕввахсдӕр ӕм 
бабадт, йӕ чысыл дӕрзӕг арм ын йӕ сӕрыл ӕруагъта. 

— М 'арт бахорз, ай дӕ сӕры урсытӕ к у ы фӕзынд! О, гор­
мон, афон ын у, афон... 

— Кӕмӕн, Ӕна? 
— Кӕмӕн нӕ, фӕлӕ — цӕмӕн... Ӕ з дӕр базӕронд дӕн. 

Цастӕ ма мӕ бон у? Хӕдзары уӕз мӕ уӕрджытӕ нал фӕра-
зынц. О Хуыцау, ӕмӕ дӕлӕ Салога кӕй къӕсӕрӕй... 

— Цытӕ дзурыс, Ӕна?! 
— Нӕхи хуызӕн бонзонгӕ бинонтӕ сты. Чызгӕй дӕр ницы 

рафауинаг зонын — мӕ цӕст ыл раджы ӕрӕвӕрдтон. Ирӕд 
нӕ, цымӕ, цас бацагурдзысты? Йе 'фсымӕртӕ цыдӕр зыды-
катӕ сты, фӕлӕ сӕ фыд ӕмбаргӕ лӕг у, нӕхионимӕ дӕр 
л ы м ӕ н ц а р д ы с т ы . . . O x - х а й ! Н ы х ӕ с т ы л схӕцыдтӕн ! Me 
'хсӕвӕры кой мӕ байрох... 

Хуыцаубоны Зӕронд Хъӕуыл хабар айхъуысти — Зыгъуы-
татӕ Салогайы Ӕхсарбегӕн нӕ радтой. Ч ы з д ж ы 'фсымӕртӕ, 
дам, загъд-замана самадтой: 

— К у ы д нӕм ӕрбауӕндыдысты?! Сӕ мадырвадӕлтӕ дӕр сӕ 
к у ы ницӕуыл нымайынц, уӕд?! Фарон ӕй Астемыр дӕлӕ доны 
был ехсӕй к у ы фӕнадта! Кӕд лӕг у, уӕд ахӕм худинаг йӕ 
сӕрмӕ куыд хӕссы?! 

У ы ц ы бонӕй фӕстӕмӕ Ӕ х с а р б е д ж ы йе ' м г ӕ р т т и м ӕ 
хъӕлдзӕгӕй бахудгӕ ничиуал федта, йӕ цӕсгомыл ӕнкъарды 
'ндӕрг сбадт. Йӕ уындӕй-иу Бабуцайы зӕрдӕ бауазал. 

— Мӕ фӕрстӕ дын айхӕлой, дӕхимӕ хъусыныл к у ы фӕдӕ! 
Дуне Зыгъуытатыл ӕрӕнцад?! Акӕс-ма, мӕ къона, хъӕуы бирӕ 
дзӕбӕх чызджытӕ к у ы ис! Дӕ сӕрыл схӕц! 

— Нӕ, Ӕна, ӕвӕццӕгӕн, алкӕмӕн дӕр йӕ хъысмӕт йӕ 
ныхыл фыст у... 



— Н и к у ы йӕ федтай, мӕ цӕстырухс? Чызг та цы зӕгъы? 
— У ы й дӕр афтӕ: дӕ мадыфсымӕр дӕ цӕуылнӕ нымайы, 

цӕмӕн ын барыс де 'фхӕрд... 
— Ие 'фсымӕрты дзыхӕй дзуры уый дӕр, мӕ бон ныккал-

ди! 
— Ӕ з уын ӕй тӕккӕ райсом ам ӕрбалӕууын кӕндзынӕн! 

— дуары цурӕй ӕрбайхъуысти Д з и б л а й ы хъӕлӕс. — Уӕ 
фындзтӕ цы 'руагътат?! 

— Кӕцӕй февзӕрдтӕ ам? — ӕрбамӕсты Ӕхсарбег. — Дӕ 
ахуыры кой цӕуылнӕ кӕныс?! Ц ы рауай-бауай систай? 

— Зыгъуытатӕ нӕ хынджылӕг кӕной, ӕз та уым чингуытӕ 
фӕлдахон?! Ӕ з сын фенын кӕндзынӕн! Цӕуыс немӕ, ӕви нӕ? 
Дӕлӕ нӕм ме 'мбӕлттӕ 'нхъӕлмӕ кӕсынц. 

— Нӕ, ме 'фсымӕр, ды лӕгдзинад цы хоныс, уый бирӕгъ-
тыл фидауы, мах та адӕм стӕм! — Ӕхсарбег фӕцӕуынхъус. 
— Д ы уал абон, Дзибла, де 'мбӕлттимӕ фӕу, райсом та — 
ахуырмӕ! — Ӕхсарбег тагъдгомау хӕдзарӕй рахызт, бӕхдо-
нырдӕм фӕраст, йӕ дуарыл ын нӕма рахӕцыд, афтӕ йӕм йӕ 
саргъы бӕх Булан бамыр-мыр кодта: йӕ къахы уынӕрӕй йӕ 
базоны... 

Изӕрмилты Ӕхсарбег Туацъӕмӕ 'рбахӕццӕ. Бӕхӕй ӕрхызт 
ӕмӕ къахвӕндагыл сабыргай араст. Булан йӕ фӕдыл цыд, стӕм 
хатт ын-иу йӕ фӕлмӕн былтӕй йӕ къухмӕ бавнӕлдта, цыма 
дзы исты куырдта. Фӕлӕ Ӕхсарбеджы буц митӕм не 'вдӕлди, 
йӕ хъуыдытӕ 'ндӕрыл уыдысты: 

— К у ы д карз разынд Салогайы зӕрдӕ! И у рухс къуым, иу 
ныфсы мур дӕр мын куыд нӕ фӕуагъта... 

Стыр фӕндагӕй цавӕрдӕр уӕрдонджын ӕрбазынд. Ӕхсар-
бег дзыхълӕуд фӕкодта, бӕх дӕр ӕрлӕууыд. Йӕ бӕрзонд 
цъӕх б у х а р х у д ӕ й йӕ мадыфсымӕры базыдта. Фӕстӕмӕ 
фӕзылд, Буланмӕ иу уысм ӕдзынӕг бакаст, иннӕ уысм саргъмӕ 
стахт, йӕ кӕрӕбин феуӕгъд кодта — цӕхгӕрмӕ йӕ хъӕбысы 
абадт, бӕхы размӕ ауагъта. Уӕрдонджынмӕ ма йӕ иу авд сар-
дзины хъуыдаид, афтӕ идон ӕрбалвӕста, ӕмӕ бӕх бадӕгау 
ӕрбатымбыл йӕ фӕстӕгтыл, стӕй фӕндагыл цӕхгӕрмӕ 'рлӕу-
уыд. Уӕрдонджын дӕр йӕ бӕх фӕурӕдта ӕмӕ къухы аууонӕй 
каст барӕгмӕ. 

— Кӕцы дӕ уый?! 
— Нал мӕ зоныс? Де 'намонд хӕрӕфырты куыд тагъд фе-

рох кодтай? 



— А-а.. . Ц ы дӕ хъӕуы, хӕрӕджы хъӕвдын? 
— Хуыцау ме 'вдисӕн — барӕй дӕ размӕ нӕ бабадтӕн, 

фӕлӕ кӕм фембӕлдыстӕм, уым нӕ хъуыддагӕн кӕрон скӕнӕм, 
Астемыр! 

— Иуварс мӕ фӕндагӕй! Науӕд дӕ х у р ы х у ы ф и фестын 
кӕндзынӕн! — фӕстаг ныхӕстимӕ Астемыр йӕ ронбастӕй дам-
баца систа. Ӕхсарбег ӕнкъард бахудт ӕмӕ йӕ сӕр батылдта. 

— Ӕвӕццӕгӕн дӕ байрох, мӕ мад дӕ хо кӕй у, уый... 
Хӕрӕг уый хоныс? 

— Дзӕнгӕда цӕгъдынмӕ мӕ не ' вдӕлы! И у в а р с мӕ 
фӕндагӕй! 

— Нӕ, Астемыр, абон афтӕмӕй нал фӕхицӕн уыдзыстӕм! 
Нӕ иуӕн ам фӕци йӕ фӕндаг. Хистӕр дӕ ӕмӕ дын фыццаг 
ӕхсты бар. 

— Рухсаг у! — дамбацайӕ фӕхъавыд Астемыр. Булан дам-
бацайы гӕрахмӕ иуварс фехста йӕхи. Ӕхсарбег ыл ехс ӕр-
уагъта ӕмӕ йӕ фӕстӕмӕ йӕ бынаты алӕууын кодта. 

— И у ӕхсты бар ма дын, Астемыр, мӕ мадыфсымӕр кӕй 
дӕ цыфӕндыйӕ дӕр, уый хатырӕй. 

Д ы к к а г гӕрахӕй бӕх нал фестъӕлфыд. Ӕ р т ы к к а г ӕмӕ 
цыппӕрӕм гӕрӕхтӕ баиу сты. Т о п п ы х о с ы фӕздӕг дымгӕ 
иуварс ахаста, ӕмӕ уӕд Ӕхсарбег бауыдта йӕ мадыфсымӕры 
уӕрдоны уӕлгоммӕ хуысгӕйӕ. Хӕстӕгдӕр йӕ бӕх базылдта 
ӕмӕ йын йӕ ныхыл нӕмыджы фӕд к у ы федта, уӕд ӕрхызт, 
уӕрдонӕй бӕх суӕгъд кодта, ӕд хамут ӕй ауагъта — сӕхимӕ 
хайуаны к у ы феной, уӕд фӕдисы рацӕудзысты. Астемыры йӕ 
уӕйлаг нымӕтӕй ӕрӕмбӕрзта уӕрдоны г уыффӕйы. Йӕ 
бӕхимӕ уӕрдоны алыварс ӕрзылди: цӕфхады фӕдӕй бӕрӕг 
уа, йӕ марӕг чи уыд, уый. 

— Рухсаг у, нӕ мадыфсымӕр — Астемыр! 
Йӕ кӕрӕбин систа Ӕхсарбег ӕмӕ рараст къахвӕндагыл, 

Булан йӕ фӕдыл цыд. И у ран Ӕхсарбег кӕрӕбины сампал 
рафтыдта ӕмӕ йӕ иуварс фехста, иннӕрдӕм цъыхырымӕ топп 
баппӕрста. Стӕй йӕ бӕх, пъырыстыф цы хъӕуы уыд, уырдӕм 
сарӕзта. 

Ӕхсӕвы рог дымгӕ Астемырыл ӕмбӕрзт нымӕты фӕдджи 
базмӕлын кӕны, цыма йӕ райхъалыл архайы, уыйау... 



КОКОЙТЫ Эльзӕ 

ДӔ УЫНДМӔ БӔЛГ ӔЙӔ 

м и г ъ 

Мигъ, бӕзджын мигъ, 
Уӕззау, ӕнхъизгӕ, 
Хӕхты рӕгътыл ӕмвӕтӕн ныббадти. 
Ам та, гъӕйдӕ-гъа, ис дӕ хъуыддаг, 
Ам та саутар ӕрхӕндӕг ӕрцарди, 
Ӕмӕ нал хъуысы мӕргътӕн сӕ зард. 

Дысон дӕр ма 
Зӕрӕхсид йӕ рухс 
Афтӕ аудгӕ рӕгътыл ӕруагъта. 
Дысон дӕр ма 
Мӕ базыл дӕ рус, 

'Нӕхин сабийау, рухс фынтӕ ахста. 

Дысон дӕр ма ӕвӕлмон дзӕнӕт 
Уыд мӕ риуы, — 
Уӕлӕрвтӕм мӕ хаста. 
Дысон дӕр ма дӕ рӕвдаугӕ 'нгас 
Мӕн ӕбӕрӕгӕй 
Цардмӕ куы здӕхта. 

Дысон дӕр ма 
Куыд хъарм уыд мӕ къӕс, 
Мӕнмӕ царды цӕрынтӕ куы 'рцыди. 
О, цы фӕдӕ, ӕвӕлмон дзӕнӕт? 
Ӕви 
'Ппӕтау дӕ цин дӕр 
Мӕнг уыди? 



Дысон дӕр ма мӕ уаты дӕуӕн 
Ӕз дӕ рухс фынтӕн 
Урс цырагъ дардтон. 
Цахӕм тыхӕй уарзтон ӕз дӕу, 
Ахӕм тыхӕй ӕз никӕд бон уарзтон. 

Дысон дӕр ма уыдтӕ ды мӕнӕй, 
Иу зӕрдӕйау — мӕ дадзинты згъордтай. 
Мӕн кӕй уарзыс ӕппӕтӕй фылдӕр, 
Ууыл дӕр ма мын 
Авд арды хордтай. 

О, мӕ зынгыл! Цы фӕдӕ, кӕм дӕ?! 
Ӕз ныккӕуин, ныккӕуин хъӕрӕй, 
Фӕлӕ 'рбахгӕдтой хурхысӕртӕ, 
Ӕмӕ бамыр 
Мӕ хъуыры мӕ хъӕр... 

Дысон дӕр ма 
Зӕрӕхсид йӕ рухс 
Афтӕ аудгӕ 
Рӕгътыл ӕруагъта. 
Дысон дӕр ма мӕ базыл 
Дӕ рухс 
Стъӕлфӕнтӕ уагъта... 

* * * 

Хал халӕн ӕххуыс у, 
Ӕртах—ӕртахӕн, 
Дур — дурӕн, 
Мур — мурӕн, 
Уд — удӕн, 
Фӕлӕ... 
О, кӕм и, мӕ бон, 
Дӕ уд?! 
Куыд нӕ фӕзыны 
Мӕ цӕссыгты тӕдзынӕгмӕ, 
Мӕ зӕрдӕйы тыхстмӕ, 
мӕ уды хъӕрахстмӕ? 



Ныр кӕдӕй 
Абонмӕ 
Ызгъорын 
Дӕ хъарм фӕдтыл, 
Дӕ тӕлфгӕ-стъӕлфгӕ фӕдтыл. 
Мӕ зӕрдӕ, 
Абухгӕ денджызау, 
Фӕйнӕрдӕм мӕ риуы къултӕ 
Куы фӕхаста, 
Ӕмӕ 
Уд феххуысы охыл 
Халыл куы нӕ хӕст кӕны, 
Ӕмӕ мӕ 
Знӕт дон, 
Къӕйтыл хойгӕ, 
Йӕ разӕй 
Куы 
Айста... 
2002.23.03. 

* * * 
Рауар, къӕвда, урс ӕртӕхтӕй 
Байдзаг кӕн мӕ тар. 
Арвӕрттывдӕй ног ныррухс кӕн 
Ӕхсӕвы хӕдзар. 

Кӕн гӕрӕхтӕ, хӕхты рӕгътыл 
Ирд тӕлмытӕ уадз. 
Уадз, ыздыхса зилгӕдымгӕ 
Знӕт ӕмӕ фыдуаг. 

Къӕвда, къӕвда, ставд ӕртӕхтӕй 
Уар ӕмӕ ысхъиу. 
Цӕстыхаутыл ризгӕ цӕссыг 
Де 'ртӕхтимӕ сиу. 

Мӕн нӕ хӕссы знӕт къӕвдайӕ 
Никуыдӕм мӕ къах. 
У мын цыма, раст ӕвдадзау, 
Де стъӕлфгӕ ӕртах. 



Уадз мӕ цӕсгомыл лӕдӕрса 
Ризгӕ урс цӕссыг. 
Нӕй уӕддӕр зӕххыл ӕмбарӕг, 
Нӕй, мӕ уды хъыг. 

Хитон къӕвдамӕ мӕхицӕн, 
Гобийау, къуытты. 
Цӕссыг къӕвдаимӕ сиу уа 
Мадзура куыды. 

Рауар, рауар, ставд ӕртӕхтӕй, 
А-ло-лай мын зар. 
Мӕн мӕ Гыццийау рӕвдауа 
Ӕхсӕвы мӕйдар. 

... Бӕстӕ лакъонамӕст иууыл. 
Знӕт къӕвда тӕлфы. 
Сидахъ баныгъуылди арфдӕр 
Мӕрайы къуырфы... 

* * * 
Г А. 

Ӕз фӕлварын ӕмдзӕвгӕ фыссын. 
— Рухс, фӕлмӕн рухс, фӕлмӕнрухс изӕрты, 
Уазал перроны 'нхъӕлмӕ кӕсын. 
Миттъыфылтӕ фӕтӕхынц мӕ сӕрты. 

Ӕз фӕлварын ӕмдзӕвгӕ фыссын, 
Фӕлӕ хъуыды ныдздзӕгъӕл, цы фӕци? 
Хъомпал перрон дыууӕрдӕм кӕны. 
Уалынджы ды... Ӕгӕрон цӕхӕр-цин. 

... Никуы зондзынӕ уды фыдрыст. 
Тар, ӕдзӕм тар, ӕдзӕм тар ӕхсӕвты, 
Ӕз, дӕ уындмӕ бӕлгӕйӕ, кӕуын. 
Ӕмӕ цардӕй ныффӕллайы зӕрдӕ. 



Ризы цырагъ мӕ афтид фынгыл. 
Хъуыды, зинау, ныццӕхгӕр, нӕ комы. 
Ӕз фӕлварын ӕмдзӕвгӕ фыссын 
Дӕ номыл... 

Мит, хырыз мит, лӕхурӕг, дӕрзӕг, 
Сонтӕй абады фӕрсаджы авгыл. 
Цыма хъомпал перроныл дӕумӕ 
Ӕз ӕнхъӕлмӕгӕс бадын. 

Цыма знонау мӕ риуыл — дӕ сӕр, 
Худы рухс хур дӕ цӕстыты арфӕй. 
Цыма ногбоны 'нхъӕлцау изӕр 
Мах кӕрӕдзийӕн ракодтам арфӕ... 

Мӕн нӕ фӕнды ӕмдзӕвгӕ фыссын 
Нӕдӕр — митуардыл, нӕдӕр — дӕ номыл. 
У мӕ къӕсы рӕбинаг фысым 
Тарф ӕрхӕндӕг — уый сурын нӕ комы. 

Мӕн 
Нӕ фӕнды ӕмдзӕвгӕ фыссын. 
Нӕ — мӕ уды хъыгыл, 
Нӕ — мӕ цӕстыты сыгтыл. 
Цӕй! 
Ӕрцу-ма, фӕзарӕм та фаг, 
Суа та 
Амонд 
Нӕ фысым... 



ХЪАЙТЫХЪТЫ Азӕмӕт 

ЧИ МЫН ЦЫ РАДЗЫРДТА 
ЧЕРЧЕСТЫ САЛАМ: 
ӔНӔБАРЫ БАЛЦ 

ӕсты уылӕнтӕ К а в к а з ы х ӕ х т ы рӕ-
бынтӕм ӕнхъӕвзын к у ы байдыдтой, уӕд 
ӕз Цъамады хъӕуы колхоз «Сырх Ок­
т я б р и » сӕрдарӕй к у ы с т о н . 1942 азы 
ӕхсӕзӕм августмӕ мын Садоны районы 
ӕфсӕддон комиссар сиддоны гӕххӕтт 
мӕ армы ныссагъта. 

Ӕ з ме 'фсургъы хуызӕн бӕхыл фӕс-
тӕмӕ Цъамадмӕ атындзыдтон. Замма-
най х у р бон бӕргӕ уыд, фӕлӕ хӕсты 
азарӕй хӕхтӕ дӕр, мӕ зӕрдӕйау, нӕ 
радысты. Сырддон мӕргъты дӕр топпы-
хосы фӕздӕг цыма хуыдуг кодта, уыйау 
нырхӕндӕг сты. Ӕрмӕст ма Ӕрыдоны 
дон фӕдисонау размӕ тындзыдта ӕмӕ 
мӕныл дӕр ныфсы базыртӕ сагъта. 

Ныртӕккӕ, далӕ Луары тъунел кӕм 
ис, уырдӕм Саукъӕйтӕм к у ы ныххӕццӕ 
дӕн, уӕд мӕ бӕх йӕ уайаг къӕхтӕ зӕх-
хы ныццавта, йӕ хъустӕ арц абадтысты 
ӕмӕ, цыма Къоблийы бирӕгъты бал йӕ 
размӕ бады, уыйау ныххуыррытт кӕны, 
размӕ нал комы. 

«Арӕби, бонсихорафон ам, паддзах-
вӕндагыл, хъуамӕ цавӕр сырд бада мӕ 
размӕ», — ахъуыды кодтон ӕз ӕмӕ, цы 
уыдтӕн, уымӕй хъустӕ ӕмӕ цӕстытӕ 
фестадтӕн. Тарст бӕх, йӕ раззаг къахӕй 



зӕхх хойгӕ, фӕндаджы рӕбынмӕ ныдздзагъыр, ӕмӕ та йӕ 
фындзӕй ныххуыррытт кӕны. 

«Де 'гӕрыл, мӕ саулохаг, ай мын калмӕй к у ы тӕрсыс, ӕз 
та ма мӕ зӕрдӕ дӕуыл к у ы дардтон», — ахъуыды кодтон ӕз 
ӕмӕ ӕрфистӕг дӕн. 

Хилджытӕ та ам, нӕхимӕ, ӕмӕ Астӕуккаг А з и й ы дӕр куыд 
нӕ федтон, фӕлӕ дзы ай хуызӕн диссаджы калмыл никуыма 
фембӕлдтӕн. Йӕ дӕргъ уыдаид метры бӕрц. Йӕ ӕрвхуыз буа-
рыл, Тутыры дзуарау, ӕнахуыр сырх тӕппытӕ. Ӕмӕ уыдӕттӕ 
дӕр уадиссаг нӕ уыдысты. Диссаг йӕ сӕры дарӕс — паддзӕх-
ты сыгъзӕрин худы халдих уыдис. Иӕ гоцоратӕ ӕмӕ хъуым-
былтӕ хурмӕ налхъуыт-налмасау тӕмӕнтӕ калдтой, афтӕмӕй 
фӕндагрӕбынты хылди. Цӕвӕнгарз дур к у ы систон, уӕд калм 
фӕлӕуыд ӕмӕ мӕм, йӕ сӕр бӕрзонд сисгӕйӕ, нымдзаст и. 
Me уӕнгтӕ ауазал сты, ӕмӕ мӕ дур мӕ къухӕй ӕрцӕйхауд. 

«О, Хуыцау , ацы калм мын цымӕ хӕрзӕмбӕлӕг у ӕви 
фыдӕмбӕлӕг? — асагъӕс кодтон ӕз, фӕлӕ та мӕ бӕх ных­
хуыррытт ласта ӕмӕ йӕ фӕстӕгтыл к у ы алӕууыд, уӕд мӕхи 
нал баурӕдтон. Мӕ дур хилӕджы сӕрыл сӕмбӕлд, ӕмӕ йын 
йӕ паддзахы худ дӕр нал баххуыс кодта. 

« И р о н лӕгмӕ фӕстагмӕ цы зонд ӕрцӕуы, раздӕр-иу ӕм 
уый к у ы уаид, уӕд н и к у ы фӕрӕдиид», — зӕгъы адӕмон ӕмби-
сонд. Ӕ з дӕр к у ы 'руазал дӕн, уӕд ма бӕргӕ фӕсмон кодтон, 
фӕлӕ дамбацайы дӕнг к у ы фӕцӕуы, уӕд ы н йӕ нӕмыг 
ӕрцахсӕн нал ис. 

Хӕдзары кӕд мӕхи хъӕбӕр дардтон, уӕддӕр цыма уыцы 
калм мӕ роны балӕст, уыйау хинымӕры тыхстӕн, ӕмӕ мын 
мӕ мад бауайдзӕф кодта: 

— Лӕппу, дӕ сӕккатӕ к у ы 'руагътай, хӕстмӕ дӕу йеддӕмӕ 
ничи ацыд? И р ы дзыллӕтӕ уым к у ы сты... 

Ӕ в ӕ д з а , х у д ӕ д ж ы ус та к у ы н н ӕ у ы д и нана . А ф т ӕ 
ӕнхъӕлдта, ӕмӕ немыцы ӕфсӕдтӕ мӕнӕй лидзӕг фӕуыдзыс-
ты, ӕмӕ хӕст банцайдзӕн. Фӕлӕ йын калмы хабар бӕстон 
к у ы радзырдтон, уӕд ӕрӕнцад, йӕ арынг ӕрфӕлдӕхта ӕмӕ 
ӕртӕ гуыборы кӕнынмӕ бавнӕлдта. 

Ф ы н ы дӕр мӕ уыцы ӕнӕхайыры калм уӕгъд нал уагъта. 
Ц ы м а - и у мӕ къӕхтыл стыхсти ӕмӕ мӕ цавӕрдӕр талынг 
лӕгӕтмӕ ласта, фӕлӕ та-иу мӕ нӕ куыдз Ӕ р с о й баиргъӕвта. 

Д ы к к а г бон дӕс сахатыл хъуамӕ районы ӕфсӕддон хайы 
уыдаин, фӕлӕ мӕ хордзентыл нӕма схӕцыдтӕн, афтӕ ми-



лицӕ дыууӕйӕ мӕ уӕлхъус алӕууыдысты ӕмӕ мӕ тъӕпп Са-
доны ахӕстоны фӕцыдис. 

«Уый та дын, мӕнӕйуый, зноны калмы марӕггаг», — ба-
хъынцъым кодтон ӕз. Ахӕстӕтты сау бонтӕ мыл адаргъ сты. 
Суанг ма Грозна, Красноводск, Ташкент ӕмӕ Самарканды ах-
ӕстӕтты дӕр, сыдӕй мӕ хъиутӕ хӕргӕ, рахау-бахау кодтон, 
фӕлӕ мӕ аххос мӕхӕдӕг дӕр нӕ зыдтон. 

Мӕ фыды мын 1937 азы ӕрцахстой ӕмӕ, зӕгъын, уӕд та 
ууыл к у ы фембӕлин, фӕлӕ мын уыцы сӕнттӕ дӕр фӕсыкк 
сты. 

Слест фӕцыд афӕдзӕй фылдӕр. Фӕстагмӕ та мӕ Дзӕу-
джыхъӕуы ахӕстонмӕ сластой, фӕлӕ мӕм к у ы ницы лаз ссард-
той, уӕд мӕ калмы хъӕлӕсӕй рауагътой ӕмӕ дзӕгъындзӕгау, 
дзойтӕгӕнгӕ, мӕ мӕгуыр хӕдзар ссардтон. 

ХЪАЙТТАТЫ АСЛӔНБЕГ: ӔНАМОНД ХАЛ 
Де знаг гӕды зӕгъӕд, мӕнг ныхас кӕмӕй нӕ сирвӕзы, фӕлӕ 
ацы хабарӕй мӕнг ницы ис. Бицъоты цыбыр лӕг, фӕтӕнуӕхск 
Дӕхцыхъойӕн цалдӕр ч ы з д ж ы фӕстӕ фырыхъулы хуызӕн 
лӕппу райгуырдис. Цъамадон мӕгуыр зӕхкусӕг лӕджы къо-
найӕ х у р ы къӕртт ферттывта, ӕмӕ б и н о н т ы ц и н царвау 
ӕнӕхъӕн хъӕуыл анхъӕвзта. 

Дӕхцыхъо кӕд ӕрсдзӕмбыдлсын, бирӕгъдзаст лӕг уыдис, 
уӕддӕр хъӕубӕсты адӕм сабийӕ, зӕрондӕй йӕ уд, йӕ дзӕцц 
уыдысты, ӕмӕ йӕ уыдон дӕр зымӕг сӕ хъарм базырты бын 
дардтой, сӕрд та йын залмы сыфӕй йӕ бындзытӕ сырдтой. 
Н ы р йӕ сӕгдзыд хӕдзарӕн бындур к у ы фӕзынд, уӕд ӕм 
арфӕтӕ кӕнынмӕ дӕр кӕрӕдзийы сӕрты уылӕнтӕ кодтой. 
Хистӕртӕ й ы н , ӕгъдаумӕ гӕсгӕ, йӕ хъустӕ ӕууӕрстой, 
кӕстӕртӕ та мӕнг агъуысты хъайваныл бӕндӕн бабастой ӕмӕ 
сын хъеццауӕй бафсис нал уыдис. 

Рӕстӕг йӕ куыст кодта. Нӕ хъӕуы адӕмӕй чи йӕ бӕрӕгбо-
ны дарӕсмӕ зылди, чи та лӕппуйы куывдмӕ йӕ дӕндӕгтӕ 
цыргъ кодта. 

Куывды хуыцаубон райсомӕй Дӕхцыхъойы зӕрдӕ нӕ ба-
рухс. Хуыцау йӕ зонӕг, кӕцӕй ӕрбахъуызыд ӕнӕхайыры мигъ 
ӕмӕ хъӕуыл пъӕззыйау нытътъӕпӕн. Ӕнӕхонӕг уазӕджы 
лӕмӕгъдзинад Цъамады лӕппутӕ хорз зыдтой ӕмӕ йӕм фӕдис 
систой: 



— Уӕ, мигъ, дӕ ус фӕлидзы!.. Хъӕриуы цъуппыл йӕ гопп 
фӕхауди, Хидыхъусы та йӕ къах фӕсасти!.. 

Цъамады лӕппуты фӕндиаг мигъ сындӕггай фӕсхохмӕ 
афардӕг, ӕмӕ та хур йӕ хӕрдгӕбыд тынтӕ Хъӕриуы хохыл 
ныккалдта. 

Дӕхцыхъо авдаздзыд гал акалдта. Иӕ къӕбицӕй бадт арахъ-
хъы боцкъа сау бӕгӕныйы быркуыимӕ ратулын кодта, ӕмӕ нард 
физонӕджы хус смаг Уӕлладжыры комыл апырх. Хуыцауыдзу-
ары кувӕндонмӕ цӕуӕгау, дзыллӕтӕ Бицъоты кӕртмӕ ӕмбырд 
кодтой Дагом, Донысӕр, Урсдон ӕмӕ иннӕ сыхаг хъӕутӕй. 

Д з а д ж д ж ы н хуынтӕ ӕмӕ зынаргъ лӕвӕрттӕ къӕбицы нал 
цыдысты. Нӕртон куывд йӕ тӕмӕны бацыд, хъӕуы хистӕр 
Черчесты разагъды Д ж е о р д ж и Хуыцауы ном ссардта. Цалдӕр 
гаджидауы фӕстӕ, раздӕр кӕй бацӕттӕ кодтой, уыцы хӕлттӕ 
худы мидӕг сцагътой ӕмӕ сабийы мадыфсымӕр Бутаты М и -
хелӕн хал сисыны бар радтой. Н о г гуырды ном Михел фын-
д ж ы хистӕры хъусы бацагъта ӕмӕ йӕ хал ӕртӕ кӕрдзыны 
сӕр ӕрӕвӕрдта. Ӕрдз бандзыг. Михел сабийы йӕ хъӕбысы 
рахаста ӕмӕ хистӕрты раз к у ы 'рлӕууыд, уӕд Д ж е о р д ж и й ӕ н 
йӕ рахиз къухы бӕгӕныйы нуазӕн, иннӕйы та ӕртӕ ӕртӕдзыхо-
ны физонӕгимӕ, афтӕмӕй слӕууыд ӕмӕ Бицъоты гыццыл 
Сталины Хуыцауыл бафӕдзӕхста. 

— Оммен Хуыцау! — ныхъхъӕр кодтой адӕм. 
— Оммен Хуыцау! — ныййазӕлыд Хъӕриуы хох дӕр, ӕмӕ 

цъамадон Сталины цӕрӕнбоны тыххӕй дзаг нуазӕн къухӕй-
къухмӕ ацыд. Цӕмӕй зыдтой хуынд адӕм, фыды зӕрдӕйыл 
уыцы уӕззау ном сыбираг уазал къӕй ныффӕлдахдзӕн, уый. 
Фӕлӕ Хуыцауӕн табу, цы радта, уымӕн ма цы гӕнӕн уыд. 
Фырнымд лӕгмӕ нуазӕн к у ы 'рхӕццӕ, уӕд иу уысмы бӕрц 
фӕкъуыхцы, йӕ хъӕбулы ном адӕмы раз сдзурыны бар ын 
ирон ӕфсарм нӕ лӕвӕрдта, стӕй, йӕ фӕлмӕн цӕстӕнгас са-
бийыл ахӕсгӕ, срӕцыгъта: 

— Цӕй, уӕдӕ, гаджидау кӕй тыххӕй у, у ы ц ы Гитлеры 
цӕрӕнбон бирӕ уӕд, — ӕмӕ хӕлофӕй йӕ нуазӕн ахус кодта. 

Бӕргӕ, уыцы куывды уӕды Садоны райкомы инструктор Фар-
дзинты Гаврил куы нӕ сӕмбӕлдаид Дӕхцыхъо, дам, йӕ хъӕбу-
лы куывды Гитлеры цӕрӕнбон банызта, зӕгъгӕ, уый дыккаг бон 
энквдымӕ дзых бахаста, ӕмӕ мӕгуыр лӕджы ацӕу-цӕу кодтой. 

Цъамады хъӕуыл цыма арвӕй фыдбылызы ӕхсидав ӕрхауд, 
уыйау фесты, сӕ цин сӕ фарсы тӕнӕгӕй акалд. Фӕлӕ кӕмӕн 



цы йӕ бон уыд?.. Дӕхцыхъойӕн Хъӕриуы рухс дзуӕрттӕ дӕр 
нал баххуыс кодтой, ӕмӕ Хуыцаумӕ кувӕг лӕг ӕнӕ аххосӕй 
Сыбыры амӕддаг баци. Дӕс азы фӕстӕ урсзачъе зӕронд лӕг 
йӕ мӕгуыр къонайыл сӕмбӕлд. 

САБЕТЫ ААНЕЛ: 
ХӔППӔЙ БИРӔГЪ ДӔР ТӔРСЫ 

Ӕвӕдза, адӕймаджы гуыбын ӕнӕфсис скъӕт у. Хатгай 
лӕджы марды ронмӕ дӕр бавналын кӕны. 

Фыдыбӕстӕйы Стыр хӕстӕй уӕлахизы тырысатимӕ бӕргӕ 
сыздӕхтыстӕм, фӕлӕ нын нӕ топдзӕф цинелтӕ ӕмӕ нӕ ры-
гӕйдзаг цырыхъхъытӕ раивыны фадат дӕр нӕ фӕци. Цыппар 
азы дӕргъы топпыхосы арты чи сыгъди, зды къӕвда кӕуыл 
фӕуарыд, уыцы хӕлд хӕдзарад дӕр махмӕ ӕнхъӕлмӕ касти. 

Кӕд, дам, цӕфӕй нӕ мӕлыс, уӕд дын уый та рӕхуыст, 
н о д ж ы ма ныл уыцы аз, цыдӕр фыдбылызӕн ӕххормаг аз дӕр 
схъызыд, ӕмӕ мӕн дӕр М ы з у р ы бастдзинады къантормӕ дзу-
лы килӕ йӕ фӕдыл басайдта. 

К у ы с т иууыл ӕнцонтӕй нӕ уыди. Телыхъӕдтӕ сагътам 
Мызурӕй уалӕ Ксуртмӕ, уырдыгӕй та далӕ Бызыл Алагирмӕ. 
Техникӕ ӕппындӕр нӕ уыди. Архайдтам ӕрмдых ӕмӕ уӕхск-
уӕзӕй . К ъ ӕ д з ӕ х т ы л л ӕ г ӕ м б ӕ р ц д з ы х ъ х ъ ы т ӕ ӕфсӕн 
мӕцъистӕй къахгӕйӕ-иу нӕ армытъӕпӕнтӕй чъепсытӕ схау-
ди. Хӕхты донласт хъӕдтӕ ӕккойӕ хӕссынӕй нӕ уӕхсчытӕ 
хуымгӕнӕг галы бӕрзӕйау ныссыкъа сты. 

Уӕрагсаст ӕмӕ цонгӕлвӕстытӕ дӕр нӕм куыннӕ уыд, фӕлӕ 
нӕ уӕддӕр дзулы карточкӕ йӕ фӕдыл нардуаты куыстмӕ сайдта. 

Ц ы уыди, уӕддӕр К с у р т ы зӕронд хъӕууатмӕ схӕццӕ стӕм, 
ӕмӕ ам нӕ фыдӕбон ӕмбис фӕрогдӕр. Уӕд ма ӕрдзы хъӕбыс 
дӕр, ӕлдары бӕркадджын къӕбицау, хъӕздыг уыдис. Дӕ къах 
айс, ӕмӕ дын тӕрхъусы тъӕбӕртт, кӕнӕ хуыргарчы пӕррӕст. 
Нӕ хӕдсӕрмӕ Урс хох та зымтӕ ӕмӕ сычъитӕй хуыры хуы-
зӕн уыдис, ӕмӕ нӕ физонджыты хусы смаг арвыл ӕмбӕлд. 
Бынтон диссаг та ам йӕ нӕзыхъӕды уддзӕф ӕмӕ нӕрӕмон 
дидинджыты тӕф уыдис. Зӕрватыккау дзы уӕнгрог кодтам ӕмӕ 
куыстӕй нал ӕфсӕстыстӕм. Уӕлдай диссаг та нӕм касти уазал 
суадӕтты сӕр-сӕр, ӕнӕнымӕц мыдыбындзыты гуыв-гуыв, хъу-
лон-мулон гӕлӕбуты пӕр-пӕр ӕмӕ цъиуты ӕнувыд цъыбар-



цъыбур. Дзӕнӕты бӕстӕй ма йӕ къах кӕй хаста аст-фараст 
версты ардыгӕй хъӕмӕ. 

Д ы к к а г бон немӕ айстам фӕйнӕ байкӕ хъӕццулы, къуыри-
ваг хойраджы муртимӕ ӕмӕ уым, Ксурты , кӕйдӕр дзӕгъӕл, 
ӕнӕфӕрсаг, ӕнӕдуар хӕдзары хӕлды ӕрфысым кодтам. 

Сӕрӕн лӕппутӕ уыди нӕ бригады, ӕмӕ фӕскуыст нӕ къо-
найы артдзӕстӕй физонӕджы цъыс-цъыс райхъуыст. Хӕхты 
бардуаг нӕ тӕрхъус ӕмӕ хуыргарчы фыдӕй уӕлӕмӕ скӕсын 
кодта. Нӕ Бынатыхицауы ном дӕр фӕйнӕ сыкъайӕ куыннӕ 
ссардтаиккам, ӕмӕ ныл фӕсминас ныхас ацайдагъ. Цӕлхыдзаг 
мӕй ӕмӕ Авдхойы дӕр нӕ таурӕгътӕм бирӕ фӕхъуыстой, 
фӕлӕ уыдон дӕр к у ы бафӕлладысты, уӕд хуыссӕг мах дӕр 
нӕ лыстӕнтыл афӕлдӕхта, ӕмӕ ӕрдз тарф фынты аныгъуылд. 

Мыст мӕ цӕсгомыл куыд рауай-бауай кодта, уый мӕ мид-
фынӕймӕ бамбӕрстон ӕмӕ сындӕггай уӕлгоммӕ ӕрзылдтӕн. 
Мӕ хуыр -хуыр та к у ы ссыд, уӕд мӕ дӕллагхъуыр стӕлфыд, 
ӕмӕ йӕ цъыс-цъыс ссыд. 

Ӕвӕццӕгӕн, йӕ лӕппынтӕ мӕ быны ныцъцъист сты. Ахъуы-
ды кодтон ӕз, ӕмӕ к у ы ракастӕн, уӕд ме уӕнгтӕ ауазал сты. 
Мӕ дӕлфӕдтӕм фӕкъӕппӕввонг, гӕбӕр богъыйас бирӕгъ 
лӕууыд, ӕмӕ йӕ зыд цӕстытӕ цӕхӕртӕ калдтой. Н о д ж ы ма 
йын арвы рухсмӕ йӕ цыргъ ссыртӕ к у ы ауыдтон, уӕд мӕ зӕрдӕ 
ныссӕххӕтт ласта ӕмӕ йыл «хӕпп», зӕгъгӕ, хъӕццул ӕваст 
мӕ цыппӕртӕй фехстон. 

Къуыбырхъус ӕнӕнхъӕлӕджы хъӕццулы бын фӕцис ӕмӕ, 
рухс куынӕуал уыдта, уӕд йӕ мидбынаты цъил фестад. 

— Бирӕгъ, бирӕгъ, лӕппутӕ! — ныхъхъӕр кодтон ӕз, фӕлӕ 
уӕдмӕ сырды сӕр фегом ӕмӕ къӕсӕрӕй асӕррӕтт ласта. 

Нӕ бынаты хъылмайы тӕфӕй сулӕфӕн нал уыд, ӕмӕ ма 
цӕй хуыссӕг ӕмӕ цӕй ӕндӕр. Мӕ хъӕццул дӕр ныккӕнынмӕ 
нал сбӕззыд, афтӕмӕй ныл ӕрбон, ӕмӕ нӕ бынатӕй дӕс сар-
дзины ӕддӕдӕр нӕ бирӕгъы мард ссардтам. Ӕнӕнхъӕлӕджы 
хӕппӕй йӕ ныфсхаст зӕрдӕ аскъуыд. 

Ӕвӕдза, ныхас дӕр бындзӕй уӕлдай нӕу. Иугӕр дзыхӕй 
сирвӕзт, уӕд кӕдӕм нӕ атӕхдзӕн, кӕм нӕ абаддзӕн. Уӕллаг 
М ы з у р ы колхозы сӕрдар Калоты Федыр к у ы фехъуыста, сӕ 
зӕххыл сын бирӕгъ амардтам, уый, уӕд та минас нӕ фындзыл 
абадт. Тохъхъылы хуызӕн нард фыс нын дӕс литры арахъ-
хъимӕ балӕвар кодта, ӕмӕ дзы нӕ ирвӕзынгӕнӕг мысты ном 
дӕр ссардтам. 



ГАБОЛОН: 
ХОРЗДЗИНАДӔН РОХГӔНӔН НӔЙ 

Габолон Серафин рухсаг уӕд. Куы-иу сӕм сӕмбӕлдтӕн, 
уӕд-иу мын Билары цӕрӕнбоны тыххӕй дӕр иу сыкъа аназын 
кодта. Иуахӕмы йӕ бафарстон, цы хорздзинад дын фӕци, 
зӕгъгӕ, ӕмӕ мын уӕд радзырдта: 

— 1940 азы чындзы ӕрцыдтӕн Зджыдӕй Ходмӕ. Мӕ ног 
бинонтӕ уыдысты мад ӕмӕ фырт. Me 'фсин Есӕ — хъӕубӕс-
ты нымаддӕр сылгоймӕгтӕй иу, раззагдӕр колхозон. Мӕ къай 
К о л я та уыдис Садоны шахтерты стахановон ӕрзӕткъахӕг. Йӕ 
хъазуатон куысты фӕдыл арӕх иста зынаргъ лӕвӕрттӕ ӕхцайы 
гуцъулатимӕ. 

Н о г цъылын, дам, мӕрзаг вӕййы, фӕзӕгъынц, фӕлӕ мӕ 
зондджын ӕфсин афтӕ дзураг уыд: Габолон мын мӕ талынг 
хӕдзары къуымтӕ электрон цырагъау ныррухс кодта. Гъемӕ 
ӕз дӕр, мӕ удӕй арт цӕгъдгӕ, мӕхи размӕ ӕппӕрстон. Изӕрӕй 
афоныл мӕ сӕр хуыссӕнмӕ никуы ӕруагътон. Райсомӕй та-
иу кӕркуасӕнты фестадтӕн. Ф о с д ж ы н хӕдзары сылгоймагӕн 
бирӕ змӕлд ис, ӕмӕ мӕхиуыл нӕ ауӕрстон. Me 'фсины къух 
уазал доны атулын нӕ уагътон. Иӕ зӕрдӕхудты бацӕуыны 
бӕсты мӕ Уӕрӕсейы мулк дӕр нӕ хъуыди. Н о д ж ы - и у мӕ ис-
кӕмӕнты к у ы раппӕлыд, уӕд-иу мыл бынтондӕр зӕрватык-
кау базыртӕ базад. 

Уарзӕгой мад ӕмӕ коммӕгӕс чызгау кӕрӕдзийыл ӕнувыд 
уыдыстӕм. Зынаргъ ӕгънӕгау мӕ йӕ хъуырыл дардта, ӕмӕ ӕз 
дӕр уый разӕй мӕ дзыхмӕ къӕбӕр нӕ истон. Афтӕ мӕм каст, 
цыма арвӕй зӕххы 'хсӕн махӕй амондджындӕр бинонтӕ нӕй. 
Н о д ж ы ма нын Мады-Майрӕм фыццаг хъӕбулы ад к у ы базо-
нын кодта, уӕд не 'фсины урс дадалитӕ дӕр цинӕй фӕтар сты. 

Ю р и й ы номӕвӕрӕн куывды фынгтӕ ме 'фсин ӕртӕ боны 
сисын нӕ бауагъта. Фӕзынд нӕм Быдыры Ходы ӕрцӕрыны 
ныфс дӕр ӕмӕ дзы фатер баххуырстам. Зӕххы хай ӕрцахстам 
ӕмӕ хӕдзарӕн бындур ӕрӕвӕрдтам. 

Ӕвӕдза, ирон ӕгъдау ӕмӕ ӕфсарм куыд тыхджын , куыд 
рӕсугъд уыдысты! Нӕ лӕг Садоны куыста ӕмӕ-иу нӕм сабат-
изӕр дзӕкъул-мӕкъултӕй к у ы 'рхӕццӕ, уӕд-иу йӕ хъӕбулы 
мондӕгтӕ дӕр йӕ мадӕй иста. Абабау, уый раз ӕм фӕстӕмӕ 
дӕр н и к у ы фӕкастис, ӕмӕ канд уый цур нӕ, фӕлӕ кӕйфӕнды 



цур дӕр. Фӕлӕ-иу зондджын сылгоймаг сыхӕгтӕм йӕхи аис­
та, ӕмӕ-иу фыд йӕ хъӕбулы хуртӕй нал ӕфсӕст. 

Уӕд куыд амондджын бонтӕ уыдысты уыдон, фӕлӕ... Фӕлӕ 
иу хуыцаубон райсом зӕхх ныррызт, хӕхтӕ ныхъхъӕрзыдтой. 
Германы ӕвирхъау хӕст ныг гуыпп ласта, ӕмӕ не стыр амонд 
йӕ цӕхӕры басыгъд. Нӕ рӕсугъд фӕндтӕ, нӕ уынафф 
хъуыры фӕбадтысты. М ӕ сӕрыхицау дӕр дзы Уӕлахизы 
сӕраппонд йӕ цард нывондӕн ӕрхаста, ӕмӕ, мӕ иунӕгӕн 
сидзӕргӕсӕй бадгӕ, кӕйдӕр фатеры къуымы баззадтӕн. 

Me 'фсин Есӕ фидар ӕмӕ зондджын сылгоймаг уыдис. Уый 
ныфсӕй ӕз дӕр нӕ фӕцудыдтон. Дыууӕйӕ дӕр бон колхозы 
быдырты куыстам, ӕхсӕв та-иу мӕйрухсмӕ самандуртӕ код-
там , афтӕмӕй нӕ хӕдзары арӕзтад хъӕдӕрмӕгыл к у ы 
ӕрӕнцад, уӕд х у ы з д ӕ р амал нал уыд, ӕмӕ ӕз С а д о н ы 
ӕрзӕткъахӕны уӕзбарӕгӕй куысты фӕныхстӕн. А м мын мӕ 
т ы х с т ы у а в ӕ р т ӕ м ӕ р к а с т ы с т ы ӕмӕ м ы н а р ӕ з т а д о н 
хъӕдӕрмӕгӕй хорз феххуыс кодтой. Цыбыр ныхасӕй, Ходӕй 
Садоны 'хсӕн туасбындз фестадтӕн, афтӕмӕй нӕхи къонайӕ 
фӕздӕг суагътам. 

Мӕ иунӕг лӕппу Ю р и хъысмӕты фыдӕнӕн хорз рӕз хас-
та. Ӕнӕниз, ӕнӕсахъатӕй мын бахъомыл. Ахуыргонддзинад 
дӕр мын райста. Ӕмӕ уайтагъддӕр хӕдзарыл хорзырдӕм 
фӕзынд. Цӕрынхъом бӕргӕ фестӕм, фӕлӕ та нӕм сау халон 
ӕрбауасыд, ӕмӕ ме 'нӕмаст ӕфсинӕй афтидӕй аззадтӕн. 

Алагиры нӕ лӕппуйы куысты хъуыддӕгтӕ хорз цыдысты, 
фӕлӕ йын Ходӕй уырдӕм тыннывӕндын райсомӕй-изӕрӕй 
ӕнцон нӕ уыд. Райстон ын зӕххы хай. Мӕнг агъуыст дзы скод-
та. Хъӕуы нӕ цӕрӕнтӕ ауӕй кодтам ӕмӕ та Алагиры ног 
хӕдзарӕн бындур ӕрӕвӕрдтам. Нӕхи цӕттӕ кодтам гуып-
чындзӕхсӕвмӕ ӕмӕ к у ы с т а м дыууӕйӕ. Фӕзынд та нӕм 
мӕргътӕ, стуртӕ цалдӕр сӕры. Фӕлӕ мын Юримӕ ӕфсады 
рӕнхъытӕм фӕсидтысты, ӕмӕ хъӕды халонау мӕнг агъуысты 
иунӕгӕй аззадтӕн. 

Цыдысты бонтӕ. Урсзачъе зӕронд лӕг — зымӕджы ӕрцыдмӕ 
хъуыди сугтӕ ӕмӕ фосӕн хос ӕрцӕттӕ кӕнын, фӕлӕ ме 
'нӕниздзинад фӕцудыдта ӕмӕ, дывыдон арты бахауӕгау, 
тыхстӕн. Гӕнӕн нал уыд ӕмӕ мӕ фосыконд фӕцыбырдӕр код-
тон. Уӕйгӕнгӕ рауад, чындзӕхсӕвмӕ цы гал снывод кодтам, 
уый дӕр. 

Бӕллиццаг уалдзӕг дӕр та нӕ кӕрты йӕ цъӕх бӕх бӕргӕ 



ӕрбаста, фӕлӕ не 'рдӕгамад хӕдзары систӕ иуӕй дымгӕ, 
иннӕмӕй та къӕвдатӕ чъыры къуыбарау хӕлдтой, ӕмӕ мӕ 
уый бынтондӕр амардта. 

Хӕдзары уӕззау уавӕрмӕ гӕсгӕ нӕ лӕппуйы службӕйӕ 
суӕгъд кӕныны фӕдыл Алагиры ӕфсӕддон коммисары хурхы 
хал с л а с т о н . Ӕ г ӕ р мӕ к у ы с т ы х с т ы с т ы , уӕд м ы н мӕ 
гӕххӕттытӕ мӕ къухы ныссагътой ӕмӕ мӕ П л и т ы Иссӕмӕ 
сардыдтой. 

Ахӕм номдзыд лӕджы хӕдзары афтид армӕй балӕууын мӕм 
аив нӕ касти. Бӕрзонд хицауады раз ӕрӕвӕрыны аккаг хуын 
ме 'нӕмаст сыхӕгты фӕрцы бацӕттӕ кодтон ӕмӕ ӕнӕзонгӕ 
фӕндӕгтыл дард балцы араст дӕн. 

Ц ӕ м ӕ й д ӕ р и д д ӕ р , И р ы с т о н ӕ й И с с ӕ й ы бӕрӕггӕнӕг 
ӕрцыдтӕн, уый Ростовы вагзалы милицӕйы афицерӕн к у ы бам-
барын кодтон, уӕд мӕ йӕхи хардзӕй таксийы сӕвӕрдта, ӕмӕ 
уайтагъддӕр мӕ фысымты фатеры смидӕг дӕн. Иссӕ хӕдзары 
нӕма уыд, фӕлӕ йӕ къай Чехон, цыма уӕларвӕй зӕд ӕртахт, 
афтӕ м ы л б а ц и н к о д т а . И з ӕ р ы р д ӕ м , Л ӕ г т ы д з у а р а у 
цӕхӕртӕкалгӕ, хӕдзары хицау дӕр фӕзынд, ӕмӕ мӕ фыр-
буцӕй цармӕ скӕсын кодтой. Ӕ з дӕр, мӕ хъул сах абадт, 
зӕгъгӕ, мӕ цӕст мӕхимӕ куыннӕ ӕрныкъуылдтаин. 

Иссӕ фӕдзырдта йӕ сыхӕгтӕм, мӕнӕ нӕм Ирыстонӕй зы­
наргъ уазӕг ӕрцыди, зӕгъгӕ, ӕмӕ сын афтӕ зӕгъы: 

— Махмӕ, ирон адӕммӕ, сыхагӕй х у ы н бамбӕхсын стыр 
худинаг у, — ӕмӕ сӕ цӕлгӕнӕнмӕ ахуыдта. 

Дӕс ӕмӕ ссӕдз азы бӕрц тулдз боцкъайы цы арахъхъ фӕци, 
у ы й разӕй И с с ӕ й ы инӕлар сыхӕгтӕ с о м и х а г к о н ь я к м ӕ 
фӕстӕмӕ дӕр нал фӕкастысты. Уӕдӕ хъӕбӕрхор ӕмӕ сыс-
д ж ы й ы задӕй цы бӕгӕны сфыхтон, уымӕй та заробайау се 
'фсис нал зыдтой ӕмӕ мӕ адджын хъӕбыстӕй рӕвдыдтой. 

Д ы к к а г бон сабаты Чехонимӕ нӕ рӕстӕг ныхӕстӕй арвыс-
там. Ӕхсӕвӕр афонмӕ та Иссӕ дӕр хъӕлдзӕгӕй фӕзынд, 
ӕмӕ йын уӕд мӕ балцы сӕр раргом кодтон. У ы й мӕ диваныл 
йӕ фарсмӕ ӕрбадын кодта ӕмӕ нын ныхас ацайдагъ. Ие 'вза-
джыхъӕд уыд ахӕм фӕлмӕн, уӕздан, зӕрдӕмӕхъаргӕ, ӕмӕ 
цыма мемӕ Лӕгтыдзуар ныхас кодта, уыйау-иу мӕ буар ныд-
дыз-дыз кодта, мӕ сӕры хил-иу уызыны судзинтау арц абадт. 

— Лӕппуйӕ ӕфсӕддон службӕ чи нӕ бакӕна, уый ӕххӕст 
лӕг н и к у ы уыдзӕн, — бауырнын мӕ кодта номдзыд инӕлар, 
ӕмӕ йӕ ныхмӕ мӕ бон зӕгъын ницыуал бацис. Ныфсы ба-



зыртӕ м ы л н ы с с а г ъ т а , ӕмӕ мӕ ӕ р т ы к к а г б о н з ы н а р г ъ 
лӕвӕрттимӕ (уыдонимӕ сызгъӕрин къухдарӕн) рафӕндараст 
кодтой. 

Ростовӕй суанг нӕхимӕ бӕргӕ зӕрдӕхъӕлдзӕгӕй цыдтӕн, 
фӕлӕ та не 'рдӕгамад хӕдзары систӕ ӕдзӕллагӕй к у ы ауыд­
тон , уӕд мӕ цӕссыгтӕ ныггӕр-гӕр кодтой . Сыхӕгтӕ мыл 
ӕрбамбырд сты. Фарстой мӕ мӕ балцы фӕндагӕй, ӕмӕ сын 
ӕз дӕр куыд арӕхстӕн, афтӕ феппӕлыдтӕн Иссӕ ӕмӕ йӕ 
бинонтӕй, фӕцин кодтой мӕ лӕвӕрттыл дӕр. Ю р и ч ы мын 
ӕфсӕддон службӕйӕ кӕй нӕ рауадзын кодта, уый та сын хъыг 
уыдис, фӕлӕ уӕддӕр мӕ зӕрдӕ Иссӕмӕ нӕ фӕхъӕбӕр. 

И у ӕнкъард изӕры та мын мӕ сыхӕгтӕ бауынаффӕ код­
той, уӕлӕ, дам, ма Хъӕбӕлоты Билары дӕр бабӕрӕг кӕн, 
зӕгъгӕ. А у ӕмӕ, зӕгъын, Иссӕйы бон кӕм нӕ баци, уым ма 
мын Билар цы акӕндзӕн, — ӕнӕбары бахудтӕн ӕз. 

Омӕ ма шах дӕр мӕличчы дуарӕй раздӕхти, зӕгъгӕ... 
Сразы та дӕн, уӕдӕ цы. И у райсом та сыхӕгтыл мӕ къона 

афӕдзӕхстон ӕмӕ фӕраст дӕн. Алагиры станцӕйӕ хохмӕ чи 
цыд, мӕ фыртыхстӕй ахӕм автобусыл бадт фӕдӕн ӕмӕ Буро-
ны куыдӕй бамидӕг дӕн, уый нӕ базыдтон. Автобусы шофыр 
мӕ ӕрсабыр кодта , ӕмӕ у ы ц ы изӕр Д з ӕ у д ж ы х ъ ӕ у ы не 
'рвадӕлтӕм ӕрфысым кодтон. 

Обкомы фыццаг секретарь Хъӕбӕлоты Билары мын амонын 
нӕ хъуыди, Садоны ӕмӕ йӕ Алагиры дӕр иу ӕмӕ дыууӕ хатты 
нӕ федтон. Райсомӕй раджы обкомы дуармӕ смидӕг дӕн ӕмӕ 
йӕ бацӕуӕны раз слӕууыдтӕн. Уым цас фӕуыдаин, нӕ зонын, 
фӕлӕ Билар иу лӕгимӕ ныхасгӕнгӕ фӕзынд. Салам мын рад-
той ӕмӕ къӕсӕрӕй бахызтысты. Ӕ з дӕр мӕхи Лӕгтыдзуарыл 
афӕдзӕхстон ӕмӕ гурӕй-гурмӕ сӕ фӕдыл фӕраст дӕн. 

Мидӕгӕй асины раз лӕууыди милицӕйы кусӕг, фӕлӕ мӕм 
ницы сдзырдта, ӕвӕццӕгӕн, банхъӕлдта, уыдон мӕ семӕ хо-
нынц, зӕгъгӕ, ӕмӕ афтӕмӕй фӕуӕле дӕн. Даргъ къӕлидоры 
дыууӕ лӕджы фӕхицӕн сты, ӕмӕ ӕз ӕнӕ уынӕрӕй Билары 
фӕдыл йӕ кусӕнуаты смидӕг дӕн. 

Г ы ц ц ы л лӕг йӕ х у д ӕмӕ плащ рагъӕныл ацауыгъта , 
ӕрмӕстдӕр мӕ уӕд фӕфиппайдта ӕмӕ фӕджихау. 

К у ы фӕтъӕлланг кӕна, к у ы мӕ феддӕдуар кӕна, зӕгъгӕ, 
мӕ буар ауазал, фӕлӕ ӕрхӕндӕг хъӕлӕсӕй сфӕрӕзтон: 

— Дӕ хорзӕхӕй, ныххатыр мын кӕн, мӕ фыртыхстӕй цы 
кӕнон, уый нал зонын, ӕмӕ... 



— Ма тыхс, ма тыхс, хорз ус, мӕнӕ ма ам ӕрбад, — раст 
цыма йӕ мад уыдтӕн, уыйау мыл баузӕлыд Билар, ӕмӕ уӕд 
ӕз дӕр мӕ риуыдзаг сулӕфыдтӕн. 

Ц ы дардыл ӕй дзурон. Обкомы хицау, стъолӕй йӕ роцъ-
омӕ йӕ ц о н г сбыцӕугӕнгӕ, мӕ даргъ таурӕгъмӕ афтӕ 
лӕмбынӕг хъуыста, ӕмӕ-иу цыма улӕфгӕ дӕр нал кодта, афтӕ 
мӕм каст. Ӕрмӕст дзы Ростовмӕ балцы хабар басусӕг код-
тон. 

— А б о н цы бон у? — ме 'нкъард таурӕгътӕ дзырд к у ы 
фӕдӕн, уӕд мӕ бафарста Билар. 

— Майрӕмбон, — цыбыр дзуапп радтон ӕз. 
— Серафин, уӕдӕ ӕнӕмӕт у, иннӕ майрӕмбоны дӕ хъӕбул 

уӕхимӕ уыдзӕн. Н ы р та дӕлӕ кӕртмӕ ныххиз ӕмӕ дӕ мӕ 
шофыр уӕхимӕ ныххӕццӕ кӕндзӕн, — афтӕ зӕрдӕрухсӕй 
рацыдтӕн обкомы хицауӕй. 

У ы ц ы къуыри мыл авд азау ныддаргъ. Ӕхсӕв мыл хуыссӕг 
нал хӕцыд, афтӕмӕй ӕмгъуыды майрӕмбон ӕрбарухс. Тагъд-
т а г ъ д х ӕ д з а р ы л ы с т ӕ г к у ы с т ы т ӕ а к о д т о н . M e с туртӕ 
хъомгӕсмӕ аздахыны афон ӕрхӕццӕ, ӕмӕ сӕ кӕртӕй фед-
дӕдуар кодтон. Уынгмӕ к у ы рахызтӕн, уӕд кӕсын, ӕмӕ уӕртӕ 
чидӕр ӕд чумӕдан махырдӕм ӕрбауайы. Къухаууонӕй йӕм 
ӕдзынӕг акастӕн , ӕмӕ д ы н мӕ хъӕбул. Ф ы р ц и н ӕ й мӕ 
зӕрдӕйы цӕлхъ-цӕлхъ ссыд, мӕ уӕрджытӕ фӕтасыдысты, 
фӕлӕ мӕ Ю р и к бумбулийау йӕ хъӕбысы фелвӕста. 

Гъе, афтӕ, мӕ тиу, хорздзинадӕн рохгӕнӕн нӕй. К у ы нӕм 
сӕмбӕлыс, уӕд дын Билары цӕрӕнбон уый тыххӕй фӕнуазын 
кӕнын, — бахудти Серафин. 

АЗУТКОЙТЫ ОСМӔН: 
ХОДЫ ИУНӔГ ӔМӔ 

ХЪОЗДӔНДАГДЖЫН ХӔЙРӔГ 
Ходы Иунӕг уӕларвӕй ӕрхауӕггаг нӕ уыди, фӕлӕ, йӕ ный-
йарджытӕ чи уыдысты, уый йӕхӕдӕг нӕ — суанг хъӕуы урс-
зачъе зӕронд лӕгтӕ дӕр нӕ зыдтой. Нӕ йын ном уыдис, нӕ 
мыггаг, афтӕмӕй гуыбыны хардзыл кӕмӕн уӕлыгӕс, кӕмӕн 
та родгӕс цыд. К у ы - и у хъӕуӕн хъомгӕс уыд, к у ы — фыййау, 
к у ы та — рӕгъаугӕс. Афтӕмӕй йӕ сидзӕры бонтӕ искӕй 
фӕсдуӕртты ӕмӕ кӕвдӕсты ӕрвыста. 



Нӕ фыдӕлтӕ цы мӕрдты сты, уырдыгӕй сызгъӕрин талатӕ 
суадзӕнт, удисӕгӕй афтӕ не стъӕлфыдысты, фидисӕй куыд 
тарстысты. Иугӕр фидисы г а к к лӕгыл, сылгоймагыл, хъӕуыл 
сбадт, зӕгъгӕ, уӕд цыдис фӕлтӕрӕй-фӕлтӕрмӕ. Нӕ йын 
цӕссыгӕй ӕхсӕн уыд, нӕ тугӕй. 

Уӕдӕ нын нӕ И у н ӕ д ж ы мӕгуырдзинад исчи нӕ цӕстмӕ 
к у ы бадара, к у ы нын ӕй бафидис чындӕуа, зӕгъгӕ, хъӕубӕстӕ 
баздӕхтысты ӕмӕ ӕмдых-ӕмзондӕй сӕ Иунӕгӕн хӕдзары 
къуым ныззылдтой. Дыууӕ доны астӕу ын хуымзӕххӕн хъӕды 
ӕрдуз балӕвар кодтой. Зӕхх ӕгӕр дур, ӕгӕр къодахджын ра-
зынд ӕмӕ дзы цалынмӕ хуымзӕхх рауад, уӕдмӕ дзы Ходы 
Иунӕг фыргуыстӕй уыргӕфтыд фӕци. 

Хуымзӕхх афӕлдахыны онг к у ы сцӕттӕ, уӕд та хъӕубӕстӕ 
баздӕхтысты ӕмӕ М а г к о т ы хъӕуӕй сӕ Иунӕгӕн чындз ӕрхас-
той. Н о г агъуысты къона бахъарм, ӕмӕ йӕм даргъ зымӕгон 
ӕхсӕвты дӕр уазал нал хъардта. 

Лӕг зылдӕй у. Ходы Иунӕг йӕ хӕрв калмау аппӕрста ӕмӕ 
йӕ лӕджы хуыз разынд. Фесты йӕ лӕппуйы хъал бонтӕ. Хӕдза-
ры мӕт дзы бацыд ӕмӕ мыдыбындзау йӕ цардӕн фӕрӕзтӕ 
агуырдта, афтӕмӕй йӕм уалдзӕджы цъӕх бӕх Гӕдыты комӕй 
мыр-мыргӕнгӕ йӕ сӕр сдардта. 

Уӕдӕ ныр ӕз дӕр гъӕйтт-мардзӕ бинонтӕ дӕн, — фӕзӕгъы 
Ходы Иунӕг ӕмӕ дыууӕ доны астӕу хуым къахынмӕ йӕ дыстӕ 
бафистӕг кӕны. Уыцы д у д ж ы ӕфсӕн бел ӕмӕ мӕцъистӕ фыны 
дӕр ничи федта, уӕды адӕм уӕнгдыхдӕр уыдысты. Зӕххы 
куыст ӕрмдых ӕмӕ хъӕдын мӕцъистӕй кодтой. 

Ходы Иунӕгӕн кӕд йӕ армы тъӕпӕнтӕй чъепсытӕ схауд, 
кӕд йӕ уырзтӕ тугӕрхӕм адардтой, уӕддӕр чема зӕххыл 
фӕтых и ӕмӕ йын йӕ хъуынджын царм зыгъуыммӕ рафӕлдӕх-
та. Уӕхскуӕзӕй йӕм тӕсчъы ӕмбыд фаджыс фӕхаста. Х у ы м 
к у ы схъацӕнджын, уӕд дзы йӕ каисты лӕвар хъуыдалы бай-
тыдта. Хӕрззылд зӕхх уалдзыгон фӕлмӕн къӕвдатӕм фес-
г у ы х т , ӕмӕ йыл адӕм сӕ цӕст ӕрӕвӕрдтой. Ӕ в з а р т ӕ 
лӕгӕмбӕрц хӕрдмӕ ф ӕ ц ы д ы с т ы . Х ъ у ы д а л ы й ы у ӕ з з а у 
ӕфсиртӕ дзы хордзентау ӕрзӕбултӕ сты ӕмӕ сӕ рихитӕ 
зӕхмӕ цъӕх ӕрцытау ныддардтой. Хуымӕй зӕрдӕ бӕргӕ ради, 
фӕлӕ нӕмыг кӕм хъӕбӕрдӕр кодта, уым ӕфсирты цыдӕр 
къубалдзагъд кодта. Н о д ж ы ма тӕрккъӕвдаты фӕстӕ хъалзӕнг 
ранӕй-рӕтты зӕххыл нытътъӕпӕн. Ходы Иунӕг ӕй афтӕмӕй 
к у ы федта, уӕд йӕ зӕрдӕ бамӕгуыр ӕмӕ срӕцыгъта: 



— Хӕйрӕджы амӕддаг фӕуай, цы хуым дӕ, мӕ уд мын 
фыргуыстӕй судзины быны к у ы аластай, уӕд мӕ фыдӕнхъӕл 
цӕмӕн кӕныс?!. 

Бонтӕ хъеллаугӕнгӕ цыдысты. Ралӕууыд хуымгӕрдӕны 
рӕстӕг дӕр. Ходы Иунӕг та йӕ хуым бӕрӕггӕнӕг балӕууыд. 
Кӕсы, ӕмӕ хъуыдалы тархъӕды бӕласау лӕууы, уӕззау 
ӕфсиртӕ фырцӕттӕйӕ мӕнӕ-мӕнӕ кӕнынц, ӕмӕ сӕ хъоз-
дӕндагджын хӕйрӕг хӕлофӕй тоны. 

— Ц ы ми кӕныс уый, мӕ фӕллой мын цӕмӕн давыс?! — 
фӕтъӕлланг ласта Иунӕг ӕмӕ фырмӕстӕй йӕ бӕласрӕмудзӕн 
къухтӕ ӕрбатымбылтӕ сты. Хӕйрӕг йӕ куыст дӕр нӕ ныу-
уагъта, афтӕмӕй йын дзуапп радта: 

— Ӕмӕ мын ӕй дӕхӕдӕг к у ы раттай, уӕд ма цӕуыл тъы-
фылтӕ калыс? 

— Ау , ӕз дӕ фыццаг хатт к у ы уынын, стӕй уыргӕфтыд 
кӕм фӕдӕн, уыцы хуым дын цӕмӕн хъуамӕ радтон?! — стӕвд 
и лӕг. 

— Мӕнӕ хӕрзӕрӕджы ам лӕууыдтӕ. Х у ы м кӕлдтытӕй к у ы 
федтай, уӕд афтӕ нӕ загътай, хӕйрӕджы амӕддаг фӕу, 
зӕгъгӕ? К у ы д тагъд дӕ ӕрбайрох? Ӕ з ӕм базылдтӕн, хъуы­
далы йӕ къӕхтыл слӕууын кодтон ӕмӕ ныр мӕн у. 

— Хъус-ма, цӕстфӕлдахӕг, ӕз Хуыцаумӕ кувӕг лӕг дӕн 
ӕмӕ мӕ нӕ афӕливдзынӕ. Дӕхи дзӕбӕхӕй айс, иунӕг ӕфсир 
дӕр дзы нӕ ахӕсдзынӕ! — бадодой кодта хуымы хицау. 

— Ма кӕ, Ходы Иунӕг, мемӕ к у ы быцӕу кӕнай, уӕд цы 
дӕ, уый дӕр нал уыдзынӕ, фӕлтау кӕрӕдзи бамбарӕм, — йӕ 
чъимбыр фӕзылынгӕнгӕ фӕзӕгъы хӕйрӕг. 

— Ома куыд? 
— Уӕ, Лӕджи, мӕнӕн мӕ бон алцыдӕр у бакӕнын ӕмӕ ма 

мӕ бафӕлвар. Ӕртӕ хъуыддаджы мын бафӕдзӕхс ӕмӕ сӕ 
кӕд сӕххӕст кӕнон, уӕд зӕххӕй, тыллӕгӕй мӕн. Кӕд ӕмӕ 
дзы дыууӕ фӕдзӕхсты рамбулон, иу — нӕ, уӕд дын зӕхх дӕр 
ӕмӕ тыллӕг дӕр хӕлар уӕнт. 

— Ходы Иунӕг кӕимӕ дзуры, уый дзы тӕвдӕй айрох ӕмӕ 
ныццӕлхъ ласта: 

— Уӕдӕ уал дын мӕнӕ фыццаг фӕдзӕхст: райсом хурыс-
кастыл уӕртӕ уым хуымы хъусы авдуатон, цъӕхсӕр уӕладзыг 
хӕдзар куыд ӕрбаййафон, афтӕ. 

— У ы й дын, Лӕджи, мӕ быгъдуан, — бацин хӕйрӕг ӕмӕ 
хъихъхъытӕгӕнгӕ чъыллиппӕй ӕркафыд. 



Д ы к к а г райсом Ходы Иунӕг йӕ хуымы ӕрбаййӕфта, куыд 
загъта, ахӕм цъӕхсӕр галуан. Йӕ кӕрты дынджыр ӕнгуз бӕла-
сы бын хӕйрӕг къодахыл ӕрӕхц-ӕрӕхцгӕнгӕ бадти. 

— М ӕ н ӕ м ӕ р д т ы ф ы д ӕ м б и с ӕ н д т ӕ , — йӕ к ъ у х т ӕ 
кӕрӕдзийыл ныццагъта хуымы хицау ӕмӕ хӕдзармӕ хӕлиу-
дзыхӕй кӕсгӕ баззад. 

— Цӕй, Лӕджи, дӕ дыккаг фӕдзӕхст та цы у? — йӕ хъоз 
дӕндӕгтӕ кӕркмисындзӕдлсы сындзӕй схъаугӕ бафӕрсы 
хӕйрӕг. 

— А б о н уал дӕ хал схаудта, фӕлӕ сом ацафон, мӕнӕ кӕм 
бадыс, уым бӕласы бынӕй уазал суадон к у ы нӕ равзӕрын 
кӕнай, уӕд ды х ы р р ы т т ы , — фӕзӕгъы Х о д ы И у н ӕ г ӕмӕ 
сӕхирдӕм араст. Хӕдзары йын ӕфсин ӕртыкъахыг фынгыл цы 
сихор авӕрдта, уыдонӕй ӕнӕбары цыдӕртӕ аууылдта ӕмӕ 
йӕхи хуыссӕны ӕруагъта. 

— Нӕ лӕг, дысонӕй нырмӕ дӕм мӕ зӕрдӕ 'хсайы, цыма 
мӕ цыдӕр хабар ӕмбӕхсыс, — батыхсти М а г к о н , фӕлӕ лӕг 
йӕ ныхас ӕндӕрырдӕм аздӕхта. 

Сӕумӕрайсом уӕнгмардӕй сыстад Ходы Иунӕг. А ф о н к у ы 
'рцыд, уӕд та, йӕхи Хуыцауыл фӕдзӕхсгӕ, дыууӕ доны астӕу 
бамидӕг, ӕмӕ та дын мӕнӕ Царциаты диссаг: ӕнгуз бӕласы 
бынӕй уазал суадон сӕх-сӕх кӕны, ӕмӕ дзы хъоздӕндаг-
д ж ы н хӕйрӕг йӕхи ӕхсы. 

Гъӕ, мӕ къона куыд фехӕлд, зӕгъгӕ, лӕг йӕ иунӕджы сӕр 
тымбыл къухӕй хойгӕ фӕстӕмӕ раздӕхт. 

— Гъей, Лӕджи, иу фӕдзӕхсты бар ма дын ис, — йӕ фӕдыл 
рахъӕр кодта хӕйрӕг. 

Лӕг ма йӕм, райсом, зӕгъгӕ, фӕзылд ӕмӕ донгомы фӕаууон. 
— Нӕ лӕг, цыдӕр бӕллӕх ныл ӕрцыд, уый мӕ зӕрдӕ 

ӕнкъары. Зӕгъ-ма, дӕ хорзӕхӕй, цы фыд ныл сӕмбӕлд? — 
баййардта М а г к о н йӕ сӕрыхицауы. 

— Не 'фсин, ме 'дылы сӕр мын ралыг кӕн, дӕу дӕр ӕмӕ 
мӕхи дӕр бабын кодтон. Ц ы ма кӕндзыстӕм, нӕ хуымы зӕхх ӕд 
тыллӕг хӕйрӕгӕн фембылд дӕн, — нырдиаг кодта Иунӕг ӕмӕ 
хӕйрӕгимӕ куыд фӕбыцӕу, уый йын бӕлвырдӕй радзырдта. 

— Уаих фӕуай, цӕй ӕхгӕд зӕрдӕ дӕ. Раздӕр мын исты 
к у ы бамбарын кодтаис, уӕд ныр мӕ разы тынд уӕрццау нӕ 
лӕууис. Н ы р та уал исты скомдзаг кӕн ӕмӕ баулӕф... Кӕд ма 
дын иу фӕдзӕхсты бар ис, уӕд мауал тыхс. Сомы бон мах 
уыдзӕн, ӕмӕ дӕхи дзӕгъӕлы мауал хӕр. 



— Ay , не 'фсин, иунӕг ӕхсӕвмӕ тыгъд быдыры цъӕхсӕр 
хӕдзар чи аскъӕрдта, ӕнӕ доны ранӕй дон чи рауагъта, уымӕй 
ма куыд ис рамбулӕн? 

— Ма тыхс, нӕ лӕг, никуы фехъуыстай, фыццаг ӕмбулӕг — 
бӕркъа ӕмбулӕг, зӕгъгӕ? Ц ы хӕс ын раттын хъӕудзӕн, уый 
дын сом бацамондзынӕн, ныр та уал мӕнӕ нӕ Бынатыхицауӕн 
ӕртӕ гуыборӕй акув, — ныфсӕвӕрӕн ын кодта Магкон . 

Замманай рӕсугъд райсом уыд, хур мидбылхудгӕ скаст, ӕмӕ 
йӕ фӕлмӕн хӕрдгӕ тынтӕ Ходы къуылдымтыл схъазыдысты. 
Мӕргъты хъӕлдзӕг цъыбар-цъыбур, мыдыбындзыты ӕнувыд 
дыв-дыв ӕмӕ сӕууон уадымсы уддзӕф адӕймагыл рог базыртӕ 
сагътой. Ӕрмӕст Ходы И у н ӕ д ж ы уыдӕттӕ нал ӕндӕвтой. Йӕ 
къӕбӕргӕнӕджы раз ӕнӕбон уасӕгау силлӕг ӕмӕ йӕ байй-
ардта: 

— Цӕй-ма, М а г к о н , мӕ удӕй мын мауал хъаз, цӕмӕй ам-
булӕн ис хӕйрӕджы? 

— Багӕдзӕ кӕн, нӕ мӕ уыныс, мӕ къухтӕ хыссӕйы сты. 
— Ӕмӕ уал мын ӕй дӕ дзыхӕй бамбарын кӕн, науӕд мӕ 

зӕрдӕ ратоны, — бынтондӕр сцымыдис лӕг. 
— А й ӕрхъӕцмӕ дӕр к у ы нӕуал гӕдзӕ кӕныс, кӕд гӕнӕн 

нал ис, уӕд ма мын мӕ дӕлармӕй иу ӕрду ратон. 
Ц ы гӕнӕн ма уыдис тыхст лӕгӕн дӕр ӕмӕ йын ус куыд 

бацамыдта, афтӕ йын йӕ дӕлармӕй иу ӕрду ратыдта. 
— Ахӕсс ӕй ныр дӕ хӕйрӕгмӕ ӕмӕ йын ӕй ӕрдыны фатау 

сраст кӕнын кӕн, — фӕзӕгъы М а г к о н ӕмӕ та арындлсы йӕ 
хыссӕ ӕууӕрдыныл балӕууыд. 

Х о д ы Иунӕгӕн йӕ хурдзӕф уӕнгтӕ дидинӕджы сыфау 
афӕлвых сты ӕмӕ бакатай кодта: 

— Уаих фӕуай, не 'фсин, ӕнхъӕлдӕн ӕмӕ мӕ фыдӕнхъӕл 
фӕкодтай. А х ӕ м ӕрду сраст кӕнын хӕйрӕгӕн ӕхсынӕн 
акъӕрцц кӕнынӕй уӕлдай нӕу. 

— Нӕ лӕг, уый афӕлваргӕйӕ у. Цу, ӕмӕ кӕд фембылды 
уай, уӕд ӕз гӕды ӕмӕ-иу мӕ ныххурх кӕн, — фӕныфсдлсын 
кодта ус йӕ зӕрдӕсаст лӕджы, ӕмӕ уый дӕр ӕд ӕрду дыууӕ 
доны астӕумӕ фӕраст. Хъӕздлсыны тигъӕй к у ы азынд, уӕд 
хӕйрӕг бачыр-чыр кодта: 

— Н ы р к у ы фембылд, уӕд ма, цымӕ, кӕдӕм рабыры. 
Иунӕг йӕ зӕрдӕ ницӕуыл дардта, афтӕмӕй йе зноны бына-

ты к у ы 'рлӕууыди, уӕд ӕй хӕйрӕг мӕстӕймарӕгау бафарста: 
— Цӕй, куыд у, Хуыцаумӕ кувӕг? 



Ходы Иунӕг мӕстӕй ныттыппыр, фӕлӕ йӕхи ныуурӕдта 
ӕмӕ ӕрду хӕйрӕгмӕ бадаргъ кодта: 

— Хуыцауы фӕрцы мын ницы у, фӕлӕ мӕнӕ ацы ӕрду кӕд 
фатау араст кӕнай, уӕд ӕз — ӕмбылды, науӕд та... 

Хӕйрӕг лӕджы къухтӕй ӕрду зӕрдӕрайгӕйӕ райста. Уый 
та мын цы араст кӕнын хъӕуы, зӕгъгӕ, йӕм лыстӕг ӕркӕстытӕ 
кодта ӕмӕ йӕ раст кӕнын райдыдта. Галиу къухы дыууӕ ӕн-
гуылдзӕй йын йӕ бындзӕфхадырдыгӕй фидар ныззӕгӕл ӕмӕ 
йӕ иннӕ к ъ у х ы хистӕр ӕмӕ амонӕн ӕнгуылдзты ныхтӕй 
рӕбынӕй кӕронмӕ хафӕгау ракодта. Ӕ р д у цы уыд, уымӕй 
тынгдӕр ӕрбакъӕбӕлдзыг. Н о д ж ы та тынгдӕр йӕ чъизи 
ныхтӕй нылхъывта ӕрду ӕмӕ та йӕ рахафта, фӕлӕ йӕ цас 
фылдӕр а д а у - а д а у к о д т а , у ы й а с ӕрду къӕбӕлдзыгӕй-
къӕбӕлдзыгдӕр кодта, афтӕмӕй йыл ӕризӕр. Хӕйрӕг ӕрдуйы 
хицаумӕ дисгӕнгӕ бакаст ӕмӕ, дуррӕбын ӕрбадгӕйӕ, загъта: 

— Уӕллӕй, Лӕджи, амбылдтай ӕмӕ дын дӕ фӕллой мӕ 
фыдӕбонимӕ хӕлар уӕд. Уӕлӕ дын хӕдзар дӕр ӕмӕ дзы 
цардӕй бафсӕд. Ӕ з та цалынмӕ ацы ӕнӕхайыры дзаума сраст 
кӕнон, уӕдмӕ ардыгӕй нӕ сыстдзынӕн. 

Ходы Иунӕгыл хур ракаст. Сӕхимӕ ӕхситтӕй заргӕ к у ы 
'рбаздӕхт, уӕд ӕй М а г к о н бафарста: 

— Раст зӕгъ, нӕ лӕг, де ' рду растгӕнӕгӕй мӕнӕй чи 
хӕйрӕгдӕр у? 

— Хуыцауыстӕн, не 'фсин, дӕуимӕ авд дӕлимоны дӕр нӕ 
ахӕцдзысты, — ныццин кодта Ходы Иунӕг ӕмӕ ӕфсины йӕ 
хъӕбысмӕ фелвӕста. 

Рӕстӕг цыд. Лӕг ӕмӕ усыл цард ныккалди. Х о р ӕмӕ фосы 
бын фесты. Авд лӕппуйы ӕмӕ сын иу цъӕх чызг райгуырд, 
ӕмӕ Ходы хъӕу кӕхцгӕнӕнты куывдты бадтысты. Иуахӕмы 
М а г к о н йӕ цӕгат бабӕрӕг кӕнын сфӕнд кодта. К у ы н н ӕ 
бацӕттӕ кодтаид д з а д ж д ж ы н хуын зынаргъ лӕвӕрттимӕ ӕмӕ 
иу фӕззыгон хур бон йӕ сӕры хицауимӕ хохаг нарӕг къах-
вӕндагыл Цъисоны рагъырдӕм сӕ ных сарӕзтой. Фӕндаг цы-
дис дыууӕ доны астӕуты. 

Хӕйрӕг фырзӕрондӕй ныззокъо. Йӕ уӕлӕ цъӕх кӕсӕн-
цӕстытӕ, афтӕмӕй дуррӕбын бадгӕ ӕрду раст кӕны. 

— Уыныс, нӕ лӕг, дӕ хӕйрӕджы дын цы уавӕрмӕ ӕркодтон, 
— басхуыста ус йӕ лӕджы ӕмӕ дыууӕйӕ дӕр бахудтысты. 

Сылгоймаджы к у ы бафӕнда, уӕд дын арвӕй стъалы дӕр 
ӕрхӕсдзӕн. 



ХУЫДӔЛОН ВЕРӔ: 
ӔВЗАГ КЪӔДЗӔХ ХАЛЫ 
Дыууӕ ӕмгары, уӕлӕсыхаг Инус ӕмӕ дӕлӕсыхаг Дрис ус-
гуры кармӕ бахӕццӕ сты. Дыууӕйӕн дӕр сӕ фындзы бынтӕ 
бындзы базыртау адардтой. Кӕрӕдзийӕн мыд ӕмӕ мыдадзау 
фӕадджын сты. Бахъуаджы сахат иу иннӕмӕн уыди ныфсы 
цӕджындз, фӕлӕ удыхъӕдӕй та тулдз ӕмӕ бӕрз бӕласӕй 
уӕлдай нӕ уыдысты. Дрис зындзырд, зынсӕттӕн уыд. Инус 
ын куыд быхсыдта, ууыл адӕм сусӕгӕй-ӕргомӕй дис кодтой. 

И у уалдзыгон райсом та Инус Дрисы кау бийгӕ ӕрӕййӕфта. 
Уыцы ӕдзӕмӕй йӕ лымӕны уӕлхъус ӕрлӕууыд ӕмӕ йӕм ком-
хӕлиуӕй ныджджих . 

— Гогыз бындзмӕ к у ы кӕса, уыйау мӕм цы кӕсыс, ӕви де 
'взаг аныхъуырдтай? — йӕ куыст нӕ бауромгӕйӕ йын зӕгъы 
Дрис ӕмӕ йӕ ныхы хид зулмӕ ацъыкк кодта. 

— Уаих фӕуай, Дрис, хуыцабоны куысты номыл йе 'нгуылдз 
уазал доны куы ничи тъыссы, мард мӕрдтӕм куы нӕ цӕуы (нӕ 
фыдӕлтӕ хуыцаубоны мард нӕ ныгӕдтой), уӕд ды цы МИ кӕныс, чи 
дын радта хъӕуы ӕгъдӕуттӕ халыны бар?! — фӕкъӕртт ис Инус. 

— Ныууадз ма, цӕй, дӕ рагон аргъӕуттӕ, фӕлтау мӕм дӕлӕ 
уистӕ ӕрбадӕтт... 

— Макӕ, Д р и с , нана ӕртӕ г у ы б о р ы скодта ӕмӕ нӕм 
ӕнхъӕлмӕ кӕсы. Цом, кау ӕндӕр бон сбидзыстӕм! 

— Нӕ, мӕ лымӕн, ӕз ӕнӕвдӕлон дӕн, ды та, кӕд мӕ коммӕ 
нӕ кӕсыс, уӕд гъӕй кӕн ӕмӕ дӕ мады фӕдджийы бын бабыр, 
— скӕрды Д р и с ы дӕрзӕг ӕвзаг. Ӕмӕ у ы ц ы уысм И н у с ы 
фӕндиаг фӕцис. Тасаг бӕрз уис кауы михӕй хъандзалау фӕхауд 
ӕмӕ фыддзыхы цӕсты бынӕн — хафт... 

— Дӕдӕй, — ныууынӕргъыдта каубийӕг ӕмӕ, йӕ цӕстыл 
хӕцгӕ, дзуццӕджы ӕрбадт. 

— Нӕ дын дзырдтон, фӕлӕ цӕрӕнбонты ӕнӕсӕттон дӕ. 
Ракӕ-ма, куыд у дӕ цӕст? — фӕтыхсти Инус , фӕлӕ йын Дрис 
йӕ мадӕн иу ныссидти ӕмӕ йӕ иуварс асхуыста. 

— Гъемӕ дзы нанамӕ цы нӕ бахӕццӕ уа, уый дӕхи мадӕн, 
— фӕпъертт И н у с дӕр. 

Ц ы загътай, цы, зӕгъгӕ, фӕсӕррӕт ласта Дрис ӕмӕ йӕ 
дындлсыр дзӕккор къух И н у с ы былтыл сӕмбӕлд. 

Ӕнӕнхъӕлӕджы цӕфӕй лӕппу фӕуӕлгоммӕ, стӕй сындӕг-
гай сыстад. Дӕндӕгтӕ ӕмӕ фындзы пырх риуыл, уӕрдлсытыл 



фемӕхст. Хъыпп-сыпп дӕр нал скодта Инус, афтӕмӕй тугвӕдгӕнгӕ 
уынджы фӕуӕлӕмӕ. К у ы ничи йӕ федтаид, бӕргӕ, фӕлӕ сӕ 
сыхы хистӕр Басилимӕ сӕ тӕккӕ раз хӕрхӕмбӕлд фесты. 

И н у с гӕды митӕм рӕвдз нӕ уыдис ӕмӕ хистӕрӕй ницы 
басусӕг кодта. 

Зӕронд лӕгӕн сырдау йӕ донхуыз цӕстытӕ ферттывтой, йӕ 
хъуынджын ӕрфгуытӕ фӕгӕмӕл сты ӕмӕ ехсы къӕрццау зӕгъы: 

— Ау , ӕмӕ ма дӕ дӕ фарсыл уыцы хъама хуыздӕр кӕд 
бахъӕудзӕн! Лӕджы худ к у ы хӕссыс, уыцы хуызӕнӕй дӕ мады 
раз куыд ӕрлӕудзынӕ? Мыггаг худинаггӕнӕг! 

И н у с къахӕй сӕрмӕ артау ссыгъд. Басил ын цыма чъизи 
къухӕй йӕ былтӕ ракъуырдта, уыйау фӕстӕмӕ цъилау ныз-
зылд ӕмӕ каубийӕджы раз знӕт сырдау алӕууыд. 

— Кӕд дын фаг нӕу, уӕд ма дын мӕнӕ уӕлӕмхасӕн, — йӕ къух 
фӕхъилгӕнгӕ базыхъхъыр Дрис, фӕлӕ йын уыцы уысм Инусы хъа-
ма йӕ тъӕнгтӕ айгӕрста, ӕмӕ йӕ цонг саст ехсау уӕлдӕфы ауыгъдӕй 
аззад Каубийӕджы цъӕх цӕстытӕ мӕйы цалхау фӕхъоппӕг сты, 
йӕ тӕвдӕй ма йӕхи фесхъӕл кодта, фӕлӕ ӕрвдзӕф бӕласау къӕс-
къӕсгӕнгӕ уӕлгоммӕ афӕлдӕхт. Ӕрдӕбон дӕр ма цардмондагӕй 
цӕхӕртӕ цы дыууӕ цӕсты калдтой, уыдоныл мигъ ӕрбадти ӕмӕ 
сӕ зынджытӕ мынӕгӕй-мынӕгдӕр кодтой 

И н у с йӕ бынатӕй нӕ фезмӕлыд. Удисӕг ӕмгары уӕлхъус 
цавддурау лӕууыд ӕмӕ йӕ тугӕйдзаг рустыл ӕрфӕд кодтой 
цӕссыджы суадӕттӕ. Йӕ зӕрдыл ӕрбалӕууыд Басил ӕмӕ йе 
скъуыд былтӕ базмӕлыдысты: 

— Ӕвзаг къӕдзӕх халы, цӕмӕн байхъуыстон уыцы фыдӕм-
бӕлӕджы уайдзӕфтӕм. Ӕвзаг... — зӕгъгӕ, ма цыдӕр зӕгъи-
наг уыд Инус , фӕлӕ уыцы уысм топпы гӕрах арвау ныннӕрыд. 
Зды нӕмыг И н у с ы зӕрдӕйы сӕмбӕлд ӕмӕ галиу оны бынӕй 
фӕрсчытӕ атыдта. И н у с х ъ ы п п - с ы п п дӕр нал сфӕрӕзта, 
афтӕмӕй Дрисы фӕтӕн риуыл дӕлгоммӕ ӕрфӕлдӕхт. Уый 
уыди дыууӕ усгур ӕмгары фӕстаг уазал хъӕбыс. Фыдусы карз 
ӕлгъыст сыл ӕрцыди, уӕ кӕрӕдзи т у д ж ы сӕвдылут, зӕгъгӕ. 

Д р и с ы ӕвддӕсаздзыд ӕрвад Хъабан фӕздӕгкалгӕ топп 
иуварс аппӕрста ӕмӕ, йӕ сӕр дыууӕ къухӕй хойгӕ, сӕ кӕртӕй 
фӕдисхъӕргӕнгӕ рахызт. 

Уалдзыгон бон арвистонау сызмӕст. Судзаггаг зианы уӕлхъус 
хъӕрӕй дзурын не 'мбӕлы ӕмӕ урссӕр хӕхтӕ, тӕрхоны бадӕг 
лӕгтау, Инусы фӕсмойнаг ныхӕстӕ кӕрӕдзи хъусты дзырдтой: 

— Ӕвзаг кӕм къӕдзӕх халы, кӕм та мӕсгуытӕ дӕр амайы... 



ГОДЖЫЦАТЫ Нелли 

ӔНУСОН ТЫХТОНА 

* * * 
Куы 'рымысын мӕ раздӕры хӕрзбонтӕ, 
Куы-иу хъуыстон мӕ Хуыцауы хъӕлӕс, 
Фӕлӕ мӕ азтӕ аивгъуыдтой сонтӕй, 
Ӕмӕ мӕ фӕндтӕ нал ысхастой рӕз. 

Ӕз базыдтон, куыд уарзон у сӕрибар. 
Мӕн уый хъуыди, куыд дидинӕджы дон. 
Ыстыр Хуыцау мӕнӕн дӕр радта уый бар, 
Цӕмӕй Йӕ буц хъӕбулы ном хӕссон. 

Хуыцау, ныббар, дзыназын та Дӕм абон. 
Дӕ фӕлварӕнты разындтӕн ӕз сонт. 
Цӕмӕй Дӕ фӕдыл ӕз цӕуын фӕразон, 
Ды ратт мӕнӕн Дӕ хъару ӕмӕ зонд. 

* * * 

Куыд уарзтон дӕу, мӕ райгуырӕн Ирыстон! 
Куыд мӕ фӕндыд дӕ раст хъӕбул уӕвын. 
Дӕуӕн мӕ хуыздӕр арфӕтӕ ӕрвыстон — 
Дӕ мӕтӕй ныр мӕ цӕссыгтӕ сӕрфын. 

Мӕнӕн дӕ рыст — хъӕбулы рыстау мадӕн. 
Дӕ хъӕдгӕмттӕй ӕз абон дӕр хъӕрзын. 
Фӕлӕ ды та... Нӕ ратдзынӕ, тӕрсын, 
Дӕ рыст хъӕбулӕн бӕласы бын бадӕн. 

Ӕз уымӕй тынгдӕр базыдтон дӕ зын, 
Дӕхи къухӕй кӕй пырх кӕныс дӕ фидӕн. 
Ӕрхӕндӕгӕй дӕ ивгъуыдмӕ кӕсын — 
Ӕз зонын ныр, дӕ мӕгуыры бон чи дӕн. 



Ӕз дӕн дӕуӕн дӕ хус быдырты рувӕг, 
Фӕнды мӕ, уырдӕм раивыла дон. 
Уыдзынӕн тауӕг, цас бауа мӕ бон, 
Уыдзынӕн ӕз дӕу тыххӕй кувӕг. 

* * * 
Хуыцау, зӕххон цард ӕмӕ тох, 
Зынвадат ӕмӕ рыст, 
Уӕзгӕ тӕригъӕдты фыдох, — 
Мӕ зӕрдӕ сӕ ыстыхст. 

Ныууагътон фӕндырыл мӕ хъазт, 
Мӕ хӕлӕртты ӕмбырд: 
Кӕмӕн хӕлӕг кодтон мӕ уарзт, 
Кӕмӕн — мӕ фӕлмӕн дзырд. 

Ды мын цы ис радтай лӕвар, 
Уый бакодтон дӕлдзӕх. 
Цы дзул мын бакодтай мӕ бар, 
Уый баззади ӕдзӕхх. 

Фӕстӕмӕ ивгъуыдмӕ кӕсын — 
Мӕ фӕллад мыл ӕртӕфст. 
Мӕ маст, мӕ тӕригъӕд, мӕ зын 
Дӕуӕн дзурын ӕрмӕст. 

АЗАР!.. 

Азар, мӕ фӕндыр, ды азар! 
Хъуамӕ кӕдмӕ уай ӕнкъард. 
Ацы зӕххон царды уацар, — 
Зӕрдӕ дзы алидзы дард. 

Зӕрдӕ фӕзӕгъы, тӕхуды... 
Алы бон — тох ӕмӕ тох. 
Амонд бӕргӕ мӕм фӕхуды, 
Фӕлӕ куыд тагъд вӕййы рох. 



Ногӕй та ралӕууы уалдзӕг, 
Арвӕй мӕм ракӕсы хур. 
Фӕлӕ ӕнӕхонгӕ уазӕг 
Алӕууы зӕрдӕйы цур. 

Зӕрдӕ, куы зоныс, куы зоныс, 
Омӕ цӕй хивӕнд дӕ, цӕй, 
Ацы ӕнусон тыхтона 
Удмӕ фӕзыны кӕцӕй. 

Зӕрдӕ, мӕлӕтӕй нӕ тӕрсыс — 
Арвыл нӕ фӕуыдзӕн цард, 
Фӕлӕ дӕ сӕрмӕ куыд хӕссыс 
Ацы дунейы мӕнгард. 

* * * 

Арӕх мын нӕ вӕййы цины бон, 
Фӕлӕ уӕд мӕ фынӕй дӕр фӕлидзы. 
Рухс вӕййы мӕ зӕрдӕйы ӕрвон, 
Рухс вӕййы, нӕ вӕййы тары ницы. 

Ехх, тӕхуды уыцы рухсы тын 
Алы бон мӕ зӕрдӕйы куы дарин, 
Уӕд фырцинӕй булӕмӕргъау зарин, 
Мастӕн уӕд нӕ бакомин сӕттын. 

Рагуалдзӕджы дидинджытау, ӕз 
Ивазин мӕ къабузтӕ уӕлӕрвтӕм. 
Уӕд фӕразин ацы царды уӕз 
Ӕмӕ тары уаин ныфс ӕндӕртӕн. 

Арӕх нын нӕ вӕййы цины бон. 
«Дунемӕ дӕр райгуырӕм кӕугӕйӕ», 
Фӕлӕ арвмӕ фӕндагыл цӕугӕйӕ 
Дзуар хӕссын кӕмӕн уыди ӕнцон. 

Зӕрдӕ, зӕрдӕ, фӕндаджы кӕрон 
Ныр дӕхи фыццагӕй фылдӕр бахиз. 
Тынгдӕр балвас астӕуыл дӕ рон 
Ӕмӕ фендзынӕ уӕлахиз. 



* * * 

О Хуыцау, ма байс мӕнӕй 
Ацы зынаргъ бонтӕ, курын. 
Зӕрдӕйӕ ма бауадз сурын 
Фарн ӕмӕ уарзты тӕмӕн. 

Абон мын хурбон ыскӕн, 
Батайа цъитиджын зӕрдӕ. 
Ма бафхӕр, ма, мӕн ӕгӕр дӕр — 
Иунӕгӕй ма ныууадз мӕн. 

Тынг рагӕй агуырдтон ӕз, 
Фӕлӕ Дӕм фӕндаг нӕ зыдтон, 
Цалынмӕ иу бон ысуыдтон, 
Фехъуыстон уарзон хъӕлӕс. 

Ме уӕхскӕй ахауди уаргъ, 
Дунейӕ рахызтӕн хидыл. 
Арфӕ дын, арфӕ ӕрвитын — 
Уыцы бон мын у зынаргъ. 

Зонын, ныр рӕстӕг — цыбыр, 
Афтӕмӕй фӕндаг та даргъ у. 
Иу бон дӕр, иу бон, зынаргъ у, 
Зӕрдӕ Дӕ агуры ныр. 

* * * 
Сабитӕн 

Зары мӕ зӕрдӕ 
Ацы райсом. 
Зарӕджы зӕлтӕй 
Арын Дӕ ном. 

Уарзын Дӕ бирӕ, 
Цас у мӕ бон, 
Ды дӕ, ӕфсирӕн 
Чи дары дон. 



Зӕрдӕйы рыстӕн 
Ды дӕ йӕ хос, 
Мӕхи Чырысти, 
Демӕ у хорз. 

* * * 
Цы дын фӕуон, Хуыцау, 
Куыд ма Дӕм бадзурон, 
Дӕу аккаг ныхӕстӕ 
Цы баэстыл агурон. 

Мӕ хуыздӕр зарджытӕ 
Дӕуӕн куы фӕзарын, 
Уӕддӕр Дӕ фаг зӕлтӕ 
Зӕххыл куынӕ арын. 

Цӕмӕй фидон Дӕуӕн 
Дӕ бирӕ хӕрзӕгтӕ. 
Мыййаг кӕд ацӕуын 
Ӕнӕраст фӕндӕгтыл. 

Мӕ бон, куыд мӕгуыр дӕн, 
Мӕ бон, куыд чысыл дӕн. 
Мӕ уӕларвон Фыдӕн 
Куынӕ сбӕззон чызгӕн. 

Цы мӕм ис хорзӕй, цы? — 
Ӕрмӕстдӕр цауд митӕ. 
Уӕддӕр мӕныл, Хуыцау, 
Дӕ зӕрдӕ ма тигъ кӕн. 

Мӕ царды бызгъуырты 
Дӕумӕ ӕрбацыдтӕн, 
Фӕлӕ мӕ райстай Ды, 
Мӕнӕй нӕ азылдтӕ. 

* * * 

Райсомӕй хъуыды кӕнын, 
Ныр куыд цӕрон дарддӕр. 
Тӕригъӕдӕн, ныр уынын, 
Ӕз Дӕ фӕрцы мард дӕн. 



Фӕлӕ дунейы зынтӕн 
Ӕз куы нал фӕразын. 
Царды уӕзы фыдфынтӕ 
Цас ис, цас, мӕ разы. 
О Хуыцау, Дӕ тыхӕй мын 
Ратт уӕд та хӕрз гыццыл. 
Ӕз ӕдзух ӕрымысын 
Уыцы бонтӕ, уыцы... 

О Хуыцау, Дӕ хъӕбул Дӕм 
Йӕ цӕнгтӕ ивазы, 
Акӕн-ма мӕн дӕр уырдӕм, 
Кӕд Ды дӕр Дӕ разы. 

Кӕннод царды хус рӕстӕг 
Сонт зӕрдӕ ныххус и. 
Кӕннод бафынӕй рӕстаг, 
Галиу та ныббуц и. 

Кӕннод циндзинад мӕнӕй 
Дард ранмӕ фӕтарди, 
Ӕз кӕсын, Хуыцау, Дӕумӕ, 
Куыд къӕвдамӕ уарди. 



С Ф Ё Л Д Ы С Т А Д О Н Б Ы Н Т Ё 

ДЗУЦЦАТЫ Хадзы-Мурат 

ИРОН РАДЗЫРД1 

еволюцийы фӕстӕ нӕм дзӕвгар фӕзынд, 
Гӕдиаты Секъайы радзырды ж а н р о н 
формӕ чи дарддӕр кодта, ахӕм уацмыстӕ. 
Уыцы жанрон формӕйӕн схонӕн ис тау-
рӕгъ, ӕрмӕст ӕй хъуамӕ хицӕн кӕнӕм 
фольклорон таурӕгъӕй. Фольклорон жанр 
нӕу, фӕлӕ у литературон жанр. 

Фольклор нӕ, фӕлӕ литературӕ фӕл-
дисгӕйӕ, Секъа уыд таурӕгъгӕнӕг нӕ 
(фольклор ӕй куыд ӕмбӕрста, афтӕ), 
фӕлӕ фыссӕг, прозаик . Уымӕ гӕсгӕ 
ф о л ь к л о р о н таурӕгъы м и д и с о н фор-
мӕимӕ баст уӕвгӕйӕ, йӕ цахӕмдӕр ми-
ниуджытӕ йын райсгӕйӕ, Секъа хъуамӕ 
сбӕлвырд кодтаид ӕмӕ сбӕлвырд кодта 
фольклоримӕ йӕ хицондзинад нӕ, фӕлӕ 
йӕ хицӕндзинад. У ы й сфӕлдыста про-
зӕйы чысыл ж а н р ы ног мидисон формӕ 
— радзырды формӕ, зӕгъӕн ис, таурӕ-
гъон радзырды формӕ. Кӕд фоль^слорон 
таурӕгъгӕнджытӕ уыдысты кӕрӕдзи хуы-
зӕн, уӕд Секъа уыд ӕрмӕст йӕхи хуы-
зӕн. У ы й сфӕлдыста ахӕм ж а н р о н 
формӕ (сюжет, композици, сурӕт, пей­
з а ж ӕмӕ бирӕ ӕндӕр компоненттӕ , 
кӕрӕдзиимӕ се 'вӕрд ӕмӕ сӕ бастдзи-
над), ӕмӕ йын ивддзаггӕнӕн ницӕимӕ 

Дарддӕр . Райдайӕн кӕс « М а х д у д ж ы » а ц ы а з ы 7 н омыры. 



ӕмӕ никӕимӕ ис. У ы ц ы жанрӕй фыст уацмыстӕ, иу адӕймаг 
сӕ кӕй «дзырдта», иу адӕймаджы ӕмбарынад, цӕстӕнгас, 
удыконд ӕмӕ дзырдарӕхст, дзырддӕсныйадӕй кӕй равзӕр-
дысты, уымӕ гӕсгӕ сты кӕрӕдзийы ӕнгӕс, фаззӕттау. И у 
радзырды дзы цы структурӕ ис, цы аивадон бӕрджытӕ ис, 
уыдон бындуронӕй сты иннӕ радзырдты дӕр. Секъа цыма 
сфӕлдыста йӕхи сӕрмагонд структурон , аивадон клишетӕ. И у 
фыссӕджы уацмысты ахӕм ӕнгӕсдзинад не ссардзыстӕм не 
'ннӕ стыр прозаиктӕм, уыдонӕй алкӕмӕн дӕр йӕ иу уацмыс 
йе 'ннӕ уацмысы ӕнгӕс стӕм хатт у, хаттӕй-хатт дӕм афтӕ 
дӕр фӕкӕсдзӕн, цыма сӕ иу адӕймаг нӕ ныффыста. У ы й 
ӕппындӕр афтӕ нӕ амоны, ӕмӕ Секъа реалист нӕу, Секъа не 
'вдисы царды хъӕздыгдзинад, бирӕвӕрсыгдзинад, нӕ арӕхсы 
адӕймӕгтӕн алыхуызон уавӕрты сӕ алыхуызон хъысмӕттӕ 
нывӕндынмӕ. Уыцы ӕнгӕсдзинад кӕнгӕ у йӕ ж а н р о н формӕйӕ, 
йӕ радзырдтӕн иунӕг йӕхӕдӕг кӕй у сӕ дзурӕг, уымӕй. 
Иӕхӕдӕг — иу адӕймаг — иу ран иухуызон уа, иннӕ ран — 
ӕндӕрхуызон, уый гӕнӕн нӕй. 

Секъайы традици чи адарддӕр кодта, уыдонӕй алкӕй уац-
мыстӕ дӕр, ома таурӕгъон формӕйӕ фыст уацмыстӕ, к у ы 
р а й с ӕ м , уӕд сӕм, а й - г ъ а й , ис ӕнгӕсдзинӕдтӕ. У ы ц ы 
ӕнгӕсдзинӕдтӕ кӕнгӕ сты уымӕй, ӕмӕ, иуӕй, чи сӕ дзуры, 
уыдонӕй алчидӕр у иумӕйаг ирон адӕмон ныхасы минӕвар, 
адӕмон-фольклорон дзырдаивадыл хъомылгонд ӕмӕ сӕм ин­
дивидуален райдайӕн тыхдлсын нӕу, иннӕмӕй та — сӕ фыссӕг, 
иу адӕймаг, йӕ дзурджытӕй алкӕмӕн дӕр у ӕмавторау ӕмӕ 
сын сӕ н ы х а с ы л ӕвӕры йӕхи дамгъӕ, у а д з ы йыл йӕхи 
ӕрмдзӕф. Ома радзырдтӕ сты дзурӕгмӕ гӕсгӕ дӕр ӕмӕ ав-
тормӕ (фыссӕгмӕ) гӕсгӕ дӕр. Фӕлӕ уӕддӕр уыцы радзырдтӕ 
хицӕн кӕнынц кӕрӕдзийӕ. Ӕвӕццӕгӕн, уыцы радзырдты, 
дзурӕг ӕмӕ автор кӕрӕдзиимӕ ӕмвӕнд, ӕмзӕрдӕ кӕй сты, 
уымӕ гӕсгӕ дзы автор йӕхимӕ райсы сӕйраг бартӕ, йе 'мав-
тор-дзурӕг ӕм куыд нӕ фӕхъыг уа, афтӕ йын йӕ ныхас раре-
дакци кӕны йӕхирдыгонау, бахӕссы йӕм йӕхи аивадон кор-
рективтӕ, йе 'рдзыхъӕд куыд нӕ аива, фӕлӕ куыд фӕирддӕр, 
куыд фӕгуппардӕр уа, афтӕ. 

Райсӕм Хъуылаты Созырыхъойы радзырдтӕ, революцийы 
агъоммӕ цардыл кӕй ныффыста, уыдон. Иууылдӕр сты тау-
рӕгътӕ, чидӕр у сӕ дзурӕг. «Фыййауы катай» , «Хохаджсы 
хъӕстытӕ» ӕмӕ «Идӕдз ус Госӕда» чи дзуры, уыдон тыххӕй 



ницы зӕгъы автор, фӕлӕ « Н о м ы л у с » - ы дзурӕг бӕрӕг у — 
зӕронд Хадзумар, бирӕ чи федта, ивгъуыд цард хорз чи зоны, 
ахӕм адӕймаг: «Иӕ ныхас — рог, ӕлутонау адджын. Рагон 
карз ӕмӕ тызмӕг цардӕн раст ӕвдисӕнау лӕууы, нывгондау 
дӕ разы ӕвӕрдӕуы хабӕрттӕ, цыма сӕ иууылдӕр дӕхи цӕстӕй 
федтай, уыйау». Ахӕмтӕ уыдзысты иннӕ дзурджытӕ дӕр, ирон 
адӕмон эстетикӕ кӕмӕй фидыдта, ирон рӕсугъд ӕвзаджы 
ӕвӕрӕнтӕй хайджын чи уыд, нывгӕнӕджы курдиат кӕмӕ уыд. 
Уымӕ гӕсгӕ сын у ӕмавторау Созырыхъо. Афтӕмӕй дзурӕг 
ӕмӕ автор иумӕ фӕлдисынц раздӕры хуызӕн таурӕгътӕ нӕ, 
фӕлӕ ног таурӕгътӕ, цӕмӕйдӕр раздӕры хуызӕн чи у ӕмӕ 
бирӕ цӕмӕйдӕр сӕ хуызӕн чи нӕу, ахӕм таурӕгътӕ. 

Секъайы таурӕгъ байдайы хъайтары кӕнӕ хъайтарты рай-
гуырдӕй, радзуры сын сӕ царды сӕйраг эпизодтӕ, цаутӕ ӕмӕ 
фӕвӕййы хъайтары кӕнӕ хъайтарты мӕлӕтӕй. Созырыхъо дӕр 
ракӕны хъайтарӕн йӕ равзӕрд, йӕ фыдӕлты кой (зӕгъӕм, 
« Н о м ы л у с » - ы радзуры Зӕлийы фыд ӕмӕ мады тыххӕй, Хъа-
у ы р б е д ж ы фыд ӕмӕ мады тыххӕй) , фӕлӕ уыдон ӕрбаиу, 
ӕрбангом вӕййынц таурӕгъы иу сӕйраг цауимӕ, уыцы цау 
ӕрцӕуы цыбыр ӕмгъуыдмӕ, ӕмгъуыды арӕнтӕм сӕхи ӕрбай-
сынц хъайтарты ивгъуыд ӕмӕ фӕрссаг хабӕрттӕ. Хъайтарты 
разистори дзы нӕу, Секъамӕ куыд у, афтӕ, хӕдбар сюжетон 
цӕг, фӕлӕ хъайтарӕн характеристикӕ радтыны фӕрӕз. Секъа-
мӕ хъайтары райгуырдӕй йӕ царды эпизодтӕ кӕрӕдзи фӕдыл 
цӕуынц таурӕгъы сӕйраг цаумӕ (таурӕгъы центрмӕ). Созы-
рыхъомӕ чысыл иннӕрдӕмау у — таурӕгъы сӕйраг цау цӕуы 
хъайтары ивгъуыд цардмӕ ӕмӕ йын уырдыгӕй йӕхимӕ райсы, 
чи йӕ дзы хъӕуы, уыцы хабӕрттӕ. 

Уый афтӕ нӕ амоны, ӕмӕ Созырыхъойы хъайтартӕ нӕ ивынц 
рӕстӕджы цыбыр арӕнты мидӕг, сты ӕнӕзмӕлгӕ, ӕнӕрӕзгӕ. 
Секъамӕ конфликт цыма ӕрцӕуы (ӕрбацӕуы) фӕрсырдыгӕй 
(ӕддейӕ): Ерыстау ӕлдар Ну г зар цуан кӕнгӕйӕ бафты Га-
нисмӕ ӕмӕ Хъызмыдӕмӕ ратты хӕссынмӕ йӕ аргъонахъ-га-
дзайы къӕбыла, ӕмӕ уымӕй байдыдта радзырды конфликт ; 
ӕлдар барвыста йӕ моурауты Дзимырмӕ, Лекъойы чызг Ма-
ринейы ракодта ӕмӕ йӕ иу егар куыдзыл ауӕй кодта къахет-
таг ӕлдарӕн, ӕмӕ уымӕй байдыдта радзырды конфликт ; хи-
цауы асауыли Губарты Бибо бацыди зӕронд Дауытамӕ, хъуа-
мӕ йӕ бегарамӕ ракодтаид, Дауытайыл ехсӕй ӕрлӕууыди, Да-
уыта йын кард йӕ гуыбыны ныссагъта, ӕмӕ уымӕй байдыд-



та радзырды конфликт ; хицауы бегарагӕнӕг Зарбег бацыди 
Кудзаны хӕдзармӕ, йӕ чызг Зӕлдамӕ йын йӕ зӕрдӕ бахъа-
зыд, йӕ ракурыныл ныллӕууыд, ӕмӕ уымӕй байдыдта ра­
дзырды конфликт , ӕмӕ а. д. Фӕрсырдыгӕй (ӕддейӕ) ӕрцӕуы 
(ӕрбацӕуы) фыдбылыз ӕмӕ фехӕлы царды уавӕр. 

Созырыхъомӕ ӕххӕст афтӕ нӕу. Чысайнаг фыййау Хъӕлци 
бонджын Куыдзӕджы фос бафӕдзӕхсы Хъуды фыййӕуттӕн, 
йӕхӕдӕг ацӕуы Гудзаретмӕ йӕ уарзон Асинетӕй бӕрӕг ба-
зонынмӕ, — йӕхӕдӕг халы царды иугъӕдон уавӕр. Мӕгуыр 
Цамел ӕмӕ б о н д ж ы н Бедто чысылӕй хӕлӕрттӕ уыдысты, 
иумӕ цыдысты фыййау, фӕлӕ йыл фӕстагмӕ Бедто суӕлӕ-
хох, Цамел дзы хор ӕфстау куырдта — нӕ йын радта, ӕмӕ 
уӕд Цамелы ус Хадзиан йӕ маст нӕ баурӕдта Бедтойы ус 
Багианмӕ, Багиан дӕр скарз, ӕмӕ йӕ Хадзиан дзӕбӕх снадта, 
ома конфликт байдыдта сӕ иуырдыгӕй дӕр ӕмӕ се 'ннӕрдыгӕй 
дӕр, хыл бацагуырдтой сӕ дыууӕ дӕр, чи зоны, Хадзиан 
фылдӕр, уымӕн ӕмӕ Цамелы бинонтӕ сӕхӕдӕг агурынц сӕ 
бынат царды мидӕг, сӕхӕдӕг цӕуынц царды зыгъуыммӕ уа-
вӕрты ныхмӕ. Иуцасдӕр Секъайы Зӕлдайы хуызӕн у Созы-
рыхъойы Зӕли, фӕлӕ Зӕлдайӕ — активондӕр, йӕхӕдӕг цы-
рын кӕны конфликт , йӕхӕдӕг лыг кӕны йӕ хъысмӕт, алывыд 
акалы йӕ фыдыфсымӕр Гарсӕн, Хъауырбедясы фидаудясытӕн 
— зӕронд лӕгтӕн, йӕ хъаруйы раз бонджын ӕмӕ тыхдлсын 
Хъауырбег фӕстагмӕ свӕййы тӕригъӕддаг, лӕгъстӕйаг ӕмӕ 
ӕнӕбон, зӕгъӕн ис, Зӕли йыл фӕуӕлахиз, ӕмӕ йӕм кӕй ацыд 
номылусӕн, цӕрдудӕй йӕхи кӕй баныгӕдта, уый ницыуал 
кӕрды уадиссаг — йӕ бинонтӕ, йӕ хъӕубӕсты ӕдасдзинады 
сӕраппонд радта к о м Хъауырбегӕн. Иннахӕм идӕдз ус Госӕ-
да — йӕ уды бар раджы бамбаргӕйӕ, Цогойты хъӕуы Дзи -
атӕм чындзы к у ы 'рцыд, уӕд гӕды ӕфсӕрмытӕ, цагъайраджы 
лӕггад нӕ к о д т а , йӕхӕдӕг йӕхи ӕрӕвӕрдта фыдӕлты 
ӕгъдӕутты н ы х м ӕ . Г о с ӕ д а й ы с ӕ р ы х и ц а у Б а т ы р б е д ж ы 
ӕфсымӕр Гӕуи уарын к у ы 'рымысыд, фӕллойӕн йӕ фылдӕр 
йӕхирдӕм ассивынмӕ к у ы 'рхъавыд, зӕронд дзырддзӕугӕ 
лӕгтӕ дӕр йӕ фарс к у ы рахӕцыдысты, уӕд Госӕда сыстад сӕ 
ныхмӕ, уыйбӕрц бакодта, ӕмӕ йӕхи фӕнд атардта — фӕллой 
ӕмбисыл байуӕрстой. 

Социалон ныхмӕвӕрдты динамизм се 'хсӕн т ы х д ж ы н кӕй 
у, хъайтартӕ сӕхӕдӕг кӕй сты конфликттӕ амидингӕнӕг, уымӕ 
гӕсгӕ сӕм рӕзы социалон рӕстдзинады ӕнкъарӕн. Царды 



уавӕртӕ сын ницы ратдзысты, фӕлӕ хъуамӕ сӕхӕдӕг агурой 
сӕ амонд, хъуамӕ йыл сӕхӕдӕг тох кӕной. 

Афтӕ кӕй у, уымӕ гӕсгӕ уыдон, Секъайы хъайтартӕй хъау-
джыдӕр, нӕ фӕхӕццӕ вӕййынц сӕ мӕлӕтмӕ, — сюжет баз-
зайы гомӕй. Уыдон цыма ивгъуыд заманы нӕ баззадысты, фӕлӕ 
се 'р гом у фидӕнмӕ. Хъӕлци к у ы базыдта, зӕгъгӕ, йӕ уарзон 
Асинет смой кодта, уӕд нал раздӕхт йӕ фосмӕ, ӕфцӕгмӕ: 
«Чи дзырдта, Туркмӕ, дам, йӕхи фесӕфта. Ч и йӕ хуыдта далӕ 
Бакойы, фӕтӕгены куысты. Ч и та йӕ суанг Америкмӕ дӕр 
ахӕццӕ кодта. А б о н ы онг дӕр ма йын ничи ницы бӕрӕг зоны, 
кӕм ис, цы фӕци Хъӕлци». Цамел Бедтойы к у ы амардта, уӕд 
ӕй Сыбырмӕ ахастой: «Уӕдӕй фӕстӕмӕ дзы ницыуал дӕр 
ӕ р ы х ъ у ы с т » . Зӕли Х ъ а у ы р б е г ӕ н к у ы сразы номылусӕн , 
чындзӕхсӕв ын к у ы кӕнынц, уӕд: «Цыма ацы дунейӕ ахицӕн, 
афтӕ: адӕмы хъӕр не 'мбары, бон та йыл баталынт». Госӕда 
йӕхион к у ы бакодта, уӕддӕр ма зынтӕ ӕвзары, фӕлӕ йӕ цард 
нӕма фӕци, нӕма балхынцъ. Уацмыс фӕуд нӕу, ӕмӕ ма дзы 
автор цахӕм «ӕнахуыр диссӕгты» тыххӕй уыд радзуринаг, 
уымӕн ницы зонӕм, фӕлӕ зӕгъӕн ис, Созырыхъойы иннӕ тау-
рӕгътӕ дӕр фӕуд не сты, Секъайы таурӕгъон структурӕмӕ 
гӕсгӕ сӕм к у ы кӕсӕм, уӕд. Ӕмӕ кӕд Созырыхъо дзуры, 
зӕгъгӕ, Хъӕлци ӕмӕ Цамел цы фесты, уый бӕрӕг нӕу, Зӕлийы 
дунейӕ ахицӕнау у йӕ чындзӕхсӕв, ома сӕ заманӕй ӕддӕмӕ 
(фидӕнмӕ) нӕ рахызтысты, уӕддӕр сӕ куыд ӕвдисы, уымӕ 
гӕсгӕ цӕуынц фидӕнмӕ. 

Созырыхъойы таурӕгъы бирӕ хӕйттӕ сты Секъайы таурӕ-
гъы хӕйтты хуызӕн. Сӕ хъайтартӕн ис иухуызон реакци, уарзт, 
маст кӕнӕ ӕндӕр ӕнкъарӕнтӕ сӕм к у ы февзӕры, уӕд. Зӕгъӕм: 
Хъӕлци Асинеты куыддӕриддӕр ауыдта, «афтӕ йӕ зӕрдӕ 
ныссӕххӕтт кодта, йӕ цӕстытӕ цӕхӕртӕ акалдтой, цыма йӕм 
уӕларвон зӕд ӕртахт, уыйау». Кӕнӕ, Асинет чындзы кӕй ацыд, 
уый к у ы базыдта, уӕд: «Хъӕлцийӕн йӕ цӕстытӕ атартӕ сты, 
дуне йыл цыма ӕрбаталынг, зӕрдӕ цыма ӕрыскъуыди. Раст ын 
цыма дзӕккорӕй исчи йӕ сӕр ныххафта, уыйау фӕцис». Пей­
з а ж ам бает цӕуы хъайтары уавӕр ӕмӕ равгимӕ. Зӕгъӕм: 
Зӕли Х ъ а у ы р б е д ж ы фӕнд к у ы б а з ы д т а , уӕд « а ц ы д и 
фӕсхъӕумӕ, къуылдымы зӕронд мӕсыгӕн йӕ тӕккӕ бын сбадт. 
К о м ы сӕрмӕ сау мигътӕ ӕрбацӕуынц. Ӕнӕ скъӕвда йын нӕй. 
Бӕрзондӕй кӕсы Зӕли, — комы дон далӕ фынккалгӕ згъоры, 
хъӕлӕба кӕны, мӕсты сырдау къӕдзӕхы сӕрты гӕппытӕ кӕны, 



размӕ лӕбуры, нӕры, цыма дуртӕ ӕууилы, уыйау» . Секъамӕ 
уыцы хӕйттӕ арӕх сты иухуызон, ома иу уацмысӕй цӕуынц 
иннӕмӕ ӕнӕивгӕ, цӕттӕйӕ. Созырыхъомӕ алы рӕтты сты 
алыхуызон. 

С е к ъ а й ӕ х ъ а у д ж ы д ӕ р , С о з ы р ы х ъ о л ы с т ӕ г г а й д ӕ р , 
лӕмбынӕгдӕр фыссы уавӕртӕ, хъайтарты змӕлдтыты. Тагъд 
нӕ кӕны, уымӕ гӕсгӕ йӕ таурӕгъы ритм у уӕзбындӕр. Уымӕй 
«дзургӕ» радзырд (таурӕгъ) тынг ӕрӕввахс «фысгӕ» ра-
дзырдмӕ, цыма йӕ дзургӕ нӕ кӕны, фӕлӕ йӕ фысгӕ кӕны, 
афтӕ. Уый , ӕвӕццӕгӕн, дзурӕджы аххос нӕу, — авторы ах-
хос у, йе 'мавторон бартӕй ӕгӕр пайда кӕны. Тагъд нӕ кӕны, 
уымӕн ӕмӕ цаутӕ бирӕ не сты, фӕд-фӕдыл халгондӕй нӕ 
цӕуынц, фӕлӕ дзы сӕйраджыдӕр ис иу цау, ӕмӕ уыцы иу 
цауы арӕнты мидӕг сындӕггай дзуры царды уавӕртӕ, хъай­
т а р т ы хабӕрттӕ ӕмӕ ӕмахастыты т ы х х ӕ й . Уымӕ гӕсгӕ 
дзӕвгар бынат ратты хъайтарты мидхъуыдытӕ ӕмӕ мид-
сагъӕстӕн, уыдон сӕ ӕркӕнынц бӕлвырд уынаффӕмӕ, сӕхимӕ 
раст чи кӕсы, сӕ зӕрдӕ сын кӕй бацамоны, уыцы уынаффӕ 
ӕмӕ архайдмӕ. Уымӕ гӕсгӕ цыма бирӕ цыдӕртӕ уынӕм дзу-
рӕджы цӕстытӕй нӕ, фӕлӕ хъайтары зӕрдӕйы цӕстытӕй 
(зӕгъӕм, Хъӕлци коммӕ к у ы кӕсы, дон к у ы уыны, дон ӕй 
Чъребамӕ к у ы ахӕссы, стӕй уырдыгӕй — Гудзаретмӕ, уӕд). 

Кӕнӕ Хъауырбег Музуктӕм хӕдзармӕ к у ы 'рцыд, уӕд — 
уый у тохы сценӕ, кӕд дзы ӕргомӕй тох нӕй, уӕддӕр. Ныхас 
дзы цӕуы дыууӕ фӕлтӕрӕй: иу дзы у ӕргом ныхас, иннӕ та 
— ӕмбӕхст. Ахӕм амал хорз фадат дӕтты адӕймӕгты ӕмахас-
тытӕ, психологон змӕлдтытӕ раргом кӕнынӕн. 

Хъауырбег дзуры Зӕлийӕн: «Гъе, хорз амонд дӕ уа, рӕсугъд 
чызг !» , Зӕли дзуры йӕхинымӕр: «Мӕ рӕсугъддзинадмӕ та 
йӕ цы хъуыддаг ис» . М у з у к дзуры Хъауырбегмӕ: «Мидӕмӕ, 
уазӕг, хӕдзармӕ нӕм рацу!..»,йӕхинымӕр та: «Куыд зӕрдиаг 
сыл фӕцис». Зӕли сын фынджы уӕлхъус уырдыг лӕууы, ду-
рын йӕ синыл авӕры, сыкъа айдзаг кӕны, ӕмӕ Хъауырбег йӕхи-
нымӕр дзуры: « Д ж а у ы р чызг уыдзӕн ацы налат». Ӕмӕ а. д. 
Ӕддаг ныхас ӕмӕ мидныхас сӕ дыууӕты 'хсӕн сӕ дыууӕтӕн 
дӕр раргом кодта кӕрӕдзимӕ сӕ хӕрам, сӕ фыдӕх, ӕмӕ йӕ 
кӕд комкоммӕ зӕгъгӕ нӕ кодтой, уӕддӕр ӕй алчи дӕр бам-
бӕрста ӕмӕ ахицӕн сты кӕрӕдзимӕ ӕртхъирӕнгӕнгӕйӕ. Уыцы 
дуэлы сӕйраг у мидныхас, ома ӕддаг рӕстдзинад нӕ, фӕлӕ 
мидрӕстдзинад. 



Созырыхъо комкоммӕ амоны, зӕгъгӕ, таурӕгъдзурӕгӕн йе 
'взаг у рог, адджын, нывджын. Сыгъдӕг адӕмон, цӕхӕркал 
ӕмӕ тӕмӕнкал ӕвзаг, фольклорон ӕрдзӕй гуыргӕ ӕвзаг. Уый 
индивидуален у дзурӕгӕн ӕрмӕст йӕхи удыхъӕдмӕ гӕсгӕ 
нӕ, фӕлӕ кӕй минӕвар у, уыцы таурӕгъгӕндлсыты типикон 
удыхъӕдмӕ гӕсгӕ. А в т о р иттӕг хорз зоны уыцы ӕвзаджы 
хӕдхуызтӕ ӕмӕ гӕнӕнтӕ, дзурӕгимӕ иумӕ сын ис иу ӕвзаг, 
ӕмӕ йӕ халгӕ нӕ кӕны, фӕлӕ дзурӕгмӕ гӕсгӕ архайы, цӕмӕй 
йӕм фӕуа ирддӕр, д з а д ж д ж ы н ӕмӕ парахатдӕр. 

Диссаг у, фӕлӕ йӕм алы къахдзӕфӕн дӕр ис фӕлгонцтӕ-
абарстытӕ, фӕлгонцтӕ-эпитеттӕ. Уыдон фӕрцы цӕхгӕр ра-
зыны хъайтары ӕддаг ӕмӕ мидызмӕлды уавӕр, йӕ хуыз, йӕ 
а п п . А р ӕ х иу гӕйттӕ дӕр не с т ы , фӕлӕ — дыгӕйттӕ, 
ӕртыгӕйттӕ. Дӕнцӕгтӕ бирӕ ис ӕрхӕссӕн, мӕнӕ дзы цалдӕр: 
Асинетӕн ис «фӕткъуыйау сырх уадултӕ — ногконд дзулау 
хӕмпус»; Цамелӕн «йӕ дзыхы раст цыма уадындзтӕ уыд, уыйау 
йӕ зӕлланг хъӕлӕсӕй кӕмттӕ зӕлыдысты»; «Уӕлвӕзы сӕрмӕ 
иу дынджыр тӕрс бӕлас, йӕ къабузтӕ дардыл айвӕзта, нӕхимӕ 
нымӕтхудау», хъӕуы хистӕртӕ «зӕронд ӕрсытау, арты фарсӕй 
рабырынц»; «Сӕ зачъетӕ, хохы митау, урс, сӕ ныхас, Санаты 
Семы ныхасау, арӕхстджын»; «Раст бӕлас куыд ракӕлы, афтӕ 
уыцы сахат Бедто дӕр зӕххыл сӕмбӕлд»; Музучы хъӕды лыггаг 
«йӕ быны, стонг бирӕгъау, акодта, къӕлуайау ӕй ӕрыссад-
та» , Гарс у «хӕмхуддясын, йӕ былтӕ йын цыма бызычъитӕ 
фӕнадтой, уыйау; йӕ дӕндӕгтӕ — быдираг чъеуриты йас, зы-
лын-мылынтӕ»; М у з у к ӕ н «йӕ цуры ног къӕртайӕгтӕ, цыты 
уазджытау, йӕ алыфарс ӕртыгуыр сты»; Зӕли у «цӕрдӕг, цыф-
ӕнды хохы сӕрты дӕр, зӕрватыккау, атахтаид», «йӕ мидбыл 
фӕхуды, цыма хъама хурмӕ ферттивы, уыйау. У р с - у р с и д 
дӕндӕгтӕ, ц ы к у р а й ы ф ӕ р д г у ы т а у » , «мӕсты стайау йӕ 
цӕстытӕй судзгӕ ӕхсидӕвтӕ х а у ы » , «Зӕли йӕхи калмау 
фӕгӕмӕл кодта» ӕмӕ а. д. Уыдон фӕрцы цӕхгӕр разыны 
дзурӕг ӕмӕ авторы ахает цаумӕ, фӕзындмӕ, хъайтармӕ. Уыдон 
сты ӕвдисӕг ӕмӕ аргъгӕнӕг абарстытӕ, эпитеттӕ. Уыдон сты 
стауӕг ӕмӕ фауӕг, бӕрзондгӕнӕг ӕмӕ ныллӕггӕнӕг, фӕлӕ 
ӕмткӕй уӕддӕр дзурӕг ӕмӕ авторы ныхасӕн дӕттынц уӕл-
вонггомау уаг. Уымӕ гӕсгӕ сӕ ныхас у романтикон. 

Д з у р ӕ г — адӕмон дзырддӕсныйады минӕвар — ӕмӕ 
нывгӕнӕг — профессион аивады минӕвар — адон ӕхсӕн цы 
х и ц ӕ н д з и н а д ис, у ы й ф е н ы н к о д т а Б е д ж ы з а т ы Ч е р м е н 



(«Мӕсгуытӕ дзурынц» , 1934). Зӕронд Баймӕты таурӕгътӕ 
Созырыхъойы дзурдлсыты таурӕгътӕй сӕ ритм ӕмӕ сӕ инто-
нацийӕ сты уӕлвонгдӕр, хӕссы сӕ сындӕг, уӕзбын, фӕлӕ 
бӕрзонд гуылфӕн, ӕндыгъд ӕмӕ тызмӕг гуылфӕн. Созыры­
хъойы таурӕгъ у фӕлмӕн, романтикон ӕмӕ лирикон равг ӕмӕ 
ахорӕнтӕй амӕст. Баймӕты таурӕгъ у бӕгънӕг ӕмӕ хъӕбӕр, 
тынг ӕй не 'ндавы персонажты психологон сферӕ, сӕйраг дзы 
у цауты змӕлд, сӕ ивд ӕмӕ сӕ фӕстиуӕг. 

Баймӕты таурӕгъы ритмон-интонацион уаг, уӕлвонг уаг, 
кӕнгӕ у алыхуызон фӕлгонцрн амалтӕй нӕ, фӕлӕ синтакси-
сон , л е к с и к о н ӕмӕ ӕндӕрхуызон фӕлхатӕнтӕй, ис сын 
бӕлвырд арӕнтӕ — ныхасы гуылфӕны арӕнтӕ, ӕмӕ дзы иу 
фӕйлауӕн хъуамӕ иннӕ фӕйлауӕны фӕстӕ цӕуа, фӕрсырдӕм 
ма ахауа, сӕ ас ӕмӕ сӕ бӕрц кӕрӕдзи ӕййафой, кӕрӕдзийӕ 
ма иппӕрд кӕной. Уымӕ гӕсгӕ дзы хӕрх сты инверситӕ: ны­
хасы гуылфӕнмӕ гӕсгӕ дзырдтӕ сӕ бынӕттӕй к у ы раздӕр 
фӕвӕййынц, к у ы фӕстӕдӕр. 

Дӕнцӕгтӕ бирӕ нӕ хӕсдзынӕн, фӕлӕ дзы ӕнӕ 'рхӕсгӕ 
дӕр нӕй (ӕндӕр ӕмӕ ӕндӕр таурӕгътӕй, цӕмӕй сӕ иухуы-
зондзинад хуыздӕр разына): «Тотыратӕ стырӕй, чысылӕй дуры 
гуыбыны бацыдысты ӕмӕ уырдыгӕй хӕцынтӕ систой Куырт -
татимӕ, хӕцынтӕ»; «ӕдзӕллагмӕ ӕрцыди Состӕ, уӕдӕ цы 
уыдаид, ӕдзӕллагмӕ. Нал хуым бакӕнын уӕндыди, нал хос 
кӕрдын уыцы хуызӕнӕй»; «Уӕд иу ахӕмы дзӕвгар йӕ кой 
к у ы нӕуал хъуысти а бӕсты, афтӕмӕй Къабусты Тотыратӕ 
цыдӕр куывд кодтой, — мыггаджы куывд, афтӕ дын Состӕ се 
'хсӕн стонг бирӕгъау фӕмидӕг ӕмӕ сӕ цъыччытӕ систа, цъыч-
чытӕ»; «Барсӕгатӕ ӕвзаргӕ фӕсивӕд бӕхтыл хъазыдысты 
ӕмӕ Сӕлдлсеныхъы айстой сӕ хъазтмӕ: рафӕнд дын кодтой, 
мӕ хур, рафӕнд, барӕгӕй, бӕхӕй йӕ хъару равзарын Ӕлбе-
гонӕн. К у ы д нӕ уыдаид хорз бӕхтӕ Барсӕгаты фӕсивӕдмӕ 
дӕр, куыд нӕ уыдаид се 'хсӕн хорз барджытӕ дӕр, афтӕмӕй 
хъазынтӕ систой Сӕлдженыхъимӕ, хъазынтӕ. Дзӕвгар фӕхъа-
зыдысты, уӕдӕ цы, бон акъул, фӕлӕ дзы ничи басаст номдзыд 
барджытӕй. Уӕдӕ дугъӕй зӕгъай, уӕдӕ тӕргӕ бӕхыл нысан 
ӕхсынӕй зӕгъай, уӕдӕ бӕхыл хъазын арӕхсынӕй зӕгъай, 
уӕлбӕх хъазтӕй иннахӕм, уӕлдай ничи никӕмӕн уагъта»; «Уӕд 
Сӕлдженыхъӕн иу ӕфсымӕр уыдис сӕрхъӕн, рӕуӕг лӕг Ку -
дзан. Йӕ сырх цухъхъа-иу нарӕг ӕрбалвӕста, бабадти-иу йӕ 
кафаг бӕхыл, стӕй фӕкӕс ӕмӕ уартӕ Кудзан фӕтӕхы уым 



чындзӕхсӕвмӕ, у ы м куывдмӕ, у ы м дзуары бӕрӕгбонмӕ. 
Афтӕмӕйты ӕрвыста йӕ цард къуыдипп магуса Кудзан» . Ӕмӕ 
а. д. 

Цӕуылфӕнды дӕр ӕмӕ кӕуылфӕнды дӕр нӕ дзура Баймӕт 
— хорзыл дӕр ӕмӕ ӕвзӕрыл дӕр, — уыцы иухуызонӕй цӕуы 
йӕ ныхасы гуылфӕн. У ы ц ы ныхас патетикӕйӕ, йӕ пафосӕй 
зӕрдыл ӕрлӕууын кӕны Зыгъуытаты куырм Бибойы ныхас, 
номхуындӕй «Ӕфхӕрдты Хӕсанӕ»-йы ныхас. Баймӕты ны­
хас у йӕхирдыгонау дӕсны, таурӕгъон ныхас. Уымӕй, чи зоны, 
бӕрӕг дары, иннӕ таурӕгътӕ чи дзуры, уыдон ныхасӕй, уымӕй 
зыны йӕ индивидуалондзинад. Персонажтӕй алкӕмӕн нӕй 
«йӕхи ӕвзаг», иумӕйаг сын у Баймӕты ныхас — сӕ хӕрзтӕн 
дӕр ӕмӕ сӕ цъаммартӕн дӕр. 

Уыцы ныхас, ай-гъай, кӕнгӕ у Баймӕты удыхъӕды эмоцион 
уагӕй, йӕ темпераментӕй, фӕлӕ сӕйраджыдӕр кӕнгӕ у, цы 
дуг, цы цард ӕмӕ цы адӕмыл дзуры, уыдонӕй. У ы ц ы цард 
абоны цардӕй у ӕндӕрхуызон, баззад дард кӕмдӕр, ӕмӕ дзы 
алцы дӕр абонӕн у диссаг, номхӕссӕн, ӕмӕ йыл куыд ис 
дзурӕн ӕндӕрхуызон ныхасӕй! 

Ч е р м е н ӕ н й ӕ х и н ы х а с бает у Б а й м ӕ т ы н ы х а с и м ӕ , 
ӕгӕрыстӕмӕй йын пайда кӕны йӕ фӕзилӕнтӕй дӕр («Уӕдӕ 
цы» , «Уӕдӕ цы уыдаид» ӕмӕ а. д.), ӕмӕ дзы цыма сты уӕл-
дай, уымӕн ӕмӕ Чермены ныхасӕн йе 'рдзыхъӕд ӕндӕр у. 
Баймӕт персонажӕн характеристикӕ ратты иумӕйаг дзырдтӕй, 
нӕ йын ӕвдисы йӕ мидхъуыдытӕ ӕмӕ йӕ мидсагъӕстӕ, нӕ 
йӕ 'ндавынц ӕддаг бакаст, ӕрдзы нывтӕ. Чермен уӕрӕх 
ӕвнӕлдӕй, бӕзджын ӕмӕ д з а д ж д ж ы н ахорӕнтӕй нӕ цӕсты 
раз ӕрӕвӕры Мӕсгуыты бӕстӕйы пейзаж, Баймӕты сурӕт, 
лӕмбынӕг фыссы Тугъан, Андо, Асиат ӕмӕ Дзыллӕйы быцӕу 
ирон адӕмы ивгъуыд ӕрмӕйкӕнгӕ ӕмӕ монон культурӕйы 
тыххӕй, се 'р гом ӕмӕ сӕ сусӕг ахастытӕ кӕрӕдзиимӕ, уыдон 
«ӕнахуыр ныхасмӕ» хъусгӕйӕ Баймӕты мидмонологон ны­
хас, стӕй та ноджыдӕр Мӕсгуыты бӕстӕйы фӕззыгон пей­
заж, ахуыргонд фӕсивӕды ныхас кӕрӕдзиимӕ, сӕ мидӕн-
къарӕнты фӕлхуызтӕ, ноджыдӕр та мидмонолог (Баймӕт фӕси-
вӕдыл цы хъуыды кӕны, куыд сын аргъ кӕны, уый тыххӕй) 
ӕмӕ а. д. 

Баймӕты таурӕгътӕ авторы фӕлгӕтӕгӕй к у ы рахицӕн 
кӕнӕм, ӕрмӕст сын сӕхи к у ы райсӕм, уӕд Баймӕт у, фольк-
лорӕй литературӕмӕ чи хызт, фольклор йӕ къухы литера-



турӕ кӕмӕн кодта ӕмӕ, зӕгъӕн ис, литературӕ кӕмӕ сси, 
ахӕм нывгӕнӕг. З ы г ъ у ы т а т ы к у ы р м Бибоимӕ абаргӕйӕ, 
Баймӕт, X X ӕнусы фыццаг ӕмбисы цӕргӕйӕ, хуыздӕр бам-
бӕрста царды змӕлд ӕмӕ рӕзт, йӕ ахъаззаг ивдтытӕ, стых-
д ж ы н ӕм историон хъуыдыкӕнынад. Уымӕ гӕсгӕ зӕронд цар­
ды йӕ хъус тынгдӕр ӕрдардта, фидӕн дзы чи цӕттӕ кодта, 
уыцы социалон конфликттӕм, фидӕнмӕ дзы йӕхи чи тыдта, 
уыцы миниуджытӕм. Ай- гъай, уым Чермены «аххос» дӕр цъус 
нӕу, — у ы й ӕнӕмӕнг фӕтыхджындӕр, фӕирддӕр кодта, 
Баймӕтмӕ фидӕны гуманизммӕ гӕсгӕ ӕмӕ профессион-инди-
видуалон сфӕлдыстадмӕ гӕсгӕ чи уыд, у ы ц ы тырнӕнтӕ 
ӕмӕ бӕрджытӕ. Уымӕн хуыздӕр ӕвдисӕн — таурӕгъ «Ӕлбе-
гаты Батай ӕмӕ Барсӕгаты чындз» . У ы й ӕрмӕст фольклор 
кӕй нӕу, ӕрмӕст традицион таурӕгъ кӕй нӕу, уый бӕлвырдӕй 
амоны ахӕм факт , ӕмӕ Черменӕй дзӕвгар раздӕр у ы ц ы 
куыст кӕй бакодта Барахъты Гино, йӕхӕдӕг дзурӕг кӕм у, 
уыцы радзырдты. 

Ивгъуыд цардыл Гино ныффыста радзырдтӕ «Цӕр!» (1923) 
ӕмӕ «Бӕстырӕсугъд» (1927), райста сын зӕронд конфликттӕ ӕмӕ 
сюжеттӕ. Фыццаг радзырды — Дӕргъӕвсы Тыбау-Уациллайы 
бӕрӕгбоны, нозты заман, Пхалӕгаты Къомбох уӕлладжырон 
уазӕг Тӕхонты Мысырбийы барӕхуыста хъамайӕ, амардта йӕ. 
Мысырбийы ӕфсымӕр Мулдан йе 'фсымӕры туг хъуамӕ рай-
са Къомбохӕй, хъуамӕ йӕ амара. Д ы к к а г радзырды — Бӕсты-
рӕсугъдмӕ ӕрцыдысты курӕг уӕлладжырон лӕппу, йӕхи 
фӕллойӕ цӕрӕг Канаты Афӕхъо ӕмӕ кӕсгон ӕлдары фырт 
Исламаты Рашид. С ю ж е т ы традицион конструкцимӕ гӕсгӕ, 
хъуамӕ Къомбох мард ӕрцыдаид Мулданы къухӕй, Бӕстырӕ-
сугъд та хъуамӕ смой кодтаид Рашидӕй. Фӕлӕ сюжет, раздӕр-
иу к у ы д уыд, афтӕ байдайгӕйӕ, райхӕлы ӕмӕ фӕвӕййы 
ӕндӕрхуызон: Мулдан Къомбохӕй загъта йӕхицӕн ӕфсымӕр, 
Бӕстырӕсугъд та смой кодта Афӕхъойӕ. 

С ю ж е т афтӕ кӕй райхӕлы, уымӕн ивгъуыд царды, ӕмткӕй 
райсгӕйӕ, нӕ уыд фадӕтттӕ ӕмӕ гӕнӕнтӕ, фӕлӕ ивгъуыд 
царды фидӕнырдӕм йе 'р гом чи здӕхта, уыцы тенденцитӕ йын 
лӕвӕрдтой ӕрмӕг — уӕд т и п и к о н цы нӕ уыд, уый хъуамӕ 
фидӕны суа типикон . Ома адӕймаджы уды бартӕ ӕмӕ уды 
рӕстдзинад ӕй сӕхӕдӕг домдтой. Радзырдты хъайтартӕ афтӕ 
цӕмӕн сты, ӕндӕрхуызон цӕуылнӕ сты, уый бӕрӕг-бӕлвырд 
нӕу, нӕй сын «генетикон биографитӕ», фӕлӕ уӕддӕр зонӕм, 



зӕгъгӕ, адӕмон хӕрзӕгъдау у сӕ раттӕг, сӕ хъомылгӕнӕг. 
У ы й — иуӕй. Иннӕмӕй та — фидӕнмӕ гӕсгӕ сты сӕ тыр-
нынтӕ, сӕ фӕндиӕгтӕ, сӕ архайдтытӕ, уыдон « гуырынц» 
фидӕны домӕнтӕй. 

Гино йӕ хъайтарты мидызмӕлд, цыбыр радзырды фӕзуатмӕ 
гӕсгӕ, йӕ ж а н р о н спецификӕмӕ гӕсгӕ, ӕвдисы иугай штрихтӕ 
ӕмӕ деталтӕй, п е й з а ж о н афыстытӕй , х ъ а й т а р т ы х и ц ӕ н 
зӕрдӕргом ныхӕстӕй. 

Къомбох самадта йӕхицӕн мӕсыг ӕмӕ дзы бадти, адӕмӕй 
иртӕстӕй. Н о з т ы азарӕй йыл ӕрцыд фыдбылыз ӕмӕ йӕхи 
йӕхӕдӕг ӕфхӕры, ахӕм уагмӕ ӕрхауд, ӕмӕ «арӕх-иу ӕй 
бакодта фӕндгӕ дӕр, уӕд та тагъддӕр к у ы фӕуыдаид мард 
ӕмӕ йӕ зынтӕй к у ы фӕцух уыдаид». Зымӕджы-иу дымгӕ 
бакодта «хъизӕмаргӕнӕдлсы н и у д » . « У ы ц ы дымгӕ кӕуы 
мӕныл, — загъта иухатт йӕхицӕн Къомбох, — кӕуы мӕ хъа-
руйыл, ӕнӕхайырӕй, ӕнӕхъуадясы чи фесӕфтис». Къомбохы 
йӕ мӕсыгӕй ӕддӕмӕ расайынӕн Мулдан йӕ уӕлӕ скодта 
«ӕнахуыр дарӕс» ӕмӕ йын к у ы загъта, зӕгъгӕ, дӕ хӕрзӕггу-
рӕггаг мӕн, Мулдан амард, уӕд Къомбохӕн «йӕ с у д ж ы тӕскъ 
ӕрхаудта къухӕй. Сӕр къулыл ныххоста, ӕндӕр хорз, дам, 
дыл ма 'рцӕуӕд, хӕрзбын , дам, бадӕн. Цӕмӕн, зӕгъгӕ, 
дисгӕнгӕ к у ы бафарста Мулдан, уӕд ын Къомбох дзуапп рад­
та: «Афтӕ уымӕн зӕгъын, ӕмӕ мӕ т у д ж д ж ы н т ӕ м иу уыдис 
Тӕхонты Мулдан, кӕцы бӕззыдис знагӕн дӕр ӕмӕ хӕларӕн 
дӕр. У ы й мӕ кӕнӕ акодтаид маргӕ, кӕнӕ бакодтаид мемӕ 
фидаугӕ. Н ы р амардис у ы й , баззадысты иннӕтӕ. М а р ы н 
уыдонӕн ӕз нӕ бакомдзынӕн, фидыды тыххӕй та мын уыдон 
нӕ ратдзысты дзуапп. Ӕмӕ бынты-бын к у ы бадӕн!» Ӕмӕ, 
Къомбохы психологон уавӕр бамбаргӕйӕ, Мулдан дӕр ныхъ-
хъуыды кодта: Къомбох раст нӕу (йе 'фсымӕры йын кӕй амард-
та, уымӕй), зоны йӕ йӕхӕдӕг, цӕттӕ у мӕлӕт райсынмӕ дӕр, 
фӕлӕ раст нӕу Мулдан дӕр, хъизӕмары хай фесты сӕ дыууӕ 
дӕр. Ис стырдӕр рӕстдзинад, ӕмӕ уымӕ ӕрцӕуынц Къомбох 
раздӕр, Мулдан фӕстӕдӕр, фӕлӕ йӕм ӕрцыдысты ӕмӕ ба-
фидыдтой. Мулдан радта йӕ къух Къомбохмӕ: «Мӕнӕн дзырд-
той... Ӕ з ӕнхъӕлдтон, ды фырхъалӕй амардтай ме 'фсымӕры, 
никӕй ницӕмӕ дардтай. Н ы р федтон мӕхи цӕстӕй... Ӕ з фед-
тон дӕ зындзинад ӕмӕ дын дӕттын ме 'ууӕнк. Цӕр, мӕ хур, 
Къомбох, ӕмӕ мын у ӕфсымӕр!» 

Адӕмон хӕрзӕгъдау сӕ здӕхта, ардыдта, схуыста фидауц-



мӕ, махмӕ чи хъуамӕ уа, уыцы фидауцмӕ. Мулдан к у ы федта 
уыцы фидауц Къомбохмӕ, уӕд йемӕ баиу, ӕмӕ фидауц фӕуӕ-
лахиз. Фидауц т ы х д ж ы н у. Бӕстырӕсугъд зоны «адӕймагӕн 
йӕ уды хъару», ӕмӕ уый кӕмӕ нӕ уа, уымӕй не смой кӕндзӕн. 
Ӕмӕ й ы н ничи басаста йӕ зӕрдӕ йӕ бирӕ к у р д ж ы т ӕ й , 
ӕгӕрмӕгуыр кӕсгон ӕлдары фырт Рашид дӕр, стӕй йӕ хи-
уӕттӕ ӕмӕ йӕ мыггаг дӕр. Кӕд уыдон Афӕхъойы ницӕмӕ 
'рдардтой, нӕ йыл батыхстысты «фыдконд, фыдцъылыс» 
лӕппуйыл, уӕддӕр фӕндырӕй цӕгъдын к у ы байдыдта, ома к у ы 
раргом кодта йӕ фидауц, уӕд сӕ Рашид ферох, ӕгас сыхы 
адӕм ӕм сусӕгӕй, ӕргомӕй хъуыстой. Афӕхъойы фидауцмӕ 
баиу Бӕстырӕсугъд, ӕмӕ фидауц фӕуӕлахиз. 

Сюжетмӕ Рашид к у ы 'рбацыд, уӕд — кӕрт ӕмызмӕлд сси, 
сыхы устытӕ хӕлӕгӕй мӕлынц Бӕстырӕсугъды амондмӕ. 
Ӕнхъӕлӕн ис, зӕгъгӕ, сюжеты кӕронмӕ ацӕудзӕн Рашид, 
йӕ разы ницы ныхдур слӕудзӕн. Фӕлӕ Афӕхъо фӕндырӕй 
цӕгъдын к у ы байдыдта, уӕд Рашид сюжетӕй ахаудта, — ӕд 
лӕггадгӕнджытӕ ацыди сӕ хӕдзармӕ. Сюжет кӕнгӕ у Афӕ-
хъойӕ. Иннӕ радзырды сюжет та — Къомбохӕй. Уыдон куы 
ахаудаиккой сюжетӕй (Афӕхъойӕн фӕндоны ныхас к у ы нӕ 
загътаид Бӕстырӕсугъд, Къомбохы к у ы амардтаид Мулдан) , 
уӕд нӕ уыдаид «фидауцы с ю ж е т » . 

Гинойы ныхас у хуыздлсын, алыхуызон абарстытӕ ӕмӕ эпи-
теттӕй фӕлыст. Уӕлвонг-патетикон ныхас, ӕрмӕст Баймӕты 
ныхасӕй фӕлмӕндӕр. Баймӕты ныхасы гуылфӕны цы фӕйла-
уӕнты кой ракодтон, уыдон Гиномӕ дӕр уынӕм, фӕлӕ йӕм 
сты цыма сындӕгдӕр, сагъӕсджындӕр, иуцасдӕр лӕмӕгъдӕр. 
Фӕлӕ уӕддӕр йӕ ныхасы у уӕлвонг-патетикон. 

Патетикон ныхас, загътон ма йӕ, Зыгъуытаты куырм Би-
бойӕ фӕстӕмӕ ӕвзӕрди, гуырди карз трагикон ӕмӕ хъайта-
рон цаутӕй. Баймӕтмӕ дӕр ахӕм цаутӕ ис. Ома цахӕмдӕр 
ӕнахуыр, диссаджы цаутӕ. Фӕлӕ Баймӕтмӕ (ома Черменмӕ) 
ӕмӕ уымӕй размӕ Гиномӕ уыцы ныхас ӕвзӕры канд ивгъуы-
ды трагикон ӕмӕ хъайтарон цаутӕй нӕ, сӕ «экзотикӕйӕ» нӕ, 
фӕлӕ ма ивгъуыд чи хӕлдта ӕмӕ йе ' р гом фидӕнмӕ чи дард-
та, уыцы фидауцӕй дӕр. У ы ц ы фидауц домдта уӕлвонг ныхас, 
ӕмӕ ахӕм уыд Гинойы ныхас, йӕхирдыгон ныхас, уымӕн ӕмӕ 
хицӕн кодта — хъуамӕ хицӕн кодтаид — иннӕ авторты ныхасӕй. 

У ы ц ы ныхас ис, Гино канд йӕхӕдӕг цы радзырдтӕ дзуры, 
уым нӕ, фӕлӕ ма йӕм сӕ исчи кӕм дзуры, уым дӕр. Радзырд 



Арӕбиаты Гуыргъохъ»-ӕн йӕ дзурӕг у цӕф хӕстонтӕм зилӕг 
сылгоймаг, йӕ ныхас, зӕгъӕн ис, ницӕмӕй хицӕн кӕны Ги-
нойӕн йӕхи ныхасӕй, уымӕн ӕм иу цӕстӕй кӕсынц цаутӕм, 
иухуызон ӕмбарынц персонажты ахастытӕ. Дзурӕджы дуне 
йын у йӕхи дуне, «ӕцӕгӕлон» ын нӕу. 

Беджызаты Черменӕн кӕд Баймӕты дуне у йӕхи дӕр ӕмӕ 
йӕхи дӕр нӕу, уӕддӕр йӕхи кӕм у, уым Баймӕтӕн радзурын 
кодта йӕ иууыл хуыздӕр таурӕгъ — «Ӕлбегаты Батай ӕмӕ 
Барсӕгаты чындз». Батайӕн йӕ мыггаг рынӕй куы сыскъуыдыс-
ты, зӕппадзмӕ сӕ куы бахастой, Батай сын хӕрнӕг куы скодта, 
уӕд йӕхӕдӕг дӕр «бараст сӕ зӕппадзмӕ, бахызт йӕ хуылфмӕ 
ӕмӕ йӕхиуыл зӕппадзы дуар бафӕлдӕхта». Бирӕ йын фӕдзырд-
той, фӕлӕгъстӕ кодтой, хатӕг ӕм ссыди Барсӕгаты мыггаджы 
хистӕр Бӕтӕг дӕр, фӕлӕ никӕмӕ байхъуыста, зӕппадзӕй нӕ 
ракуымдта. Абайты сидзӕргӕс — Къӕлӕуон — сӕхицӕй иу 
зӕронд лӕг Хӕмӕтӕн бамбарын кодта, зӕгъгӕ, Бӕтӕйӕн арвӕй 
зӕххы ӕхсӕн иууыл адджындӕр уыди Барсӕгаты Дадайы ус 
Цӕрӕхон. Уый йӕм куы барвитиккой, уӕд йӕ зӕрдӕ нӕ фӕлӕу-
уид ӕмӕ рахизид зӕппадзӕй. Хӕмӕт хъавгӕйӕ раргом кодта 
хабар Барсӕгаты зӕрӕдтӕн ӕмӕ йӕ радзырдтой мыггаджы хистӕр 
Бӕтӕгӕн. Барсӕгаты «тызмӕг, ӕнӕрцӕф» мыггаг ӕрӕмбырд 
сты Бӕтӕджы хӕдзармӕ. У ы м к у ы бауынаффӕ кодтой, уӕд 
Бӕтӕг хъӕуы сылгоймӕгты сӕрвыста зӕппадзмӕ иронвӕн-
даггӕнгӕ. «Хъӕдтӕ ӕмӕ къӕдзӕхтӕ згъӕлӕнтӕ к о д т о й 
Цӕрӕхоны кӕуынмӕ». «Нал баурӕдта Ӕлбеджы фырт, зӕппадзы 
дуар уыцы иу тынд ракодта, рахызт ӕмӕ Цӕрӕхоны цур зӕххыл 
дӕлгоммӕ ныффӕлдӕхти богъ-богъгӕнтӕ». 

Таурӕгъы иумӕйаг гуылфӕны мидӕг сыстад, схицӕн «уарз-
ты ӕртӕкъуымон»: Дадай, Цӕрӕхон ӕмӕ Батай. У ы й у тау-
рӕгъы сӕйраг хай. «Ӕртӕкъуымон» сюжетӕй нӕ ахауди Батай 
— нӕ йӕ амардтой Барсӕгаты мыггаг, нӕ дзы ахауди Цӕрӕхон 
дӕр. (Таурӕгъ «Ахлӕуаты ч ы н д з » - ы Цӕрай ӕмӕ Фаризӕт 
бадзырдтой: хъуамӕ алидзой Хъобанмӕ, Тӕгиаты дӕлбазыр 
балӕууой ӕмӕ иумӕ цӕрой, фӕлӕ Фаризӕты лӕг Азӕмӕт 
хабар базыдта, Фаризӕты бӕхы къӕдзилыл бабастой ӕмӕ йӕ 
бӕх дуртыл фӕхоста, Цӕрай Азӕмӕты амардта, фӕлӕ йын 
йӕхи дӕр скъуыхтӕ кодтой Ахлӕуы мыггаг.) Барсӕгаты мыг­
гаг сӕхӕдӕг цытимӕ схастой Цӕрӕхоны Ӕлбегаты хӕдзармӕ. 
Зӕронд уарзты «нормӕ» фехӕлд, ӕмӕ фӕуӕлахиз ног уарзт, 
фидӕны уарзт, ома фидӕны фидауц. 



Ивгъуыдӕй фидӕнмӕ цӕугӕйӕ, фидауц бамбарынмӕ ӕмӕ 
фидауц ныффидар кӕнынмӕ тырнгӕйӕ, Бӕтӕгӕн ивы йӕ пси­
хологи, ӕмӕ уый зыны йӕ ныхасӕй, зыны йе 'ддаг бакастӕй. 
Барсӕгаты мыггаг йӕ хӕдзармӕ к у ы цӕуынц уынаффӕмӕ, уӕд 
Бӕтӕг бады « ф ы д ӕ л т ы к ъ ӕ л ӕ т д ж ы н ы л ӕнӕзмӕлгӕйӕ, 
ӕнӕдзургӕйӕ, цыма дурӕй амад у » , цыма куырм у, цъынд сты 
йӕ цӕстытӕ. «ӕппынфӕстагмӕ Бӕтӕгӕн уӕззау байгом сты 
йӕ цӕсты тъыфылтӕ», ӕмӕ дзурын к у ы байдыдта, уӕд «иу 
хатт дӕр нал ӕрныкъуылдтой». Фыццаг уал дзуры зӕронд 
рӕстдзинад: Цӕрӕхоны кӕуынмӕ Батай кӕй рацыд зӕппадзӕй, 
уый Барсӕгатӕн у худинаг, ӕнӕфенгӕ, ӕнӕрцӕугӕ худинаг, 
— ӕмӕ к у ы сниудта тугмондагӕй Дадай, к у ы сниудтой иннӕтӕ 
дӕр, уӕд — «ссӕдзаздзыд богалы цӕстытау ферттывтой 
Бӕтӕджы цӕстытӕ» ӕмӕ цӕхгӕр слӕууыди Барсӕгаты мыг-
гаджы ныхмӕ, слӕууыди, тугӕй — Ӕлбегаты ӕмӕ Цӕрӕхты 
мыггӕгты тугӕй — сӕ худинаг ныхсинаг кӕй сты, уый ныхмӕ. 
Мӕлӕт худинагӕй ирвӕзынгӕнӕг нӕу, худинагӕй ирвӕзын 
кӕны ӕндӕр цыдӕр, ӕмӕ цы у, уый нын зӕгъ, зӕгъгӕ, Барсӕ-
гаты мыг га г к у ы ныллӕгъстӕ к о д т о й Бӕтӕгӕн, уӕд, но г 
р ӕ с т д з и н а д ӕргом к ӕ н ы н м ӕ ӕрцӕугӕйӕ, «цӕхӕрцӕст 
лӕппуйау фӕгӕпп кодта йӕ къӕлӕтджынӕй»: «Цӕут, скӕнут 
Цӕрӕхоны ч ы н д з д з о н цӕттӕ, цӕмӕйдӕриддӕр ӕмбӕлы, 
уымӕй йӕ сфӕлындзут» . У ы ц ы «ӕндӕр цыдӕр» у худи -
наггӕнӕг нӕ, фӕлӕ кадгӕнӕг — адӕймагон рӕстдзинад, хорз 
ӕмӕ фидауц. Гӕнӕн нӕй, ӕмӕ йӕ адӕм ма бамбарой, ма йӕ 
айсой ӕмӕ йын аккаг аргъ ма скӕной. Ӕмӕ кӕд Бӕтӕджы 
фӕнд фехъусгӕйӕ, дис ӕмӕ джихӕй «ӕфсӕрӕлвӕстытӕ», 
«ӕнӕууӕнчытӕ» к о д т о й , уӕд у ы ц ы фӕнд к у ы сӕцӕг — 
«ныххӕррӕтт к о д т о й дзыллӕтӕ зӕронд Бӕтӕгмӕ. Сӕ ар-
фӕйы, сӕ бузныджы хъӕр хъуысти уӕлӕрвтӕм. Дзыллӕ хас-
той Барсӕгаты ном кады тырысайау». У ы ц ы «ӕндӕр цыдӕр» 
у адӕймаджы ӕвзонггӕнӕг, тыхджынгӕнӕг, рӕсугъдгӕнӕг. 

Баймӕты (Чермены) таурӕгътӕм ма ис иу миниуӕг, — уымӕй 
кӕнгӕ у сӕ структурӕ. Секъамӕ архайынц дзыллӕ (масса): 
арӕх иу кӕнӕ иннӕ фарст лыггӕнгӕйӕ, фӕдихтӕ вӕййынц, 
сӕ дзырд кӕрӕдзиуыл нал фӕбады, зӕгъӕм, Азау ӕмӕ Тай-
муразӕн цы бакӕной, у у ы л к у ы фӕдзурынц, уӕд. Фӕлӕ 
адӕмӕн иумӕйаг цы 'гъдау, цы закъон у, уымӕй ӕддӕмӕ нӕ 
хизынц: иутӕ дзурынц, амарӕм, дам, сӕ, иннӕтӕ — хъоды, 
дам, сыл бакӕнӕм. Мистала тӕригъӕд кӕны дыууӕ ӕрыгон 



удӕн «ӕмӕ йӕ цӕстысыгтӕ асӕрфта». Кӕд афтӕ у, уӕддӕр 
дзыллӕ Секъамӕ сты царды ӕнусыккон ӕгъдау механиконӕй 
ӕххӕстгӕнӕг тых. Суанг ма Ерыстау ӕлдар Ну гзары амарыны 
тыххӕй сӕ фӕнд кӕм баиу кӕнынц, уым дӕр, кӕд равдыстой 
сӕ активондзинад, кӕд ӕлдары амардтой, уӕддӕр дзы сӕйраг 
сты дзыллӕйы хъысмӕт нӕ, дзыллӕйы фӕлгонц нӕ, фӕлӕ 
хицӕн адӕймӕгты хъысмӕттӕ ӕмӕ фӕлгонцтӕ. Ӕ м т к ӕ й 
райсгӕйӕ, Секъамӕ рӕстӕджы фӕлгонц ӕмӕ дзыллӕйы 
фӕлгонц не сты таурӕгъы структурӕ аразӕг. Уыдон ӕм сты 
ӕрмӕст иумӕйаг фон, стӕй иухуызон фон. Дзыллӕйӕн ӕм ис 
иу цӕсгом, нӕу бирӕхуыздлсын, бирӕмырджын цӕсгом, нӕу 
хицӕн, сӕрмагонд цӕсгӕмттӕй конд. 

Баймӕты таурӕгъты дзыллӕ, номхуындӕй мыггаг кӕнӕ 
мыггӕгтӕ, сты сӕйраг архайджытӕ, уыдон таурӕгъы струк-
турӕйы бирӕ бынат кӕй ахсынц, уый канд формалон фактор 
нӕу. Дзыллӕйӕ кӕнгӕ у алцы дӕр, ӕмӕ дзыллӕ куыд хъуыды 
кӕнынц, цы фӕнд кӕнынц, уымӕ гӕсгӕ цӕуы ӕмткӕй дзыл-
лӕйы цард ӕмӕ алы адӕймаджы цард дӕр. Кӕд дзы исчи фе-
халы дзыллӕйы ӕгъдау, уӕд ӕй байййафы дзыллӕйы ӕфхӕрд. 
Уымӕ гӕсгӕ Баймӕтмӕ дзыллӕ канд иумӕйаг фон не сты, 
кӕд сын ам дӕр иу цӕсгом ис, уӕддӕр. 

Секъамӕ рӕстӕджы цыдимӕ адӕмы ӕмбарынад бавзары 
ивдтытӕ, сӕхӕдӕг ӕрцӕуынц цахӕмдӕр ног уынаффӕтӕм, 
цыдӕртӕ сӕм сӕ раздӕры митӕй раст нал фӕкӕсынц. Зӕгъӕм, 
Азау бирӕ азты фӕстӕ к у ы 'рцыд сӕ хъӕумӕ, Таймуразы ин-
гӕныл йӕ уд к у ы систа, уӕд зӕронд адӕм «радзур-бадзур 
фӕкодтой. Ӕнӕраст тӕрхон сӕм хорз нал фӕкаст». Кӕнӕ 
Хъуды цӕрӕг адӕмӕн Ерыстау ӕлдар Нугзар цы бирӕ фыд-
митӕ фӕкодта, уыдон сын бацамыдтой, цӕмӕй сӕ фӕнд баиу 
кӕной ӕмӕ фервӕзой тугдзых ӕфхӕрӕгӕй. У ы м дӕр разынди 
фидӕны фидауц, ома сын ӕй канд сӕ дуг нӕ бацамыдта, — 
сӕйраджыдӕр сын ӕй бацамыдта фидӕн. Фӕлӕ Секъамӕ 
дзыллӕ баззайынц уӕддӕр ӕнӕивгӕйӕ. Ӕмткӕй афтӕ ӕнӕивгӕ 
сты Баймӕтмӕ дӕр. Ӕрмӕст Баймӕт Секъайӕ ацыди дарддӕр. 
Дзыллӕйы цард ӕмӕ фӕтк лӕмбынӕг фӕлгъаугӕйӕ, иугай 
адӕймӕгтӕ бамбарынц ног фидауц ӕмӕ йӕ бамбарын кӕнынц 
дзыллӕйӕн дӕр, се 'р гом сын скӕнынц уыцы фидауцмӕ, дзыллӕ 
ацӕуынц сӕ фӕдыл, дзыллӕ баиу вӕййынц семӕ. Зӕронд 
Бӕтӕг, дзыллӕйы ӕгъдау халгӕйӕ, дзыллӕйӕн сӕхи сыстын 
кодта ӕгъдау халынмӕ, дзыллӕ йӕ сӕхӕдӕг фехӕлдтой. 



Ӕрӕджиау бафтауӕн: 

20 — 30-ӕм а з т ы и р о н л и т е р а т у р ӕ й ы н ы ф ф и д а р иу 
ныхмӕвӕрд: зӕронд цард у ӕвзӕр, ног цард та — хорз. Бар-
ӕнӕбары афтӕ цыди, цыма зӕронд цард фысдлсытӕ ӕвдисынц 
ӕрмӕст уымӕн, цӕмӕй раппӕлой ног цардӕй, цыма ног цард 
зӕронд цардӕй хъауджыдӕр у алцӕмӕй дӕр арфӕйаг, алӕ-
мӕтаг, тӕхудиаг, цыма зӕронд ӕмӕ ног цардӕн се 'хсӕн ис 
ӕрмӕст цӕхгӕр хицӕндзинад, фӕлӕ сын нӕй ницахӕм хицон-
дзинад, бастдзинад. У ы ц ы ныхмӕвӕрд уыди мӕнг ӕмӕ тых-
мысӕггаг, цард ӕмӕ аивады рӕстдзинады ныхмӕ. 

Созырыхъойы радзырд « Н о м ы л у с » - ы дзурӕг, зӕронд Ха-
дзумар, чи йӕм хъусы, уыдонӕн кӕронӕй зӕгъы: «Ахӕт 
адӕмтӕ царди, уӕ рын бахӕрон, раджы. Н ы р ӕндӕр рӕстӕг у, 
мӕ хуртӕ: сымах хуыздӕр дуг ӕрӕййӕфтат, райдзаст, сӕри-
бар». Бӕргӕ, ӕцӕгӕй афтӕ к у ы уыдаид! «Раджыйы» цардӕй 
«ныры» цард къаддӕр вазыгдлсын, трагикон, хъизӕмайраг нӕ 
уыди, къаддӕр фыдтӕ ӕмӕ фыдбылызтӕ дзы не 'взӕрстой 
адӕм. Ай- гъай, Созырыхъойы радзырдӕн, стӕй ма ӕндӕр ра-
дзырдтӕн дӕр сӕ ахадӕн уыцы ныхмӕвӕрдӕй кӕнгӕ нӕу, 
уымӕн ӕмӕ дзы сӕйраг у цард ӕмӕ адӕймаджы рӕстдзинад. 

Мӕ хъуыдымӕ гӕсгӕ, ирон советон литературӕйы уац-
мыстӕй цӕргӕйӕ баззайдзысты, рӕстдзинад дзы ӕцӕг аива-
донӕй чи равдыста, ома царды рӕстдзинад ӕмӕ дзы аивадон 
рӕстдзинад кӕм ис, уыдон. 

Уъщзӕн ма 



АХУЫРГӔНӔГӔН ӔХХУЫСӔН 

МЗОКТЫ Аслӕнбег 

ДУНЕЙЫЛ АНХЪӔВЗТА ЙӔ ЗОНД 

Интегративон урок ирон ӕвзаг ӕмӕ литературӕйӕ 

И р о н ӕвзаджы у р о к т ы канд грамматикӕ ӕмӕ растфыссы-
надыл нӕ фӕкусынц скъоладзаутӕ, ам ма базонгӕ вӕййынц 
ирон ӕвзаджы зындгонд иртасджытимӕ. Уыдонӕй иуӕй-иутӕн 
сӕ нӕмттӕ айхъуыстысты ӕгас дунейыл. 

Ахӕм куыстӕн хъӕздыг ӕрмӕг ссарӕн ис ирон ӕвзаджы 
ахуыргӕнӕн чингуыты (Гӕбӕраты Н., Тахъазты X. И р о н ӕвзаг. 
Ахуыргӕнӕн чиныг. 6 кълас. Дзӕуджыхъӕу, Ир , 1991; Гӕбӕра-
ты Н., Тахъазты X. И р о н ӕвзаг. Ахуыргӕнӕн чиныг. 7 кълас. 
Дзӕуджыхъӕу, И р , 1992). 

Ахуыргӕнӕн чингуыты ис хъӕугӕ тексттӕ, уыдон скъола-
дзауты зонгӕ кӕнынц зындгонд уырыссаг, фӕсарӕйнаг ӕмӕ ирон 
ӕвзаг иртасдлсыты цард ӕмӕ наукон куыстытимӕ: Андрей 
Шегренимӕ (1794 — 1855, 165 фӕлтӕрӕн), Всеволод Милле-
римӕ (1848 — 1913, 214 фӕлтӕрӕн), Ӕлборты Барысбиимӕ 
(1886—1968, 305 фӕлтӕрӕн), Тыбылты Алыксандримӕ (1887— 
1936, 9 фӕлтӕрӕн), Георгий Ахвледианиимӕ, (1887—1973, 195 
фӕлтӕрӕн), А б а й т ы Васоимӕ (1900—2001, 291 фӕлтӕрӕн) 
ӕмӕ а.д. 

Уӕлдӕр цы тексттӕ ранымадтам, уыдоныл бакусӕн ис грам-
матикон ӕгъдауӕй дӕр: орфографион, фонетикон, морфологи-
он ӕмӕ синтаксисон ӕвзӕрстытӕ, бакусӕн ис дзырдты раст-
фыссынадыл дӕр. Равзарын ӕмбӕлы текстӕн йӕ темӕ ӕмӕ 
сӕйраг хъуыды, композицийы нывӕст, стӕй стилистикӕ. 

Ахӕм ирон ӕвзаджы уроктӕ ӕз хонын урок-номарӕн. А х у ы -
ры азы алы цыппӕрӕм хайы дӕр алы къласы дӕр раттын фӕйнӕ 
урочы (ӕхсӕзӕм кълӕстӕй фарӕстӕмты онг). 

Дӕлдӕр цы урочы тыххӕй дзурдзынӕн, уый дӕр у урок-
номарӕн, уымӕ гӕсгӕ пайда кӕндзыстӕм алыхуызон газеттӕй 
ӕмӕ журналтӕй ист тексттӕй. Нӕ урок уыдзӕн интегративон. 



Ис ӕй раттӕн кӕцыфӕнды къласы дӕр (5—11). Хуыздӕр уаид, 
ахуыргӕнӕг ацы урокӕн дыууӕ сахаты к у ы радих кӕнид, уӕд. 
Уымӕн, ӕмӕ урочы кӕсдзысты поэтты ӕмдзӕвгӕтӕ. 

А м ма мӕ цалдӕр ныхасы зӕгъын фӕнды лирикон ӕмдзӕвгӕ 
ахуыр кӕныны методикӕйы тыххӕй. Л и р и к о н поэзийы уац-
мыстӕ ӕвдисынц адӕймаджы зӕрдӕйы уаг, мидхъуырдухӕнтӕ, 
цардӕвзарӕнтӕ. Ӕмдзӕвгӕйы поэт фӕдзуры йӕхи хъуыдытӕ, 
равдисы йӕхи ӕнкъарӕнтӕ, йӕхи мидуавӕр, йӕ зӕрдӕбын 
сагъӕстӕ, йӕ тас, йӕ цин кӕддӕриддӕр баст вӕййынц царды 
искӕцы фӕзындимӕ, исты бӕлвырд цауимӕ. 

Тлаттаты Аннӕ, ирон литературӕйы методикӕйы дӕсны, 
лирикон ӕмдзӕвгӕйыл кусгӕйӕ, ахуыргӕнӕджы размӕ ӕвӕры 
ахӕм сӕйраг нысан: хъуамӕ скъоладзаутӕм лирикон геройы-
поэты ӕнкъарӕнтӕ бахъарой, йӕ хъуыдытӕ йын бамбарой. 
Литературон анализӕн ис бирӕ авналӕнтӕ. Л и р и к о н поэзийыл 
кусгӕйӕ ахсджиаг хъуыддаг у фӕрстытӕ раст ӕвӕрын. Ахуыр-
гӕнинӕгтӕм дӕттын хъӕуы ахӕм бакусинӕгтӕ, цӕмӕй са-
рӕхсой мидис бамбарынмӕ, аивадон мадзӕлттӕ равзарынмӕ, 
сӕйраг хъуыды раиртасынмӕ, аив бакӕсынмӕ. 

Сӕйрагдӕр методикон мадзалыл нымайдзыстӕм лирикон 
ӕмдзӕвгӕ аив кӕсын Автор йӕ уацмысы уырзӕй агурӕгау фӕагуры 
дзырдтӕй алкӕцы дӕр Алы дзырдӕн дӕр контексты йӕ нысан вӕййы 
егъау. Дзырды нысаниуӕг, йӕ тых, йӕ ахадӕн ӕвзарыныл фӕлтӕрын 
хъӕуы астӕуккаг ӕмӕ хистӕр кълӕсты ахуыргӕнинӕгты. 

Нӕ у р о к схуыдтам «Дунейыл анхъӕвзта йӕ зонд». 
Урочы нысаниуӕг: скъоладзауты Абайты Васойы цард ӕмӕ 

наукон сфӕлдыстадимӕ базонгӕ кӕнын, сбӕрӕг кӕнын зо-
нындзинӕдтӕ, бакусын ныхасы рӕзтыл, ахуырдзауты текст 
ӕвзарыныл, аив кӕсыныл ахуыр кӕнын. 

Урочы хъомыладон хӕс: скъоладзаутӕм мадӕлон ӕвзаджы 
хъӕздыгдзинӕдтӕм, ӕ в з а г з о н ы н а д ы фарстатӕм арфдӕр 
цӕстӕнгас ӕвзӕрын кӕнын. 

Урочы ӕрмӕг: чингуыты ӕмӕ газетты равдыст «Васо — ирон 
ӕвзагзонынады стырдӕр дӕсны». Тӕрхӕгыл Васойы « И р о н 
ӕвзаджы историон-этимологион дзырдуат» 4 томӕй, къулыл 
скъоладзауты уагъд газеттӕ « И р о н ӕвзаджы мӕсыг», «Абай­
ты Васо — номдзыд иранист-ӕвзагиртасӕг», «Дунейы зынд-
гонд ахуыргӕндтӕ Васойы тыххӕй» , юбиляры хуызистытӕ 
иунӕгӕй ӕмӕ ирон фысдлсытимӕ, Васойы сурӕт — Абойты 
Зауырбедлсы конд графикон ныв. 



Фӕйнӕгыл фыст урочы темӕ, Васойы сурӕт ӕмӕ хуызис-
тытӕ, стӕй текст Абайты Васойы тыххӕй (291 фӕлтӕрӕн). 

АБАЙТЫ ВАСО 
(1900 — 2001) 

Абайты Васо у стыр ирон ахуыргонд. У ы й райгуырд 1900 
азы хӕххон хъӕу Къобы, А р в ы к о м ы фӕндаджы был. 1925 азы 
к а с т фӕци Л е н и н г р а д ы у н и в е р с и т е т . Уӕдӕй фӕстӕмӕ 
ӕвӕлмӕцгӕйӕ кусы ӕвзагзонынады ӕмӕ ахуырады алы къа-
бӕзты. Васо ныффыста ӕртӕ сӕдӕйӕ фылдӕр алыхуызон зо-
надон куыстытӕ ӕмӕ раиртӕста бирӕ ахсджиаг ӕмӕ вазыг-
д ж ы н фарстатӕ. У ы ц ы куыстытӕй сӕ нысаниуӕг ӕмӕ сӕ асмӕ 
гӕсгӕ уӕлдай ахсджиагдӕр, ахадгӕдӕр сты « И р о н ӕвзаг ӕмӕ 
фольклор», «Уырыссаг -ирон дзырдуат», «Скифаг-европӕйаг 
изоглоссӕтӕ», « И р о н ӕвзаджы историон-этимологион дзырд-
уат» . А л ы чиныг дӕр дзы фаг у лӕгӕн кад ӕмӕ ном скӕнынӕн. 
Уыдонӕй ирон адӕмӕн, ахуырадӕн уӕлдай зынаргъдӕр ӕмӕ 
ахсджиагдӕр у цыппар томӕй арӕзт « И р о н ӕвзаджы истори­
он-этимологион дзырдуат». А ц ы дзырдуат йӕхӕдӕг у ӕнӕхъӕн 
дуне — ис дзы ӕнӕкӕрон бирӕ зонӕнтӕ, цымыдисаг хабӕрттӕ, 
ӕвзаг ӕмӕ историйы алыхуызон диссаджы цаутӕ. 

Абайты Васо иртасы канд ирон ӕвзаг нӕ, фӕлӕ ӕндӕр 
ӕвзӕгтӕ дӕр, уӕлдайдӕр та ирайнаг ӕвзӕгтӕ ӕмӕ иумӕйаг 
ӕвзагзонынады, литературӕйы, фольклоры, этнографийы, ис­
торийы алыхуызон фарстатӕ. Васойы зонынц алы бӕстӕты ӕмӕ 
йын стыр аргъ кӕнынц, ӕвзагзонынадмӕ цы бирӕ фӕллӕйттӕ 
бахаста, уыдоны тыххӕй. Васойы фӕрцы дуне хуыздӕр ба-
зонгӕ нӕ ирон адӕмимӕ — не 'взаг, нӕ фольклор, нӕ истори, 
нӕ цардыуагимӕ. 

Урочы рӕстӕг ацы текстмӕ скъоладзаутӕн лӕвӕрд цӕудзӕн 
ахӕм хӕстӕ: 

I. Дзырдуатон куыст: 
ӕвӕлмӕцгӕ — неутомимый; 
ахадгӕ — значимый; 
этимологион — этимологический, объясняющий происхож­

дение слова и его родственные отношения к другим словам 
того ж е языка или других языков; 

этнографи — этнография, изучающая быт и нравы народа; 
этнологи — этнология, изучающая происхождение, расселе­

ние и культурно-исторические взаимоотношения народов мира, 



их материальную и духовную культуру, особенности быта; 
иртасӕг — исследователь; 
ӕвзагиртасӕг — языковед, ученый филолог, исследователь языков; 
ӕвзагзонынад — языкознание. 
I I . Бацамонут сӕрмагонд ныхасы хӕйттӕ ӕмӕ зӕгъут, хъуы-

дыйады уӕнгтӕм гӕсгӕ цы сты, уый. Нысангонд дзырдтӕ рав-
зарут сӕ хӕйттӕм гӕсгӕ. 

Васо ныффыста ӕртӕ сӕдӕйӕ фылдӕр алыхуызон зонадон куыс-
тытӕ ӕмӕ раиртӕста бирӕ ахсджиаг ӕмӕ вазыгджын фарстатӕ. 

I I I . А ц ы хъуыдыйады ссарут бӕттӕгтӕ ӕмӕ сӕ равзарут 
пъланмӕ гӕсгӕ: 

1. Цавӕр ныхасы хай у? 
2. Бабӕтгӕ бӕттӕг у ӕви домгӕ? 
3. Цавӕр хъуыдыйад у ай: хуымӕтӕг ӕви вазыгджын? 
I V Хъуыдыйады синтаксисон ӕвзӕрст. 
1. А ц ы скъуыддзаг цӕмӕн хонӕм текст?(Иӕ хъуыдыйӕдтӕ 

бает сты иу темӕйӕ). 
2. К у ы д бает сты хъуыдыйӕдтӕ кӕрӕдзиимӕ? (Уыдон баст 

сты сӕ хъуыдымӕ гӕсгӕ ӕмӕ ӕвзаджы фӕрӕзтӕй). 
3. Цавӕр у тексты темӕ ӕмӕ йӕ сӕйраг хъуыды? (Тексты 

темӕ — Абайты Васойы цард ӕмӕ сфӕлдыстад. 
Тексты сӕйраг хъуыды: зындгонд лингвист раргом кодта ирон 

ӕмӕ ирайнаг ӕвзӕгты сусӕгтӕ. Васойы дзырдуаты ӕмӕ йӕ 
иннӕ наукон куыстыты руаджы ӕнӕхъӕн бӕстӕ дӕр базыдта 
нӕ ирон адӕмы, не 'взаг, нӕ истори, этнографи ӕмӕ фолькло-
ры тыххӕй. Абайты Васойы хуызӕттӕ кад кӕнынц канд ирон 
адӕмӕн нӕ, фӕлӕ ӕппӕт дунейӕн дӕр). 

4 .Текстӕн саразут пълан йӕхи ныхӕстӕй ӕмӕ скӕнут 
сӕргонд: Нӕ д у д ж ы зындгонддӕр ӕвзагиртасӕг. 

ПЪЛАН 
I. Стыр ирон ахуыргонд. 

I I . Васойы зонадон куыстытӕ. 
I I I . « И р о н ӕвзаджы дзырдуат» — ӕнӕхъӕн дуне. 
IV . Васо иртасы ирайнаг ӕмӕ ӕндӕр ӕвзӕгтӕ дӕр. 
V. Ӕвзагиртасӕгӕн стыр аргъ кӕнынц алы бӕстӕты. 

Къласы къултыл цалдӕр плакаты. Уыдоныл скъоладзаутӕ 
ныффыстой Васойы ныхӕстӕ ирон фысдлсыты ӕмӕ дзырды 
дӕсныты тыххӕй. Дӕлдӕр уыцы ӕрмӕг хӕссӕм ахуыргӕнӕгӕн 
ӕххуысӕн: 



«Ӕвӕдза, хъысмӕтмӕ рӕстдзинӕдтӕ нӕй. Къоста ӕнусы 
ӕмбис дӕр нӕ рацард. Ӕ з та, куыд фӕзӕгъынц, Хуыцауы 
фӕздӕгӕй марын ныр цыппарыссӕдз азы бӕрц. Ӕмӕ арӕх 
ахъуыды кӕнын: ныр, зӕгъын, уаих ӕрбауинадлсы хъысмӕт 
мӕ а з т ӕ й и у ссӕдз к у ы а й с т а и д ӕмӕ сӕ К ъ о с т а й ы 
цӕрӕнбонтӕм к у ы бафтыдтаид!.. Уӕд нӕ литературӕйы хур-
ты хурзӕрин арвы ӕнӕкӕрон уӕлтӕмӕнтӕй ӕрттывтаид ӕмӕ 
ӕрттывтаид суанг дыууынӕм азтӕм! Уӕд ма нӕ И р ы хъуы-
тазхъӕлӕс булӕмӕргъ йӕ адӕмы зӕрдӕтӕ цас рӕсугъд зар-
джытӕй барухс кодтаид!» 

(Къостайы тыххӕй). 
«Через поэзию Малиева проходит красной нитью вера в чу­

додейственную облагораживающую, преображающую силу му­
зыки , песни. Перед взором поэта носился образ прославлен­
ного героя осетинского эпоса, дивного музыканта и певца Аца-
маза, чья игра на свирели одушевляла и преображала всю при­
роду, собирала зверей и людей в одно ликующее братство. Поэт 
мечтал о новом Ацамазе, песня которого овладеет душами лю­
дей и заставит их забыть вековечную вражду и навсегда рас­
статься с оружием. 

Говоря о роли музыки в романтической поэзии Георгия Ма­
лиева, не могу не сказать о музыкальности самих стихов поэта. 
Она уникальна в дигорской поэзии. Именно Малиев, и только 
он, сумел раскрыть и показать во всей полноте, какие красоты 
ритма, напевности, свободного и плавного течения таит в себе 
дигорская речь. До Малиева на дигорском диалекте писал вы­
дающийся поэт Блашка Гурджибеков. Богатство его языка изу­
мительно. Н о м у з ы к у дигорского стиха он еще не постиг. 
Немало стихов на дигорском диалекте написано и после Ма­
лиева. Многие из них отмечены несомненным талантом. Н о и в 
них у ж е не слышится рокот волны. Нет в них и прозрачности 
кристалла. Видимо, эту тайну, тайну певучего дигорского сти­
ха, Малиев унес с собой в свою безвременную могилу...» 

(Малиты Георгийы тыххӕй). 
«Секъа бирӕ хӕрзты бацыд ирон адӕмӕн, ӕмӕ ӕмбӕлы, 

цӕмӕй йын ирон литературӕ ӕмӕ культурӕйы зынгӕдӕр ар-
хайджыты ӕмрӕнхъ аргъ кӕнӕм, уый. Ӕнӕмӕнг ын ӕрӕмбырд 
кӕнын ӕмӕ бӕлвырд равзарын хъӕуы йӕ литературон бынтӕ 
академион ӕгъдауӕй д ж и п п ы рауадзыны тыххӕй. Ганисы, кӕм 



райгуырд ӕмӕ цардис, уыцы хӕдзары хъуамӕ арӕзт ӕрцӕуа 
хӕдзар-музей. Секъайы ингӕн ис Дзӕудлсыхъӕуы «Мещай-
наг» уӕлмӕрдты рохуаты уавӕры. Хорз уаид уыцы ингӕн сны-
выл кӕнын ӕмӕ дзы диссаджы бюст сӕвӕрын! Н о д ж ы хуыз-
дӕр та уаид у ы й литературон музейы кӕртмӕ, К ъ о с т а й ы 
ингӕны размӕ, баивын. Хъуамӕ фыссӕджы ном ӕвӕрд ӕрцӕуа 
уынгтыл, скъолатыл ӕмӕ культурон кусӕндӕттыл Цӕгат ӕмӕ 
Хуссар Ирыстоны горӕтты». 

(Секъайы тыххӕй). 
« С поэзией Хазби (Калоева) я был знаком раньше по сбор­

нику « Х у р ы тын» (1956). Н о в новом издании его образ высту­
пает более полно и рельефно и покоряет своим обаянием. Сколь­
ко благородства и целомудрия в его письмах. Вот пример для 
нашей молодежи! И так рано погиб...» 

(Калоты Хазбийы тыххӕй). 
Плакаттӕй иуы сӕрмӕ стыр дамгъӕтӕй фыст: « И р о н фыс-

д ж ы т ӕ В а с о й ы т ы х х ӕ й » . А х у ы р г ӕ н ӕ г ӕ н ӕххуысӕн дзы 
ӕрхӕсдзыстӕм цалдӕр: 

«...арӕх ӕрцӕуы Нарты кадджытӕн сӕ аивдзинады кой дӕр. 
Уӕлдай хуыздӕр, уӕлдай лӕмбынӕгдӕр уыцы фарсты фӕдыл 
фыссы Абайты Васо». 

Нигер (Азанайты Иван). 
« П р и имени Васо каждому сознательному осетину неволь­

но хочется подняться выше собственного роста, чтобы это имя 
произносить без смущения. Именно в этом благородном поры­
ве становиться более достойным и в науке и в ж и з н и , в порыве, 
вызываемом в нас всенародным авторитетом Васо, я в и ж у его 
общенациональное нравственное значение, которое трудно пе­
реоценить. У нас нет мерила для оценки этого благородного 
нравственного влияния на весь народ, особенно на поколения 
осетин, только вступающих в ж и з н ь и в науку , но сознавать и 
ценить это мы обязаны». 

Джусойты Нафи. 
«Хӕхтӕн ӕцӕгӕлон сты ӕнӕнхъӕлгӕ, уӕлӕнгай митӕ, 

ӕнӕхъола цыбӕлтӕ, цытмондаг хъӕлӕба. Васо н и к у ы бӕллы-
ди нӕдӕр кадмӕ, нӕдӕр ӕфтиагмӕ, ӕрмӕст йӕхи ӕнӕвгъа-
уӕй хъардта, цӕмӕй хорз ракӕна йӕ райгуырӕн бӕстӕн, 
цӕмӕй бӕрзонд дара адӕймаджы ном. Васо н и к у ы тырныдта 
цинтӕ, премитӕ ӕмӕ хорзӕхтӕм, ӕрмӕст царди ӕмӕ куыста 



адӕймаджы тӕхудиагдӕр фӕндиӕгтӕ ӕмӕ критеритӕм гӕсгӕ, 
цӕмӕй йӕм ӕппынфӕстаг, сӕ уарзгӕ 'р гом раздӕхтаиккой 
Тыгъдад ӕмӕ Рӕстӕг. 

Васо у Ирыстоны Уды Академик, Ирыстоны Уды Лауреат, 
Ирыстоны Уды Хъайтар». 

Дзуццаты Хадзы-Мурат. 

ИРОН ПОЭТТӔ НЫФФЫСТОЙ 
БИРӔ ӔМДЗӔВГӔТӔ ВАСОЙЫЛ 

Абон мах байхъусдзыстӕм ӕмӕ равзардзыстӕм уыцы 
ӕмдзӕвгӕтӕй цалдӕр. Ӕрмӕст ахӕм куысты размӕ уӕлдай 
лӕмбынӕгдӕр хъӕуы уӕ хъус ӕрдарын мӕнӕ ахӕм фарстатӕм: 

1. Уӕ цӕст тынтдӕр цӕуыл ӕрӕвӕрат хъуамӕ ӕмдзӕвгӕйы? 
2. К у ы д ӕвдыст цӕуы ӕмдзӕвгӕйы Васойы фӕлгонц? 
3. Цавӕр аивадон мадзӕлттӕй спайда кодта поэт? 
4. Цавӕр хъуыдытӕ ӕмӕ ӕнкъарӕнтӕ уӕм ӕвзӕрын кӕны, 

кӕй фехъуыстат, уыцы ӕмдзӕвгӕ? 
5. Зӕгъ дӕ хъуыдытӕ нӕ мадӕлон ӕвзаджы ӕмӕ йӕ абоны 

уавӕры тыххӕй? 
1 ахуырдзау 

Гафез 
*v *v *< 

Фӕлӕ дӕ фӕнд нӕ ныууагътай ӕрдӕгыл, 
Фӕдӕ нӕ ивгъуыд арӕзт ӕмӕ фыст. 
Куы сыста арт Ирыстоны ӕрнӕгыл, 
Куы хуыдут кӕна адӕймаджы хъызт, 
Уӕддӕр нӕу тас дӕ дзырдамад мӕсыгӕн, — 
Ӕнус-ӕнусты 'нӕхӕлгӕ лӕудзӕн. 
Ирон лӕг ын йӕ ирд тӕмӕн, йӕ зынгӕй 
Йӕ фӕндаг ардзӕн, уӕнгрогӕй цӕудзӕн. 
Ӕз никуы куывтон дауджытӕ 'мӕ зӕдтӕн, — 
Дӕ тыхсты бон уром ӕмӕ йӕ быхс. 
Фӕлӕ ныр кувын дунеты хуыцӕуттӕм, 
Куыд дын радтой цӕрӕнбон ӕмӕ тых. 
Куыд кӕна 'взонгдӕр, рогвӕздӕр дӕ тени, 
Куыд дӕ хӕсса ӕндӕр ысгуыхтытӕм цырд. 
Дӕ рухс фӕндтӕ ӕххӕстӕй ды куыд фенай, 
Куыд амайай дӕ цардӕгасы цырт. 



Мыхуыргонд цӕуы газетӕй: «Рӕстдзинад», 1995, 8 декабрь 
Фарстытӕ ӕмӕ хӕслӕвӕрдтӕ ӕмдзӕвгӕмӕ: 
1 . Кӕуыл фыст ӕрцыдысты ацы рӕнхъытӕ сымахмӕ гӕсгӕ? 

Цӕмӕй фӕцыдис уӕ зӕрдӕмӕ ӕмдзӕвгӕ? 
2. Кӕцы рӕнхъытӕм гӕсгӕ базонӕн ис, Гафезы ӕмдзӕвгӕ 

Абайты Васойыл фыст у, уый? 
3. К у ы д ӕмбарут поэты ацы ныхӕстӕ: «Фӕлӕ дӕ фӕнд нӕ 

ныууагътай ӕрдӕгыл, / / Фӕдӕ нӕ ивгъуыд арӕзт ӕмӕ фыст»? 
4. Цӕмӕн лӕудзӕн ӕнус-ӕнусты Васойы ӕнӕхӕлгӕ дзырд-

амад мӕсыг? Разы стут поэтимӕ? 
5. Гафез к уры зӕдтӕй ӕмӕ дауджытӕй, цӕмӕй Васойы рухс 

фӕндтӕ сӕххӕст уой, цӕмӕй самайа йӕ цардӕгасӕй цырт! 
П о э т ы куывдтытӕ зындгонд иртасӕгыл ӕрцыдысты ӕви нӕ? 

6. Ӕмдзӕвгӕйӕн автор нӕ радта сӕргонд ӕмӕ йӕ цалынмӕ 
кӕронмӕ бакӕсат, уӕдмӕ нӕ базондзыстут , кӕуыл фыст 
ӕрцыд, уый. Цавӕр сӕргонд раттиккат ӕмдзӕвгӕйӕн? Ссарут 
дзы ахӕм ныхӕстӕ ӕмӕ дзырдбӕстытӕ, уацмысӕн сӕргонд 
дӕтгӕйӕ кӕмӕй спайда кодтаиккат. 

7. Гафезы хъуыдытӕ сты хӕстӕг Къостайы иу ӕмдзӕвгӕйы 
ныхӕстӕм: 

Дӕ кад мыггагмӕ у цӕринаг, 
Дӕ цард гъеныр дӕр у сӕдӕ: 
Зӕххыл дын нал баззад кӕнинаг, — 
Дӕ мӕсыг амайын фӕдӕ. 

К у ы д хуыйны Къостайы ӕмдзӕвгӕ ӕмӕ кӕд ӕрцыди фыст? 
Цавӕр хъуыдытӕ ӕмӕ ӕнкъарӕнтӕ уӕм равзӕрын кодтой 
Къостайы ӕмӕ Гафезы ӕмдзӕвгӕтӕ? 

2 ахуырдзау 
Плиты Грис 

АМАЙӔГ 
Абайты Васойӕн 

Акалди кувӕндон — рагон мӕсыг, 
И у ма дзы баззад — пырхӕнтӕ. 
Адӕймаг дурты рӕдзӕгъдтӕм кӕсы, 
Ӕмӕ йӕ зӕрдӕ нырхӕндӕг. 

Де знаг йӕ фароны сӕфтӕн быхсӕд, — 
Нал уыдзӕн уымӕн йӕ фидӕн... 
Амайӕг фаронӕй фидӕны 'хсӕн 



Х и зӕрдӕ сӕвӕрдта хидӕн: 
Цадӕггай мӕсыгӕн фидар бындур 
Развӕлгъау сныв кодта сӕры, 
У ы й фӕстӕ авд хатты равзары дур, 
И у хатт ӕй къулыл ӕвӕры. 

Рагъӕй сӕууон хур куы сдары йӕ сӕр, — 
Амайӕг бассивы дыстӕ. 
Арӕхстгай дунейы дурты хуыздӕр 
Бавӕры къулы ӕнтыстӕй. 

Фӕлӕ нывӕндыс цыбӕллагдӕр ныв — 
Фаг дын нӕ уыдзӕн ӕнус дӕр: 
Кувӕндон азгай бӕрзонддӕр кӕны, 
Амайӕг бонгай сӕрурсдӕр. 

Базӕронд амайӕг, фӕлӕ уӕддӕр 
Мӕсыг фӕбӕрзонддӕр мигъӕй, — 
Арвирдмӕ сфардӕг йӕ сызгъӕрин сӕр, 
Дзыллӕ йӕм кастысты джихӕй. 

Уалынмӕ кувӕндон амад фӕци, 
Слӕууыди зӕронд йӕ разы, 
Ӕмӕ йӕ фӕллад цӕстыты бын цин 
Хурмӕ цӕппузырты хъазы. 

Мыхуыргонд цӕуы газетӕй: «Рӕстдзинад», 1995, 8 декабрь. 

Фарстытӕ ӕмӕ хӕслӕвӕрдтӕ ӕмдзӕвгӕмӕ: 
1. К у ы д хъуыды кӕнут, цӕмӕн радта ахӕм сӕргонд йе 

'мдзӕвгӕйӕн Грис? 
2. Ц ы иу кӕны мӕсыгамайӕджы ӕмӕ ӕвзагиртасӕдясы по­

эты хъуыдымӕ гӕсгӕ? 
3. Автор лӕмбынӕг ӕвдисы, куыд амайы амайӕг кувӕндон 

— рагон мӕсыг. Цӕмӕн бахъуыд Грисы афтӕ лӕмбынӕг ама-
йӕджы куыст равдисын? Уымӕй цы зӕгъынмӕ хъавыди? 

4. К у ы д ӕмбарут ацы ӕмдзӕвӕйы ныхӕстӕ: «Амайӕг фа-
ронӕй фидӕны 'хсӕн / / Х и зӕрдӕ сӕвӕрдта хидӕн»? 

5. Цӕимӕ бары поэт мӕсыгамайӕджы куыст? 
6. Дзырд «амайӕг»-ӕн ссарут дзырдуаты ӕмнысаниуӕг 

дзырдтӕ (синонимтӕ). 



7. С ы м а х м ӕ гӕсгӕ, цавӕр н ы с а н и у д ж ы т ӕ ис д з ы р д 
« а м а й ӕ г » - ӕ н ? И у н ы с а н о н у ӕви б и р ӕ н ы с а н о н ? А ц ы 
ӕмдзӕвгӕйы йын цавӕр нысаниуӕг ис? 

8. Ӕмдзӕвгӕ арӕзт у ныхмӕвӕрдыл. Йӕ райдайӕны — калд 
кувӕндон, йӕ кӕрон — ног амад бӕрзонд мӕсыг. Цӕмӕн пай-
да кӕны Грис ахӕм аивадон мадзӕлттӕй? 

9. Цавӕр хъуыдытӕ ӕмӕ ӕнкъарӕнтӕ уӕм равзӕрди Грисы 
ӕмдзӕвгӕ бакӕсыны фӕстӕ? 

3 ахуырдзау 
Д ж ы к ^ а й г ^ ^ Шамил 

У А С О 
Ныйирд йӕ цӕсгом Уарзт ӕмӕ Хъуыдытӕй: 
У ы й махӕн судзы знӕт тары Цырагъ. 
Йӕ хъуыды — Арт , йӕ зӕрдӕ та — Гӕнах, 
Кӕсы Сыгъдӕг Уд цӕстыты ӕрфытӕй... 

Уый рухс ӕрцагъта сау Дугты фыстытӕй, 
У ы й райхӕлдта Къуыбылойы ӕндах... 
Фӕрныг адӕмты стыр Ныхасмӕ мах 
Хӕссӕм нӕ Дзырд историйы цъӕссытӕй; 

Уым мах дзыхъхъы нӕ лӕудзыстӕм уырдыг: 
Нӕ фыдӕлтӕ сӕ удты рухс кӕм сыгътой, 
Ыстӕм ныр уыцы уаз бынтӕй хъӕздыг. 

Нӕ саукусӕг, нӕ хӕстон лӕг! Ӕвзыгъдӕй 
Д ы иугай дуртӕ арф кӕмтты фӕуыгътай 
Ӕмӕ сӕ рындзыл самадтай мӕсыг. 

Мыхуыргонд цӕуы газетӕй: «Рӕстдзинад», 1995, 8 декабрь. 

Фарстытӕ ӕмӕ хӕслӕвӕрдтӕ ӕмдзӕвгӕмӕ: 
1. Шамил йе 'мдзӕвгӕ схуыдта «Уасо». Цавӕр хъуыдытӕ 

ӕмӕ ӕнкъарӕнтӕ г у ы р ы н кӕны алкӕцы ирон адӕймаджы 
зӕрдӕйы дӕр ацы хуымӕтӕг ирон лӕджы ном? 

2. Фыццаг ӕмӕ дыккаг ӕмдзӕвгӕйы цыппаррӕнхъонтӕй нӕ 
разы слӕууы Абайты Васойы фӕлгонц. Куыдӕй ауайы йӕ 
фӕлгонц уӕ цӕстытыл? Цавӕр аивадон фӕрӕзтӕй пайда кӕны 
Ш а м и л Васойы фӕлгонц аразгӕйӕ? 



3. К у ы д ӕмбарут ацы дзырдбӕстыты мидис: «судзы знӕт 
тары Цырагъ» , «Сыгъдӕг У д » , «рухс ӕрцагъта», «райхӕлдта 
Къуыбылойы ӕндах», «дзыхъхъы нӕ лӕудзыстӕм уырдыг» , 
«ыстӕм ныр уыцы уаз бынтӕй хъӕздыг»? 

4. Ш а м и л зӕгъы Васойӕ: «Нӕ саукусӕг, нӕ хӕстон лӕг!» 
К у ы д ӕмбарут ацы дзырдты мидис?» 

5. Цӕмӕн ныффыста Ш а м и л ацы ныхӕстӕ стыр дамгъӕтӕй: 
Уарзт, Хъуыдытӕ, Цырагъ, Арт , Гӕнах, Сыгъдӕг Уд, Ду гты , 
Къуыбылойы ӕндах, Ныхас, Дзырд? Цавӕр лексикӕмӕ ха-
уынц ӕмӕ цӕмӕн бахъуыдысты поэты? Ӕндӕр ныхӕстӕй нӕ 
уыди зӕгъӕн поэтӕн йӕ хъуыдытӕ? 

6. Цавӕр рӕнхъыты ис ӕмдзӕвгӕйы мидис? 
7. Сахуыр кӕнут Ш а м и л ы ӕмдзӕвгӕ ӕнӕ кӕсгӕйӕ. 

4 ахуырдзау 

Хъодзаты Ӕхсар 

ИРОН ДЗЫРД 
Абайты Васойӕн 

Цы удвидар басгуыхт нӕ дзырды фарн, уастӕн! — 
Мӕ уарзт мын, мӕ маст мын ӕнусты фӕхаста. 

Фыстой йӕ сӕрмӕттӕ, уӕд скифтӕ сӕ фӕттӕй, 
сӕ бӕхты цӕфхӕдтӕн сӕ цъӕхснаг цӕхӕртӕй. 

Йӕ дардыл хӕтӕнтӕ — Дон, Днепры гуылфӕнтӕ, 
йӕ фарны кӕлӕнтӕ — Донбеттырты сӕнттӕ. 

..Ӕвӕрдтой йыл цъутта ӕрцӕуӕг хӕддзутӕ, 
цыфыддӕр фыдгултӕ: агуыр уа, фыд гуннтӕ. 

Рӕхуыстой йӕ арцӕй, фӕлвӕрдтой йӕ артӕй, 
ӕхстой йӕ мӕнгардӕй гадзрахаты фатӕй. 

Ӕппӕрстой йӕ хъоргъы — куыд баззайа рохы. 
Иӕ цот ӕй фыдохы ныууагътой-иу рохы. 

Нӕ басаст ирон дзырд — куырыхонӕй номдзыд, 
тыхы бон хӕстон уыд: нӕ фегад нӕртон цыт. 



Ӕхсысти фӕтыгау, к у ы буц уыд фӕрдыгау, 
Къостайы цӕстытӕй ӕрттывта ӕрвыгау. 

Уый ме 'лгъыст, мӕ ард у, мӕ денджыз, мӕ арв у. 
Хъӕуы мӕ йӕ арфӕ йӕ фӕтӕн, йӕ арфы. 

Куысты уа, фӕдисы — мӕ монц мын, мӕ рис мын 
ӕвзӕгты цӕдисы бӕрзонд фарнмӕ сисы. 

Мыхуыргонд цӕуы чиныгӕй: Ирон литературӕ. Хрестомати. XI кълас. 

Сарӕзта йӕ Габысаты Азӕ. Дзӕуджыхъӕу, «Ир», 1999, 372—373 ф. 

Фарстытӕ ӕмӕ хӕслӕвӕрдтӕ ӕмдзӕвгӕмӕ: 
1. Ӕнӕмӕнгӕй фӕцыдаид уӕ зӕрдӕмӕ Хъодзаты Ӕхсары 

ӕмдзӕвгӕ. Цӕмӕй? 
2. К у ы д равдыста поэт ӕмдзӕвгӕйы ирон ӕвзаджы истори-

он хъысмӕт? 
3. К у ы д ахады мадӕлон ӕвзаг адӕмы культурӕйы рӕзты? 
4. Цӕимӕ абары поэт ирон дзырд, ирон ӕвзаг? 
5. Ц ы у ӕмдзӕвгӕйы сӕйраг хъуыды? К у ы д ӕй ӕмбарут? 
6. Ӕмдзӕвгӕ фыст у лирикон геройы монолоджы хуызы. 

Сымах хъуыдымӕ гӕсгӕ, цӕмӕн пайда кӕны поэт ахӕм 
мадзӕлттӕй? 

7. Ӕмдзӕвгӕйы ис эпитеттӕ, барӕнтӕ, метафорӕтӕ, ги-
перболӕтӕ ӕмӕ а.д. Равзарут сӕ. 

8. Цавӕр уӕлмонц ӕнкъарӕнтӕ ӕмӕ уды рӕсугъддзинад ис 
ӕмдзӕвгӕмӕ гӕсгӕ поэтӕн йӕхимӕ ӕмӕ Абайты Васомӕ? 

9. Ӕмдзӕвгӕйӕ автор ссардта Васойы ном. К у ы д бает сты 
ирон дзырд, йӕ истори ӕмӕ нӕ зындгонд ӕвзагиртасӕг? 

10. Ӕмдзӕвгӕйы ис ахӕм рӕнхъ: «Иӕ цот ӕй фыдохы ны-
ууагътой-иу рохы» . К у ы д ын ӕмбарут йӕ мидис? К у ы д бает у 
нӕ мадӕлон ӕвзаджы абоны уавӕримӕ? 

11. Уарзыс дӕ мадӕлон ӕвзаг ӕмӕ литературӕ? Зоныс, цавӕр 
уавӕры ис абон нӕ ирон ӕвзаг, уый? 



5 ахуырдзау 
Бестауты Гиуӕрги 

НЫСТУАН МӔ ФӔДОНМӔ 
Абайты Васойы номарӕн 

Макӕйы раз макуы у къӕмдзӕстыг, 
М а к у ы дӕр мӕм уайдзӕфгӕнгӕ скӕс; 
Уадзын дын, мӕ хорз фӕдон, мӕ фӕстӕ 
Кады ном зынаргъдӕр бынӕн ӕз. 

Me 'взагӕн ӕрвӕрттывдау йӕ фӕдтӕ 
Ауагътой историйы сӕхи. 
Скиф уыдтӕн, алан ӕмӕ нывӕндтӕ 
Н и к у ы кодтон арвӕн дӕр мӕхи! 

Радта мын йӕ уарзты цин, йӕ хъыгтӕ 
Донбеттырты худӕндзаст цъӕх чызг; 
Фатдзӕф амазонкӕйы цӕссыгтӕй 
У мӕ т у д ж ы знӕт уылӕн цӕхджын. 

Хуссайраг Уӕрӕсейы быдырты 
Me 'нӕрынцрй денджыззӕрдӕ 'хсыст, 
Тамерланты урс сӕры къуыдыртыл 
У мӕ хъару карды комӕй фыст. 

Чи уыдис ӕнахуырсис философ, 
Гречъы авд куырыхондӕртӕй иу? 
Зеленчукы дурчиныг ма бафӕрс, — 
Базонай, мӕ номы сусӕг циу! 

Туг мыл афтӕ уарыдис къӕртайӕ, 
Ӕмӕ ма кӕн ме 'нӕбоныл дис; 
Дӕн гигант цъӕхартуадзӕг зӕрдӕйӕ 
Арвӕй зӕхмӕ расхъиуӕг ысхъис. 

Чи 'руыгъта нӕртон уадындзы схъистӕ? 
Зоныс, уый дӕ фыдӕл уыд — Къоста, 
У ы й ӕгас зӕххы къорийы ристӕй 
Рыст ӕмӕ дӕ ныхы ныв фыста. 



Дӕлсыджыт цы ном баззади къӕйтыл, 
Д о м ы дӕ йӕхи 'мсӕр уый бындар; 
Ис дӕуӕн ныммӕлыны бар, нӕй дын 
Цауд ӕмӕ сӕркъул уӕвыны бар! 

Мыхуыргонд цӕуы чиныгӕй: Ирон литературӕ. 
Хрестомати. X I кълас. Сарӕзта йӕ Габысаты Азӕ. 
Дзӕуджыхъӕу, «Ир», 1999, 229 — 225 ф. 

Фарстытӕ ӕмӕ хӕслӕвӕрдтӕ ӕмдзӕвгӕмӕ: 
1. Гиуӕргийы ӕмдзӕвгӕ хуыйны «Ныстуан мӕ фӕдонмӕ». 

Цӕмӕн? 
2. Ц ы фӕдзӕхсы поэт фӕсивӕдӕн? 
3. Кӕй тыххӕй фыссы поэт ацы рӕнхъытӕ: «Чи уыдис ӕна-

хуырсис философ, Гречъы авд куырыхондӕртӕй иу?» Зӕгъут-
ма йын йӕ цыргъзонд ныхӕстӕй, афоризмтӕй, зондамонӕнтӕй 
цалдӕр? 

4. Ц ы амоны уыцы к у ы р ы х о н лӕджы ном? 
(Абайты Васомӕ гӕсгӕ,ном Анахарсис арӕзт у дыууӕ хайӕ: 

ӕппӕрццӕг хайыг ана + H V A R A . H V A R A (авест.) амоны — 
«хъӕн к ӕ н ы н » . Цӕвиттон , Анахарсис амоны ӕнӕфхӕлц 
(ӕнӕфхӕлд) (Кӕс: М а х дуг, 1999, № 6, 138 — 140 ф. Рагон 
разагъды лӕг.) 

5. Цавӕр поэтикон мадзӕлттӕй пайда кӕны автор, цӕмӕй 
ирддӕрӕй равдиса йӕ хъуыдытӕ? 

6. Ц ы зӕгъынмӕ хъавы поэт ацы рӕнхъыты: 
И с дӕуӕн ныммӕлыны бар, нӕй дын 
Цауд ӕмӕ сӕркъул уӕвыны бар! 

Раргом кӕнут рӕнхъыты мидис. 
7. Поэт йӕ фӕдонӕн уадзы йӕ фӕстӕ «кады ном зынаргъдӕр 

бынӕн». К у ы д уӕм кӕсы, ныры фӕлтӕр та цы ныууадздзысты 
сӕ фӕдонтӕн? Афтӕ чи фӕзӕгъы: « И р о н ӕвзаг Елхотӕй 
дарддӕр нӕ хъӕуы», уыдон сӕ фӕдонтыл хъуыды кӕнынц 
ӕви нӕ? 

8. К ъ о с т а й ы к о й поэт ӕнӕнхъӕлӕджы кӕны? Васойы 
цӕстӕнгас Къостамӕ ам куыд ӕвдыст цӕуы? Ц ы аргъ кӕны 
Васо Къостайы сфӕлдыстадӕн? 

9. Цӕй тыххӕй радзуриккат ӕмӕ цы уынаффӕ бакӕниккат 
уӕ фӕдонтӕн? Нӕ уынаффӕйы сӕйраг хъуыды уыдзӕни мадӕ-
лон ӕвзаг уарзын ӕмӕ хъахъхъӕнын, ӕви нӕ? 



Урочы кӕрон ахуыргӕнӕг сарӕзта викторинӕ ахӕм темӕ-
йыл: «Абайты Васо: 100 азы царды ӕмӕ сфӕлдыстады». 

Викторинӕйы фарстытӕ: 
1. Кӕд ӕмӕ кӕм райгуырд Абайты Васо? Кӕм райста 

райдиан ахуырад? (Абайты Васо райгуырд 1900 азы 15 декабры 
Къобы хъӕуы хӕххон ирон лӕджы хӕдзары. Ам каст фӕцис 
райдиан скъола ӕмӕ базыдта чиныджы ад.) 

2. Ч и уыдысты Васойы фыд ӕмӕ мад? (Фыд хуынди Уанкъа, 
уыди хуымӕтӕг зӕхкусӕг, хъӕуы нымад лӕгтӕй иу. Мад — 
Нино, уыди Тырсыгомӕй Азӕхаты Хъасболаты чызг). 

3. Куыд бахауд Васо Калачы классикон гимназмӕ? Ц ы ӕххуыс 
ын бакодта граф Воронцов-Дашков? Ч и уыдис уый ӕмӕ цавӕр 
бынат ахста Кавказы ӕхсӕнадон царды? 

4. Кӕм куыста Васо йӕ ахуыры фӕстӕ? (Аыууӕ азы Васо 
куыста Къобы хъӕуы ахуыргӕнӕгӕй). 

5. Цӕмӕн ацыди Ленинградмӕ (ныры Бетъырбухмӕ) Васо? 
Цавӕр уӕлдӕр скъолайы ахуыр кодта ам? (1922 азы Васо 
ахуыр кӕнынмӕ бацыди Аенинграды паддзахадон университе­
ты Ӕхсӕнады наукӕты факультеты этнологон-лингвистон ха-
йады ирайнаг къордмӕ). 

6. Васойы зӕрдӕйы йӕ ахуыргӕнджытӕй кӕцы ныууагъта 
арф фӕд? (Академик Н .Я. Марр). 

7. Кӕцы азты ссис Абайты Васо филологон наукӕты канди­
дат ӕмӕ ф и л о л о г о н н а у к ӕ т ы д о к т о р ӕнӕ д и с с е р т а ц и 
бахъахъхъӕнгӕйӕ? (1935 азы, 1962 азы). 

8. Кӕд байдыдта Васо кусын Мӕскуыйы Ӕвзагзонынады 
институты? (1950 азы). 

9. К у ы д хуыйны Васойы ирон ӕвзаджы дзырдуат? Цал 
чиныгӕй арӕзт у? Цал азы куыста Васо йӕ дзырдуатыл? Кӕд 
р а ц ы д ы с т ы м ы х у ы р ӕ й ф ы ц ц а г , д ы к к а г , ӕ р т ы к к а г ӕмӕ 
цыппӕрӕм томтӕ? (Цыппартомон «Ирон ӕвзаджы историон-
этимологион дзырдуат», автор ыл фӕкуыста ӕхсай азӕй фыл-
дӕр.Томтӕ фӕзындысты-1 — 1958, 2 — 1973, 3 — 1979, 4 — 
1989 азты). 

10. Зӕгъут-ма, цал ӕвзаджы ӕрмӕгӕй пайда кодта Васо, йӕ 
« И р о н ӕвзаджы историон-этимологион дзырдуат» к у ы фыста, 
уӕд? (Васо 180 ӕвзагӕй кӕй спайда кодта, уымӕ гӕсгӕ йӕ 
нысаниуӕг ахизы иранистикӕ ӕмӕ индоевропеистикӕйы 
арӕнтӕй). 

11. Кӕцы аз ӕмӕ цӕй тыххӕй лӕвӕрд ӕрцыди Васойӕн 



кадджын ном — «Советон Цӕдисы Паддзахадон премийы лау­
реат?» (1981 азы, йӕ «Ирон ӕвзаджы историон-этимологион 
дзырдуат»-ы тыххӕй). 

12. Цавӕр зындгонд ӕвзагиртасджытимӕ баста Васо ирон 
ӕвзаг иртасыны истори? (Гюльденштедтимӕ, Палласимӕ, Клап-
ротимӕ, Шегренимӕ ӕмӕ Миллеримӕ). 

13. Ч и уыд Хетӕгкаты Къостайы аивадон бынты фыццаг тек­
столог? Ч и йын бацӕттӕ кодта йӕ уацмысты фыццаг академи-
он рауагъд ӕмӕ кӕд? (Абайты Васо, 1939 азы). 

14. Цавӕр уацтӕ ныффыста Васо Къостайы тыххӕй? («Хе-
тӕгкаты Къоста» (1939); «Къоста ӕмӕ ирон культурӕ» (1960) ; 
«Къоста — ирон адӕмон поэт» (1960); «Иу хатт ма Къостайы 
тыххӕй» (1979). 

15. Ц ы иу кӕны Къоста ӕмӕ Васойы? (Азуапп нын дӕтты 
Нафи: «Уӕддӕр сӕ бӕтты иу хъуыддаг — сӕ архайд ӕмӕ се 
сфӕлдыстад иу историон ӕмӕ национ нысанмӕ арӕзт у. Уыцы 
нысан та у — ныййарӕг адӕмы историон-культурон прогрессӕн 
хи снывонд кӕнын. Ӕмӕ ацы хъуыддаджы Васо йӕ диссаджы 
зонадон сфӕлдыстадӕй... ссардта йӕ фыды уӕзӕг, йӕ ный-
йарӕг адӕмы уарзондзинад»). 

16. Къостайӕ уӕлдай ма цавӕр ирон фысджытыл ныффыс­
та Васо уацтӕ? (Малиты Георгийыл — «О Георгии Малиеве» 
(1973), Гӕдиаты Секъайыл — «Слово о Сека Гадиеве» (1965). 

17. Абайты Васо арӕх фӕдзуры: «Ирыстоны тавы ӕрмӕст-
дӕр иунӕг хур... Д ы к к а г хурӕн та уӕвӕн нӕй...» Кӕй хоны 
Васо «Ирыстоны хур»? (Иӕ уарзон поэт — Хетӕгкаты Къос­
тайы). 

18. Цавӕр наукон уацтӕ ныффыста Васо Нарты кадджыты 
тыххӕй? («Нартовский эпос осетин», «О собственных именах 
нартовского эпоса», «Дети Солнца. О героях осетинского эпо­
са о Нартах», «Проблемынартовского эпоса» ӕмӕ ӕндӕртӕ). 

19. Куыд хуыйнынц Васойы уацтӕ «Сагъӕс Игоры ӕфсадыл»-ы 
тыххӕй кӕй ныффыста, уыдон? («Жанровые истоки «Слова о 
полку Игореве» ӕмӕ «Синее вино» в «Слове о полку Игореве»). 

20. Цавӕр ирон дзырды кой кӕны Васо уацы «Синее вино» 
в «Слове о полку Игорове»-йы? (« Синее вино» — ирон дзырд 
— «Цъӕх арахъхъ»). 

21. Цавӕр ирон ӕвзаджы элемент хӕстӕг кӕны ацы — дӕтты 
нӕмттӕ: Дон , Днепр, Днестр, Дунай? (Ирон элемент «дон» — 
река, вода). 



22. Зындгонд уырыссаг фыссӕг Н. В. Гоголы уацау «Вий» 
сымахӕй бирӕтӕ кастысты. Цавӕр ирон ныхасимӕ хӕстӕг кӕны 
Васо Гоголы «Вий» -йы ӕмӕ йын цы бындур ис? (Ирон ныхас 
«уӕйыг»). 

23. Ц ы балӕвар кодта Дзиуаты Анатоли — бӕхты театр 
« Н а р т ы » - й ы сӕргълӕууӕг — Абайты Васойӕн йӕ 90 азы рай-
гуырды бонмӕ? (1990 азы, бӕх «Арт»). 

24. И р о н поэттӕй чи ныффыста ӕмдзӕвгӕтӕ Васойы тыххӕй? 
(Гаглойты Федыр, Джыккайты Шамил, Хъодзаты Ӕхсар, Хъай-
тыхъты Геор, Плиты Грис, Бестауты Гиуӕрги ӕмӕ ӕнд.) 

25. Цавӕр хӕрзиуджытӕ ис Васомӕ йӕ наукон сгуыхтыты 
тыххӕй? (Абайты Васо у Уӕрӕсейы Академийы академик, Ан-
глисы Азиат Къаролы ӕхсӕнады (академийы) уӕнг, Хельсин-
кийы Финноугораг ӕхсӕнады уӕнг-уацхӕссӕг, Советон Цӕди-
сы паддзахадон премийы лауреат, Хетӕгкаты Къостайы номыл 
премийы лауреат, Республикӕ Цӕгат Ирыстоны-Аланийы на-
укӕйы сгуыхт архайӕг, Гуырдзыстоны Республикӕйы наукӕйы 
сгуыхт архайӕг). 

26. Ӕмӕ фӕстаг фарст. Раст дзуаппӕн приз — Васойы чи-
ныг «Нартовский эпос осетин». Кӕй ном ссардта Васо « И р о н 
ӕвзаджы историон-этимологион дзырдуат» -ы ӕмӕ цӕмӕн? 
(Васо йӕ мады бирӕ кӕй уарзта, уымӕн ӕвдисӕн: йӕ иууыл 
стырдӕр ӕмӕ зынаргъдӕр куыст «Ирон ӕвзаджы историон-
этимологион дзырдуат»-ы фыццаг томы райдианы (1958 аз) 
кӕсӕм: «Посвящаю матери».) 

Урокмӕ цӕттӕ кӕнгӕйӕ (чингуыты ӕмӕ газетты равдыст 
Васойы тыххӕй, юбиляры хуызистытӕ ӕмӕ йӕ сурӕт) пайда 
кодтам ахӕм чингуытӕй ӕмӕ уацтӕй: 

1. Абаев В.И. Избранные труды в 4 т. Отв. ред. и сост. В.М. 
Гусалов. Т . 1 . Религия, фольклор, литература. Владикавказ, 
« И р » , 1990. 

2. Абаев В.И. Избранные труды: В 4 т. Отв. ред.. и сост. 
В.М. Гусалов. Т.2. Общее и сравнительное языкознание. Вла­
дикавказ, « И р » , 1995. 

3. Абайты В. И р о н ӕвзаджы историон-этимологион дзырдуат . 
I том (1958); I I том (1973); I I I том (1979); I V том (1989). 

4. Абаев В.И. Нартовский эпос осетин. Цхинвали, «Ирыс-
т о н » , 1982. 



5. Абайты В. Нартовский эпос. Известия Сев.-Осет. научно-
иссл. института. Т. X I , Вып. 1. Дзӕуджыхъӕу, 1945. 

6. Абаев В. Скифы и осетины. Ж у р н а л «Курьер Юнес-
ко»,1997, № 1. 

7. А б о й т ы Зауырбег. Васо, «чи» у? «Рӕстдзинад», 1995, 8 
декабрь. 

8. Агънаты Ӕхсар. Нӕ д у д ж ы номдзыд иранист. «Рӕстдзи-
над», 1997, 25 февраль. 

9. Гуыриаты Тамерлан. Йӕ нӕртон фӕллой. «Рӕстдзинад», 
1995, 8 декабрь. 

Гуриев Тамерлан. Мысли о словаре ж и в ы х древностей. «Со­
циалистическая Осетия», 1990, 16 октября. 

10. Д ж у с о й т ы Нафи. Тӕхудиаг лӕг, тӕхудиаг сфӕлдыстад. 
«Рӕстдзинад». 1990, 16, 17, 18 октябрь. Джусоев Нафи. Уро­
ки Васо Абаева. «Социалистическая Осетия», 1990, 11 октяб­
ря. 

11. Исаев М. Васо Абаев. Орджоникидзе , 1980. 
12. И с а т ы Мӕхӕмӕт. А б а й т ы Васойы н а у к о н фӕндаг. 

«Рӕстдзинад», 1995, 8 декабрь. 
13. Осетия и осетины / ч и н ы г саразӕг Челӕхсаты Хъазыбег. 

« И р » , 1994. 
14. Дзадзиты А., Дзуццаты X., Хъараты С. И р о н адӕмы эт-

нографи ӕмӕ мифологи. Ц ы б ы р дзырдуат. Дзӕуджыхъӕу, 
1994. 

15. Калоев Б. Историк , этнограф. «Социалистическая Осе­
тия» , 1990, 18 октября. 

16. Трубачев О.Н. Ӕ н т ы с т д ж ы н фӕллой. Расторгуева В. 
Абайты Васо — иранист-ӕвзагиртасӕг. «Рӕстдзинад», 1990, 
18 октябрь. 

17. Хамицаева Т.А. «Я ж и л правильно, без суеты»... К 90-
летию В . И Абаева / / Вопросы осетинской литературы и фоль­
клора. Владикавказ, 1993. 



«МАХ ДУДЖЫ» РАВДЫСТ«МАХ ДУДЖЫ» РАВДЫСТ«МАХ ДУДЖЫ» РАВДЫСТ«МАХ ДУДЖЫ» РАВДЫСТ«МАХ ДУДЖЫ» РАВДЫСТ

Ãàëèóûðäûãùé ðàõèçûðäùì: Äçàãóûðòû Õðèñòèíù —
Ùëáîðòû Áàðûñáèéû áèíîéíàã, Áèöúîòû Ãîäçåêêà.

Õúùóóîí ñêúîëàòû àõóûðãùíäæûòù. 1914 àç.

Õîðàíòû Ñîëùìàí,
ôûööàã èðîí àõóûðãùíùã
Ìùçäùäæû. 1980 àçòù.

Õóûòúèòû (êùíù  Õóûòúèàòû)
Ãåîðãè, 1906 àçû áàêàñò Òèôëèñû

àõóûðãùíäæûòû èíñòèòóòû,
öàðäè ×åðíîÿðñêû õúùëëùéû.

Ãàëèóûðäûãùé ðàõèçûðäùì: Òàðõàíòû Êúîñòà — Îëüãèíñêùéû
ñêúîëàéû àõóûðãùíùã, Õàäûõúàòû Àëûêñàíäð — Êèåâû óùëäùð
àèâàäîí ó÷èëèùùéû ñòóäåíò, Ìûñûêàòû Áàðèñ — Ñàíèáà ùìù
Áùòùõúîéûõúùóû ñêúîëàòû àõóûðãùíùã.

Ãàéòû Èíàëûõúû ÷ûçã  Ëóáù,
àõóûðãùíùã. Óûäè Êúîñòàéû

õîðç çîíãù.

Ùðûäîíû ñåìèíàðû àõóûðäçàó
Äçóööàòû Íèêúàëà. 1889 àç.

Ôùñòùäùð êóûñòà àõóûðãùíùãùé.

Ãàëèóûðäûãùé  — Ìùóëóò.

Ìùóëóò ùìù Ùëäàòòàòû Ìóõòàð.

Àóûçáè.

Àóûçáè (ðàõèçûðäûãùé) Ñàíàòû Òåìûðáîëàòû ôûðò
Áèìáîëàòèìù (ôùìàðä õùñòû).

Ôóçù.

Ðàçùé — Ñàëàìäæåðè.

11  ´É ¸Ç· � 8, 2002

АРВИСТОН 

ӔНЦОНДЗАРД 
Пессимисттӕ зӕгъынц: 

— Цард нырӕй ӕвзӕрдӕр уыдзӕн! 
Оптимисттӕ дзурынц: 
— Ӕвзӕрдӕрӕн уӕвӕн нӕй! 
Финнаг горӕт К у о п и о й ы университеты психологтӕ куыд 

сбӕрӕг кодтой, афтӕмӕй, дам, пессемисттӕн нӕ, фӕлӕ опти-
мисттӕн зындӕр цӕрӕн вӕййы. Хъуыддаг афтӕ у, ӕмӕ уыдон 
ӕдзухдӕр исты хорзмӕ ӕнхъӕлмӕ кӕсынц ӕмӕ та фыдӕнхъӕл 
к у ы фӕвӕййынц, уӕд сӕ зӕрдӕ асӕтты, цӕрыны ныфс сӕм 
нал баззайы. Пессимисттӕ та кӕддӕриддӕр цӕттӕ сты царды 
цӕфтӕм, ӕнӕнхъӕлӕджы сыл не 'рцӕуынц. 

Уӕдӕ сӕ дыууӕтыл дӕр исты хорз куы 'рцӕуы, уӕддӕр ыл песси-
мисттӕ уӕлдай тынгдӕр цин кӕнынц, уыйадыл ӕнӕниздӕр сты опти-
мисттӕй Гъемӕ ахӕм хатдзӕг скодтой психологтӕ, зӕгъгӕ, хорзӕй 
мацӕмӕ ӕнхъӕлмӕ кӕс, ӕмӕ дын алы чысыл цин дӕр стыр ахъаз уа. 

УЫЙ ДЫН ГЪЕ! 
Адӕм, дам, кӕцырдӕм симой, ды дӕр уыцырдӕм сим. Уый 
дын иу зонд — фыдӕлты ӕмбисондӕй гуыргӕ зонд. Иннӕ зонд 
та ахӕм: «Адӕмы иу хай сӕрджын у, иннӕ хай — ӕнӕсӕр. 
Адӕмы ныхӕстӕм хъусын фыдбылыз у » . 

Фӕлӕ уӕддӕр мах, советон д у д ж ы чи схъомыл, уыдон иу 
зонд райстам: фылдӕр адӕм цы зӕгъынц, уый раст у! 

Кадетты партийӕн, дам, ахӕм лозунг уыдис, зӕгъгӕ, адӕмӕн 
хорзы бацу, исты хорз сын араз, ӕцӕг сын сӕхи ма фӕрс, хорз 
циу ӕмӕ ӕвзӕр циу, уымӕй. 

Мӕнӕ диссӕгтӕ: ныр зондагур лӕг кӕй коммӕ кӕса? 
Эллӕ Панфилова зӕгъы адӕмы зондӕй: «То, что президент 

меняет свою точку зрения в зависимости от мнения народа, — 
это очень хорошо! Значит, он прислушивается к мнению народа!» 

(О, цы бӕстӕ нал и, чи байсӕфт, уый Гимн дӕр П у т и н 
фӕстӕмӕ фылдӕр адӕмы зондӕй райста — ӕмӕ йӕм к у ы 
хъусай, уӕд ӕдзух зӕрдӕ риссы: аргъӕуттыл ӕууӕндагӕй 
гомгӕрццӕй аззадыстӕм...) 



Мӕнӕ кӕстӕр Буш та куыд зӕгъы: «Руководитель, кото­
рый проводит общественный опрос, смотрит на рейтинг, а по­
том у ж решает, какая у него будет политика, — это не полити­
ческий деятель!.. Это, как собачка, которая бегает за своим 
хвостом». 

Ахӕм хъуыды н о д ж ы ӕлвӕстдӕрӕй, — стӕй бирӕ раздӕр, 
— загъта Генрик Ибсен: «Меньшинство может быть право, боль­
шинство всегда ошибается». 

Рагон бердзенаг философ Биант (царди нӕ эрӕйы агъоммӕ 
V I ӕнусы) та афтӕ загъта: «Худших везде большинство». Ӕмӕ 
ноджы: «Большинство — зло». 

Хорз , ӕмӕ Биант ӕмӕ Ибсен болыпевикты бӕстӕйы нӕ 
цардысты, ӕндӕр сын уыдон фенын к о д т а и к к о й , ӕдзух чи 
рӕдийы, уый. 

ХУЫЗДӔР АИВАДОН ЧИНЫГ 
А ц ы чиныг йӕ автор ныффыста ахӕстоны бадгӕйӕ — йӕ 

рӕстӕг марыны охыл. У ы й уыдис 1605 азы. Уӕдӕй нырмӕ 
мыхуыры рацыд мингай хӕттыты алы ӕвзӕгтыл. Уымӕ гӕсгӕ 
истой кинотӕ, ӕвӕрдтой спектакльтӕ — стӕй ма нырӕй 
фӕстӕмӕ дӕр исдзысты ӕмӕ ӕвӕрдзысты! 

Фысгӕ та йӕ ныккодта Мигель Сервантес, схуыдта йӕ «Дон 
К и х о т » , ӕххӕстӕй та — «Хиндзӕф зондджын идальго Д о н 
К и х о т Ламанчӕй». 

Ӕрӕджы Ослойы Нобелы институт дунейы сӕдӕ номдзыддӕр 
фыссӕджы бафарста, адӕм чингуытӕ фыссын куы райдыдтой, 
уӕдӕй нырмӕ хуыздӕр чиныг кӕцы у, зӕгъгӕ, ӕмӕ сӕ фылдӕр 
загътой Сервантесы уацмысӕй. Фӕуӕлахиз Шекспир, Толстой, 
Гомер, Кафкӕ, Фолкнер, Достоевский ӕмӕ ӕндӕр гиганттыл . 

ДИССАГӔЙ ЦЫ КӔНЫС! 
1664 азы 5 декабры Уэльсы сакъадахы цӕгатгӕрон фӕдӕлдон 
фрегат «Меней» — науы мидӕг бадти 81 бӕлццоны. Фервӕзти 
дзы ӕрмӕстдӕр иу адӕймаг — цавӕрдӕр Х Ь Ю В И Л Ь Я М С . 

1785 азы 5 декабры уыцы бынатмӕ хӕстӕг фӕдӕлдон кор­
вет « К и н г Д ж е й м с » . Й ӕ адӕмӕй у ы м ӕ н дӕр аирвӕзт 
ӕрмӕстдӕр иу адӕймаг — Х Ь Ю В И Л Ь Я М С . 

1860 азы 5 декабры Ла-Маншы донкъубалӕджы фӕдӕлдон 
цавӕрдӕр нау. Йӕ адӕмӕй аирвӕзт... 



О, о! Ӕрмӕстдӕр иунӕг адӕймаг, ӕмӕ та уымӕн дӕр йӕ 
ном хуынд Х Ь Ю В И Л Ь Я М С ! 

Циу , цы хабар у, уый ахуыргӕндты бон нӕу бамбарын. 

ПОЭТЫ КАР - УАРЗТЫ КАР 
Поэт Владимир Вивчарыл цӕуы ӕхсӕз азы. Уӕвгӕ та 

ӕмдзӕвгӕтӕ ф ы с с ы н ӕртӕаз-
дзыдӕй райдыдта, фӕлӕ йын хицӕн 
чиныгӕй нырма ныр рацыдысты, 
ӕхсӕз азы йыл куы сӕххӕст, уӕд. 

Ӕвӕццӕгӕн, зӕххы къорийыл 
уыцы кары Вивчарӕй раздӕр ничи 
рауагъта йӕ чиныг. Н о д ж ы тынг 
хорз ӕмдзӕвгӕтӕ фыссы тынг — 
ахӕм диссаджы ныхӕстӕ, ахӕм 
ӕнахъом сӕрызонд скӕрдӕд: 

Я был таким маленьким, 
Что не успел оглянуться в себя. 
Поэты кар, о, уарзты кар у: кӕд 

бауарзы, кӕдмӕ фӕуарзы, уӕдмӕ 
вӕййы поэт, уӕдмӕ йын Хуыцау 
йӕ хъусы фӕдзуры ӕмбисонды 

ныхӕстӕ: Я найду стихи, Потом пойду на небо, Я буду верить 
в Бога всегда, Далее тогда, Когда умру. 

П о э з и циу дӕумӕ гӕсгӕ, зӕгъгӕ, к у ы бафарстой чысыл 
лӕппуйы, уӕд дын афтӕ: 

— П о э з и я — это проза, которая не знает, с чего начать. 
Бирӕ зындгонд поэттӕ райдыдтой фыссын хӕрз сабитӕй 

— П у ш к и н , Лермонтов, Жуковский . . . 
Йӕ карӕн ӕгӕр зондджын ныхӕстӕ загъта — ӕхсӕрдӕсаз-

дзыдӕй — Маринӕ Цветаева дӕр: «Но не правда ль: ведь сча­
стия нет вне печали? Кроме мертвых ведь нету друзей?» 

ПЫСЫЛМОНЫ ЦЫППАР УСЫ 
Мӕхӕмӕт-пехуымпар загъта: «Арвы дуар Хуыцауы фӕндӕй 
ӕрмӕстдӕр цыппар хатты байгом вӕййы: 

К у ы фӕуары къӕвда, уӕд; 
Саби йӕ ныййарджыты цӕсгӕмттӕм к у ы фӕкӕсы, уӕд; 



Ц ы т д ж ы н Чабӕйы кулдуар к у ы байтыгъдӕуы, уӕд; 
Дыууӕ уды к у ы баиу вӕййынц, уӕд». 
Пысылмон дины домӕнтӕ чи нӕ зоны, афтӕмӕй фыдгой чи 

кӕны, уыдон сӕхимӕ тӕригъӕд исынц. Хъуыраны фыст ис: 
«... адджын уын чи у сылгоймӕгтӕй, уыдонӕй ракурут дыууӕ 
дӕр, ӕртӕ дӕр, цыппар дӕр». У ы ц ы ныстуаны хӕдфӕстӕ та 
афтӕ фыстӕуы: «Кӕд уӕ ныфс нӕй, рӕстзӕрдӕ уыдзыстут, 
зӕгъгӕ, уымӕй, уӕд та — ӕрмӕст иуы ӕрхӕссут...» 

Уӕддӕр сын цӕмӕн ис пысылмӕттӕн бар цыппар усы раку-
рынӕн? Хъуыддаг афтӕ уыд. Адӕм пысылмон дин исын куы 
райдыдтой, уӕд-иу бар-ӕнӕбары сӕхицӕн бинойнагӕн ӕрхас-
той м у р т а к к ӕ г т ы чыздлсыты. Гъемӕ-иу, зӕгъӕм, лӕг к у ы 
фӕмард хӕсты, науӕд та-иу исты низӕй к у ы амард, уӕд-иу ын 
йӕ усы йӕ цӕгат сӕхимӕ нал уагътой, ӕд цот ыл-иу стыр 
мӕгуыры бон акодта. У ы ц ы уавӕры фӕзынди пысылмонӕн 
дыккаг ус ӕрхӕссыны бар — сидзӕргӕс усы ӕд цот. Н о д ж ы 
ма хъуамӕ йӕ фыццаг усы дӕр бафарстаид, фӕнды йӕ ӕви 
нӕ, цӕмӕй дыккаг ус ӕрхӕсса, уый. Афтӕ цыппары онг схӕццӕ 
сты. Ӕцӕг пысылмонӕн се 'рхӕссыны бар ӕрмӕстдӕр уӕд ис, 
ӕмӕ сӕ йӕ бон нывыл дарын к у ы уа. Стӕй хъуамӕ сӕ хъы-
д ж ы дӕр ма цӕуа. Цыппар усӕй йыл искӕй зӕрдӕ к у ы фӕху-
да, уӕд та йын уыцы ус свӕййы хӕрам, нӕфӕтчиаг. Хъуамӕ 
йемӕ байуара. Пысылмон дин та карзӕй лӕууы ус ӕмӕ лӕджы 
хицӕн кӕныны ныхмӕ. 

Чысыл адӕмтӕн, н о д ж ы ма сӕ нымӕц къаддӕрӕй-къаддӕр 
кӕмӕн кӕны, уыдонӕн уыцы 'гъдау бафӕзмын сӕ зондыл дзурӕг 
уаид. Нӕхи ирӕттӕй та бирӕтӕ иугай устытӕ дӕр нӕ курынц... 

ГӔДЫ - САБИТЫ ДЗӔБӔХГӔНӔГ 
Англисаг ахуыргӕндтӕ сбӕрӕг кодтой: сабитӕ цы хӕдзары 
ис, уым гӕды кӕнӕ куыдз к у ы уа, уӕд сывӕллӕттӕ фӕра-
зондӕр у ы д з ы с т ы алы хӕцгӕ низтӕн. Сӕ цыппӕркъахыг 
хӕлӕрттимӕ чи хъазы, уыцы ӕнахъомтӕ иннӕ сабитӕй, ома 
гӕдытӕ ӕмӕ куыйтӕм хӕстӕг кӕй нӕ уадзынц, уыдонӕй бирӕ 
къаддӕр хӕттыты сӕйынц грипп ӕмӕ гепатитӕй дӕр. Гъемӕ 5 
— 8 азы кӕуыл цӕуы, уыдонӕн цӕрӕгойтимӕ хъазын пайда 
хӕссы. 

О, фӕлӕ афтӕ дӕр вӕййы: саби куыдзимӕ иу къусӕй 
фӕхӕры, ӕлгъ циу, уый нӕ зоны. Науӕд та куыдз сывӕллӕт-



ты фесдӕры, гӕды та сыл хъазгӕйӕ фӕхӕцы, дӕндагдзӕф сӕ 
нӕ фӕкӕны, афтӕмӕй. 

Уыдӕттӕ бынтон хорз не сты, ныхсын-иу хъӕуы сабиты 
къухтӕ ӕмӕ цӕсгӕмттӕ. Уӕвгӕ, антлисаг ӕмбисонд афтӕ дӕр 
зӕгъы: «Чысыл чъизи сабийӕн ницы кӕндзӕн...» 

КУЫДЗ - РАСИСТ 
Куыйтӕ дыууӕ хуызы 

йеддӕмӕ нӕ и р т а с ы н ц — урс 
ӕмӕ сау. Пенсильванийы штаты 
ис иу чысыл горӕт Максис Рок. 
Пъӕлицӕмӕ та дзы ис немыцаг 
фыййаукуыдз Долфо. Гъемӕ уый 
а м а р ы н д о м ы н ц г о р ӕ т ы 
цӕрджытӕ, уымӕн ӕмӕ, дам, ра­
сист у, йе сӕфт уыны негртӕй. 

Хъуыддаг афтӕ у: Д о л ф о й ы 
сахуыр кодтой наркотиктӕ агу-
рыныл. Пъӕлицӕйы афицер Бар­

тер ӕй иу лӕгыл сардыдта, наркотиктӕ чи уӕй кодта, ахӕмыл. 
Куыдз уымӕ нӕ фӕцис, фӕлӕ негр-лӕппуйыл йӕхи андзӕрс-
та, йӕ быны йӕ ассӕста, тыххӕйты ма йӕ фервӕзын кодтой. 

Адӕм к у ы фӕфӕдис сты, уӕд бирӕты зӕрдыл ӕрлӕууыд, 
уымӕй размӕ дӕр ма Долфо афтӕ кӕй «фӕрӕдыд»: нарко-
тиктӕ уӕйгӕнджытӕм нӕ лӕбурдта, фӕлӕ негртӕм. Пъӕлицӕ 
сӕ куыдзы сӕрыл тох самадтой, тугтӕ, дам, ыл мысынц адӕм, 
негртӕм, дам, ӕнӕбары фӕлӕбурдта, йӕ фыртӕвдӕй. Йе схъо-
мылгӕнӕг Т о м Бреннеман та афтӕ зӕгъы цӕхгӕрӕй, Долфо, 
дам, адӕмы сауцъар ӕмӕ урсцъарӕй не 'взары, фӕлӕ сӕ чи цы 
тӕф кӕны, уымӕ гӕсгӕ — ома наркотикты тӕф кӕны, ӕви нӕ. 

Ӕрмӕст йемӕ разы нӕу ветеринарон скъолайы профессор 
Н и к Додмэн. У ы й хъуыдымӕ гӕсгӕ куыйтӕ ӕгӕр хорз дӕр ма 
иртасынц кӕрӕдзийӕ саусӕртӕ ӕмӕ бурсӕрты, н о д ж ы ма 
уыдонӕй куыдзы хицау искӕмӕй йе сӕфт к у ы уына, уӕд куы-
дзӕн дӕр ӕнӕуынон уыдзысты. 

Быцӕугӕндлсытӕй чи растдӕр у, уый цалынмӕ сбӕрӕг уа, 
уӕдмӕ уал Долфо къалатийы бады ӕмӕ ӕнхъӕлмӕ кӕсы, йӕ 
хъысмӕт цӕуыл ахицӕн уыдзӕн, уымӕ. 



ЗӔРОНД ХИД - САГДЗУАНӔН 
Бирӕгътӕ та сырх хуыз дӕр уынынц: тӕрсгӕ дзы кӕнынц, 
арты ӕвзаг ын ӕнхъӕл сты. Цуанӕттӕ сын чысыл сырх тыры-
сатӕ дзӕгъӕлы не 'рсадзынц сӕ алыварс — бирӕгътӕ нӕдӕр 
сӕ сӕрты агӕпп кӕнын фӕуӕндынц, нӕдӕр сӕ бынты абырын. 
Фӕлӕ иу ахӕм зӕронд хъӕбатыр бирӕгъ дӕр разынд: абырыд 
тырысайы бынты, ӕцӕг фыртӕссӕй уӕддӕр хуылфхӕлд фӕцис. 
У ы й хыгъд аирвӕзт... 

Ӕ р ӕ д ж ы горӕт Омскы бынмӕ хъӕды та цы 'рхъуыды код­
той бирӕгътӕ... Сӕрджын сагты-иу зӕронд хидмӕ батардтой, 
фӕйнӕгсӕстытӕ хидмӕ, ӕмӕ-иу сагтӕ зӕнгсаст к у ы фесты, 
уӕд-иу сӕ ӕнцонӕй бахордтой. 

Иӕхӕдӕг, дам, бирӕгъ нӕмыгдзӕф к у ы фӕвӕййы, мӕлӕты 
къахыл к у ы ныллӕууы, уӕддӕр нӕ хъӕрзы, нӕ хъинц-хъинц 
кӕны, ӕрмӕст фыццагау уынӕргъы. Йӕ фӕстаг сулӕфтмӕ 
бирӕгъӕй баззайы... 

ГАГУЫДЗЫ ӔМБИСӔНДТӔ 

ГУЫБЫН НӔ АСАЙДЗЫНӔ 
— Айразмӕ цыма уӕ фыддлсын стырдӕр уыдис, — дзуры 
Гагуыдз хӕрӕндоны кусӕгмӕ. 

— Куынӕ! У ы й ног тӕбӕгътӕ-къустӕ балхӕдтам, иннӕтӕй 
бирӕ егъаудӕртӕ, гъемӕ дӕм фыдджын уымӕн къаддӕрӕй 
зыны, — загъта йын уый. 

— Уӕдӕ мыл оптикон сайд ӕрцыд, оптикон — обман зреннӕй! 
Фӕлӕ ацы гуыбын чи у, уый нӕ асайдзынӕ, нӕ — уый тӕбӕгътӕ 
нӕ, фӕлӕ фыдджынтӕ хӕры! Гъемӕ фӕлтау уӕ тебӕтӕ куы 
фестырдӕр кодтаиккат ! 

УӔХИ ХЪАХЪХЪӔНУТ, ЗӔРӔДТӔ! 
Кӕддӕрты Гагуыдз трамвайскъӕрӕгӕй дӕр акуыста. Гъемӕ 
дын уалӕ хӕрды иуахӕмы йӕ трамвай уырдыджы фӕстӕмӕ 
к у ы ратулид ӕмӕ к у ы стырындз уаид. 

— Уӕхи хъахъхъӕнут, зӕрӕдтӕ! — рахъӕр кодта Гагуыдз 
адӕммӕ. 



— Ӕрыгӕттыл тыхсын хъӕуы, ай та нын зӕронд хӕбы-
рӕгътыл сси! — фӕкодта йын чидӕр. 

— Ӕрыгӕттӕн ницы уыдзӕн: уыдон сӕ бадӕнты тынг фи-
дар бадынц! Фӕлӕ мӕгуыр, сӕ цуры лӕугӕ чи кӕны, уыцы 
зӕрӕдтӕ сты! — йӕ ныхас фӕбӕлвырд кодта Гагуыдз. 

ФӔЙНӔХУЫЗОН ЗӔРДӔЙЫ 
Car дӕр ма куы фӕкӕлы, уӕд Гагуыдзӕн цастӕ худинаг 
уыд ӕрсӕйын цыдӕр хӕцгӕ низӕй. О, ӕмӕ ма низ цыфӕнды 
фӕуӕд, фӕлӕ йӕ ацы медицинон хо бынтон бадомдта — укол 
дӕр-иу ын нӕма скодта, афтӕмӕй-иу ын скӕнинаг кӕм уыд, 
уым-иу йӕ буар рагацау арӕсыд фыртӕссӕй! 

Уӕд дын сӕм иу бон ног медицинон хо к у ы 'рбацӕуид. Скодта 
Гагуыдзӕн укол , уӕдӕ цы уыдаид. Гагуыдз ӕй ӕмбаргӕ дӕр 
нӕ бакодта, афтӕ йын: 

— Н ы р о н г кӕм уыдтӕ, ныронг — иннӕ мын мӕ зӕрдӕ мӕ 
хъустӕм к у ы стардта! Ӕ в и уӕ судзинтӕ фӕйнӕхуызон сты?! 

— Нӕ судзинтӕй ницы хъауджыдӕр ис. Ӕвӕццӕгӕн, нӕ 
зӕрдӕтӕ сты фӕйнӕхуызон... 

БАНХЪӔЛМӔ КӔСЫН - ХУЫЗДӔР 
Бабо ӕмӕ Габо рагӕй зыдтой кӕрӕдзи, ноджы хорзӕй зыд-
той, хорзӕй! Гъемӕ дын уӕдӕ Бабо куыд хъуамӕ ма сразы 
уыдаид йӕ ч ы з д ж ы Габойы фыртӕн саккаг кӕныныл?! Н о д ж ы 
дзы фидауӕг та кӕд ӕмӕ Гагуыдз йӕхӕдӕг уыд. 

Бонтӕ цӕуынц. Гагуыдз ӕнхъӕлмӕ кӕсы, Габо йӕ ног 
хӕстӕджыты кӕд ӕрхондзӕн, уымӕ — у ы й дӕр дзы ома 
хуынды, ай-гъай, фӕуыдзӕн. Цӕуынц бонтӕ, хонӕг та нӕй. 

И у зианы Гагуыдз йӕхи хӕстӕг байста Габомӕ ӕмӕ йӕ 
фӕрсы: 

— Дӕ фыдӕлтӕ ирон ӕгъдауыл фидар хӕст к у ы уыдысты, 
уӕд ды кӕцытӕй фӕдӕ, уый ма мын ӕргом зӕгъ! 

— Ома, ома?! 
— Д ы абоны онг дӕ ног хӕстӕджыты, стӕй ма мӕнӕ мӕн 

дӕр семӕ, цы 'фсонӕй нӕ хоныс?! 
— Уӕллӕй, тӕккӕ райсом дӕр уӕ хонын! Х о н ы н уӕ, кӕд 

ирддзӕст цъӕх арахъхъы бӕсты ӕнӕфӕрсыгъд хъӕрмуст туаг 
дон нуаздзыстут , уӕд! Х о н ы н уӕ, кӕд ӕхсидгӕ бӕгӕныйы 



бӕсты хуымӕтӕджы фых лакъон дон нуаздзыстут, уӕд! Хо-
нын уӕ, кӕд фӕлмӕн ӕмӕ д з а д ж д ж ы н уӕлибӕхты бӕсты бы-
нылсыгъд хъӕбӕр чъиритӕ хӕрдзыстут, уӕд! 

— Ома, ома?! 
— Нӕхион ӕнӕфӕразгӕ хӕссы, Бабойы чызг та нын цы 

хуызӕн ӕфсин басгуыхт, уый дын ранымадтон. 
— Уӕдӕ, цалынмӕ уӕхион фӕсӕрӕн уа, уӕдмӕ банхъӕлмӕ 

кӕсын — хуыздӕр! 

НЕМӔ ЦЫ АЙСӔМ?.. 
Къӕрныхтӕ ӕмбисӕхсӕв Гагуыдзы ӕфсымӕры хӕдзармӕ 
бабырыдысты — уый дӕндӕгты дохтырӕй куыста. Фӕкъахтой 
йын йӕ къуымтӕ, фӕлӕ дзы н и к у ы ницы разынд. Уӕд дох-
тырӕн йӕхи райхъал кодтой ӕмӕ дзы ӕхца ӕрдомдтой, уӕдӕ, 
дам, уыйбӕрц фыдӕбӕттӕ дзӕгъӕлы фӕкодтам, афтидармӕй 
куыд ацӕуӕм, зӕгъгӕ. 

— Омӕ, гормӕттӕ, мӕнмӕ истытӕ к у ы уаид, уӕд ӕз афтӕ 
тарф фынӕй кодтаин?! Уӕдӕмӕ ӕххӕст боны ӕрбарухсмӕ 
багӕдзӕ кӕнут: ӕз уын уӕд уӕ дӕндӕгтӕ лӕвар сласдзынӕн 
ӕмӕ уыдон уӕддӕр ахӕсдзыстут уӕ армы! 

ПОЛИТИЧЕСКӔЙ ДӔН 

Мӕгуыры бон ӕмӕ, дам, ахӕстонӕй дӕхи ма фӕдзӕхс. 
Гъемӕ Гагуыдз дӕр иу фыдбон фӕмидӕгӕй. Иннӕ ахстытӕ 
йӕ фӕрсынц: 

— Цӕй тыххӕй ӕрбахаудтӕ? 
— Бынтон ницӕй тыххӕй, Хуыцауы дзӕгъӕлы, мӕ сӕрӕн 

ницы зонгӕйӕ... 
— Уӕддӕр?.. 
— Политическӕй дӕн... 
— Ома? 
— И у стыр хицауӕн йӕ хурмӕ ауыгъд цъындатӕ амырхтон! 

ДӔНДАГДЖЫН УАСӔГ 
Гагуыдз уасӕг уӕй кодта, дындлсыр сырх уасӕг. 
— Зӕронд уасӕг дын у? — фӕрсы йӕ ӕлхӕнӕг. 



— Дӕхӕдӕг ӕй базондзынӕ, — зӕгъы йын Гагуыдз. 
— Куыдӕй йӕ базондзынӕн? 
— Дӕндагӕй... 
— Лӕг цы нӕ фехъусы! Ау , уасӕгӕн та цӕй дӕндӕгтӕ ис 

— бӕх дын, мыййаг, к у ы нӕ у! 
— Мӕнӕ йӕ к у ы балхӕнай, к у ы йӕ ахӕссай, к у ы йӕ 

аргӕвдай, к у ы йӕ с ф ы ц а й , к у ы йӕ хӕрай , уӕд ӕй дӕ 
дӕндӕгтӕй базондзынӕ, к ӕ д ы к к о н уасӕг у, уый ! Бамбӕрс-
тай мӕ ныр?! 

СИКЪО ХЪУГ 
Ацы хатт та Гагуыдз сӕ сикъо хъуг уӕй кодта. 

— Цалӕм зӕддаг у дӕ хъуг? — фӕрсы йӕ ӕлхӕнӕг. 
— Фӕндзӕм... 
— Ӕмӕ йыл цал азы цӕуы, уый цӕмӕй бӕрӕг у? 
— Йӕ сыкъатӕй... 
— Ӕмӕ дын ыл иу сыкъа йеддӕмӕ к у ы нӕй — сикъо дын 

к у ы у! 
— Цалынмӕ йӕ азты нымӕц ууыл фыст фӕуой, уӕдмӕ йын 

иннӕ сыкъа ӕрзайдзӕн. 

ХЪӔУГУЫВД 
— Гагуыдз, хъӕугуывдмӕ цӕуыс? 

— Нӕ цӕуын! 
— Уӕд цӕуылнӕ? 
— Хицауад та уым дӕр хицӕнӕй баддзысты, уыдонӕн та 

уӕлдай д з а д ж д ж ы н хӕйттӕ хӕсдзысты, ӕмӕ та мын сӕхи ӕнад 
кӕндзысты хуымӕтӕг ирон адӕм! 

— Омӕ цард хъулон кӕм у, уым ^^уывд дӕр хъуамӕ хъулон уа! 
— Цардӕй м ы н ӕнӕ цӕргӕ нӕй, ӕнӕ куывдӕй та ис 

фӕцӕрӕн! — загъта йӕ сыхагӕн Г а г у ы д з , ӕмӕ уӕд у ы й 
дӕр нал ацыд — дыууӕйӕ ӕмсӕрӕй дзӕбӕх фӕбадтыс-
ты . 

Коцойты Зӕирӕ 



РАГАЦАУ МАРД 
Ситохаты Саламджери ахӕм хабар ракодта: 

— Фыны мӕм иу саурихи лӕг ӕрбацыд ӕмӕ мын афтӕ: 
— Дӕ мӕрдтӕн исты к у ы фӕхӕлар кӕныс, уӕд алы хатт 

дӕр фӕзӕгъыс: «Дзӕнӕты бадут». Ӕ з ма дӕ ахӕм ныхӕстӕ 
к у ы фехъусон, уӕд-иу мӕ ма рахъаст кӕн! Ӕ з мӕрдтыбӕсты 
хицау А м и н о н дӕн ӕмӕ йӕ зонын, дзӕнӕтмӕ ӕмӕ зындонмӕ 
кӕй ӕрвитын хъӕуы, уый. 

Уӕд дын нӕ сыхаг лӕг Габола афтӕ: 
— Н ы р та мӕнӕн ныххӕлар кӕн исты. Утӕппӕт мӕрдты 

'хсӕн ӕй кӕцӕй базондзӕн, уым дӕн ӕви нӕ, уый. 
Кӕйдӕр зианы йын загътон, дзӕнӕты бад, Габола, зӕгъгӕ. 
Цалдӕр боны рацыди, афтӕ мӕ Габола афарста: 
— Цӕй, куыд рауади хъуыддаг? Федтай ма дӕ фыны Ами-

ноны? 
— Федтон. 
— Ӕмӕ цы загъта? 
— Загъта, Габола, дам, нырма гуыргӕ дӕр к у ы нӕма ракод­

та, уӕд рагацау куыд амарди? 

ЦӔСГОМ АГУРӔГ 
Шахрай Горӕтгӕрон районмӕ бацыди. Ирӕттӕ дзы домд-
той, цӕмӕй, хӕст чи ракъахта, уыцы мӕхъхъӕлон фыдгӕн-
д ж ы т ӕ ӕ ф х ӕ р д б а й й ӕ ф т а и к к о й . Ш а х р а й - и у н ы х а с 
ӕндӕрырдӕм аздӕхта. 

У ы ц ы рӕстӕг иу сылгоймаг Саламджерийы хъусы бадзырд-
та: 

— А ц ы хицау йӕ пӕлӕз кӕмдӕр рыгӕй самӕста. Ӕрцӕгъд 
ын ӕй. 

Саламджери Шахрайы алыварс ӕрзылди, бакӕстытӕ йӕм 
кодта, фӕлӕ йӕм адӕмы 'хсӕн аив нӕ фӕкасти уымӕн йӕ 
рыгтӕ цӕгъдын. 

И у милиционер Саламджерийы афарста: 
— Шахраймӕ цы ракӕс-бакӕс кӕныс алырдыгӕй? 
— Йӕ цӕсгом ын агуырдтон, — загъта Ситохы-фырт. 



СОЙӔДЗАГ БЫЛТӔ 
Саламджери бацыди хӕрӕндонмӕ сихор скӕнынмӕ. Мӕ 
сойӕдзаг былтӕ цӕмӕй асӕрфдзынӕн, зӕгъгӕ, сзагъд кодта. 
Хӕринаггӕнӕг ӕм цӕлгӕнӕнӕй йӕ сӕр радардта: 

— Фыццаджсыдӕр нӕм ӕгас цу, Ситохы-фырт! Дыккагӕй та 
ма ӕппындӕр тыхсгӕ ма кӕн. Ӕ з ам к у ы кусон , уӕд дӕ былтӕ 
сойджын хӕринаджы хъӕстӕ н и к у ы фӕуыдзысты — цы дзы 
кӕнӕм уӕд салфеткӕтӕй? 

СУСӔГ ГУЫРӔНБОН 
Иу хицау къуырийы дӕргъы Саламджерийы цалдӕр хатты 
бафарста, кӕд райгуырд, уымӕй. Ситохы-фырт ын дзуапп ни­
к у ы радта. Рацыди та цасдӕр рӕстӕг. Хицау та йӕм фӕдзырд-
та ӕмӕ та йӕ афарста, кӕцы аз, дам, райгуырдтӕ. 

— Дӕ хорзӕхӕй, ӕдзух мӕ уымӕй цы фӕрсыс? Ӕ з , кӕд 
райгуырдтӕн, уый мӕ мадӕн к у ы нӕ хъӕр кӕнын, уӕд мӕ йӕ 
дӕуӕн зӕгъдзынӕн?! 

Хъохъори 

ХУД ӔМӔ СХЪӔЛДЗӔГ УАЙ 
Фидистӕй ма тӕрсут, иу худы — йӕхиуыл, дам, худы; дыу-
уӕйӕ худынц — сӕ кӕрӕдзиуыл худынц, зӕгъгӕ. 

К у ы нӕ дӕм цӕуа х у д ы н , уӕддӕр — худ ! Х у д ӕмӕ 
бахъӕлдзӕг уыдзынӕ, дӕ зӕрдӕ бар-ӕнӕбары барухс уыдзӕн. 
Ӕдылы та, чи нӕ худы, уый йӕхӕдӕг у: тынг раст ныхас у, 
ахуд ӕмӕ фылдӕр фӕцӕрай, зӕгъгӕ, уыцы ныхас. Раст тӕккӕ 
афтӕ хъуыды кӕнынц психологтӕ дӕр. Стӕй — мах дӕр. 

СИДЗӔРТЫ МАД 
Адӕймаг куыд ницӕуыл ахуыр кӕны, уый ӕнӕдиссаг нӕу. 
Суанг нын скъолайы фӕдзурынц: хъӕды сырды лӕппынтӕ к у ы 
фенат, уӕд сын ма тӕригъӕд кӕнут ӕмӕ сӕ уӕ хӕдзармӕ ма 
хӕссут! Уымӕн ӕмӕ ӕцӕг тӕригъӕддаг уӕд фӕвӕййынц, се 
'рдзон царды уавӕртӕй фӕхауынц, сахуыр вӕййынц хӕдзарон 
фадӕттыл ӕмӕ хъӕды цӕрын нал фӕзонынц. 

Хъӕды та сӕ иунӕгӕй сӕ мадӕлтӕ ныууадзынц сӕхӕдӕг хӕринаг 
амалгӕнынмӕ куы ацӕуынц дӕрддзӕфмӕ, уӕд. Ӕнӕмӕнгӕй сӕм 



фӕстӕмӕ ӕрбаздӕхынц, 
фӕлӕ хатгай сӕ цоты, 
кӕм ныууагътой, уым нал 
ӕрбаййафынц — адӕм 
сыл бамбӕлынц ӕмӕ сӕ... 

Афтӕ рауад йӕ хъыс-
мӕт сӕгуыты лӕппынӕн 
дӕр. Йӕ амондӕн Бел-
городы зоопарчы цӕры 
диссаджы зӕрдӕхӕлар 
немыцаг фыййау-куыдз 
Зӕринӕ — у ы й ахӕм 
сидзӕрты мад у: уымӕн 
йе 'нӕбары хъӕбултӕ 
у ы д ы с т ы тӕрхъустӕ, 
еноттӕ, сӕныччытӕ.. . 
Дыууадӕс азы размӕ ацы 
хорз куыдзыл ирон ном 
чи сӕвӕрдтаид, мӕгъа. 
Къамы йӕ уынут йӕ ног 
с х ӕ с г ӕ х ъ ӕ б у л — 
сӕгуыты лӕппынимӕ. 
Фӕлӕ алы сидзӕртӕн 
З ӕ р и н ӕ т ӕ нӕ фаг 
кӕны, нӕ... 

